
* * *
Мазкур дарслик таълим тизимини ислоҳ қилиш соҳасидаги тажрибалар асосида тайёрланган бўлиб, бўлажак мутахассислар томонидан эгалланиши лозим бўлган билим, кўникма ва малакаларни, компетентлик даражасида ривожлантиришни, ўқув жараёнини комплекс лойиҳалаш асосида кафолатланган натижаларни олишни, мустақил билим олиш ва ўрганишни ҳамда назоратни амалга оширишни таъминлаш, бўлажак мутахассисларнинг ижодий қобилиятларини ривожлантиришга йўналтирилган. Дарслик барча магистратура мутахассисликлари таҳсил олувчилари учун тайёрланган бўлиб, магистрантлар, докторантлар, профессор-ўқитувчилар ва барча қизиқувчилар фойдаланишлари мумкин.

* * *

Данный учебник подготовлен на основе опыта в сфере реформирования системы образования и направлен на обеспечение получения гарантированных результатов на основе комплексного проектирования учебного процесса, самостоятельного получения и изучения и контроля знаний, навыков и навыков, которые должны быть освоены будущими специалистами, развитие творческих способностей будущих специалистов. Учебник подготовлен для студентов всех специальностей магистратуры и может быть использован магистрантами, докторантами, преподавателями и всеми заинтересованными лицами.

* * *

This textbook is prepared on the basis of experience in the field of reforming the educational system, providing the knowledge, skills and skills that should be acquired by future specialists, development at the level of competency, obtaining guaranteed results based on the design of the educational process, obtaining and learning independent knowledge and control implementation, development of creative abilities of future specialists. The textbook is prepared for students of all master's specialties, it can be used by undergraduates, doctoral students, professors and all interested.

МУҚАДДИМА

Бугунги кунда таълим олишга бўлган рағбат ва унинг мазмуни таълим жараёни муваффақиятининг кафолати бўла олади. Зеро, яқин ўтмишда талабаларнинг таълим жараёнидаги иштироки назарий билимларни қабул қилиб олувчи ва ўзлаштирилган назарий билимлар, амалий кўникмаларни намойиш этувчи субъект сифатидаги роли билан кифояланган бўлса, таълим технологияси талабларига кўра талабалар таълим жараёнининг етакчи субъекти, асосий ижрочиси сифатида намоён бўлади. Эндиликда талабалар ўқитувчи томонидан узатилаётган ахборот(билим)ларни қабул қилмайди. Талабалар мустақил фаолият юритиш, назарий билимларни ўзлаштириш асосида ўзида мустақил ва эркин фикрни илгари суриш, далиллар келтириш, ўз фикрини ҳимоя қилиш лаёқатини тарбиялай олиши, ўз-ўзини танқид қилиш, ўз-ўзини баҳолаш сифатларини қарор топтира олиши талаб этилади. Давр талаби талабаларни таълим жараёнининг суст тингловиси бўлишдан фаол иштирокчисига айлантиришни тақозо этади. 

Узлуксиз таълим тизимини янада такомиллаштириш йўлини давом эттириш, сифатли таълим хизматлари кўрсатиш имкониятларини ошириш, меҳнат бозорининг замонавий эҳтиёжларига мувофиқ юқори малакали кадрларни тайёрлаш, таълим тизимида инновацияларни, шу жумладан ўқитишнинг замонавий ва интерфаол методларини жорий этишга бўлган ижтимоий эҳтиёжларни инобатга олган ҳолда Ўзбекистон Республикасини ривожлантиришнинг устувор йўналишлари белгилаб олинди. 2017-2021 йилларда Ўзбекистон Республикасини ривожланти-ришнинг бешта устувор йўналишлари бўйича Ҳаракатлар стратегияси
да таълим соҳаси ривожлантириш устувор вазифалардан бири этиб белгиланди. Мамлакатимиз ўз мустақиллигига эришгандан сўнгги ўтган йиллар давомида босиб ўтилган йўл, халқимизнинг куч-қудрати буюк бунёдкорлик ишларига қодир эканлигини исботламоқда. Дарҳақиқат, комил ишонч билан айтиш мумкинки, бугунги кундаги илмий-техникавий тараққиёт нафақат ишлаб чиқаришнинг кўп сонли тармоқларига, балки маданий, ижтимоий-гуманитар билимлар, таълим соҳасига ҳам замонавий технологияларни жорий этишни тақозо этмоқда. Бу масалани бугунги кунда қанчалик долзарб эканлигини Президентимиз Ш.М.Мирзиёевнинг қуйидаги фикрлари ҳам тасдиқламоқда: “Биз таълим ва тарбия тизимининг барча бўғинлари фаолиятини бугунги замон талаблари асосида такомиллаштиришни ўзимизнинг биринчи даражали вазифамиз деб биламиз.”
 Илм-фан жадал тараққий этаётган, замонавий ахборот-коммуникация тизимлари, воситаларини тез янгиланиб бориши, таълим олувчилар олдига уларни жадал эгаллаш билан бир қаторда мунтазам ва мустақил равишда билим излаш вазифасини қўймоқда. Бу вазифаларни ҳал қилиш учун эса биринчи навбатда ўқув жараёнини тубдан ислоҳ қилиш, унга жаҳоннинг ривожланган давлатларида кенг қўлланилаётган замонавий информацион ва педагогик технологияларни изчиллик билан татбиқ этиш зарур. 
Таълим-тарбия тизимида самарага эришиш ўқитувчи фаолиятига ҳам боғлиқдир. Ўқитувчининг бош вазифаси: ўқувчиларда мустақил фикр юритиш кўникмаларини ҳосил қилишдан иборат. Уларда тафаккур қирраларини шакллантириш ва ривожлантириш энг муҳим таълимий тарбиявий иш бўлиб ҳисобланади. 

Айнан таълим тизими учун ўқув дастурий ҳужжатлаштиришнинг янгича мазмунини янгича самарали педагогик ва ахборот технология-ларини ўзлаштирган, чуқур билимларга эга бўлган ва ҳар томонлама ривожланган педагогик кадрлар зарурдир. Ҳозирги пайтда таълим тизими учун педагогларнинг тайёргарлик сифатига нисбатан алоҳида талаблар қўйилмоқда. Шунга кўра, ушбу дарслик икки қисмдан иборат бўлиб, биринчи қисми “Махсус фанларни ўқитишнинг назарий асослари” деб номланган. Унда махсус фанларни ўқитишнинг ўзига хосликлари, олий таълимда ўқитиш жараёни яхлит тизим сифатида, олий таълим ўқитувчисининг ўқув-меъёрий ҳужжатлари, олий таълим мазмуни каби масалалар ёритилган. Иккинчи қисми эса, “Махсус фанларни ўқитишнинг хусусий методикаси” деб номланган бўлиб, унда махсус фанларни ўқитиш шакл, метод ва воситалари, олий таълимда ўқитишнинг аудиториядан ташқари шакллари, махсус фанларни ўқитиш жараёнида талабаларнинг билим кўникма ва малакаларини баҳолаш тизими, олий таълимда махсус фанларни ўқитиш жараёнида педагогик технологиялардан фойдаланиш, махсус фанларни ўқитиш жараёнида ахборот технологияларидан фойдаланиш каби масалалар атрофлича ёритилган.

Таълим тизимининг мазмунини белгилаб берувчи асосий меъёрий ҳужжатлардан бири давлат таълим стандарти (ДТС) ҳисобланади. Ушбу дарслик ҳам – ДТСларининг оптимал мазмунини белгилаш ва ўзига хос хусусиятларни ҳисобга олган ҳолда таълим тизимининг ўқув-услубий таъминотида муносиб ўринни эгаллайди

I-ҚИСМ. МАХСУС ФАНЛАРНИ ЎҚИТИШНИНГ НАЗАРИЙ АСОСЛАРИ
I-боб. МАХСУС ФАНЛАР ВА УЛАРНИНГ ЎЗИГА ХОСЛИКЛАРИ
1.1. Педагогиканинг махсус фанлар тизимида тутган ўрни
Республикамизда таълим сохасида амалга оширилаётган кенг қамровли ислоҳотлар ўсиб келаётган ёш авлодда интеллектуал қобилиятлар ва касбий билимларни ривожлантиришни кўзда тутади. Бундан келиб чиккан ҳолда махсус фанларини ўқитиш методикаси фанининг вазифаси бўлажак мутахассисларнинг ихтисослик фанларидан таълим бериш методикаси, олий таълим тизимида ўқитиш шакллари ҳамда ўкитишнинг илғор педагогик ва ахборот технологияларига оид билим ва кўникмаларини шакллантиришдан иборатдир.
Махсус фанларини ўқитиш методикаси фани “Педагогика” фанининг тармоғи сифатида қуйидаги асосий вазифаларни амалга оширишга қаратилади:
· касбий таълим вазифаларини асослаш, унинг таълимий ва тарбиявий аҳамиятини очиб бериш;

· ўқув материали мазмунини асослаш;

· олий таълим тизимида таълим жараёнини ташкил этиш;
· бўлажак мутахассисларда касбий билимларни шакллантиришнинг педагогик ва ахборот технологиясини асослаш.

Мазкур фан махсус фанларини ўкитиш методларига бағишланган бўлиб, у талабаларга танланган соҳа бўйича мутахассисларни тайёрлашга оид чуқур назарий билимлар беришга йўналтирилган. Шу билан биргаликда фаннинг мазмунида ўқитиш усулларига оид умумий маълумотлар, таълим жараёнининг ташкилий-педагогик шароитларига ҳам эътибор қаратилган.
Талаба ўзининг касбий фаолиятида илмий тажриба ва ишлаб чикаришни бошқаришга оид билим ва кўникмаларни тўлақонли ўзлаштирган бўлиши билан бирга илмий-педагогик изланишлар олиб бориш қобилиятларига ҳам эга бўлиши лозим.
Талаба илмий-педагогик йўналишда иш олиб бориши учун педагогика-психология фанларини ва махсус фанларини ўқитиш методикасини билиши зарур.
Талаба илмий-педагогик ижодиёт методологиясини, ўқитувчи касбига оид педагогик ва коммуникатив кобилиятларни, педагогик технология ва педагогик маҳоратни, ишчи ўкув дастури ва ўқув режалари тузишни, фан бўйича талабалар билимини баҳолашнинг рейтинг тизимини билиши лозим.
Махсус фанларини ўқитиш методикаси фанини ўзлаштирган талаба: ўқитишнинг дидактик қонунлари ва тамойилларини, таълим-тарбия беришнинг назарияси ва амалиётини. ўқитишнинг замонавий педагогик ва ахборот технологияларини, таълим жараёнини ташкил этишнинг турли усул ва шаклларини, жумладан маъруза ўқишни, амалий машғулотларни ўтказишни, талабалар мустақил билим олишларини ташкил этишни, малакавий битирув ишларига раҳбарлик қилишни, таълим жараёнида ўқитишнинг техник воситалари ва ахборот технологияларини кўллаш кўникмаларига эга бўлиши керак.
Махсус фанларини ўқитиш методикаси фанини ўрганиш жараёнида муаммоли маърузалар ўтказиш, интерфаол методлар, таълим стратегияларидан фойдаланилади.

Келажака эришиш учун аввалан бор малакали малакали замон талабага талаб берадиган мутахассис кадрлар тайёрлаш зарур.

Билимдон мутахассисларни тайёрлаш эса хар жихатдан устозларга, уларни ўқитиш жараёнини тўғри ташкил этилишига ва кандай дарс беришга боғлик. Хозирги кунда ўқув жараёнини ташкил қилиш ўқитувчидан чукур билимгина эмас, балки педагогик маҳоратга эга бўлишни дарс ўтишнинг турли методларини билишни талаб килади. 

Махсус фанларни ўкитиш методикаси фанининг мақсади махсус фанларни ўқитиш методлари билан таништириш уларни дарс жараёнида қўллаш йўлларини ўргатишда иборатдир. Махсус фанларни ўқитиш методикаси фанининг предмети бу дарс бериш жараёнининг ўзидир. Метод атамаси юнонча методос (metodos) – тадкикот ёки билиш йўли, назария, таълимот сўзидан келиб чиққан бўлиб, тадкикот йўли, ҳақиқатга интилиш, билиш, ҳаракат қилиш йўллари, кутилаётган натижага эришиш маъносини англатади.

Метод деганда вокеликни амалий ёки назарий ўзлаштириш усуллари тушунилади.

Методика деганда илмий билиш фаолиятининг шакллари, методлари мажмуи ва улардан фойдаланиш ҳақидаги фан тушунилади. Бу назарий жихатдан кўйилган максадга етиш, ҳақиқатни, реалликни, фаолиятни назарий ва амалий билиш, ўрганишнинг усуллари ёки операциялари мажмуидир.

Ўқитиш методикаси тушунчаси:

1) педогогикнинг ўқитиш усуллари ва ўқувчининг ўқиш усуллари хамда ўқитувчининг ўқувчи билан ўзаро боғланганлиги.

2) ўқитишдан кўзланган максадга эришиш бўйича ҳамкорликда ишлашнинг ўзига хослиги, яъни ўқитиш методлари  белгилаган мақсадга етишиш учун таълим вазифаларини ҳал этишда ўқитувчига ўқувчининг ҳамкорлигикдаги фаолияти.

Таълим методлари бир томондан объектив характерга эга, яъни мустаҳкам қонун  қоидаларига таянади, иккинчи томондан субъектив характерга эга, яъни у педагог шахси, талабанинг ўзига хос томонлари, аниқ шароит билан белгиланади.

Методика қисқача қилиб, айтганда, маълум бир фанни ўрганиш, ўқитиш методларидан фойдаланиш тўғрисидаги таълимот, яъни методика – бу дарс ўтишда ўкитувчига қўйиладиган талабларни реализация килишни амалга оширишдаги турли йўл йўриқлар мажмуасидир. 

Махсус фанларни ўқитиш методикаси фанининг мақсади касб таълими йўналиши бўйича таҳсил олаётган талабарни фанни  ўрганишда қўлланиладиган анъанавий ва интерактив методлар билан таништириш ва келажакда ўз фаолиятларида қўллашни ўргатишдир. Методика ўқув жараёнини ташкил қилиш шакллари, методлари, қонун қоидаларни ўрганади, у бир томондан фанда эришилган ютуқлар, иккинчи томондан педагогика фанининг ривожланиши билан бойиб боради.

Махсус фанларни ўқитиш методикаси фанининг мақсади фанларини ўқитишдаги замонавий педагогикага оид методика (услубиёт)ни, ўқитиш шакллари ва усулларини ўргатишдан иборатдир. Талаба махсус фанларни ўқитиш методикаси фанини ўрганар экан, у махсус фанларидан турли машғулотларни ўтказа билиш қобилиятига эга бўлиши шарт. Махсус фанларни ўқитиш методикаси фани олдига қуйидаги вазифалар қўйилади:

• янги техника ва технологияларни узлуксиз кузатиш, маълумотлар, ахборотлар тўплашни нақадар зарурлигини талабалар онгига етказиш;

• талабаларга қўйилган мақсадга кўра тўпланган ахборотларни қайта ишлаш, таққослаш, қиёсий характеристика бериш, таҳлил қилишга ўргатиш;

• ҳодисалар ва жараёнларни чуқур ўргатиш, техник ривожланиш тенденцияларига баҳо бериш ва хулосалар чиқариш;

• мустақил фикр юритиш, ўз нуқтаи назарини асослашга ўргатиш;

• техник фанларни ўрганиш учун татбиқ этиладиган дарс ўтиш методлари билан таништириш

• фаннинг предметини ўрганишда қўлланиладиган методлар билан дарс ўтиш методларини тўғри боғлай билиш;

• фаннинг мавзуларига кўра дарс ўтиш методларини тўғри танлай билиш ўз фаолиятида моҳирлик билан фойдаланишни ўрганиш кабилардан иборат.


Методика ва дидактика узвий боғлиқдир. Методика деганда билиш фаолиятининг шакллари ва методлари мажмуи ҳақидаги фан тушунилишини кўриб ўтдик. Бу фан дидактиканинг бўлимидир. Дидактика (юнон дидактикос ўқитадиган, ўргатадиган) - педагогиканинг билим олиш, таълим ва тарбия назариясига оид соҳаси. У талабаларнинг билим олиш, ўзлаштириш ва кўникмалар ҳосил қилиш жараёнига хос таълим принциплари, услублари ва ўқув жараёнини ташкил қилишга оид ҳамма масалаларни ўрганади. Дидактика «нима?» ва «нима учун ўқитиш керак?» деган саволлар билан шуғулланса, методика эса у билан узвий боғлиқ ҳолда «қай тарзда?» ва «нималар ёрдамида ўқитиш лозим?» масалалари билан шуғулланади.

Дидактика ва методиканинг мақсади: таълим бериш, ўқитиш, ўргатишни амалга оширишдир. Маълумки, таълим - икки ёқлама жараён. Бу жараёнда педагог ҳам, ўқувчи ҳам фаол бўлиши керак. Агар педагог ўз ишида муваффақиятга эришишни истаса, у албатта, ўқувчиларнинг фаоллигини тўғри йўлга солишга интилади. Педагог бераётган ахборот ўқувчилар томонидан қандай қабул қилинаётганини, бошқача қилиб айтганда “Тескари алоқа – билим олиш” юзага келаётганлигига ишонч ҳосил қилиши керак. Тескари алоқа таълим беришнинг асосий мақсади ва шартидир. 

1.2. Педагогик туркум фанларни ўқитишга инновацион ёндашувлар.
Замонавий таълим тараққиётида пайдо бўлаётган “Инновацион ёндашув”, “Инновацион фаолият”, “Инновацион педагогика” тарздаги тушунчалар эҳтиёжлар асосида келиб чиққан бўлиб, уларнинг пировард мақсади таълим соҳасида ўқув-тарбия жараёни натижасини кафолатлайдиган ўзгариш, янгиланишлар киритишдан иборат.

“Инновация” (инглизча “innovation”) - янгилик киритиш, татбиқ этиш, қўллаш деган маъноларни билдиради. “Инновация” тушунчаси дастлаб XIX асрда маданиятшунослик соҳасидаги тадқиқотларда пайдо бўлиб, бир маданият турларини иккинчи бир маданиятга киритиш тушунилган. XX асрга келиб эса, янги соҳа – янгиликлар киритиш ҳақидаги фан пайдо бўлди. Бу фан доирасида моддий ишлаб чиқариш соҳасига техник янгиликлар киритиш қонуниятлари ўрганила бошланди.

Янгиликлар киритиш ҳақидаги фан – инноватика фирмалар фаолиятида янгича хизмат кўрсатиш ғояларини татбиқ этишга қаратилган эҳтиёждан келиб чиққан.

XX асрнинг 30-йилларида АҚШда “фирмаларнинг инновацион сиёсати”, “инновацион жараён” атамалари шаклланди. 60-70 йилларда Ғарб мамлакатларида фирмалар ва бошқа ташкилотлар томонидан амалга оширилган янгиликларни эмпирик тадқиқ этишга қаратилган изланишлар кенг тарқалди.

Дастлаб инноватика предмети илмий-техника янгиликларини яратиш ва қўллашнинг иқтисодий ва ижтимоий қонуниятларини ўрганган. Қўп вақт ўтмасдан инноватиканинг ўрганиш соҳаси кенгайиб, у фалсафа, психология, социология, бошқариш назарияси, иқтисод ва маданиятшунослик (культурология) фанлари ўртасидаги оралиқ фанга, 70-йилларга келиб янгиликлар киритиш ҳақидаги фан (Наука о нововведениях) мураккаб, кўп тармоқли соҳага айланади. 50-йилларда инновацион педагогик жараёнлар Ғарб олимларининг махсус изланиш предметига айланса, 80-йилларда рус олимларининг тадқиқот объекти бўлди.

Янгиланишларни педагогика фанига нисбатан қўллаганда таълим-тарбия жараёнини амалга ошириш ва унинг натижаларини яхшилашга қаратилган педагогик тизим ичида ўзгаришлар киритиш тушунилади.

Россияда педагогик инновацияларнинг пайдо бўлиши мактабларни тез ривожлантириш эҳтиёжи билан уларни ўқитувчилар томонидан амалга оширишдаги қийинчиликлар, қарама-қаршиликлардан келиб чиққан.

Ўзбекистон шароитида эса, инновацияларни ўрганиш, уни таълим жараёнига татбиқ этиш таълим тизимини ислоҳ қилиш масалалари билан боғлиқ равишда тайёр ахборотларни беришга асосланган анъанавий ўқитиш туридан, талабаларнинг изланишга, маълумотларни ўзлари излаб топишга ўргатадиган таълим тизимига ўтиш йўлидаги ҳаракатлар билан асосланади. Шунга кўра янги билимларга эҳтиёж, янгилик инновация, инновацион жараёнлар каби тушунчалар моҳиятини англашга эҳтиёж кучаяди. 

“Янгилик киритиш” (инновация) тушунчаси янгиликларда ҳам, ушбу янгиликни амалиётга татбиқ этиш жараёни сифатида ҳам тушунилади.

“Инновацион педагогика” атамаси ва унга хос бўлган тадқиқотлар Ғарбий Европа ва АҚШ да XX асрнинг 60-йилларида пайдо бўлди. Инновацион фаолият Ф.Н. Гонболин, С.М.Годнин, В.И.Загвязинский, В.А. Кан-Калик, Н.В.Кузьмина, В.А. Сластенин ва бошқаларнинг ишларида тадқиқ этилган. Бу тадқиқотлар инновацион фаолият амалиёти ва илғор педагогик тажрибаларни кенг ёйиш нуқтаи назаридан ёритилган.

В.А.Лазерев, А.И.Пригожин, В.А.Сластенин, О.Г.Хомерики, М.М.Поташник, Н.Ю.Посталюк, В.Ю.Питюков каби олимлар амалиётда таълим ривожланишини, унга олдин мавжуд бўлмаган компонентларни киритиш, ёки уларни такомиллашган турларига алмаштиришни педагогик янгиланиш тарзида тушунади. Улар янгиланишни янгилик тарзда тушуниш лозим дейди. Янгиланишни нисбий тушунча тарзида ифодалаб, ўзгартиришларни қуйидаги сифатлар билан характерланишини ифодалайди: ўзгариш предмети, яъни таълим тизимида қайта ўзгартириладиган предмет; ўзгаришлар теранлиги (янгилик киритиш натижасидаги ўзгариш даражаси); ўзгаришлар кўлами; янгиланиш манбалари (ҳажми); ишлаб чиқилганлик даражаси.

Ўзбекистонлик олимлардан Н.Саидаҳмедов, Н.Азизхўжаева, Ш.Шодмонов, Г.Баубекова, Г.Халикова ва бошқалар педагогик янгиланишларга илғор тажрибанинг хусусий шакли тарзида қарайди.
 Уларни радикал янгиликлар билан тенглаштириб, қуйидагилар билан боғлаб тушунтиради: долзарб муаммонинг янги ечими, улардан фойдаланиш янги сифат ўзгаришларига олиб келади, уларни қўллаш тизимдаги бошқа компонентларни ҳам сифат жиҳатидан ўзгартиради. Бунда янгиланишлар тизимининг бир сифатли ҳолатдан иккинчи ҳолатга ўтиши тарзида тушунилади.

Янгилик муайян таълим тизими ичида мавжуд бўлиб, янгиланиш асосида юзага келади. Шу тарзда янгиланишни янгилик яратиш, қўллаш ва ўзлаштириш ҳисобига таълим ривожланиши жараёни сифатида тушуниш мумкин.

Янгиланиш таълим жараёнининг қайси бўлагига ўзгартириш киритишни аниқлашдан бошланади.

Педагогик янгиланиш предмети янгиланиш жараёни самарадорлиги ва уларни аниқловчи омиллар орасидаги боғлиқлик, шунингдек, ўзгаришлар самарадорлигини ошириш мақсадида шу омилларга таъсир этиш усулларидан иборат.

Инновацион жараёнлар қуйидаги босқичларга ажралади:

 1. Янги ғояларнинг туғилиши ва янгиланиш концепциясининг пайдо бўлиш босқичи. Бу шартли равишда фундаментал ва амалий изланишлар натижаси тарзида янгилик яратиш дейилади.

2. Яратиш босқичи. Муайян объектда амалга оширилган янгилик моддий ёки маънавий нарса-намуна.

3. Янгилик киритиш босқичи. Яратилган янгилик амалиётга татбиқ этилади, қайта ишланади. Бу босқич киритилган янгиликдан юқори самарага эришиш билан якунланади.

Сўнг янгиликнинг мустақил ҳаракатланиши бошланади. Янгиликлар қўлланилиш жараёнида янада бошқа босқичларга ажралади.

4. Янгиликларнинг ҳаётга татбиқ этиш босқичи. Янгиликларни бошқа соҳаларга ҳам кенг қўллашда намоён бўлади.

5. Муайян соҳада янгиликнинг турғун хизмат қилиш босқичи.

Янгиликни қўллаш давомида у ўзининг янгилик хусусиятини йўқотиб боради. мазкур босқич янгилик ўрнига ундан ҳам самарали янгиликларни татбиқ этиш билан якунланади. Бир янгилик ўрнини ундан ҳам самаралироқ бўлган бошқаси эгаллайди.

6. Янгиликларни бошқа янгилик билан алмаштириш мақсадида янгиликлар кўламини қисқартириш босқичи.

Таълим соҳасида инновацион жараёнлар икки турга бўлинади:

1. Стихияли равишда амалга ошадиган инновациялар.

Инновацион жараённи амалга ошириш шартлари, восита ва йўллари тузилишини тўлиқ англамаган ёки уни туғдирган эҳтиёжга боғланмаган ҳолда амалга оширилади. Бу тарздаги инновациялар кўпинча илмий асослар билан боғлиқ бўлмай, эмпирик асосда вазият талабларидан келиб чиққан ҳолда амалга оширилади. Бундай инновацияларга новатор ўқитувчилар, тарбиячилар, ота-оналар фаолиятларини мисол келтириш мумкин.

2. Таълим тизимидаги инновациялар онгли, мақсадга йўналтирилган, илмий ишлаб чиқилган фанлараро фаолият натижаси ҳисобланади.

Таълим соҳасидаги инновация таълим-тарбия мақсади, мазмуни, усул ва шакллари, педагогик жараённи ташкил этишда янгиликлар киритишни назарда тутади.

Инновацион жараён бир неча босқич ва воситалар йиғини ёрдамида илмий янгилик ёки ғоя, ижтимоий янгиликка, шу қаторда таълим янгилигига айланади. Бунда янгилик киритишга инновация натижаси сифатида қаралади, инновацион жараён эса, умумий тарзда қуйидаги уч босқичнинг ривожланиши сифатида тушунилади: ғояларни бериш (илмий янгилик очиш), ғояларни амалий жиҳатдан ишлаб чиқиш ва уни амалиётга татбиқ этиш.

Инновацияларни қуйидагича таснифлаш мумкин:

1. Функционал имкониятларига қараб, барча педагогик инновациялар: янгиликлар самарали таълим жараёнини таъминлайдиган шартлар (таълимнинг янги мазмуни, инновацион таълим муҳитлари, ижтимоий-маданий шароитлар); янгилик педагогик восита, технологик таълим лойиҳалари ва ҳоказо; ташкилий бошқарувга оид янгиликлар (таълимнинг сифатли хизмат қилишини таъминлайдиган ечимлар). 

2. Инновацияларни амалга ошириш ва татбиқ этиш соҳасига қараб: таълим мазмунида; ўқитиш технологиялари, таълим тизимининг тарбиявий соҳасида; педагогик жараён қатнашчилари ўзаро таъсири тизимида, педагогик воситалар тизимида.

Тизимли инновациялар – бу муайян муаммо доирасидан келиб чиқадиган, аниқ мақсад, вазифаларга эга инновациялардир. Булар ўқитувчи ва талабалар қизиқишлари асосида тузилиб, узвийлик характерига эга бўлади. Бундай инновациялар пухта тайёрланиб, экспертлардан ўтади ва зарур воситалар билан таъминланади (кадрлар, моддий, илмий-методик таъминот).

Маълумки, педагогик инновация фаолиятининг субъекти ўқитувчи ва унинг шахсий имконияти ҳисобланади. Бунда ўқитувчи шахсининг ижтимоий-маданий, интеллектуал ва ахлоқий имкониятлари юксак аҳамиятга эга бўлади.

Инновацион жараённинг моҳияти – ўқитувчи ва талабаларнинг биргаликдаги фаолияти мазмунида акс этади, мазкур жараёнда педагог талабаларга юзага келган қийинчиликларни енгишга ёрдам беради. Педагогик ёрдамнинг асосий моҳияти инновацион услубнинг тавсифи, унинг мақсадга йўналтирилганлиги, шунингдек, шахсни шакллантириш ва тарбиялаш борасида ҳал этиладиган вазифалар билан ифодаланади.

Талабаларнинг шахсий хислатлари педагогик жараённинг субъекти сифатидан қуйидагиларни ўз ичига олади: ўқитишнинг ҳозирги ва келгуси босқичлари учун қабул қилинган ўқув-тарбия жараёнининг мақсади, вазифаси ва кўрсатмаларни англай билиш; интеллектуал меҳнатнинг янги турларини эгаллаш; мақсадга мувофиқ касбий ўз-ўзини тарбиялаш ва мустақил таҳсил олиш, қийинчиликларни аъло даражада енга билиш, ўсиш ва мустаҳкам ўрин эгаллашнинг кенгаяётган интеллектуал ва касбий имкониятлари, истиқболлари билан қониқиш, ўзининг ижтимоий роли функциясини бажаришда фаол муносабатда бўлиш ва ҳоказо.

Инновацион педагогик жараённинг энг муҳим йўналишларидан бири талабаларнинг билиш фаолиятини ривожлантириш. Бундай йўналиш талабаларнинг ўқув жараёнини фаоллаштиришни, уларнинг касбий ихтисослашишини аниқлаб олиш фаоллигини ўз ичига олади.

Талабаларнинг инновацион фаолиятини яратувчилик жараёни ва ижодий фаолият сифатида баҳолаш мумкин. Инновацион фаолиятга аксиологик ёндашув инсоннинг ўзини янгилик яратиш жараёнига бахшида қилиши, у томонидан яратилган педагогик қадриятлар йиғиндисини англатади.

Аксиология инсонга олий қадрият ва ижтимоий тараққиётнинг бирдан-бир мақсади сифатида қарайди.

Ўқитувчининг инновацион фаолияти тузилмаси креативлик ва рефлексия компонентларидан иборат.

Ўқитувчи инновацион фаолиятининг энг муҳим тавсифи креативликдир. Креативлик индивиднинг янги тушунча яратиши ва янги кўникмалар ҳосил қилиш қобилияти, хислатини билдиради.

Ўқитувчи инновацион фаолиятидаги креативликнинг бир неча босқичлари мавжуд:

– биринчи босқичда тайёр методик тавсиялар кўчирилади;

– иккинчи босқичда мавжуд тизимга айрим мосламалар (модификациялар), методик усуллар киритилади.

– учинчи босқичда ғояни амалга ошириш мазмуни, методлари, шакли тўла ишлаб чиқилади;

– тўртинчи босқичда ўқитиш ва тарбияланишнинг бетакрор концепцияси ва методикаси яратилади.

Ўқитувчининг инновацион фаолияти тузилмасидаги энг муҳим компонент бу рефлексиядир. Рефлексия ўқитувчининг ўз онги ва фаолиятини белгилаш ҳамда таҳлил қила олишидир.

Рефлексия (лотинча “Ret lxio”- ортга қайтиш) субъектнинг ўз (ички) психик туйғу ва ҳолатларини билиш жараёнидир.

Инновационлик педагогик жараённи ифодалаб, нафақат унинг дидактик қурилмасига, балки ўқитувчининг ижтимоий моҳиятли натижалари ва руҳий қиёфасига ҳам тааллуқлидир. У очиқликни, бошқалар фикрининг тан олинишини билдиради. 

Ўқитувчининг инновацион фаолияти турли хилдаги қарашларнинг тўқнашуви ва ўзаро бойитилиши динамикасида амалга ошишини кўзда тутади.

Ўқитувчининг инновацион фаолиятини самарали амалга ошириш бир қатор шарт-шароитларга боғлиқ. Унга ўқитувчининг тайинли мулоқоти, акс фикрларга нисбатан беғараз муносабат, турли ҳолатларда рационал вазиятнинг тан олинишини уқтиришга тайёрлиги киради. Бунинг натижасида ўқитувчи ўз билим ва илмий фаолиятини таъминлайдиган кенг қамровли мавзу (мотив)га эга бўлади.

Ўқитувчи фаолиятида ўз-ўзини фаоллаштириш, ўз ижодкорлиги, ўз-ўзини билиши ва яратувчилиги каби мавзу (мотив)лар муҳим аҳамият касб этади. Бу эса ўқитувчи шахсининг креативлигини шакллантириш имкониятини беради.

Янгилик киритишнинг муҳим шарти мулоқотнинг янги вазиятини туғдиришдир.

Мулоқотнинг янги вазияти – бу ўқитувчининг ўз мустақиллик мавқеини, педагогика фанига, ўзига бўлган янги муносабатни ярата олиш қобилиятидир. Ўқитувчи ўз нуқтаи назарларига ўралашиб қолмайди, у педагогик тажрибаларнинг бой шакллари орқали очилиб, мукаммаллашиб боради. Бундай вазиятларда ўқитувчининг фикрлаш усуллари, ақлий маданияти ўзгариб боради, ҳиссий туйғулари ривожланади.

Кейинги шарти – бу ўқитувчининг маданият ва мулоқотга шайлиги.
Ўқитувчининг инновацион фаолияти воқеликни ўзгартиришга, унинг муаммолари ва усулларини ечишни аниқлашга қаратилгандир.

Ўқитувчи ва талаба ўртасидаги мулоқот намунасининг ўзгариши инновацион фаолият шартларидан биридир.

Янги муносабатлар, анъаналарда бўлганидек, қистовлар, ҳукмга бўйсуниш каби унсурлардан ҳоли бўлиши лозим. Улар тенгларнинг ҳамкорлиги, ўзаро бошқарилиши, ўзаро ёрдам шаклида қурилган бўлиши даркор. Улар муносабатларидаги энг муҳим хусусият бу ўқитувчи ва талабанинг ижоддаги ҳамкорлигидир.

Ўқитувчининг инновацион фаолияти қуйидаги асосий функциялар билан изоҳланади:

· касбий фаолиятининг онгли таҳлили;

· меъёрларга нисбатан танқидий ёндашув;

· касбий янгиликларга нисбатан шайлик;

· дунёга ижодий яратувчилик муносабатида бўлиш;

· ўз имкониятларини рўёбга чиқариш, ўз турмуш тарзи ва интилишларини касбий фаолиятда мужассам қилиш.

Демак, ўқитувчи янги педагогик технологиялар, назариялар, концепцияларнинг муаллифи, ишлаб чиқарувчиси, тадқиқотчиси, фойдаланувчиси ва тарғиботчиси сифатида намоён бўлади.

Ҳозирги жамият, маданият ва таълим тараққиёти шароитида ўқитувчининг инновация фаолиятига бўлган зарурият қуйидагилар билан ўлчанади:

· ижтимоий-иқтисодий янгиланиш таълим тизими, методология ва ўқув жараёни технологиясининг тубдан янгиланишини талаб қилади. Бундай шароитда ўқитувчининг инновация фаолияти педагогик янгиликларни яратиш, ўзлаштириш ва фойдаланишдан иборат бўлади;

· таълим мазмунини инсонпарварлаштириш, доимо ўқитишнинг янги ташкилий шаклларини, замонавий технологияларини қидиришни тақозо қилади;

· педагогик янгиликни ўзлаштириш ва уни татбиқ этишга нисбатан ўқитувчининг муносабати, характери ўзгариши.

Ўқитувчининг инновацион фаолияти таҳлили янгилик киритишнинг самарадорлигини белгиловчи муайян меъёрлардан фойдаланишни талаб қилади. Бундай меъёрларга – янгилик, мақбуллик, юқори натижалилик, оммавий тажрибаларда инновацияни ижодий қўллаш имкониятлари киради.

Янгилик меъёрий педагогик янгилик меъёри сифатида ўзида таклиф қилинадиган янгиликни, янгилик даражаси моҳиятини акс эттиради. Педагог олимлар янгиликнинг қўлланиш машҳурлиги даражаси ва соҳасига кўра фарқланадиган мутлақ, чегараланган мутлақ, шартли, субъектив даражаларини фарқлайдилар.

Мақбуллик  меъёри ўқитувчи ва талабанинг натижага эришиш учун сарфланган куч ва воситаларини билдиради.

Натижалилик ўқитувчи фаолиятидаги муайян меъёрий муҳим ижобий натижаларни билдиради.

Педагогик янгилик меъёри ўз моҳиятига кўра оммавий тажрибалар мулки бўлиб қолиши лозим. Педагогика янгиликни дастлаб айрим ўқитувчиларнинг фаолиятига олиб киради. Кейинги босқичда – синалгандан ва объектив баҳо олгандан сўнг педагогик янгилик оммавий татбиқ этишга тавсия этилади.

Ўқитувчининг инновацион фаолиятга касбий тайёргарлигини аниқлаш имкониятлари қуйидагилардан иборат:

· мўлжалланган янгиликни ялпи ва алоҳида босқичлари муваффақиятини башорат қилиш;

· келгусида қайта ишлаш мақсадида янгиликнинг афзалликлари ва уни татбиқ қилишдаги камчиликларни аниқлаш;

· янгиликни бошқа инновациялар билан қиёслаш, улардан самарадорларини танлаб олиш, энг аҳамиятли ва пишиқлик даражасини аниқлаш;

· янгиликни татбиқ этишнинг муваффақиятлилик даражасини текшириш;

· янгиликни татбиқ этадиган ташкилотнинг инновация қобилиятига баҳо бериш ва ҳ.к.

Ўқитувчининг инновацион фаолияти ўз ичига янгиликни таҳлил қилиш ва унга баҳо бериш, келгусидаги ҳаракатларнинг мақсади ва концепциясини шакллантириш, ушбу режани амалга ошириш ва таҳрир қилиш, самарадорликка баҳо бериш кабиларни қамраб олади. 

Инновацион фаолиятнинг самарадорлигида педагог шахсияти ва унинг инновацион фаолиятга хос бўлган қобилиятларининг қуйидаги асосий хусусиятлари белгилаб берилган:

· шахснинг ижодий-мотивацион йўналганлиги. Бу – қизиқувчанлик, ижодий қизиқиш; ижодий ютуқларга интилиш; пешқадамликка интилиш; ўз камолотига интилиш ва бошқалар;

· креативлик. Бу - хаёлот (фантастлик), фараз; қолиплардан ҳоли бўлиш, таваккал қилиш, танқидий фикрлаш, баҳо бера олиш қобилияти, ўзича мушоҳада юритиш, рефлексия;

· касбий фаолиятни баҳолаш. Бу - ижодий фаолият методологиясини эгаллаш; педагогик тадқиқот методларини эгаллаш; муаллифлик концепцияси фаолият технологиясини яратиш, зиддиятни ижодий бартараф қилиш; ижодий фаолиятда ҳамкорлик ва ўзаро ёрдам бериш қобилиятлари ва бошқалар;

· ўқитувчининг индивидуал қобилияти. Бу - ижодий фаолият сурати; шахснинг ижодий фаолиятдаги иш қобилияти; қатъиятлилик, ўзига ишонч; масъулиятлилик, ҳалоллик, ҳақиқатгўйлик, ўзини тута билиш ва бошқалар.

Инновацион фаолият тадқиқотлари ўқитувчининг қуйидаги инновацион фаолиятга ҳозирлиги меъёрларини белгилашга имкон беради: 

· инновацион фаолиятга бўлган заруриятни англаш;

· ижодий фаолиятга жалб қилинишга шайлик;

· шахсий мақсадларни инновацион фаолият билан мослаштириш;

· ижодий муваффақиятсизликларни енгишга шайлик;

· инновацион фаолиятни ижро этиш учун технологик шайлик даражаси;

· инновацион фаолиятнинг касбий мустақилликка таъсири;

· касбий рефлексияга бўлган қобилият.

Шундай қилиб, олий таълим, касб-ҳунар коллежлари, академик лицей ва мактабдаги таълим инновация жараёнлари характери киритилган янгиликлар хусусиятлари, ўқитувчиларнинг касбий имкониятлари, янгилик киритиш ташаббускорлари ва иштирокчиларининг инновацион фаолиятлар хусусиятлари билан белгиланади. 

Инновацион фаолиятда энг муҳим масалалардан бири ўқитувчи шахсидир.

Ўқитувчи новатор, сермаҳсул ижодий шахс бўлиши, креативликни, кенг қамровли қизиқиш ва машғулликни севувчи, ички дунёси бой, педагогик янгиликларга ўч бўлиши лозим.

Ўқитувчини инновацион фаолиятга тайёрлаш икки йўналишда амалга оширилиши керак:

· янгиликни идрок қилишга инновацион шайликни шакллантириш;

· янгича ҳаракат қила олишга ўргатиш.

Инновацион фаолиятни ташкил этишда талабаларнинг ўқув-билиш фаолияти ва уни бошқариш алоҳида аҳамиятга эга.

Инновация жараёнлари, уларнинг функциялари, ривожланиш қонуниятлари, механизмлари ва уни амалга ошириш технологиялари, бошқариш тамойилларининг педагогик асосларини ўрганиш олий таълим, касб-ҳунар коллежлари, академик лицей ва мактабларда ўқув жараёнини замонавий педагогик технологиялар ҳамда психология фанлари ютуқлари асосида жаҳон стандартлари даражасида ташкил этиш имконини беради.

Педагогик жараённи ташкил этиш ва инновацияларни бошқариш

Таълим соҳасида инновациялар яратиш ва уларни кенг миқёсда қўллаш жараёнида замонавий таълим тизими шаклланади. Замонавий таълим тизими бир неча компонетлар бирлигидан иборат:

–  замонавий таълим технологиялари – технологик инновациялар;

– таълим соҳасида янги иқтисодий механизмлар – иқтисодий инновациялар;

– ўқитиш, таълим олишнинг замонавий усул ва методлари – педагогик инновациялар;

– таълим соҳасида янги ташкилий тузилмалар ва институционал шакллар – ташкилий инновациялар.

Худди ана шунга мувофиқ равишда шаклланган таълим тизими менежменти қуйидаги масалаларни қамраб олади: таълимни ривожлантириш муаммосини нафақат таълим тизими даражасида, балки умумдавлат сиёсати, шунингдек, халқаро миқёсларда ҳал этиш; таълим менежментининг барча даражаларида тизимлилик тамойилини жорий этиш; таълимни молиялаштириш ва ташкил этишда давлатнинг вазифаси ва ролини замон талаблари асосида белгилаш; таълим маҳсулотлари ва таълим хизматлари бозорини ривожлантириш; турли ижтимоий институтлар, энг биринчи навбатда, корхоналар ва оиланинг таълим тизимидаги ролини қайта кўриб чиқиш; таълим муассасалари ва таълим олувчиларнинг таълим жараёнини ташкил этишдаги ролини аниқлаштириш.

Ҳозирги замон таълим тизими асосида технологик инновациялар, замонавий компьютер ва телекоммуникацион технологиялар ётади. Бу технологияларни таълимда қўллаш натижасида педагогик метод ва усулларда, таълим берувчи ва таълим олувчилар меҳнатини ташкил этиш шаклларида, таълимнинг иқтисодий механизмида ва ҳатто ҳозирги замон таълим назарияси ва методологиясида кескин ўзгаришлар юз берди. Бу замонавий таълим менежментининг муҳим ўзига хос хусусиятини белгилаб берди. 

Ҳозирги вақтда таълимда педагогик – технологияларни танлашга технологик масала сифатида эмас, балки таълим соҳасидаги инновацион менежмент муаммоси сифатида қаралмоқда. Бу муаммони муваффақиятли ҳал этиш учун барча кичик тизимлар, яъни таълим тизими элементлари ўртасидаги алоқаларни мувофиқлаштириш зарур.

Бугунги кунда ўқитиш жараёнини бошқаришга янгича ёндашувлар ташкилий инновацияларни ўзлаштириш ва уларни қўллашда яққол кўзга ташланади:

– ўқитувчилар меҳнатини тақсимлаш (курс мазмуни ишлаб чиқувчиларни, тьюторларни, ўқитиш методикаси бўйича мутахассисларни, таълим жараёнининг боришини назорат қилувчи мутахассисларни меҳнати ва вазифасига кўра ажратиш);

– ўқитувчиларни, ахборот технологиялари бўйича мутахассисларни ва ўқув жараёнини ташкил этувчиларни гуруҳларга ажратиш, масофадан ўқитиш курсларини ишлаб чиқиш ҳамда тақдим этиш ишларини амалга оширувчилар командасини ташкил этиш.

Таълимни ташкил этишдаги янгича ёндашувлар қуйидаги ҳолларда намоён бўлади:

– таълим муассасаларида ўқитишни ташкил этиш бўйича янги инновацион технологияларга асосланган мақсадга йўналтирилган сиёсат олиб бориш; таълим муассасаларида таълимнинг янги инновацион технологияларига асосланган тармоқларни ривожлантириш. Таълим муассасаларида амалга оширилаётган масофадан ўқитиш янги инновацион технологияга мисол бўла олади; ташкилий тузилмаларнинг янги турларини, институционал шаклларини ривожлантириш ҳозирги замон таълимига хос хусусиятдир. Масофавий таълим ва очиқ университетлар, университетлар консорциумлари, телеуниверситетлар, виртуал синф ва виртуал университетларнинг ривожланиши таълимни ташкил этишга янгича ёндашувлар натижасидир.

Ҳозирги вақтда таълимнинг янги ташкилий тузилмалари, унинг янги тури ва шакллари давлат ва нодавлат таълим муассасаларида пайдо бўлмоқда. Дунёнинг қатор мамлакатларида замонавий нодавлат гуманитар университетлар, университетлар консорсумлари, ўқитишнинг янги шакллари институти таълимни бошқаришнинг янги тамойиллари асосида фаолият кўрсатмоқдалар.

Албатта, ноанъанавий турдаги янги таълим муассасаларини аттестация ва акредациядан ўтказиш муаммосини ҳал этиш муҳим масала саналади. Бу муаммони ҳал этишда “Таълим тўғрисида”ги қонун ва “Кадрлар тайёрлаш Миллий дастури”га таянилади. Аммо масофавий таълим ва таълим технологияларини амалда қўллашнинг ҳуқуқий асослари ҳали ишлаб чиқилмаган. Бу уларнинг ривожланишига тўсқинлик қилади. Ўзбекистонда таълимнинг ривожланиши кадрлар тайёрлашга давлат буюртмаси, таълим хизматлари ва таълим маҳсулотлари бозорининг шаклланиши ҳамда ривожланиши билан узвий боғлиқ. Бу таълим соҳасидаги менежментнинг ўзига хос жиҳатларини белгилаб беради.

Таълимни бошқаришнинг янги механизми, таълим соҳасида компьютерлар ва телекоммуникацион технологиялардан фойдаланиш, технологик инновацияларни ўзлаштириш қуйидагиларга имкон беради: таълим маҳсулотлари ва хизматлари истеъмолчилари кўпаяди; ўқитишнинг янги шакллари ва ноанъанавий таълимнинг ривожланиши жараёнида таълим маҳсулотлари ва хизматларини таклиф этиш ортади; турли таълим муассасалари ўртасида кадрлар тайёрлаш бўйича рақобат ривожланади; уларнинг истеъмолчилар учун курашиши кучаяди.

Ҳозирги замон таълим технологиялари таъсирида ва бозор муносабатларининг ривожланиши натижасида Ўзбекистонда таълим соҳасида қатор иқтисодий инновациялар шаклланмоқда. Хусусан:

– таълимни молиялаштириш манбаларининг диверсификацияси;

– талабаларнинг ўз-ўзини молиялаштириши;

– корхоналар томонидан таълимни молиялаштиришнинг янги механизими;

– таълим соҳасида меҳнатга ҳақ тўлашнинг янги механизми;

– таълим фаолияти миқёсига боғлиқ иқтисодий механизм.

Педагогик инновациялар қуйидагиларни тақозо этади:

– ўқитувчилар орасида меҳнатни тақсимлаш;

– ўқув курсларини ишлаб чиқиш ва тақдим этиш бўйича ўқитувчи ва бошқа мутахассисларни гуруҳларга, жамоага бирлаштириш;

– ўқитувчи фаолияти самарадорлиги мониторинги ва педагогик жараённи ташкил этишга тузатиш киритиш.

Технологик инновациялар ўқитувчи фаолияти характерининг ўзгаришига, ўқитувчилар меҳнати диверфикациясига олиб келади. Бу педагогик фаолиятни ихтисослаштиришни талаб этади.

Педагогик инновациялар менежментининг характерли хусусияти таълим жараёнини меҳнатни тақсимлаш асосида ташкил этишда кўринади.

Анъанавий таълимда меҳнатни тақсимлаш тамойилига деярли амал қилинмаган, чунки унда инновацион технологиялар қўлланилмаган. Ўқитувчилар меҳнати нотўғри тақсимланган, кўплаб курслар мазмуни ва мақсади деярли бир-бирига ўхшаш бўлган.

Янги ахборот технологияларининг ривожланиши таълимни жиддий ислоҳ қилишга ва меҳнатни тақсимлаш асосида ўқитиш жараёнини бошқариш йўли билан таълим самарадорлигини оширишга имкон беради. Таълим самарадорлигини оширмасдан туриб, таълим муассасасида таълим олувчиларни сезиларли даражада кўпайтириш мумкин эмас.

Инновацион таълим жараёнида ўқитувчиларнинг асосий ихтисосликлари қуйидагилар ҳисобланади: курсни ишлаб чиқиш бўйича мутахассис, яъни курслар дизайнери; ўқитиш методи бўйича маслаҳатчи ёки янги атама билан ифодалайдиган бўлсак, фасилитэйтор; тьютор, яъни ўқув курсини интерфаол тақдим этиш бўйича мутахассис; инвигилатор – таълим натижасини назорат қилиш бўйича мутахассис, тестлар, синовлар, имтиҳонларни ташкил этиш ва ўтказиш учун масъул.

Курс мазмунини ишлаб чиқувчи дизайнер предмет ўқитувчиси, яъни мутахассис бўлиши зарур. Предмет ўқитувчиси замонавий таълим технологияларини мукаммал эгаллаши керак, чунки ўқув курси замонавий компьютерлар ва телекоммуникацион технологияларга асосланади. У ўқув материалини танлайди, тартибга солади ва шакллантиради. Курс мазмунини ишлаб чиқувчи шахс ўқитиш мақсадига эришиш даражасини ҳам баҳолайди. Бунда предметни айрим таълим олувчининг қандай ўзлаштиргани ва бутун курснинг ўзлаштириши натижаси баҳоланади.

Ўқитувчи фаолияти самарадорлиги мониторинги ва педагогик жараённи ташкил этишга тузатишлар киритиш бўйича таклифлар:

– таҳлил этиш ва камчиликларни аниқлаш, масофавий таълим курси мазмунини ишлаб чиқувчи ва амалда жорий этувчи жамоаларнинг ҳамкорликда ишлаш борасидаги ўзаро келишуви; 

– ўқув курсларини ишлаб чиқувчи ва жорий этувчи ўқитувчилар билан сўровнома ўтказиш;

– ўқув курсларини ишлаб чиқиш жараёнида ишчи гуруҳ йиғилишларини ташкил этиш;

– масофадан ўқитиш курсини ўтаган талабалар фикрларини таҳлил этиш;

– талабалар билан сўровномалар ўтказиш;

– масофадан ўқитадиган бошқа таълим муассаларида педагогик жараённи ташкил этиш тажрибасини таҳлил этиш;

– масофавий таълим бўйича, жумладан, компьютерларни таълимда қўллаш бўйича ташкил этиладиган турли анжуманларда иштирок этиш.

– курсларни ишлаб чиқиш ва ўрганиш бўйича гуруҳлар тўғри ташкил этилган-этилмаганини;

– гуруҳларда қўлланилган меҳнатни тақсимлаш усулининг самара берган-бермаганини;

– самарали ўқитиш учун ўқитувчилар фаолиятини ихтисослаш зарурлиги ёки зарур эмаслигини;

– ўқув жараёнида ўқитувчилар ва бошқа мутахассисларнинг ўрни қандай бўлиши кераклигини.

Инновацион таълим жараёнида педагогик фаолият мазмуни анъанавий таълим жараёнидаги педагогик фаолият мазмуни анъанавий таълим жараёнидаги педагогик фаолият мазмунидан бир мунча фарқ қилади.

Биринчидан, ўқув курсларини ишлаб чиқишда педагогик фаолият анча мураккаблашади. Чунки унинг технологик асослари жуда тез ривожланмоқда. У ўқитувчидан махсус касбий малакаларни талаб этади, педагогик усулларни ривожлантиришни тақозо қилади. Бундан ташқари, ҳозирги замон ахборот технологияси ишлаб чиқиладиган ўқув материаллари сифатига қўшимча талаблар қўяди. Чунки улар барча таълим олувчилар, хусусан, бошқа педагоглар ва экспертлар учун очиқ бўлади. Бу ҳол ўқув материалларининг сифати учун назоратни анча кучайтириш лозимлигини кўрсатади.

Иккинчидан, анъанавий таълимда ўқитувчи марказий фигура ҳисобланган. Ҳозирги замон педагогик жараёнининг ўзига хос хусусияти шундан иборатки, янги ахборот технологияларини қўллаш жараёнида таълим олувчи асосий шахс ҳисобланади, яъни таълим олувчи ўзининг ўқув жараёнини фаол белгилайди, таълим муҳитини ривожлантириш йўналишини ўзи танлайди.

Ўқитувчининг муҳим вазифаси фаолияти давомида таълим олувчиларни қўллаб-қувватлашдир. Бу уларнинг ўқув материалларини, хилма-хил ва жуда кўп ахборотларни муваффақиятли ўзлаштиришига, юзага келган муаммоларни осон ҳал этишларига ёрдам беради. Бугунги кунда жаҳон таълим ҳамжамиятида ўқитувчининг бу вазифасининг аҳамияти алоҳида таъкидланмоқда. Шу боис педагогика фанига янги “facilitator”- фасилитейтор атамаси киритилган. Кимки ўқишни, таълим олишни осонлаштирса, таълим олувчига ёрдам берса, ўшани “facilitator”- фасилитейтор деб аташмоқда.

Учинчидан, тақдим этилган ўқув материаллари ўқитувчи ва таълим олувчининг изчил мулоқот ўрнатишини тақозо этади. Бу улар ўртасида фаол ўзаро таъсир бўлиши лозимлигини кўрсатади. Анъанавий таълим беришда синфдаги талабалар билан деярли қайтар алоқа ўрнатилмасди. Бунда ўқитувчининг бутун синф ёки аудитория билан умумлашган қайта алоқаси устуворлик касб этади, унинг алоҳида талабалар билан алоқаси анча кучсиз бўлади. Ҳозирги замон коммуникацион технологиялари бундай ўзаро таъсирни анча фаоллаштиради. Бу ўқитувчидан қўшимча куч-қувват ва масъулият талаб этади.

Шундай қилиб, инновацион технологиялар асосида ўқитишда педагогик фаолиятдаги асосий ўзгаришлар қуйидагиларда кузатилади:

– ўқитишнинг технологик асослари ривожланиши натижасида ўқув курсларини ишлаб чиқиш анча қийинлашади;

– ўқув курсларини ишлаб чиқиш учун махсус малака ва усулларни эгаллаш зарур;

– ўқув материаллари барча фойдаланувчиларга мўлжаллаб тузилгани учун уларнинг сифатига бўлган талаб ортади; ўқув материали сифатини назорат қилиш кучаяди;

– таълим жараёнида таълим олувчининг роли ортади, ўқув марказида ўқитувчи эмас, таълим олувчи бўлади;

– таълим олувчиларни қўллаб-қувватлаш вазифаси кучаяди, индивидуал таълим олишда талабага ёрдам берилади;

– ўқитувчи ҳам замонавий технологиялардан фойдаланган ҳолда ҳар бир таълим олувчи билан қайтар алоқа ўрнатиш имконига эга бўлади.

Юқорида айтилганлардан кўринадики, таълим жараёнида замонавий компьютер ва телекоммуникацион технологияларни қўллаш натижасида ўқитувчи фаолиятида, ўқитувчининг ўрни ва ролида, асо-сий вазифаларида муҳим ўзгаришлар юз беради. Бу ўзгаришлар ҳозирги замон таълимига хос хусусиятдир. Замонавий ахборот техно-логиялари асосида таълимнинг ривожланиши, таълим технологияларининг амалда кенг қўлланилиши ўқитувчилар ишининг камайишига олиб келмайди, аксинча, уларнинг масъулиятини янада оширади.

Ҳозирги замон технологиялари асосида ўқитиш педагогик жараёнда иштирок этувчи барча мутахассислар фаолияти сифатини назорат қилишни назарда тутади. Бу иш таълим жараёнини бошқариш ва унинг самарадорлигини ошириш мақсадида амалга оширилади. Таълим соҳасидаги инновацион-технологик менежмент нафақат технологик, ташкилий ва иқтисодий инновацияларни бошқаришни, балки педагогик инновациялар менежменти, яъни янги педагогик технологияларни, янги методлар ва усулларни, педагогик фао-лият методларини ишлаб чиқиш ва уларни амалда жорий этишни бошқаришни назарда тутади.

Технологик инновацияларни жорий этиш натижасида янгидан-янги педагогик методлар ва услублар, янги таълим муҳити шаклланади, ташкилий тузилмалар ривожланади. Улар ўқитувчи фаолияти характерига ва шу билан бутун педагогик тизим ривожланишига ўз таъсирини кўрсатади. Бу педагогик жараённи ташкил этиш ва бошқаришда ўзига хос масалаларни келтириб чиқаради. Бу масалаларни ўрганиш эса алоҳида педагогик муаммо ҳисобланади.

1.3. Махсус фанларни ўқитишда фанлараро интеграция масалалари 
Республикамизда таълим соҳасида олиб борилаётган  ислоҳотлар таълим тизимини тўлиқ ахборотлаштиришни, анъанавий ўқитиш мазмунини қайта кўриб чиқиш, ўқув фанларини  интеграциялаш, ўқитишда янги педагогик технологиялардан самарали фойдаланиш асосида ташкил этишни тақозо этмоқда. Бу ўз навбатида таълим муассасасида ягона ахборот таълим муҳитини шакллантириш, ахборотлар  базасини яратиш ва ундан самарали фойдаланиш, ўқув, меъёрий ҳужжатларни фанлар интеграцияси асосида такомиллаштириш заруриятини туғдиради.

Интеграция – лотинча сўз бўлиб, тиклаш, тўлдириш, қисмларни бир бутун қилиб бирлаштириш деган маъноларни англатади.

Таълимда билимлар интеграцияси ёки фанлараро боғланишдан кўп фойдаланилади. Таълим тизимидаги  глобал муаммолардан бири ўқув фанларини интеграциялаш ва табақалаштириш ҳисобланади.

Интеграциялаш фанлар ўртасида таркибий боғланишни мустаҳкамлаш, уларни умумлаштириш, талабаларнинг табиат ва жамият тўғрисидаги яхлит тасаввурларини янада бойитиш учун хизмат қилса, табақалаштирилган таълим талабаларга  мутахассислиги бўйича чуқур билим беришни назарда тутади.

 Интеграциялаш муаммосини ҳал этишда таълим муассасалари ўқув жараёнида замонавий ахборот ва янги педагогик технологиялардан самарали фойдаланиш билан бевосита боғлиқ. Мазкур жараённи тўғри ташкил этиш ўқитиш самарадорлигини оширибгина қолмасдан, ўқитишнинг лойиҳавий яратувчанлик модели асосини  таъминлайди.

Ахборотлар кўламининг кун сайин ўсиши, талабаларга бериладиган билимлар ҳажмининг кўпайишига, мутахассисликлар бўйича ўқитиладиган фанлар миқдорининг ошишига сабаб бўлмоқда. Бу ўз  навбатида талабаларга психологик жиҳатдан оғирлик қилиб, уларнинг бу фанларга бўлган қизиқишларини сусайтирмоқда ҳамда билимларни ўзлаштириш даражасининг  пасайиши кузатилмоқда. Бундай салбий ҳолатларни бартараф этиш учун ўқув фанларини интеграциялаш муаммосини муваффақиятли ҳал этиш зарурати лозим.

Интеграция туфайли талабалар билишлари зарур бўлган ахборотлар ҳажми маълум даражада қисқаради, талабалар  зўриқишининг олди олинади ва вақт тежалади.

Таълим муассасасининг  мақсад ва вазифаларидан келиб чиққан ҳолда  муайян фаннинг  ички ва ташқи алоқаларини ўрганиш, унинг бошқа фанларга татбиқини таъминлаш ўқувчининг нафақат билиш доирасини кенгайтиради,  балки унга атроф-муҳит ҳақида тўлароқ маълумотга эга бўлиши, дунёқарашининг шаклланиши, шунингдек, мавжуд билимларини амалиётга қўллай олишига имконият яратади.

Педагогик луғатларда “предметлараро алоқалар” тушунчаси ўқув дастурларининг ўзаро мослашуви сифатида таърифланади. Таълим жараёнидаги предметлараро алоқалар талабаларнинг ўқув-билиш фаолиятини фаоллаштиради. Бунда, талаба ўз фаоллигини таниш предмет билимларини мавжуд бўлган номаълум муносабатларни излашга  ёки аниқ ўрнатилган предметларо алоқалар асосида янги тушунчаларни шакллантиришга сафарбар этади. Предметлараро алоқаларни  ўзлаштиришдаги тажриба натижасида олинган билимларга интилиш фаоллигини кузатилади.

Предметлараро алоқадорликлар ҳар бир ўқув предмети учун махсус бўлган билим ва кўникмалар орасидаги алоқадорликларга ва турли  фанлар учун умумий бўлган билим, кўникма ва малакалар орасидаги алоқадорликларга бўлиниши мумкин.

Фан асосларини ташкил этадиган билимларни ўрганишда улар ўртасидаги алоқаларнинг фан асослари орасидаги алоқаларга мослигини унутмаслик керак.

1. Фанлараро алоқадорлик тушунчаси.
        Предметлараро алоқадорлик билим ва кўникмаларни ўзлаштириш соҳасида ҳам, ижодий фаолият ва борлиқдаги ўзлаштириладиган объектларга ҳиссий-қадриятли муносабатни шакллантиришда ҳам ўрнатилиши керак.

Таълимда интеграцияни қарор топдиришда қуйидаги  вазифаларни ҳал этиш лозим бўлади:

· ихтисослик йўналишига мувофиқ равишда ишлаб чиқариш обектларини танлаш;

· таълим муассасаси ҳамда ишлаб чиқариш субекти ўртасида ҳамкорликни вужудга келтириш имкониятларини аниқлаш;

· ишлаб чиқариш субекти билан таълим муассасаси ўртасидаги ҳамкорликнинг барқарорлигини таъминловчи шартларни белгилаш.

Фанлараро алоқадорлик ўқув-тарбия жараёнининг барча таркибий элементлари (мазмун, шакл, метод, усул ва воситалари)ни яхлит бир тизимга бирлаштиришга хизмат қилади. Бундан ташқари, у таълим сифати ва самарадорлигини таъминлашнинг муҳим омили ҳисобланади.

Фанлараро алоқадорликни  амалга ошириш йўллари  қуйидагилар:

· турли хил фанларни ўрганиш кетма-кетлиги ва изчиллигини вақт бўйича шундай танлаш лозимки, улардан бирини ўрганиш иккинчисини ўрганишга кўмаклашсин;

· умумий тушунча, кўникма ва малакаларни шакллантиришга бир хил ёндашувни таъминлаш;

· билимларни ўзлаштириш ҳамда кўникма ва малакаларни эгаллашга бўлган талаблар бирлигини таъминлаш;

· бир ўқув фанига оид билим, кўникма ва малакаларни ўрганишда бошқа фанларга оид билим, кўникма ва малакалардан кенг фойдаланиш.


Таълим муассасаларида фанлараро алоқадорликни амалга ошириш компьютер ва ахборот технологияларидан фойдаланишни тақозо этмоқда. Чунки ўргатувчи, моделлаштирувчи, намойиш этувчи ва назорат қилувчи педагогик дастурий воситалар ўқувчиларга билимларни умумлаштириш ва синтезлаш, билиш ва масалалар ечишнинг умумлашган методларини ўзлаштиришга имкон беради.

Ўқув   фанлар режасини ўзаро алоқадорликда мантиқий тузиш шартлари қуйидагилар:

· турли ўқув предметларида кўриб чиқиладиган объектлар орасидаги алоқадорлик ўрнатиш;

· турдош қонун ва назариялар орасидаги алоқадорликни ташкил этиш;           

· тадқиқот усуллари ва талабаларнинг амалий фаолиятлари орасидаги алоқадорликни юзага келтириш;

· физик қонуниятлар ва фалсафий тушунчалар орасидаги алоқадорликни яратиш;

· ҳисоб-ўлчов ва график характердаги алоқаларни ўрнатиш;

· педагогик, психологик ва фалсафий билимлар ҳамда таълим-тарбиянинг методик усуллари, услублари орасидаги алоқадорликни ташкил этиш.

2. Таълим жараёнини интеграциялаш педагогик муаммо сифатида
          Жамиятдаги интеграция жараёнида инсоннинг интеграция –алоҳида элементларни йиғиб, уларни бирлаштириш, яхлит ҳолга келтириш деб тушуниш мумкин. Шунингдек, кўпчилик олим ва методистлар интеграция муаммосининг мазмун-моҳиятини аниқлаш бўйича фикр берганлар. Ҳозирги кунда "Интеграция" тушунчасининг аниқ таърифи методик адабиётларда, бу муаммо бўйича шуғулланган олимлар томонидан бир-бирига яқин бўлган таърифларда берилган.

Таълимни интеграциялашнинг асосий мақсади бошланғич мактабдаёқ табиат ва жамият ҳақида яхши тасаввур асосларини қўйиш ва уларнинг ривожланиши қонунларига ўз муносабатини шакллантиришдир. Мана шунинг учун ҳатто кичик мактаб ўқувчиси предмет ёки воқеа ҳодисаларни бир неча томондан кўриши муҳим: мантиқий ва эмоционал томондан бадиий асарда ҳамда илмий-оммабоп мақолада биолог, сўз устаси, рассом, мусиқачи нуқтаи назаридан ва бошқалар.

Илмий дунёқарашни шакллантиришда яширин алоқадорлик ва боғланишларни аниқлай билиш, фанлараро боғланиш, яъни узвийликни таъминлаш бугунги кунинг энг долзарб масалаларидан биридир. Чунки фанлараро алоқадорлик таъминланган ҳолда, дарсни ташкил қила олган ўқитувчи талабаларда ўзининг фанига бўлган қизиқишини оширибгина қолмасдан, мазкур фанни ўзлаштиришга ёрдам беради. Фанлараро алоқадорликни тизимли тарзда амалга ошириш натижасида ўқув-тарбия жараёнининг алоқадорлиги сезиларли даражада ортади. Талабаларда диалектик тарзда фикрлаш кўникмалари шаклланди. Шу билан бир қаторда, ўқув фанларига оид билим ва қизиқишларини ривожлантиришнинг муҳим шартидир.

Ўқув материалини мавзулар бўйича таҳлил этиш йўли билан турли ўқув предметларини қайси мавзулари бир-бири билан алоқадорлиги юзаки равишда аниқланса, таркибий таҳлил этиш орқали ўқув материалининг ташкил этувчи тушунчалари, далиллари, қонуниятлари, ҳукм, хулосалари, тасаввурлари орасидаги алоқадорлик ўрнатилди.

Предметлараро алоқадорлик принципига амал қилиш таълим-тарбия сифатини оширишнинг муҳим омилларидан бири ҳисобланади. Маълумки, бундай алоқадорлик ўрганилаётган объектни ҳар томонлама чуқур ўрганишни таъминлайди. У педагогикада узвийлик, предметлараро алоқадорлик, ўзаро алоқадорлик ва интегратив алоқадорлик даражаларида талқин этилади.

   3. Таълим мазмунини интеграциялаш соҳасидаги дидактик ёндашувлар
Предметлараро алоқадорлик принципига амал қилиш таълим-тарбия сифатини оширишнинг муҳим омилларидан бири ҳисобланади. Маълумки, бундай алоқадорлик ўрганилаётган объектни ҳар томонлама чуқур ўрганишни таъминлайди. У педагогикада узвийлик, предметлараро алоқадорлик, ўзаро алоқадорлик ва интегратив алоқадорлик даражаларида талқин этилади.

Узвийлик – ўзлаштирилган билим, кўникма ва малакаларнинг аста-секинлик билан кенгайиб, чуқурлашиб, мукаммааллашиб боришини кўзда тутади.

Предметлараро алоқадорлик – ўзининг моҳиятига кўра кенг тушунча бўлиб, ўрганилаётган объектнинг турли жиҳатлари ва хусусиятларини ҳар томонлама очиб берилишини назарда тутади.

Ўзаро алоқадорлик – моҳиятига кўра икки ўқув предметлари орасидаги алоқадорликни, яъни биринчи ўқув предмети бўйича ўзлаштирилган билим ва иш-ҳаракат усулларини иккинчисида қўллашни ва аксинча қўлланишини ифодалайди.

Интегратив алоқадорлик – нисбатан юқори даражали алоқадорлик бўлиб, аввал зикр этилганларидан ўқув дастурига ва мақсадга мувофиқ киритилганлиги билан фарқ қилади, албатта, уни таъминлашни талаб этади. Натижада объект ҳақида тизимли мукаммал билим, иш-ҳаракат усуллари шаклланишига имкон яратади. Предметлараро алоқадорлик ўрнатиш учун ўқув материали мазмуни мантиқан, психологик, дидактик, методик ва бошқа жиҳатлардан таҳлил этилади. Педагогик амалиётда ўқув материалини мавзулар бўйича ва таркибий таҳлил этиш усулларидан кенг фойдаланилади. Ўқув материалини мавзулар бўйича таҳлил этиш йўли билан турли ўқув предметларини қайси мавзулари бир-бири билан алоқадорлиги юзаки равишда аниқланса, таркибий таҳлил этиш орқали ўқув материалининг ташкил этувчи тушунчалари, далиллари, қонуниятлари, ҳукм ва хулосалари, тасаввурлари орасидаги алоқадорлик ўрнатилади. Аниқланган предметлараро алоқадорликлар схематик жадвал, вербал шаклларда қайд этилади. Предметлараро алоқадорликнинг қандай шаклда қайд этилиши ундан фойдаланувчининг имкониятларига боғлиқ.

4. Махсус фанларни ўқитишда хорижий фанлараро интеграция муаммолари
Хорижий тилларни гуманитар фанлар билан интеграциялаштиришга бағишланган кўп ишлар қилинган бўлса-да, унинг техник ва табиий фанлари билан фанлараро интеграцияси масаласи маҳаллий фан ва амалиётда етарлича ишлаб чиқилмаган. Чет тили ва кимё интеграциясига бағишланган алоҳида тадқиқотлар мавжуд, хусусан М.М.Котляр ва Е.С.Павловалар, аммо улар табиий фанлар ва чет тиллари билимларини фақат ўрта мактаб даражасида бирлаштиришни кўриб чиқадилар. Ушбу асарларда фақат чет тилларни ўқитиш жараёнида фанлараро ёндашув қўлланилади, уларнинг мазмуни бошқа фанларнинг турли томонларини ўз ичига олади. Унинг марказий элементи сифатида чет тилига асосланган фанлараро интеграциянинг ягона моделини ишлаб чиқиш зарур. Ўрта мактабда ҳам, олий таълимда ҳам чет тили асосида фанлараро интеграциянинг асосий мақсади (барча соҳалар бўйича бакалавр ва магистратура дастурларида) умуминсоний маданиятнинг асосий хазиналаридан бири - тилни биладиган маънавий тўлақонли, маданий ривожланган шахсни шакллантиришдир. Бундай одамга нафақат тор предметли ва тор касбий билимларга эга бўлиш, балки тузилиши, ишлаш шакллари, ривожланиш тарихи ва инсоният маданияти тарихининг энг муҳим фактлари тўғрисидаги фикрларни ҳам англатадиган маданий онг билан ажралиб туради. Маънавий баркамол шахс, шунингдек, унинг ҳаётининг барча соҳаларида руҳий эҳтиёжлар каби физиологик ва моддий эҳтиёжларни қондиришга қаратилган, доимий ижодий ривожланиш ва маънавий фазилатларни яхшилаш истаги бор.

Айрим ўқув фанлари мақсадлари ва ҳақиқий фанлараро интеграциянинг юқоридаги мақсадлари синтези натижасида чет тили асосида фанлараро интеграция моделини амалга оширишда ягона интегратив мақсад шакллантирилади.

Чет тилига асосланган фанлараро интеграциянинг назарий моделининг ташкилий-услубий таркибий қисмига хорижий тил ва бошқа фанларни ўқитишнинг анъанавий усуллари ва шартлари тизими, шунингдек, интегратив ёндашувга асосланган бир қатор ўзига хос усуллар тизими киради.

Чет тилига асосланган фанлараро интеграциянинг назарий моделининг самарали ва баҳоловчи компоненти натижаларни баҳолашнинг интегратив методологияси билан ифодаланади.

Асосий таркибий қисми чет тили бўлган фанлараро интеграциянинг энг муҳим натижаларидан бири шахснинг коммуникатив компетентциясини шакллантириш ҳисобланади. Коммуникатив компетентция оғзаки ёки ёзма алоқа ҳолатида шахслараро ва маданиятлараро ўзаро муносабат жараёнида маълум бир тилда билим ва кўникмаларни қўллаш қобилиятида ва тайёрлигида намоён бўладиган шахснинг ажралмас сифати сифатида белгиланади ва қўшимча равишда алоқа ҳолатини объектив баҳолайди ва унга муносиб йўл топади. ундаги ҳатти-ҳаракатлар. Бунга она тили, бир ёки бир нечта хорижий тиллар соҳасидаги коммуникатив компетентция, шунингдек ўрта мактабдаги ёки университетдаги мутахассислик тили бўйича муайян мактаб мавзуси (кимё, физика, биология ва бошқалар) тили бўйича коммуникатив компетентция киради.

Мактабда ҳам, олий таълим муассасасида ҳам чет тили асосида фанлараро интеграцияни амалга ошириш учун махсус фанлар (фанлар) ўқитувчилари учун ҳам, чет тили ўқитувчилари учун ҳам келишилган ҳаракатлар талаб этилади. Ўрта мактабда интеграция элементлари дарсларнинг мазмунига ва дарсдан ташқари машғулотларга киритилиши мумкин. Иш амалиётида мактаб ўқувчилари томонидан ўрганиладиган, ўқувчиларнинг қизиқиши ва мойиллигини инобатга олган ҳолда танланган чет тилида мактаб курсининг турли хил фанларида (кимё, биология, география, физика ва бошқалар) ихтисослаштирилган мослаштирилган матнлардан фойдаланиш ўзини яхши исботлади. 
1. Олий ва ўрта махсус таълим муассасалари ҳамда, халқ таълим муассасаларида фанлараро интеграция
Ўрта мактабда ҳам, университетда ҳам фанлараро интеграциянинг муҳим воситаси турли хил фанлар бўйича ўқув материалига лингвистик ва минтақавий маълумотларни киритишдир. 

Интеграциялашган минтақавий жуғрофий билимлар тарихий, географик ва маданий жиҳатларни ўз ичига олади ва улардан умумий маданий дунёқарашни ривожлантириш ва тингловчиларни маданият, санъат, тил, фан, таълим ва бошқалар билан боғлиқ қадриятлар каби хусусиятларга ўргатиш мақсадида дарсларда кенг фойдаланиш мумкин. Ижтимоий-маданий табиат ҳар бир ўқув фанининг таркибига жаҳон илм-фани ривожига салмоқли ҳисса қўшган олимларнинг исмлари тилга олиниши муносабати билан киритилиши мумкин. 

Кўп тармоқли университетнинг бакалавр ва магистр даражаларида чет тилини ўқитиш тажрибаси шундан далолат берадики, чет тилга асосланган фанлараро интеграция талабаларнинг қизиқиши ва ғайратларини оширишга ёрдам беради. Ўз навбатида, асосий мутахассислик бўйича семинарларга тайёргарлик кўриш жараёнида бўлажак бакалавр ва магистрлар чет тилидаги илмий ва техник адабиётлардан фойдаланадилар. Магистратурада мутахассисликларининг долзарб муаммолари ва турли мамлакатларда замонавий илм-фан ва технологияларнинг ютуқларидан фойдаланиш имкониятлари бўйича ўрганилаётган чет тилида семинарлар ўтказиш каби ўқитиш шакли юқори самарадорликка эга. Олий таълим муассасалари фанлари ва умумпедагогика ва хусусий методик фанлар мазмунини интеграциялаш кейинги йилларда ўқув предметларини табақалаштириб ўқитиш ғояси махсус фанлар, умумтаълим ва педагогика фанларини бир-биридан сезиларли даражада ажратиб қўйди. Шу сабабли бу фанларни бир-бирига яқинлаштириш яъни интеграциялаш механизмини топишни бугунги кун тақозо этмоқда.

Таълим жараёни жамият ривожланишининг ижтимоий, иқтисодий ва сиёсий шарт-шароитлари, одамлар фаолияти ва ҳаётий эҳтиёжлари, замонавий фан-техника тараққиётининг ютуқларига ҳамма таълим олувчиларнинг шахсий сифатларига қўйилган катта талабларга асосланади.

Махсус фанларни ўқитишда фанлараро интеграция янги-янги масалаларни кўндаланг қўяди. Бу муаммоларни ҳал қилиш бошқа фан ютуқларидан максимал даражада самарали фойдаланишни талаб этади.
Фалсафа ва социология жамият ва атроф-муҳит ривожининг умумий қонуниятлари ҳақидаги фанлар сифатида одамларнинг ҳаёти ва фаолиятининг ижтимоий ва бошқа ўзига хос хусусиятларини хисобга олишда ёрдам беради.

Сиёсатшунослик таълимдаги сиёсий ҳодисалар ва жараёнлар билан боғлиқ дидактик масалаларни очиш учун хизмат қилади.
Этнология одамларнинг миллий ўзига хосликларини тўғри ҳисобга олишда ёрдам беради, қайсики таълимда миллий тажрибалар ўзига хос хусусиятга эга.
Педагогик психология таълим жараёнида билим, кўникма ва малакаларни эгаллаш жараёнининг психологик қонуниятлари ва тамойилларини ҳисобга олишга имконият беради.

Одам физиологияси таълим жараёнида одам тана тузилиши ва нерв тизимининг ишлаш қонуниятларининг ўзига хос хусусиятлари, уларнинг роли, аҳамияти ва ўзига хос вазифаларни кўрсатишга ёрдам беради.
Хусусий методика алоҳида предметларни ўқитишда таълимнинг турли шакл ва воситаларини қўлланишининг ўзига хосликларини аниқ ҳисобга олишда ёрдам беради.
II-боб. ОЛИЙ ТАЪЛИМДА ЎҚИТИШ ЖАРАЁНИ ЯХЛИТ ТИЗИМ СИФАТИДА.
1.1. Яхлит педагогик жараён, ўқув жараёни, тизимли ёндашув тушунчаларининг таҳлили. Педагогик аксиома.
Таълим бериш ғоятда мураккаб ва масъулиятли иш, бунинг далили сифатида шуни айтиш мумкинки, педагогнинг таълим жараёнидаги раҳбарлик ролини таъминлашга уриниш ва ҳаракатларини сақлашга интилиши ўртасидаги таълимга хос диалектик зиддият аслида юксалишнинг манбаидир.

Таълим мақсад, мазмун, ўқитувчининг шахси, талабалардаги дастлабки билимларнинг характери, ўқитишнинг моддий – техник базаси ва бошқа омиллар билан белгиладани. Бунда ўқитувчи талабалар ишининг боришини кузатиш ва улар эришган натижаларни баҳолаш асосида ўзининг кўрсатмалари, йўналтирувчи саволлари, тегишли тушунтиришлари ва ҳакозалар билан уларнинг ўқув фаолияти жараёнига тузатишлар киритади. Шунга кўра таълим биринчидан, ўқитиш, иккинчидан, ўқитишни, яъни ўқишни ва шу билан бирга уни назорат қилиш ҳамда тузатиш тадбирларини ўз ичига олади.

“Таълим маълум қонуниятларга бўйсинади ва умумфалсафий методологияга мувофиқ бу қонунлар таълим жараёни билан анча кенгроқ ижтимоий жараёнлар ўртасидаги умумий, муҳим зарур, барқарор алоқалардан, шунингдек, таълимнинг алоҳида компонентлари, яъни унинг мақсади, мазмуни, шакли, усуллари ва услублари ўртасидаги ички боғланишлардан иборат. Аниқланган дидактик қонуниятлардан қатор асосий талаблар келиб чиқади, уларга риоя қилиш ўқитувчининг сифатли ва самарали амалга оширувини таъминлайди”.

Таълим натижасида шахс зарурий билимлар билан таъминланиб, келгусида турли даражадаги махсус маълумотни олиш имкониятига эга бўлади. Таълим жараёни маълум даражада кучли мотивлаштиришдан вужудга келади ва у шахснинг қарашлари, эътиқоди ҳатти – ҳаракатлари, умумий камолотига, пировардида эса унинг хулқига таъсир этадиган билимлар, кўникмалар ва малакалар мажмуасининг шаклланишига боғлиқ ҳолда намоён бўлади.

Таълим жараёни ўзаро боғлиқ бўлган ташкил этувчилар (кўрсаткичлар) – нинг ўзаро узвий боғлиқлиги асосида тузилган ягона динамик тизимни ташкил этади. Динамик тизим дейишига сабаб, таълимни ва таълим жараёнини ташкил этувчилари жамият тараққиётига мос ҳолда мунтазам ривожланишда бўлиб, такомиллаштирилиб борилади. 

Бунда ташкил этувчилар қуйидагилардир: мақсад; мазмун; шакл, усул; услуб; ўқитувчи шахси; талабалардаги дастлабки билим; ўқитишнинг моддий – техник базаси ва шу кабилар. Бу таълим жараёнларини бир бутунликда, яъни ягона яхлит динамик тизим сифатида қараш лозимлигини тақозо этади ва бундай қараш таълим жараёнини бошқариш ва бошқаришнинг оптимал вариантини топишга ҳам имконият яратади.

Ўқитиш алгоритмини ишлаб чиқиш орқали олиб бориладиган таълим жараёнининг узвийлигини ва узликсизлигини таъминловчи қатъий кетма – кетлик яратилади, шунингдек, таълим дидактикасини жорий этишнинг аниқ механизмларини яратиш борасидаги таълим – тарбиявий ва педагогик тадқиқотлар соҳаларидаги ишлар янада ривож топади.

Ўқитиш алгоритми интеллектуал аср таълим – тарбиясида асосий педагогик терминлардан бири бўлади, чунки замонавий ўқитиш технологиялари шу каби терминлар асосида таълимда янгича сифат босқичига кўтарилади.

Таълим – инсон билиш фаолиятининг энг мураккаб турларидан бири бўлиб, индивидуал психик ривожланишни ва билимларни ўзлаштиришни анча тезлаштиради. Ўқитувчи таълим жараёнида фақат билим бериш билан чегараланмайди, бу жараёнда у таълим олувчига таъсир кўрсатади, бу эса билим олишларини янада фаоллаштиради, натижада таълим олувчи таълим жараёнининг фаол иштирокчисига айланади.

Таълим жараёнида таълим олувчилар онгига сингдирилаётган назарий билимлар амалий фаолият ёрдамида янада мустаҳкамланади. Инсон теварак – атрофдаги воқеалик, нарса ва ҳодисаларнинг моҳиятини амалий ҳаётда уларга тўқнаш келиш йўли билан билиб олади, уларни ўзлаштиради. Инсон амалий фаолият туфайлигина ижтимоий ишлаб чиқариш фаолияти жараёнини ташкил этувчи муносабатлар, шунингдек, табиат ҳодисалари сирини ўзлаштириб олади.

Нарсалар, буюмлар билан амалий муомалада бўлиш натижасида буюмлар сезги органларига таъсир қилади, сезгилар идрокни келтириб чиқаради. Амалиётда инсоннинг фаол фикрлаш фаолияти юзага келади. Фикрлаш ёрдамида у реал воқеаликни чуқур тушунади.

Билим манбаи саналган амалиётнинг аҳамияти хусусида сўз юритганда билиш жараёнининг моҳиятини ҳам таъкидлаб ўтиш жоиз.

Билиш мураккаб диалектик жараён бўлиб, жонли мушоҳададан абстракт тафакурига, сўнгра амалиётга ўтиш йўлидир. Билиш шахс учун муҳим ҳам ўзлаштирилмаган нарса, воқеа ва ҳодисалар моҳиятининг онг ёрдамида англаш жараёнидир. Объектив борлиқни билиш уни сезишдан бошланади. Сезиш онгнинг ташқи олам билан бўладиган чинакам алоқасидир. Сезиш теварак – атрофдаги воқеалик, нарса ва ҳодисаларнинг сезги органлари (бизга маълумки, улар бешта) га таъсир этувчи айрим сифат, белгиларнинг онгда акс этишидир. Бунда ҳар бир орган, ҳар бир анализатор И.П.Павлов таъкидлаб ўтганидек, нарсаларнинг айрим энг муҳим сифатларини ҳис эттиради. Сезиш муайян нарса, воқеа – ҳодисалар мазмунини онгда идрок этишига олиб келади.

Идрок – сезиш аъзолари орқали онгга таъсир этиб турилган нарса ва ҳодисаларнинг унда (онгда) яхлитлигича акс этиш жараёнидир.

Сезиш ва идрок қилиш ёрдамида билиш жараёнида тасаввур рўй беради. Тасаввур инсон онгида узоқ муддат сақланиб қоладиган сезишлар ва идрокнинг изидир. Ёки бошқача айтганда, тасаввур сезги аъзоларига қачонлардир таъсир этган ҳамда идрок қилинган нарса ва воқеа – ҳодисаларнинг онгдаги яққол ҳиссий образидир. Тажриба воситасида одамда тасаввур заҳираси бойиб, кўпайиб боради. Тасаввури фикрлашда, тушунчаларнинг таркиб топишида муҳим рол ўйнайди. Тасаввур муайян умумлашмаларнинг мавжудлиги билан боғлиқ. Сезиш, идрок ва тасаввур билишнинг муҳим таркибий қисимлари бўлса-да, улар ҳам ҳақиқий воқеаликни билиш муаммосини тўла ҳал этишмайди. Билиш жараёнининг энг юқори босқичида тафаккур юзага келади.

Жонли мушоҳада ва тафаккур доимо одамнинг амалий фаолиятига асосланиши керак. Одам табиат ва ижтимоий жамият қонуниятларини очиб, ўз фаолиятида улардан фойдаланишга интилади. Ҳар қандай назарий билимнинг қиймати унинг амалиётга қанчалик хизмат қилиши билан белгиланади. Назария амалий фаолият моҳиятидан келиб чиқиб асосланади ҳамда амалий фаолиятнинг яхшироқ йўлга қўйилишига хизмат қилади. Бироқ, амалиёт айни вақтда билимнинг тўғрилигини текшириш воситаси ҳамдир. Назарий ғоя, фикр амалиётда текширилган ва у орқали тасдиқлангандагина у инсон билимларининг муҳим таркибий қисмига айланади.

Демак, бизга билим амалиётдан сезги идрок, тасаввур ва тафаккур асосида ҳосил бўлиши ва яна амалиётга қайтиб боришида намоён бўлади. Шуни алоҳида таъкидлаш жоизки, билим амалиётга ўзининг илгариги кўринишида эмас, балки анча бойиган кўринишида, анча юқори даражада қайтиб боради. 

Билиш жараёнида билим ҳосил бўлади. Билим – одамларнинг ижтимоий тарихий амалиёт жараёнида тўплаган умумлашган тажрибасидир. Билим объектив борлиқни тўғри акс эттиради. Энг тўғри ва мукаммал билимлар ҳам ўз навбатида доимий эмас, балки ижтимоий тараққиёт жараёнида ўзгариб боради.

Билимлар асосида таълим олувчиларнинг кузатувчанлик, тафаккур, хотира сингари билиш қобилиятлари ривожланади, уларда эътиқод ҳосил бўлади, илмий дунёқаршни шакллантирувчи ғоялар тизими таркиб топади. 

Таълим жараёнида бирор бир фан соҳасида инсоният томонидан ўзлаштирилган барча билимларни ўрганиш мумкин эмас. Таълим жараёнида энг асосий, энг муҳим билимлар – фанларнинг асослари ўрганилади.

Таълим муассасаларида ўрганиладиган ўқув предметлари сони ўз вазифалари ва хусусиятларига мувофиқ тарзда ортиб борилади. Бошланғич синфларда табиат ва жамият қонуниятлари борасидаги энг оддий маълумотларни бериш асосида уларда дунёқараш шакллантирилиб борилади. Мазкур билимлар асосида таълим  олувчилар объектив борлиқ моҳиятини англаб борадилар.

Таълим жараёнида таълим олувчилар билимлар тизимини эгаллабгина қолмасдин, балки фаолият кўникма ва малакаларини ҳам ҳосил қиладилар.

Кўникмалар муайян вазиятдагина эмас, балки дастлабки шарт  - шароитлар ўзгарган вақтда ҳам маълум ҳатти – ҳаракатлар қилиш (ҳосил бўлган тажриба асосида) қобилияти билан тавсифланади.

Кўникмаларни билимлар билан аралаштириб юбориш ярамайди. Ҳар қандай кўникма асосида билим ётади. Билимлар фикр – мулоҳазаларда, кўникма эса ҳатти – ҳаракатларда ифодаланади. Ҳатти – ҳаракатлар ақлий ёки жисмоний бўлиши мумкин.

Малака муайян усул билан бехато бажариладиган, ўрганиб қолинган автоматлашган онгли ҳаракатдир.

Малака бир ҳатти – ҳаракатнинг ўзини бир хил шароитда кўп марта такрорлаш натижасида ҳосил қилинади. Малака қанчалик пухта бўлса, одам ишни шунчалик тез йўлга қўяди.

Малакалар турлича бўлади, чунончи, ўқув малакалари – ўқиш, сезиш, оғзаки ҳисоблаш ва бошқалар; меҳнат малакалари иш қуроллари билан ишлаш, материаллар ва техника билан муомалада бўлиш ва ҳаказолар; ҳаракат малакалари – юриш, югуриш ва бошқалар. Кўникма каби малака ҳам эгалланган билимлар асосида ҳосил қилинади. Кўникма ва малака ўртасида фарқли томонлари ҳам бор. Хусусан, талабалар томонидан ўзлаштирилган кўникма ва малакалар ҳар хил тавсифда бўлади.

Юқорида айтиб ўтилгандек, билим, кўникма ва малакалар таълим жараёнида таркиб топади. Таълим – диалектик тарзда тараққий этиб борадиган ички зиддиятли жараён бўлиб, унда икки томон таълим олувчи ва таълим берувчи иштирок этади. Таълим бериш таълим олувчиларга билимлар бериш, уларда кўникма ва малакаларни ҳосил қилиш, янги ҳақиқатларни очишга йўналтирилган ижодий, мантиқий тафаккурни тарбиялашдир.

Ўқитиш, ўқитиш жараёнлари таснифлари ва уларнинг таълим жараёнидаги ўзаро алоқадорлиги.

Ўқиш таълим олувчиларнинг ўзлаштириш, ўқитиш қобилияти, фикрлаш ҳамда муайян ҳаракатларни ҳосил қилиш жараёни саналади. Ўқиш жараёнида таълим олувчилар маълум бўлмаган, ўзлаштирмаган маълумотларни ўзлаштира борадилар.

Ўқитиш тушунчаси – инсонлар орасида яшаш, ҳаётда турмуш кечириш ва фаолият кўрсатиш учун зарур билим, кўникма ва малакалар йиғиндисини ўзлаштиришга қаратилган онгли фаолият ифодасидир.

Ўқитиш – ижтимоий хулқ – атворни одатий шаклга айлантириш мақсадида таълим олувчилар билан режали ва тизимли тарзда ташкил этиладиган турли ҳаракатлар, ташкилий ва амалий ишларга ундовчи фаолиятдир. Ўқитиш таълим олувчиларни тарбиялаш ва ривожлантиришнинг барча босқичларида самарали восита саналади.

Ўқитиш жараёни – бу таълим жараёнида таълим берувчи ва таълим олувчи фаолиятининг қандай бўлиши, ўқитиш жараёнининг қандай ташкил этиши ва олиб бориш кераклигини ҳамда шу жараёнда таълим олувчилар қандай иш ҳаракатларини бажариш кераклигини белгилаб берувчи жараёндир.

Таълим жараёнини олиб боришнинг сифати ва самарадорлиги кўп жиҳатдан уларни ташкил этувчиларнинг нечоғлик ўзаро алоқадорликда фаолият юритишига боғлиқ. Бунда албатта таълимнинг сифат назоратини илмий асосда тўғри ташкил этиш механизмларини ишлаб чиқиш лозим бўлади ва таълим сифатини белгиловчи омилларни ҳамда улардан фойдаланишнинг мантиқий кетма – кетлигини алгоритмик тарзда асослашни тақозо қилади. 

Таълим сифатини белгиловчи омилларга таълим тизими компонентлари билан қуйидагиларни ҳам киритиш мумкин:

· таълим берувчилар;

· ДТС, ўқув режа ва ўқув дастурлар;

· дарслик, ўқув қўлланма ва шу кабилар;

· ўқитиш воситалари;

· фанлар бўйича назарий материаллар;

· фанлар бўйича амалий машғулотлар материаллари;

· фанлар бўйича дидактик материаллар;

· лабаратория ва устахоналар жиҳозлари;

· амалиётлар;

· ахборот – коммуникацион технология воситалари.

Педагогик таълим мазмун – моҳиятини баҳолаш ва унинг сифати ҳамда самарадорлигини ошириш таълим жараёнига тегишли бўлган ҳар бир компонентларга (жиҳатларга, омилларга, кўрсаткичларга) узвий равишда боғлиқ бўлади ва шу сабабли ҳам педагогик таълим тизимини ягона динамик тизим деб қаралади. Шу маънода ўқув жараёнининг ташкил этувчиларини қуйидагича ифодалаш мумкин (1.1.1-расм):

1.1.1-расм. Ўқув жараёнининг ташкилий – тузилмавий схемаси.

Таълим жараёнига бундай ёндашув кадрлар тайёрлашнинг меъёрий, ташкилий, ўқув – услубий, ахборот ва моддий – техник шароитлар тизимининг бажарилишини таъминлашдан иборатдир. Бунда фанларни ўқитишга эътибор янада кучайтирилган бўлади.

Фанларни ўқитиш – бу ўқитиш хусусиятларини тарбиялаш ва такомиллаштириш жараёни бўлиб, у таълим берувчида илмий муносабатни ва қуйидаги хусусиятларни шакллантириш мақсадини кўзлайди:

· қизиқиш (билиш хоҳиши) ва фаолият (бирор нарсани анқилаш учун бирор нарса қилиш хоҳиши);

· скептицизм (тез – тез учрайдиган фикрларни синчиклаб кўриб чиқиш хоҳиши);

· далиллар (билим олишда исботлаш мантиқи ва қоидаларидан фойдаланиш маҳоратлари);

· хабардорлик (унинг ёрдамида ўйлаш мумкин бўлиши учун олам хақида ахборотлар фондининг мавжудлиги);

· стратегиялар (излаш учун қоидалар мавжудлиги ва улардан фойдаланиш хоҳишлари);

· мойиллик (янги билимларни олиш натижасида таълим берувчи ўзини олам ҳақидаги фикрлаш усулини қайта қуришни бошлаши учун бошқаларнинг фикр ва тушунчаларини қонуният асосида бир чизиққа жойлаши).

Демак, фанларни ўқитиш жараёни бутун бир педагогик жараёнда самарали фаолият кўрсатишнинг дидактик асосидан иборат экан.

1.1.2-расм. Педагогик жараёнлар самарадорлигини таъминлаш кетма – кетлиги.

Таълим жараёнида фанлар бўйича амалга ошириладиган семинар, амалий ва лабаратория машғулотлари назарий билимларни мустаҳкамлашга ҳамда уларни кўникмага айлантиришгагина эмас, балки уларни амалий иш жараёнида қўллашга имкон беради. Бундай машғулотлар танланган касби тўғри эканлигига ишонч ҳиссини тўғдиради.

Педагогика аксиомалари турлари.

Педагогика фани азал-азалдан аксиомалардан фойдаланиб келади. Маълумки, исбот талаб қилинмайдиган ҳолат аксиома дейилади. Бундай ҳолатларни педагогик жараёнда кўплаб учратиш мумкин. Кейинги йилларда таълим стандартларининг юзага келиши мавжуд вазиятни бирмунча қийинлаштириб юборди, чунки стандартнинг шартсиз бажарилишини кафолатлайдиган ва педагогик амалиётга жорий этиладиган технологиялар ишлаб чиқилмаган эди. Ҳар бир талаба таълим стандарти даражасига эришиши учун таълим муассасаларидаги мавжуд анъанавий методикалар ўрнига янги педагогик қуроллар зарур бўлади. Ўқув жараёни лойиҳасини технология даражасига чиқариш ва бу лойиҳанинг жорий этилиши ўқитувчини юқори малакали мутахассисга айлантириш билан биргаликда ўрганувчининг мавқеини ҳам кучайтиради ва ижодий ҳамкорликнинг янги уфқларини очади. Энди ўқитувчи лойиҳа муаллифи бўлиб олади, бу эса янги вазифадир. 

Аксиомалар тизими уч гуруҳга бўлинади: 
биринчиси - педагогик технологияларни бир бутун таълимий кенгликка қўшиш аксиомалари; 
иккинчиси - ўқув жараёнини моделлаштириш аксиомалари;

учинчиси - ўқув жараёнини меъёрлаш аксиомалари. 
Ўз навбатида уларнинг ҳар бири ўзида учтадан аксиомаларни бирлаштиради. 

Биринчиси (А1) - педагогик технологиянинг таълим маконига талаб қўйиш аксиомаси; (А2) - педагогик технологиянинг “ўқитувчи“ тизимига мослик аксиомаси; (А3) - педагогик технологиянинг предмет методикаси тизимига нисбатан универсаллик аксиомаси. 

Иккинчи гуруҳга (А4) педагогик технология асосини ташкил этувчи ўқув жараёни моделини лойиҳалаш аксиомаси киритилади. Бу ахборотли модел қуйидаги параметрли топшириқлар ёрдамида тавсифланади: 

1 - параметр (мақсадга жоизлик) ўқув-тарбиявий жараённинг умумий мақсад ва йўналишини микромақсадлар тизими кўринишида ифода этади. 

2 - параметр (ташхис) микромақсадларга эришиш ёки эришмаслик далили тўғрисида бошқарув ахборотларни мужассамлаштиради. 

3 - параметр (миқдорли ўлчов) талабаларнинг мустақил фаолияти хусусиятлари, характери ва ҳажми ҳақида ташхиснинг муваффақиятли ўтишини кафолатлаш учун етарли бўлган мазмунли ва сонли ахборотлар беради.
4 - параметр (мантиқий тузилма) - бу ўқитувчининг методик фикрларини ўқув жараёнининг яхлит ва мантиқан кўрсатмали моделига айлантириш босқичини эътиборга олади ва ўқитувчи маҳоратининг юксак даражасини белгилаб беради. Бу фаолият шунчалик ўқув жараёнининг мантиқий тузилмаси фотографияси эмас, балки махсус шаклланган ишчи майдон бўлиб, унда барча элементлар технологик қонуниятлар асосида ифодаланади ва маълум ёндашувлар ёрдамида етарлича муқобиллаштирилади. 

5 - параметр (тузатиш) педагогик яроқсизлик, яъни, ташхисдан ўтмаган талабалар ҳақида ва тузатишнинг методик йўллари тўғрисидаги ахборотларни тасвирлайди. 

Шунингдек, иккинчи гуруҳга (А5) ўқув жараёни моделининг ташкил этувчи кўрсаткичлари тизими яхлитлиги ва такрорланувчанлиги аксиомаси ҳам киритилади. 

Ўқув жараёнини технологиялаштириш объекти ҳар қандай предметнинг ўқув мавзуси бўлиши керак, унинг ҳажми эса қатъиянлиги билан ажралиб туради. Ана шу мавзу лойиҳасида бўлажак ўқув жараёни юқорида номланган бешта параметр ёрдамида яхлит берилади ва айнан шу ўқув мавзуси ҳар қайси предмет бўйича ўқув жараёнини лойиҳалашга имкон берадиган бир хилдаги ёндашувлар кўринишида технологиялаштириш ва лойиҳалашнинг такрорланувчанлигини таъминлайди. 

Иккинчи гуруҳ таркибига кирадиган яна бир аксиома (А6) - бу ўқув жараёнининг ахборотли моделини технологиялаштиришдир. В.М. Монахов тажрибасида бир мавзу доирасида бешта параметрларни ўзида мужассамлаштирган ўқув жараёни лойиҳасининг технологик хариталари яратилган. Технология ўқитувчини лойиҳалаш ёндашувлари тизими билан қуроллантирса, технологик хариталар ўқув мавзуси бўйича ўқув жараёни лойиҳасининг паспорти сифатида керак бўлади. 

Муаллиф учинчи гуруҳ аксиомаларини (ўқув жараёни лойиҳасини меъёрлаш) педагогик технология мавжудлигининг асосий маҳсулоти сифатида тавсифлайди. ўқитувчининг касбий фаолиятини технологиялаштириш аксиомаси (А7) касбий фаолиятнинг қуйидаги инновацион компонентларига тегишли: 

- ўқув жараёни лойиҳасининг педагогик ғояларини бутун бир ўқув йили учун ўқитувчи томонидан ўз хусусий методик тажрибасига, ўқув дастури мазмунига ва давлат таълим стандарти талабларига таянган ҳолда микромақсадлар кетма-кетлиги кўринишида ифодалаш касбий кўникмаси. Бошқача қилиб айтганда, бу - стандарт талабларини микромақсадлар тилига ўтказишнинг технологик ёндашувидир, микромақсад эса талабаларнинг билиш ва ривожланиш зинапоясидир. Бу компонент бевосита анъанавий ўқув мавзуларини қайтадан тузиш билан боғлиқдир. 

- технологик харитани лойиҳалаш касбий кўникмаси. Бу жараён педагогик маҳорат чўққиси ҳисобланади, сабаби ўқитувчи бўлажак ўқув жараёнини олдиндан кўра билади, ўз ғояларини технологик харитада қоидали тарзда тасвирлайди. Таъкидлаш жоизки, бу касбий кўникма етарлича мураккаб, кўп босқичли, ўз моҳиятига кўра, интегратив бўлиб ўқитувчидан яхши ривожланган рефлекс қобилиятни талаб этади; 

- дарснинг ахборотли харитасини конструкциялаш касбий кўникмаси ёки бу хариталар йиғиндиси ҳар бир ўқув мавзуси учун бўлажак ўқув жараёнининг аниқлаштирилган лойиҳаси ҳисобланади; 

- икки педагогик объектни таққослаш касбий кўникмаси: технологик хариталар кўринишидаги ўқув жараёни лойиҳаси ва маълум синфда реал ўқув жараёни натижалари билан биргаликда дарснинг ахборотли хариталар тизими. Таққослашни аниқ кўрсаткичлар ва технологик муолажалар бўйича ўтказиш керак. Қиёслаш муолажалари асосида ташхислаш натижасига кўра, мазкур синфда ўқув-тарбиявий фаолият ривожини қайд этувчи махсус мониторинг ётади. Ўқув жараёни лойиҳасини меъёрлаш аксиомасининг (А8) моҳияти қуйидагилардан иборат: ўқув жараёни лойиҳаси технологик харита тарзида тайёр бўлгач, бевосита зарурий ҳисоблар амалга оширилиши керак: ўқув вақти, дидактик ахборотлар ҳажми, уни ўзлаштириш тезлиги, шу ўқув мавзуси чегарасида талабаларни ривожлантиришнинг методик дастурига ажратиладиган вақт ва бошқалар. 

Ниҳоят, учинчи гуруҳнинг сўнгги аксиомаси шундай ифодаланади: якуний натижани кафолатлайдиган педагогик технологиянинг мақбул ишлаши учун ишчи майдонни шакллантириш аксиомаси (А9). Ҳар қандай педагогик технология бу аксиома талабларини бир вақтнинг ўзида талабаларнинг ҳам ўқув, ҳам умумий юкламаси бўйича қаноатлантириши шарт; дарснинг ахборотли харитаси ичида ёш жиҳатидан ўз гуруҳи доирасида талабаларни ўқув-билиш фаолиятларининг асосий турлари меъёрини сақлаш зарур. Бу бевосита психологик-педагогик ва физиогигиеник меъёрларни сақлашга ҳам тегишлидир. 

Шундай қилиб, В.М. Монахов томонидан таклиф этилган тўққизта дидактик аксиомалар билан китобхонлар таниш бўлди. Олимнинг таъкидлашича, бу аксиомаларни бажариш ва уларга риоя қилиш бевосита педагогик технологияларни лойиҳалаш ва таълим кенглигига асосли равишда тадбиқ этиш имконини туғдиради.
1.2. Мутахассислик фанларини ўқитишга тизимли ёндашув.
Мамлакатимизда истиқлолнинг дастлабки йилларидан бошлаб таълим-тарбия тизимини тубдан ислоҳ қилишга алоҳида эътибор қаратилиб, фарзандларимизнинг жаҳон андозалари даражасида замонавий билим ва касб-ҳунарларни эгаллаши, жисмонан ва маънан етук инсонлар бўлиб улғайиши, уларнинг қобилият ва истеъдодини, интеллектуал салоҳиятини юзага чиқариш, ёш авлод қалбида Ватанга садоқат ва фидойилик туйғуларини юксалтириш борасида улкан ишлар амалга оширилмоқда.

Президентимизнинг 2017-йил 7-февралдаги "Ўзбекистон Республикасини янада ривожлантириш бўйича Ҳаракатлар стратегияси тўғрисида"ги фармонида ижтимоий соҳа, хусусан, таълим ва илм-фан соҳаларини такомиллаштириш борасида қатор вазифалар белгиланган.
Ҳужжатда таълим муассасаларининг моддий-техник базасини мустаҳкамлаш, янги таълим муассасалари қуриш, мавжудларини реконструкция қилиш ва капитал таъмирлаш баробарида уларни замонавий ўқув ва лаборатория жиҳозлари, компютер техникаси, ўқув-методик қўлланмалар билан таъминлаш назарда тутилган.

2017-2021-йилларда олий таълим тизимини тубдан такомиллаштириш дастурини ишлаб чиқиш, ўқув дастурларини янада замонавийлаштириш, пуллик хизматлар кўрсатиш ва молиялаштиришнинг қўшимча манбаларини излашда олий таълим муассасаларининг ваколатларини кенгайтириш йўли билан уларнинг мустақиллиги босқичма-босқич ривожлантириб борилади.

Кейинги бир йилда Ўзбекистон Республикаси Президенти ва Вазирлар Маҳкамасининг етмишга яқин фармон, қарор ва фармойиши қабул қилинди. Бу том маънода таълим тизимидаги ўзгариш ва янгиланишлар жараёнини бошлаб берди.

Ислоҳотлар тақдири кадрларга боғлиқ, деган ғоя бекорга илгари сурилмаган. Барча ютуқлар ва мағлубиятлар замирида биз тайёрлаётган кадрлар билими, ташкилотчилик кўникмаси, замонавий қарашлари ётади. Кадрлар тайёрлаш Миллий моделида замонавий педагогик технологияларни ўрганиб, уларни ўқув муассасаларида жорий қилиш зарурлиги қатъий уқтирилган. Шундай экан, педагогик жамоатчиликнинг бирдан – бир муҳим вазифаси ривожланган мамлакатларда муваффақиятли қўлланиб келинаётган таълим инновацияларини, технологияларини яхшилаб ўрганиб, ўзининг кундалик педагогик фаолияти ва дарс амалиётида қўллашдир.

Ўқув мақсадларига етишда қўлланиладиган таълим технологияларининг том маъно ва мазмунини билиш, унинг асосида ҳар бир фаннинг, ҳар бир дарснинг лойиҳасини тузиб чиқиш учун ҳар бир педагог-ўқитувчи мажмулар назариясини тўла эгаллаб олишлари зарур. Бизнинг назаримизда бу ўринда “тизим” тушунчасининг моҳиятини батафсил ёритиб ўтиш мақсадга мувофиқдир. “Тизим” деганда, ўзаро функционал боғлиқ бўлган қисмлардан ташкил топиб, бир бутунликни ташкил қилувчи нарса ёки ҳодисаларга айтилади. Объектив борлиқдаги барча нарса ва ҳодисаларга мажму деб қараса бўлади. Уйғунлик назариясидан келиб чиқадиган мажмуали ёндашув тамойилининг ўзига хос, анча мураккаб қонун ва қоидалари мавжуд.

Тизимли ёндашувнинг пайдо бўлиши, яъни объектларни тизим сифатида кўриб чиқишга асосланган илмий билиш усули ХХ асрнинг 20-йилларига тегишли. Шундай қилиб, Д.И. Менделеев (1834-1907) кимёвий элементларнинг даврий қонунини (1869) кашф қилди, унинг асосида барча маълум кимёвий элементларни бирлаштирган ва номаълумларни олдиндан айтиб беришга имкон берадиган тизим яратди.

Тизим тушунчаси тегишли фанларда (тилшунослик, педагогика, психология ва бошқалар) кенг қўлланилади. 

Тизимли ёндошиш - бу тизим элементлари орасидаги доимий муносабатларни аниқлаш ва тизимнинг динамик ривожланишини ҳар томонлама таҳлил қилишдан иборат бўлган, тизим элементларининг ўзаро ва ташқи муҳит ўртасидаги ўзаро таъсирига асосланган ҳар қандай тизимни ўрганиш усули.

Тизим таҳлилининг бошланғич контсепцияси тизим таҳлилининг нурланишининг бевосита объекти бўлган "тизим" тушунчасидир. Биз тизимни "бир-бири билан ўзаро алоқада бўлган элементлар тўплами" деб таърифлаймиз.

Элемент тизимнинг энг оддий қисмидир. Мураккаб тизимларни ўрганишда, шунингдек, маълум бир қуйи тизим бўлиши мумкин.

Тизим таркибига қуйидагилар киради:

-тизим элементларининг нисбати;

-элементларни тизимга ажратиш усули;

-унинг элементлари учун тизим мавжудлигидан келиб чиқадиган мажбурлаш ва чеклашлар тўплами.

Тизимнинг функцияси - бу муносабатларнинг маълум бир турини сақлашга қаратилган тизимнинг атроф-муҳит таъсирига реакцияси.

Тизимли ёндашув илм-фаннинг турли соҳаларида, биология, иқтисодиёт ва ҳарбий соҳаларда амалий тадқиқотлар ва математик, физика ва кимё соҳаларида соф назариягача кенг қўлланилади. Юқорида айтиб ўтилганидек, ушбу усулни халқаро муносабатлар тизимини таҳлил қилишда, хусусан, ушбу тизим доирасида содир бўлган можароларни ўрганиш учун қўлланиб келинади. Қарама-қаршилик мавжудлиги, унинг даражаси, ривожланиш тенденцияси, бошқа иштирокчиларнинг (тизим элементларининг) иштирок этиш даражасини аниқлаш орқали халқаро муносабатлар тизимининг ҳолатини унинг (ёки унинг қуйи тизимининг) ҳолати, унинг кейинги ривожланиш йўналишини олдиндан айтиб бериш мумкин. Халқаро зиддиятларни ўрганишда асосий қийинчилик бу ҳодисанинг кўп қиррали табиати ва табиатни расмийлаштириш қийин бўлган ҳолларда. Тизимли ёндашувни қўллаш ҳодисанинг тузилишини, унинг асосий элементларини ажратиб кўрсатишга ва кўп функцияларни чалкаштирмасликка ёрдам беради.

Ҳар қандай тизим икки ёки ундан ортиқ қисмлардан иборат бўлиб, айни вақтда ўзи ҳам, ўзидан юқори поғонада турган мажмуага қисм бўлиб киради. Унинг қисмлари бир поғона пастдаги мажмуалар ҳисобланиб, улар ҳам бир неча қисмлардан иборат бўладилар. Бу ҳодиса чекли ва чексиз бўлиши мумкин.

Тизимни ташкил қилувчи қисмлар деб фақат ўзаро узвий (функционал) алоқадорликда бўлган қисмларга айтилади.

Тизимни ташкил қилувчи қисмларнинг бир хусусияти ўзгарса, шу туфайли бошқа қисмларнинг ҳам хусусиятлари ўзгаришларга учраса, уни функционал алоқадорлик дейилади.

Тизим хусусиятлари фақат бошқа тизимлар билан алоқадорликда намоён бўлади.

Алоқадорлик деб, тизимни шакллантириш хусусиятига айтилади. Янги алоқадорлик хусусияти функция дейилади.

Ҳар қандай тизим асосини алоқадорликлар ташкил қилиб, улар ўз асосларига нисбатан тартибли ва тартибсиз, ҳаракатчан ва стационар, қарама-қарши ва кўп томонлама, нуқтавий, чизиқли, тикланувчан ва тикланмайдиган, оддий ва мураккаб, детерминлашган, марказлашган ва марказлашмаган, бир ҳамда кўп поғонали ҳамда ҳоказо тарзда бўлади.

Тизимли ёндашув - меҳнатни оқилона ташкил этиш муваффақиятнинг асосидир. Тизимли ёндашув - бу объектни тизим сифатида кўриб чиқишга асосланган илмий билим методологиясининг йўналиши: ўзаро боғлиқ элементларнинг яхлит мажмуи; ўзаро таъсир қиладиган нарсаларнинг агрегатлари; шахслар ва муносабатларнинг умумийлиги.

Тизимли ёндашувнинг асосий тамойиллари: Тизим, бу бизга тизимни бир вақтнинг ўзида юқори даражадаги қуйи тизим сифатида кўриб чиқишга имкон беради. Тузилишнинг иерархияси, яъни пастки даражадаги элементларнинг юқори даражадаги элементларга бўйсуниши асосида жойлашган кўп (камида иккита) элементларнинг мавжудлиги. Ушбу тамойилнинг амалга оширилиши ҳар қандай аниқ бир ташкилот мисолида яққол кўринади. Маълумки, ҳар қандай ташкилот бу иккита қуйи тизимнинг ўзаро таъсири: бошқарувчи ва бошқариладиган. Бири иккинчисига бўйсунади.

Тизим ёндашувининг асосий тушунчалари

Тизимнинг элементларини ва уларнинг маълум бир ташкилий тузилиш доирасидаги ўзаро алоқаларини таҳлил қилишга имкон берадиган тузилиш. Қоида тариқасида, тизимнинг ишлаш жараёни унинг индивидуал элементларининг хусусиятлари билан эмас, балки структуранинг ўзи ҳам белгиланади.

Кўп элементлар, бу кўпгина кибернетик, иқтисодий ва математик моделлардан индивидуал элементларни ва умуман тизимни тавсифлаш учун фойдаланишга имкон беради.

Тизимнинг барча атрибутларига эга бўлиш учун мослик, объектнинг хусусияти.

Тизим деганда одатда ўзаро боғлиқ бўлган ва объектларнинг бирлигини ташкил этадиган тартибга солинган ва ички тартибга солинган тушунча тушунилади. Тизимни ташкил этувчи элементлар яхлит комплексни ташкил қилади ва тизимга нисбатан қуйи тизимлар сифатида кўриб чиқилиши мумкин.

Тизим нафақат уни ташкил этувчи элементлар (маълум бир ташкилот) ўртасидаги алоқалар ва муносабатларнинг мавжудлиги, балки атроф-муҳит билан узвий боғлиқлиги, ўзаро таъсирида унинг яхлитлигини намойиш этади. Умуман олганда, тизимлар моддий ва мавҳумга бўлинган. Иккинчиси - инсон тафаккурининг маҳсулидир. Тизим тушунчаси замонавий фан, фалсафа, технология ва амалий фаолиятда муҳим рол ўйнайди. 

1.3. Махсус фанларини ўқитишда педагог шахси ва унинг компетентлиги.

Педагогик фаолият ўз ичига ўқитувчининг бола шахси ва интеллектуал жиҳатдан ривожланишига ёрдам берувчи таълимий ва тарбиявий таъсирини қамраб олади. Педагогик фаолият ҳам инсон фаолиятининг бошқа жабҳалари каби тавсифланади. Бу енг аввало мақсадга йўналганлик, мотивлашганлик, предметлиликдир. Н.В.Кузьмина таърифига кўра, педагогик фаолиятнинг муҳим жиҳати – бу унинг маҳсулдорлиги ҳисобланади. 
Бозор муносабатлари шароитида меҳнат бозорида устувор ўрин эгаллаган кучли рақобатга бардошли бўлиш ҳар бир мутахассисдан касбий компетентликка эга бўлиш, уни изчил равишда ошириб боришни тақозо этмоқда. Инглизча “competence” тушунчаси луғавий жиҳатдан бевосита “қобилият” маъносини ифодалайди. Мазмунан эса “фаолиятда назарий билимлардан самарали фойдаланиш, юқори даражадаги касбий малака, маҳорат ва иқтидорни намоён эта олиш”ни ёритишга хизмат қилади
I Педагогик фаолият маҳсулдорлигининг 5 та даражаси ажратиб кўрсатилади:

II – (минимал) репродуктив: педагог ўзи билган нарсаларни бошқаларга етказиб бера олади; 

III – (қуйи) мослашган: педагог ўз фикрларини аудиторияга ўзига хос жиҳатлари билан маълум қила олади.  

IV – (ўрта) локал моделлаштирилиш: ўқитувчи фаннинг маълум бир бўлими бўйича болаларда билим, кўникма ва малакаларни шакллантириш  стратегиясини  эгаллайди. 

V – (юқори) болалар билимини системали моделлаштириш; ўқитувчи болаларда фан малакаларини шакллантиришнинг йўл-йўриқларини билади.  

– (энг юқори) моделлаштирилган тизимли фаолият ва болалар хулқатвори. Бунда педагог ўз фанини ўргатишдаги йўл-йўриқларни  шундай эгаллайдики, натижада у бола эҳтиёжларида ўз-ўзини тарбиялаш, ўз-ўзига таълим бериш, ўз-ўзини ривожлантириш воситаси сифатида хизмат қилади.  

Педагогик фаолият борасида сўз юритилганда юқори маҳсулдорлик тушунчаси асосий ўринни ифодалайди.  

Педагогик фаолият бошқа фаолият турлари каби ўз мотивацияси, мақсади, предмети, воситалари, усуллари, маҳсули ва натижасини акс эттирувчи психологик мазмунни ифодалайди. Педагогик фаолиятнинг воситалари сифатида илмий (назарий ва эмпирик) билимларни кўриш мумкин. Ёрдамчи воситаларга эса техник, компютер, график воситаларни киритиш мумкин.  

Педагог фаолиятидаги ижтимоий-маданий малакани етказиш тушунтириш, кўрсатиш (иллюстрация), дарслик машқларини таҳсил олувчилар билан бирга ишлаш, таҳсил олувчини бевосита амалиёти (лаборатория, амалдаги) ва тренингдан иборат. Боланинг аксиологик, эмоционал-мазмуний, предметли, баҳолаш мезонларини акс эттирувчи индивидуал малакасининг шаклланганлиги педагогик фаолиятнинг маҳсулидир. Педагогик фаолиятнинг натижаси асосий мақсаддан келиб чиққан ҳолда болаларнинг шахсий, интеллектуал ривожланиши, уларни ўқув фаолиятининг субекти ва шахс сифатида шаклланиши ҳисобланади.  

Педагогик фаолиятнинг муҳим таркибий қисмларидан бири бу мотивациядир. Педагогик фаолиятда ҳам ўқув фаолиятидаги каби мотивацион соҳа ажратилиб кўрсатилади. Бу ташқи ва ички мотивлардир. Ташқи мотив сифатида бирор бир нарсага эришиш истагини, ички мотив сифатида эса ўз фаолиятининг жараёни ва натижасига эътибор беришни мисол қилиш мумкин.  

П.Ф.Каптерев ўқитувчи ва тарбиячига хос бўлган объектив ва субъектив хусусиятларни кўрсатиб ўтади. Умумий  кўринишда у қуйидагича акс этади: 

Ўзаро муносабат доирасида, хусусан, тарбиячилик фаолиятининг йўналиши бўйича тарбиячи билан бола ўртасидаги таъсирлашувнинг эмоционал даражасини тадқиқот предмети тарзида қўйилиши кам учрайди.  Я.Л.Коломинский ўз тадқиқотида тарбиячининг болаларга муносабати сўзсиз муаллим меҳнати муваффақиятларида ҳал қилувчи рол ўйнаши ҳамда педагогик маҳоратнинг муҳим томони бўлиб, хисобланишини таъкидлаган эди. Унинг фикрича, тарбиячи билан болаларнинг ўзаро муносабати кўп жиҳатдан айнан мана шу жараён характерига боғлиқдир. Муаллифнинг кўрсатишича, ўзаро муносабатни тарбиячи шахсининг фаоллиги ва жамоадаги таъсирлашув нуқтаи-назаридан ўрганиш ҳам мумкин. 

Юқоридаги фикрларга таянган ҳолда педагогнинг болаларга нисбатан муносабатидаги эмоционал қадриятли ёндашуви унинг муносабат услубидаги мотивацион жиҳатлари, шунингдек, бир вақтнинг ўзида унинг болаларга бўлган муносабати жараёнида хулқига таъсир кўрсатувчи операционал жиҳат билан белгиланшини қайд этиш мумкин. Қатор 
тадқиқотларда тарбиячи ва болаларнинг педагогик муомаладаги турли хил жиҳатларини баҳолаш ҳолати ўрганилган. Профессиограммада муҳим хислатларнинг борган сари бирмунча ортиб боришини ҳисобга олган ҳолда педагогнинг қуйидаги хислатларини кўрсатиб бериш лозим:  

1) педагогнинг шахсий хислатлари: 

· болаларни яхши кўриш, уларни севиш; 

· ақл-фаросатлилик; 

· меҳнатсеварлик; 

· жамоат ишларида фаоллик; 

· камтаринлик; 

· одамийлик, дилкашлик; 

· уддабуронлик;
· ўз билимини оширишга интилиш;    

 2) Касбига хос билими: 

· таълим ва тарбия жараёни моҳияти билан унинг мақсад ва вазифаларини тушуниши; 

· психология асосларини, айниқса ёш психологияси ва педагогик психология асосларини билиши, этнопсихологик билимларни эгаллаши; 

· ҳозирги замон педагогикаси асосларини билиши; 

· ҳозирги замон педагогикасининг методологик асосларини эгаллаганлиги; 

· боғча болаларининг психологик-педагогик хусусиятларини тушуниши; 

· болаларга тарбиявий таъсир этишнинг самарадорлигини билиши; 

ота-оналар ва жамоатчилик билан олиб бориладиган тарбиявий ишларнинг мазмунини билиши; 

3) Ўз касбига хос хислатлари:   

· тарбиячининг кузатувчанлиги; 

· ўз диққат-эътиборини тақсимлай олиши; 

· педагогик фантазия (ҳаёл)нинг ривожланиши; 

· ўзига танқидий муносабатда бўлиши; 

· ўзини қўлга ола билиши, ўзини тута олиши; 

· педагогик такт;
· нутқнинг эмоционал ифодаланиши;  

4) Шахсий педагогик уддабуронлиги:  

· дарс машғулотлари учун зарур материалларни танлай билиши; 

· болаларнинг билиш фаолиятини бошқара олиши; 

· таълим ва тарбия жараёнида болаларнинг билими ўсишини истиқболли равишда режалаштира олиши; 

· педагогик вазифаларни шакллантириш ва тарбиявий ишларни режалаштира олиш; 

· болалар жамоасига раҳбарлик қилишда ўз фаолиятини режалаштиришни билиши; 

· ўқув мақсадларини режалаштира олиши;
· ўзининг таълим-тарбия ишларига тайёрланиш тизимини режалаштира олиши; 

5) Ташкилотчилик малакалари:   

· болалар жамоасини уюштира билиши; 

· турли шароитларда болалар жамоасини бошқара олиши; 

· болаларни нималар биландир қизиқтириб, уларни фаоллаштира олиши; 

амалий масалаларни ҳал этишда ўзининг билим ва тажрибаларини усталик билан тез қўллай олиши; 

6) Коммуникатив малакалари: 

· болаларни ўзига жалб этишни билиши; 

· болалар ва ота-оналар билан мақсадга мувофиқ педагогик муносабатларни тиклашни билиши; 

· болаларнинг жамоалараро ва жамоа ичидаги ўзаро муносабатларини тартибга солишни билиши;
· болалар ва ота-оналар билан ташқаридан алоқа боғлашни билиши;

7) Гностик малакалари: 

· болаларнинг асаб психик тараққиёти даражасини аниқлай билиши; 

· ўзининг тажрибаси ва педагогик фаолияти натижаларини танқидий таҳлил қила олиши; 

· бошқа педагогларнинг тажрибаларни ўрганиб, ундан (назарий ва амалий томондан) тўғри хулоса чиқара олиши;
· психологик-педагогик адабиётлардан фойдаланишни билиши; 

-болаларни тўғри тушуниб, уларнинг хулқ-атвори сабабларини тушунтиришни билиши; 


8) Ижодий хислатлари: 

- педагогик маҳоратини такомиллаштиришга интилиши; 

- болаларни тарбиялаш дастурини ишлаб чиқиш ва уни амалга ошира олиш қобилияти; 

- ўзини бола ўрнига қўйиб, бўлиб ўтган ҳодисаларга унинг назари билан қарай олиши; 

- ўзининг болага педагогик таъсири натижаларини олдиндан кўра билишга интилиши.

Махсус фанларни ўқитишда педагог шахси ва унга қўйиладиган талаблар

       Мамлакатимизда кадрлар тайёрлаш миллий дастурини ҳаётга татбиқ этиш жараёнида тарбиячининг ёш авлодга таълим ва тарбия беришида жамият 
олдидаги 
жавобгарлиги янада ортиб бораверади.  

Ўқитувчининг ўрни ва унинг вазифалари ўсиб келаётган ёш авлодни тарбиялаш ишига жамият ва жамоатчилик томонидан эътибор каралишининг нақадар муҳим аҳамиятга эгалиги билан аниқланади.    
 

Маълумки педагогик фаолият – киши меҳнатининг энг мураккаб соҳаларидан биридир. Ўқитувчининг ўз ишидан ниманидир кутаётганлигини билишининг ўзиёқ муҳим аҳамиятга эгадир, мана шу тариқа кутишлар, гарчанд жамият томонидан ўқитувчига қўйиладиган талабларга мос келса-да, ўзига хос хусусиятларга эга бўлади. 
Бўлажак педагог шахсига бир қатор жиддий талаблар қўйилади. Уларни асосий, яъни уни эгалламасдан туриб, юқори малакали ўқитувчи ёки тарбиячи бўлиб етишиш мумкин бўлмаган ва иккинчи даражали, яъни бевосита  педагогик фаолияти учун эмас балки унинг шахс сифатида шаклланиши ва шахсга таълим-тарбия беришида муҳим бўлган талабларга  ажратиш мумкин. 

Бош, асосий талаблар сингари, иккинчи даражали талаблар ҳам педагогнинг фаолияти психологиясига яъни унинг мулоқоти, қобилияти, билими, малака ва кўникмаси, маҳорати, болаларни тарбиялаш ва таълим бериш учун зарур бўлган сифатларга боғлиқдир. Aсосийлари орасида ҳам, қўшимча психологик хоссалар  ичида ҳам ўзгармас, яъни ҳар бир даврда, вақт ва халқларда доимо ўқитувчи ва тарбиячилар учун, малакали педагоглар учун зарур бўлган ҳамда ўзгарувчан, яъни муайян давр ижтимоий-иқтисодий тараққиёти талабларидан келиб чиқадиган, жамият қарор топган шароитда яшайдиган ва педагог ишлайдиган муҳит талабларидир. 

Педагогга қўйиладиган асосий, бош ва ўзгармас талаблар болаларга бўлган меҳр, педагогик фаолият, ўзи ишлайдиган соҳа бўйича махсус билим, кенг фикрлай олиш, педагогик интуиция, юқори савияда ривожланган тафаккурга, чуқур билимга, маданият ва яхши хулққа эга бўлиш, болаларни ўқитиш ва тарбиялашнинг турли услубларидан моҳирона фойдалана олишни билишдан иборат. Юқорида келтирилган хислатларнинг бирортасисиз муваффақият билан педагогик иш олиб бориш мумкин эмас. Педагог учун қўшимча, лекин нисбатан тургун талаблар қаторига киришувчанлик, артистлик, шодон хулқ, яхши дид-фаросат ва бошқаларни киритиш мумкин. Бу хусусиятлар энг асосий ўринда турмаса-да, аммо ўқитувчи фаолияти учун катта ёрдам беради.  

Бу ҳамма хоссалар туғма қобилият эмас. Улар педагогнинг мунтазам меҳнати, шунингдек, ўз устида тинмай ишлаши  натижасида эгалланади.  

Бош ва иккиламчи педагогик хоссалар жамланиб, педагогнинг шахсиятини аниқлайди, шу жиҳатлар кучи билан ҳар бир ўқитувчи қайтарилмас ва ўзига хос шахс сифатида намоён бўлади. 

Жамият томонидан қўйиладиган талаблардан энг муҳими ўқитувчининг шахси ва унинг касби билан боғлиқ хислатларига қаратилган. 

Жамиятнинг ўқитувчилик касбига қўядиган асосий талаблари қуйидагичадир: 

· шахсни маънавий ва маърифий томондан тарбиялашнинг, миллий уйғониш мафкурасининг ҳамда умуминсоний бойликларнинг моҳиятини, болаларни мустақиллик ғояларига содиқлик руҳида тарбиялашни билиши, ўз Ватани, табиатга ва оиласига бўлган муҳаббати; 

· кенг билим савиясига эга бўлиши, турли билимлардан хабардор бўлиши; 

· ёш, педагогик-психология, ижтимоий психология ва педагогика, ёш физиологияси ҳамда мактаб гигиенасидан чуқур билимларга эга бўлиши;
· ўзи дарс берадиган фан бўйича мустаҳкам билимга эга бўлиб, ўз касби, соҳасида жаҳон фанида эришилган янги ютуқ ва камчиликлардан хабардор бўлиши; 

· таълим ва тарбия методикасини егаллаши; 

· ўз ишига ижодий ёндошиши; 

· бола психик тараққиётини, унинг ички дунёсини тушуна олиши; 

· педагогик техникани (мантиқ, нутқ, таълимнинг ифодали воситалари) ва педагогик тактга ега бўлиши; 

· педагогик маҳоратини доимий равишда ошириб бориши. 

Ҳар бир педагог ана шу талабларга энг юқори даражада мос келадиган бўлишга интилиши керак. 

Педагогнинг  методик компетентлигини ривожлантириш

Методик компетентликка эга бўлишда ўз устида ишлаш ва ўз-ўзини ривожлантириш муҳим аҳамиятга эга. Ўз-ўзини ривожлантириш вазифалари ўзини ўзи таҳлил қилиш ва ўзини ўзи баҳолаш орқали аниқланади. Методик компетентлик касбий фаолиятни юқори даражада ташкил этиш, ўз-ўзини ижтимоий-касбий ривожлантира олиш, кутилмаган вазиятларда ишлай олиш лозим. Мутахассиснинг ўз устида ишлаши қуйидагиларда кўринади: 

· педагогнинг ўз устида ишлаш – шахс ёки мутахассис томонидан ўзини ижтимоий ҳамда касбий жиҳатдан ривожлантириш, 
· камолотга эришиш йўлида мақсадли, изчил, тизимли ҳаракатларнинг ташкил этиши 
Педагогларнинг ўз устиларида изчил, самарали ишлашларида фаолиятга лойиҳали ёндоша олишлари қўл келади. 
III-боб. ОЛИЙ ТАЪЛИМ ЎҚИТУВЧИСИНИНГ ЎҚУВ-МЕЪЁРИЙ ҲУЖЖАТЛАРИ
3.1. Педагог шахси ва унинг касбий компетентлиги. Ўқитувчининг инновацион компетентлиги
“Компетентлик” тушунчаси таълим соҳасига психологларнинг илмий изланишлари натижасида кириб келган. Психологик нуқтаи назардан компетентлик “ноанъанавий вазиятлар, кутилмаган ҳолларда мутахассиснинг ўзини қандай тутиши, мулоқотга киришиши, рақиблар билан ўзаро муносабатларда янги йўл тутиши, ноаниқ вазифаларни бажаришда, зиддиятларга тўла маълумотлардан фойдаланишда, изчил ривожланиб борувчи ва мураккаб жараёнларда ҳаракатланиш режасига эгалик”ни англатади. 

Касбий компетентлик мутахассис томонидан алоҳида билим, малакаларнинг эгалланишини эмас, балки ҳар бир мустақил йўналиш бўйича интегратив билимлар ва ҳаракатларнинг ўзлаштирилишини назарда тутади. Шунингдек, компетентция мутахассислик  билимларини доимо бойитиб боришни, янги ахборотларни ўрганишни, муҳим ижтимоий талабларни англай олишни, янги маълумотларни излаб топиш, уларни қайта ишлаш ва ўз фаолиятида қўллай билишни тақозо этади.

Касбий компетентлик қуйидаги ҳолатларда яққол намоён бўлади:

- мураккаб жараёнларда;

- ноаниқ вазифаларни бажаришда;

- бир-бирига зид маълумотлардан фойдаланишда;

- кутилмаган вазиятда ҳаракат режасига эга бўла олишда
Касбий компетенцияга эга мутахассис:

· ўз билимларини изчил бойитиб боради;

· янги ахборотларни ўзлаштиради;
· давр талабларини чуқур англайди;
· янги билимларни излаб топади;
· уларни қайта ишлайди ва ўз амалий

· фаолиятида самарали қўллайди
Касбий компетентлик негизида қуйидаги сифатлар акс этади:

Қуйида касбий компетентлик негизида акс этувчи сифатларнинг моҳияти қисқача ёритилади.

1. Ижтимоий компетентлик – ижтимоий муносабатларда фаоллик кўрсатиш кўникма, малакаларига эгалик, касбий фаолиятда субъектлар билан мулоқотга кириша олиш.

2. Махсус компетентлик – касбий-педагогик фаолиятни ташкил этишга тайёрланиш, касбий-педагогик вазифаларни оқилона ҳал қилиш, фаолияти натижаларини реал баҳолаш, БКМни изчил ривожлантириб бориш бўлиб, ушбу компетентлик негизида психологик, методик, информацион, креатив, 
инновацион ва коммуникатив компетентлик кўзга ташланади. Улар ўзида қуйидаги мазмунни ифодалайди:

1) психологик компетентлик – педагогик жараёнда соғлом психологик муҳитни ярата олиш, талабалар ва таълим жараёнининг бошқа иштирокчилари билан ижобий мулоқотни ташкил этиш, турли салбий психологик зиддиятларни ўз вақтида англай олиш ва бартараф эта олиш;

2) методик компетентлик – педагогик жараённи методик жиҳатдан оқилона ташкил этиш, таълим ёки тарбиявий фаолият шаклларини тўғри белгилаш, метод ва воситаларни мақсадга мувофиқ танлай олиш, методларни самарали қўллай олиш, воситаларни муваффақиятли қўллаш; 

3) информацион компетентлик – ахборот муҳитида зарур, муҳим, керакли, фойдали маълумотларни излаш, йиғиш, саралаш, қайта ишлаш ва улардан мақсадли, ўринли, самарали фойдаланиш;

4)  креатив компетентлик – педагогик фаолиятга нисбатан танқидий ва ижодий ёндашиш, ўзининг ижодкорлик малакаларига эгалигини намойиш эта олиш;

5) инновацион компетентлик – педагогик жараённи такомиллаштириш, таълим сифатини яхшилаш, тарбия жараёнининг самарадорлигини оширишга доир янги ғояларни илгари суриш, уларни амалиётга муваффақиятли татбиқ этиш;

6) коммуникатив компетентлик – таълим жараёнининг барча иштирокчилари, жумладан, талабалар билан самимий мулоқотда бўлиш, уларни тинглай билиш, уларга ижобий таъсир кўрсата олиш.

3. Шахсий компетентлик – изчил равишда касбий ўсишга эришиш, 
малака даражасини ошириб бориш, касбий фаолиятда ўз ички имкониятларини намоён қилиш.

4. Технологик компетентлик – касбий-педагогик БКМни бойитадиган илғор технологияларни ўзлаштириш, замонавий восита, техника ва технологиялардан фойдалана олиш.
5. Эктремал компетентлик – фавқулотда вазиятлар (табиий офатлар, технологик жараён ишдан чиққан)да, педагогик низолар юзага келганда оқилона қарор қабул қилиш, тўғри ҳаракатланиш малакасига эгалик.
Ўз тадқиқотларида А.К.Маркова педагогнинг касбий компетентлиги қуйидаги таркибий асослардан иборат эканлиги айтилади:

Ўзбекистон шароитида ҳам педагогга хос касбий компетентлик, унинг ўзига хос жиҳатлари ўранилган бўлиб, улар орасида Б.Назарова томонидан олиб борилган тадқиқот ўзига хос аҳамият касб этади. Тадқиқотчининг фикрига кўра педагогга хос касбий компетентлик негизида қуйидаги таркибий асослар ташкил этади: 

Касбий (шу жумладан, педагогик) компетентликка эга бўлишда ўз устида ишлаш ва ўз-ўзини ривожлантириш муҳим аҳамиятга эга. Ўз-ўзини ривожлантириш вазифалари ўзини ўзи таҳлил қилиш ва ўзини ўзи баҳолаш орқали аниқланади.

Ўз устида ишлаш қуйидагиларда кўринади:
· касбий билим кўникма ва малакаларини такомиллаштириб бориш;
· фаолиятга танқидий ва ижодий ёндашиш;
· касбий ва ижодий ҳамкорликка эришиш;
· ишчанлик қобилиятини ривожлантириш;
· салбий одатларни бартараф этиб бориш;
· ижобий сифатларни ўзлаштириш.
Педагогнинг ўз устида ишлаши бир неча босқичда кечади. Улар:

Педагогнинг мутахассис сифатида:

· аниқ мақсад, интилиш асосида педагогик жараённи такомиллаштириш;

· педагогик жараён самарадорлигини, ўзининг ишчанлик фаоллигини ошириш; 

· изчил равишда янгиланиб бораётган педагогик билимларни ўзлаштириш;

· илғор технология, метод ҳамда воситалардан хабардор бўлиш;

· фаолиятига фан-техниканинг сўнгги янгиликларини самарали тадбиқ этиш;

· касбий кўникма ва малакаларини такомиллаштириш;

· салбий педагогик низоларнинг олдини олиш, бартараф этиш чораларини излаш йўлида олиб борадиган амалий ҳаракати унинг ўз устида ишлашини ифодалайди. 
Педагогнинг касбий компетентликка эга бўлишида ўзини ўзи таҳлил қила олиши ҳам аҳамиятли саналади. Ўзини ўзи таҳлил қилиш педагог томонидан касбий фаолиятда ташкил этаётган ўз амалий ҳаракатлари моҳиятининг ўрганилишидир. Ўзини ўзи таҳлил қилиш орқали педагог ўзини ўзи объектив баҳолаш имкониятига эга бўлади. Зеро, педагогларнинг касбий компетентлик сифатларига эга бўлишида уларнинг ўз-ўзини баҳолаш малакаларига эгалиги ҳам муҳимдир. 


Ўзини ўзи баҳолаш – шахснинг ўз-ўзини таҳлил қилиши орқали ўзига баҳо бериши. Ўзини ўзи баҳолаш субъект учун шахсий имкониятларини ҳисоб-китоб қилиш, ўзига объектив баҳо бериш, ўзидан қониқишни таъминлайди
Ўз-ўзини баҳолаш шахснинг қобилиятини ўз кучи билан юзага чиқишига ёрдамлашиши зарур. Ўз-ўзини баҳолаш қийин, лекин шахсни бунга бевосита тайёрлаш мумкин. Ҳар қандай мутахассисда бўлгани каби педагогнинг ҳам ўзини ўзи самарали баҳолай олишига бир қатор омиллар таъсир кўрсатади.
Ўзини ўзи самарали баҳолаш омиллари:

1. Ўзини тушуниш (ўзи ҳақида аниқ маълумотларга эга бўлиш).

2. Шахс сифатида ўз қадр-қимматини англаш (ўзи тўғрисидаги ижобий маълумотларни тўплаш).

3. Ўзини-ўзи назорат қилиш (ўзи тўғрисидаги шахсий фикрнинг атрофдагилар томонидан унга берилаётган баҳога мос келиши.

Ўз-ўзини баҳолаш даражаси шахснинг ўз-ўзидан қониқиши ёки қониқмаслигини белгилаб беради. 
Ўз-ўзини ривожлантириш – шахснинг ўзида касбий тажриба, малака ва маҳоратни такомиллаштириш йўлида аниқ мақсад ва пухта ўйланган  вазифалар асосида мустақил равишда амалий ҳаракатларни ташкил этиши

Бир қатор тадқиқотларда мутахассис, шу жумладан, педагогнинг ўз-ўзини ривожлантиришида “Индивидуал ривожланиш дастури” қўл келиши айтилади.  


Индивидуал ривожланиш дастури – ҳар бир шахс ёки мутахассиснинг ўзида маълум сифат, билим кўникма ва малакалар, касбий компетентликни шакллантириш ва ривожлантириш эҳтиёжлари асосида ишлаб чиқилган шахсий-амалий характердаги дастур хисобланади. Ушбу дастурда касбий фаолиятни ташкил этиш учун зарур бўлган билим кўникма ва малакалар ҳамда касбий компетентлик сифатларини шакллантириш ва ривожлантириш муддатлари белгиланади.

Ҳар қандай мутахассис каби педагог ҳам ўзи учун шахсий-амалий характерга эга “Индивидуал ривожланиш дастури”ни ишлаб чиқа олиши, у асосида педагогик фаолиятни йўлга қўйиши зарур.


Педагогнинг индивидуал ривожланиш дастури – мутахассис сифатида педагогнинг индивидуал равишда ўзида у ёки бу касбий-педагогик сифат, билим, кўникма, малакалар, касбий компетентлик сифатларини шакллантириш ва ривожлантириш эҳтиёжларига таянган  ҳолда ишлаб чиққан шахсий-амалий характердаги дастури хисобланади.
Педагог томонидан ишлаб чиқиладиган “Индивидуал ривожланиш дастури” қуйидаги таркибий элементлардан таркиб  топади:

· педагогик билимлар;

· психологик билимлар;

· мутахассислик билимлари;

· дидактик малакалар;

· тарбиявий ишларни ташкил этиш малакалари;
· руҳиятнинг касбий аҳамиятга эга 
· хусусиятлари ва шахсий сифатлар;
· ўз-ўзини ривожлантириш мақсадлари;
· ўз-ўзини ривожлантириш учун топшириқлар
Шундай қилиб, бозор муносабатлари шароитида меҳнат бозорида юзага келадиган кучли рақобатга бардошли бўлиш эҳтиёжи ҳар бир мутахассисни ўзида касбий компетентлик ва унга хос сифатларни таркиб топтиришга ундайди. Луғавий жиҳатдан “қобилият”, мазмунан эса “фаолиятда назарий билимлардан самарали фойдаланиш, юқори даражадаги касбий малака, маҳорат ва иқтидорни намоён эта олиш” маъносини англатувчи компетентлик негизида муайян сифатлар намоён бўлади. Хусусан, педагогга хос касбий компетентлик негизида ижтимоий, махсус (психологик, методик, информацион, креатив, инновацион ҳамда коммуникатив), шахсий, технологик ва экстремал компетентлик каби сифатлар акс этади. Педагогнинг касбий компетенцияси педагогик (ўқув ва тарбия) жараённи самарали, муваффақиятли ташкил этилишини таъминлайди. Касбий компетенцияга эга бўлиш учун педагог ўз-ўзини изчил ривожлантириб боришга эътиборни қаратиши зарур. Ўз-ўзини ривожлантиришда педагогга “Индивидуал ривожланиш дастури” қўл келади. Зеро, ушбу дастурда педагогда мавжуд бўлган компетентлик сифатлари ва ривожлантириш зарур бўлган сифат, билим кўникма ва малакаларини аниқ, холис ифодалаш мумкин. 

3.2. Ўқув-меъёрий ҳужжатлар, ўқув-услубий мажмуалар, таълим технологиялари, ўқув адабиётларини яратишга қўйиладиган талаблар.
Ўқув режа – ҳар бир мутахассислик бўйича малака ва ДТС да келтирилган талабларни таъминловчи муайян таълим йўналиши бўйича ўқув фаолияти турлари, ўқув фанлари ва курсларининг таркиби, уларни курс ва семестр давомида ўрганишнинг изчиллиги ва соатларидаги қатнашишини белгилайдиган ҳужжат.

Ўқув режасига кирган фанлар мазмунини ўқув дастурлари ва мавзулар режаси ташкил этади.
Ўқув режаси ўқув шаклларини, ўқув предметларининг рўйхатини ва ҳажмини, уларнинг ўқув ҳафталари, ярим йилликлари бўйича тақсимланишини белгилайдиган, бўлажак мутахассисларни ўқув предметлари, касбий ва умумтаълим тайёргарлиги орасида ўзаро боғлиқликни таъминловчи меъёрий ҳужжат.

Ўқув режасининг модули – узлуксиз таълим мазмунининг асосий инвариант таркибий компонентларини акс эттирувчи ўқув режасини тақдим этиш шакли.

Таълим муассасалари учун мўлжалланган ўқув режаси ишлаб чиқилади ва тегишли вазирлик томонидан тасдиқланади.

Ўқув режаси таълим муассасаси маъмуриятига юборилади ҳамда мазкур режа асосида ўқув жадвали тузилади.

Ўқув жадвалида ҳафта давомида ўқитиладиган ўқув фанларининг номи ва уларга ажратилган соатлар миқдори кўрсатилади.

Ўқув фани – таълим муассасаларида ўрганиш учун фан, техника, санъат, ишлаб чиқариш фаолиятининг муайян соҳасидан саралаб олинган билимлар, ўқув ва кўникмалар тизими.

Ўқув фани дастури ҳам ҳудди ўқув режаси каби муҳим давлат ҳужжати бўлиб, унда муайян ўқув предмети мазмуни очиб берилади ва ўқув йили давомида таълим олувчилар томонидан ўзлаштирилиши зарур бўлган билим, кўникма ва малакалар ҳажми кўрсатилади.

Ўқув фани дастури – таълим мазмуни, унинг таълим олувчилар томонидан ўзлаштирилишининг энг мақбул усуллари, ахборот манбалари кўрсатилган норматив ҳужжат.

Ўқув фани дастурлари тегишли таълим (умумий ўрта, ўрта махсус, касб ҳунар ёки Олий таълим) туридаги барча таълим муассасалари учун ягона, унинг талаблари тўла равишда бажарилиши мажбурийдир.

Дастур тушунтириш хати, бўлим ва мавзулар бўйича ажратилган соатлар ҳажми, дастур материали мазмуни ҳамда тавсия этиладиган адабиётлар рўйхатидан иборат.

Тушунтириш хатида ўқув предметининг аҳамияти, унинг фанлар тизимида тутган ўрни, улар ўртасидаги алоқадорлик, материални ўрганиш жараёнида ҳал этилиши лозим бўлган айрим бўлим ва мавзуларни ўрганиш хусусиятлари ўрганилади. Ўқитиш (таълим) методлари ва воситаларини қўллашга доир тавсиялар берилади. Соатлар ҳисобини асосли ўринларда ўзлаштирилишига йўл қўйилади.

Ўқув дастури материали бўлимлар ва мавзулар бўйича тақсимланган бўлиб, ҳар бир мавзуни ўрганиш учун ўзлаштириши мажбурий бўлган тушунчалар тизимини, шунингдек, кўникма ва малакаларнинг аниқ кўрсаткичи берилади, ниҳоят, таълим олувчиларга қўйиладиган якуний талаблар баён этилади.

Ўқув дастуридаги материал таълим ва тарбия мақсадлари, дидактик тамойиллар узвийлик ва изчилликка мувофиқ равишда танланади ва тақсимланади.

Ўқув дастурлари қуйидаги тамойиллар асосида тузилади:

1. Дастур мазмунининг илмий хусусиятига эгалиги.

2. Дастур мазмунининг ижтимоий – ғоявий хусусиятга эгалиги.

3. Назарий ғояларнинг амалиёт билан бирлиги.

4. Дастур мазмунининг ижобий – тарихий хусусиятга эгалиги ва аниқ ҳояга асосланганлиги.

5. Дастур мазмунининг муайян тизимга эга бўлиши.

6. Ўқув предметлари ўртасидаги ўзаро алоқадорлик, боғланишларнинг мавжудлиги.

7. Ўқув дастурини тайёрлашдаги таълим олувчиларнинг психологик ва руҳий хусусиятларини эътиборга олиш.

Демак, ўқув режаси ва дастури таълим муассасаси маъмурияти, таълим олувчилар жамоаларининг сўзсиз амал қилишлари лозим бўлган давлат ҳужжатларидир. Таълим жараёнини самарали олиб бориш учун буларга мос дарсликлар тайёрланади. Ҳар бир ўқув предметининг мазмунини ДТС ва ўқув режасида кўрсатилган ҳажмда дидактик талаблар асосида китоб (дарслик) ёзилади.

Дарслик – ДТС, ўқув дастури, услубияти ва дидактик талаблари асосида белгиланган, миллий мафкура ғоялари сингидирилган, муайян ўқув фанининг мавзулари тўлиқ ёритилган, тегишли фан асосларини мукаммал ўзлаштиришга қаратилган ҳамда турдош таълим йўналишларида фойдаланиш имкониятлари ҳисобга олинган нашр.

Дарсликни бу педагогик тизимнинг ахборотли модели деб аташ мумкин. Бунга сабаб ҳар бир ўқитувчи дарсликда таълим олувчилар бажарилиши керак бўлган ўқув жараёнининг маълум босқичлари кўрсатилган бўлиб, таълим олувчилар учун мавзуларни ўқиб, ундаги топшириқларни маълум ҳаракатлар кўринишида бажаришади: текширади, ечади, жавоб беради ва ҳ.к. Бу ҳаракатлар дарслик матнларида очиқ ёки яширин шаклда берилиши мумкин.

Демак, дарслик бу – муайян ўқув предмети мазмунини ўқув дастурида кўсатилган ҳажмда, дидактик талабларга мувофиқ равишда батафсил баён қилинган китоб бўлиб, унинг ҳарактерли хусусияти дарслик мазмунининг ўқув дастури мазмунига мос келишидир.

Дарсликдаги материал бўлимлар бўйича тақсимланади. Ҳар бир мавзу, муайян боб, унинг таркибида бўлган бандлар асосида очиб берилади.

Дарсликнинг кириш қисмида фаннинг жамият ва табиатдаги ўрни, роли ва методологик асоси, мақсади, вазифалари ва ечимини кутаётган муаммолари, бошқа фанлар билан боғлиқлиги, бўлажак мутахассиснинг касбий фаолиятидаги аҳамияти ҳақидаги маълумотлар, фанга тегишги соҳа ёки ишлаб чиқаришнинг замонавий тараққиёти ҳамда талабанинг фан бўйича эгаллаши лозим бўлган билим, кўникма ва малакалар ёритилиши талаб қилинади. Кириш тушунарли ва қисқа баён этилиши лозим.

Дарсликнинг асосий матни – бу таълим олувчи томонидан ўрганилиши ва ўзлаштириши мажбурий бўлган ўқув ахборотининг асосий манбаи вазифасини бажаради. Матннинг моҳиятини асосий тушунчалар, қонунлар, қоидалар, назариялар, мезонлар, тамойиллар ва фаолият усуллари ҳақидаги билимлар ташкил этади.

Дарсликдаги қўшимча материаллар. Бу матнлар – асосий матнда баён қилинган ҳолатларни мустаҳкамлаб ва чуқурлаштиришга, касбий қобилиятларни ривожлантиришга хизмат қилувчи ўқув материалини ўз ичига олади. Қўшимча матнларга белгилашлар, ҳужжатлар (хрестоматик) материаллар, амалий кўникмаларни шакллантиришга йўналтирилган машқлар, хулосалар, тавсиялар, маълумотлар киради. Қўшимча матнлар ўқув материалини ўзлаштиришга ёрдам бериш билан бирга ижодкорликка ундовчи ва тарбиявий функцияларни бажаришга йўналтирилган бўлиши лозим.

Дарсликнинг тушунтириш матни – ўқув материалини тушунишга ва чуқурроқ ўзлаштиришга мўлжалланган хусусий ёзма тузилма. Бу матнлар таълим олувчиларнинг мустақил ўқув фаолиятини ташкил қилишда муҳим аҳамиятга эга. Тушунтирувчи матнларга изоҳлар, иловалар, таянч иборалар, тушунтиришлар, луғатлар, рамзлар ва кўрсаткичлар киради. Бу матнлар тушунарли, қисқа ва маълум тушунчани аниқ шакллантирадиган бўлиши керак.

Дарсликнинг тажрибавий – амалий матнларида – фан ўқув материалини ўзлаштиришда ва мустақил тарзда билим олишда билим олувчи бажарадиган амалий фаолият усуллари, аниқ маълумотлар олиш учун назарий билимларни қўллаш тамойили ва қоидалари, асосий тадқиқот усуллари тавсифланиши; масалалар, машқлар, тажриба ва эксперимент усуллари баён қилиниши лозим.

Дарсликдаги мустақил ишлаш учун саволлар ва топшириқлар матнига қуйидаги талаблар қўйилади:

· таълим олувчилар томонидан ўтилган мавзуларнинг мустаҳкам ўзлаштирилишини таъминлаш;

· таълим олувчиларни билим олишга қизиқтиришни риволантириш;

· фикрлаш фаолиятини ривожлантириш, таққослаш, синтез ва таҳлил қилиш усулларидан фойдалана олиш маҳоратларини шакллантириш;

· таълим олувчиларнинг амалий топшириқларни бажара олиш имкониятларини инобатга олиш;

· тасдиқларнинг аниқлиги ва тушунарлилиги, ягона намунага мос келиши.

Дарсликдаги билим ва кўникмаларни назорат қилиш материаллари матнидаги назорат саволлари таълим олувчиларни билим олишга қизиқишларини, мустақил фикрлаш фаолиятини ривожлантиришга, таққослаш, синтез ва таҳлил қилиш усулларидан фойдалана олиш маҳоратини шакллантиришга йўналтирилган бўлиши керак.

Дарсликдаги информацион – услубий таъминот – бу ушбу фанга оид асосий ва қўшимча ўқув манбалари, электрон таълим ресурслари ҳамда услубий қўлланмаларни ўз ичига олади.

Дарсликдаги қўшимча маълумотлар матнига мазкур дарсликдан фойдаланиш тартиби, ўқув матералини ўранишга тегишли электрон воситалар (мультимедиа, виртуал стендлар, анимациялар ва ҳ.к.) ва улардан фойдаланиш тартиблари киради.

Ўқув қўлланма – бу дарсликни қисман тўлдирувчи, муайян фан дастури бўйича тузилган ва фан асосларининг чуқур ўзлаштиришни таъминловчи айрим боб ва бўлимларни кенг тарзда ёритишга ёки машқ ва машғулотлар олиб боришга мўлжалланган нашр.

Электрон ўқув адабиётлари ва уларни ишлаб чиқишга қўйилган талаблар.

Кейинги пайтларда дарслик ва ўқув қўлланмалар яратишга янгича ёндашувлар пайдо бўлмоқда. Бу борада электрон ўқув адабиётларини яратиш ўзининг ижобий педагогик самараларини бермоқда. Бунда электрон китоблар (мультимедиа китоблар, ярим медиа китоблар, гипремедиа китоблар, интеллектуал китоблар, телемедиа китоблар, кибернетик китоблар), электрон нашр, электрон таълим ресурслари, электрон услубий қўлланма, электрон форумлар, электрон шаклдаги ўқув – услубий материаллар, электрон ўқув нашри ва шу кабиларнинг аҳамияти беқиёс. Қуйида улар тавсифларини келтирамиз.

Электрон дарслик – бу анъанавий дарсликдан фарқли ўлароқ, фанга оид тегишли материалларни динамик талқинда, яъни фойдаланувчи эътиборини жалб қилувчи турли ранглардан, мультимедиа, аудио ва видео анимациялар, гипермурожаатлардан ўринли фойдаланган ҳолда тузилган ёхуд дастурларштирилган дарсликлар. У компьютер технологиясига асосланган ўқув услубини қўллашга, мустақил таълим олишга ҳамда фанга оид ўқув материаллари, илмий адабиётларнинг ҳар томонлама самарали ўзлаштирилишига мўлжалланган адабиёт. Шунингдек, у муайян фаннинг ўқув ҳажмини тўлиқ қамраган ва масофавий ўқитиш ҳамда мустақил ўрганиш учун компьютер технологияларига асосланган, бўлиб, унда материаллар (ўқув ва илмий материаллар фақат виртуал (матн) шаклида, ўқув материаллари эса виртуал (матн) ва икки ўлчамли график шаклида) мультимедиа элементлари, яъни маълумот икки – уч ўлчамли график кўринишида, видео, анимация ва қисман виртуал (матн) шаклида, объектларга нисбатан ҳаракатланиш тасаввурини ифодалайдиган шаклда яратилади.

Электрон китобларни яратиш таълим тизимига CD – ROM ва мультимедиа технологияларининг кенг жорий қилиниши, электрон ўқув адабиётларининг ишлаб чиқилишига ва уларнинг таълим  - тарбияда самарали қўлланишига катта имкониятлар яратиш жараёнидан иборат бўлади.

Электрон китоблар тўртта йўналишдан иборат бўлади. Улар: Қомусий; маълумот берувчи; ўқитувчи; имтиҳон олувчи.

Электрон китоблар ахборот турлари ва уларни фойдаланувчига етказиб бериш билан шуғулланади. Бунда мультимедиали китоблар – бу ахборотларни битта ахборот ташувчи воситасига жамлаган бўлиб, у матнли, овозли, статик, динамик ва видеотасвирли маълумотлардан ташкил топган бўлади.

Яриммедиа китоблар – бу мультимедиа китоблардан фарқли равишда маълумотларни етказиб беришда турли воситаларнинг комбинациясидан фойдаланувчи китоблар.

Гипермедиа китоблар – бу мультимедиали китобларнинг такомиллашган шакли бўлиб, бунда фойдаланувчи асосий матндан ташқари турли қўшимча манбаларга ҳам (шарҳларга, атамаларнинг изоҳларига, тузатишларига) мурожаат қилиши мумкин.

Интеллектуал китоблар – бу имтиҳон олувчи китобларга ўхшаш бўлиб, бунда таълим олувчиларнинг қобилиятлари, билим даражалари махсус тестлар ёрдамида уларнинг компьютер билан мулоқот жараёнида аниқланади ва баҳоланади.

Телемедиа китоблар – бу телекоммуникация воситалари ёрдамида масофадан ўқитишга хизмат қилувчи китобдир.

Кибернетик китоблар – бу математик моделлаштириш воситалари ёрдамида ҳодисаларни ва объектларни ҳар томонлама ўрганиш ва тадқиқ қилишга ёрдам берувчи китобдир.

Электрон таълим ресурслари – бу муайян фан бўйича яратилган электрон ўқув қўланма, электрон кўрсатмалар, электрон маълумотномалар, луғатлар виртуал стендлар, мультимедиали воситалар ва бошқа электрон нашрлар мажмуасидир.

Электрон нашр – бу графикли, матнли, рақамли, нутқли, мустақил, видео – фото ва бошқа ахборот объектлари мажмуасидан иборат бўлиб, улар электрон ахборот ташув воситалари ёки компьютер тармоғи орқали тақдим этишга мўлжалланган.

Электрон ўқув нашри – бу таълим олувчилар томонидан эгаллаши лозим бўлган билимлар, кўникмалар ва малакаларни ижодий ва фаол равишда ўзлаштиришига кўмаклашувчи нашр бўлиб, у илмий амалий билим соҳасига мос равишдаги тизимлаштирилган ўқув материалини ўз ичига олади.

Электрон услубий қўланма – бу таълим – тарбия жараёнидаги педагогик тажрибани (амалиётни) умумлаштириш ва узатиш ҳамда таълим – тарбиявий фаолиятининг янги моделларини шакллантириш ва тарқатишга мўлжалланган нашр.

Электрон ўқув қўлланма – бу муайян фаннинг ўқув режасидаги вақт ва ўқув дастуридаги маълумот ҳажмини қисман ёки тўлиқ қамраган ва фанни ўрганишга тегишли маълумотни тўлиқ адаптация қила олган масофавий ўқитиш ва мустақил ўрганиш учун мўлжаллаб тайёрланган нашр.

Электрон ўқув қўлланмалар

Мултимедиали электрон ўқув қўлланмалар яратишда замонавий ахборот технологияларидан комплекс фойдаланишнинг қуйидаги жиҳатларига асосий эътибор қаратилади:

1. Ичма – ич жойлашган турли бўғинлар ва рангли безакларда гипермурожатлардан фойдаланиш.

2. Маълумотларни тасвирлашда турли хил рангли безаклардан фойдаланиш.

3. Аудио ва видео эффектлар ва уларни бошқаришнинг самарали методларидан фойдаланиш.

Мултимедиа муҳитида электрон ўқув қўлланмалар ишлаб чиқиш узоқ муддатли ва катта маблағларни талаб қилувчи жараёндир. Шунинг учун ҳам мультимедия муҳитида электрон ўқув қўлланмаларни яратишнинг барча босқичларини ҳамда ҳар бир босқичида қабул қилиниши мумкин бўлган қарорларни олдиндан белгилаб олиш мақсадга мувофиқдир. Бунда қуйидаги босқичларни бажариш зарур бўлади: 

· танлаш босқичида мультимедиа муҳитида кўрсатилиши керак бўлган ўқув фани танланади;

· тайёргарлик босқичида курс матнни ёзиш, кўргазмали ва маълумотли материалларни тайёрлаш, интерфейс эскизларини ва ўқув дастурининг сценарийларини яратиш бўлжалланади;

· асосий босқичда электрон ўқув қўлланмани бевосита яратиш бўйича ишлар амалга оширилади; 

· якунловчи босқичда электрон ўқув қўлланмани тестдан ўтказиш ва мақомига етказиш ишлари амалга оширилади. Бу босқичда ўқув материалининг қурилмаси ёки тузилмаси ишлаб чиқилади, шунингдек фойдаланувчи билан ўзаро алоқа механизми лойиҳалаштирилади. Асосий ва қўшимча элементлар ажратилади, ахборотли блокларнинг иерархик тузилмаси яратилади. Фойдаланувчи интерфейси, алоҳида блоклар ва экранлар ўртасидаги асосий алоқалар ишлаб чиқилади.

Мултимедиали материалларни тайёрлашда одатда икки ўлжамли графикадан ва “Macromedio Flash” дастурига жойлаштирилган интерактив тизим Wib – саҳифалар яратиш учун ҳам қулай восита ҳисобланади.

Мультимедиали электрон ўқув қўлланмани яратишда гипермент, гиперкўрсатгич ва уларга тасвир, код номи элементларини киритиш ҳамда уларни ўзаро боғлаш мақсадида HTML – гипермент таҳрирлагичдан фойдаланилади.

Мультимедиали электрон – ўқув қўлланма қуйидаги афзалликларга эга:

· мультимедиали электрон – ўқув қўлланмада ўқув материалининг мультимедиа, гипермент, овоз, электрон доска шаклларидан фойдаланган ҳолда тақдим этилиши, ўқувчиларга берилаётган ўқув материалини чуқурроқ ва мукаммалроқ ўзлаштириш, дарс мавзуси бўйича тўлиқ тасаввурга эга бўлиш имконини беради;

· мультимедиали электрон – ўқув қўлланмада берилаётган маълумотларнинг ҳаракати, ранг, товуш ва жонли тасвирлар билан уйғунлиги мавзуни ўрганишда монотонлик (бир хиллик) га чек қўяди;

· ўқитувчи ва ўқувчи ўртасида интерфаол тизим вужудга келиб, бевосита алоқа ўрнатилиши натижасида ўқитувчи дарс жараёнида ўқувчиларнинг фаоллигига қараб уларни баҳолаш имкониятига эга бўлади;

· мультимедиали электрон – ўқув қўлланмада ўқиш даражаси ва суръатини ўрганувчининг ўзи танлаш имконияти ўқитишни индивидуаллаштириш имконини беради;

· мультимедиали электрон – ўқув қўлланмага киритилган тест топшириқлари ва ўз – ўзини текшириш учун саволлар ўқувчини ўз – ўзини тез ва самарали баҳолашга ва заруриятга қараб, тузатишлар киритишга имкон беради;

· олинган билимлар ўқувчи хотирасида узоқ муддат сақланиб, керак бўлганда амалиётда қўллаш имкониятига эришилади.
Электрон почта – бу ахборот алмашиш хизматини кўрсатиш воситасидир. Ундан фойдаланувчи ҳар қандай ўқув муассасаси ва ҳаттоки ўз уйида терминал орқали керакли манзилни кўрсатган ҳолда ахборот жўнатиш мумкин ёки қабул қилиб олиш мумкин. Бунинг учун ахборот компьютерда юборилади, у ерда эса тегишли манзилнинг электрон қутисига файл жўнатилади.

Электрон почта орқали босма материаллар, фотография, жадвал, график иш қоғозлари ва журналлар керакли манзилга жўнатилади. Бунда асосан ахборотлар (хат - хабарлар)ни узатиш ва қайта ишлашнинг электрон усулидан фойдаланилади.

Ахборот узатишнинг ушбу имкониятидан таълим олувчилар, масофавий таълим билан шуғулланувчилар самарали фойдаланиши мумкин.

Электрон форумлар – бу интернетнинг халқаро тармоғи ва электрон почталардан фойдаланиб ўтказиладиган семинарлардир. Семинарнинг модеризатори иштирокчиларга материалларни беради. Унинг мазмун – моҳиятини тушунтиради, сўнг савол беради ёки мавзу мазмунини муҳокама этади. Семинар иштирокчиларини материал билан таништиради, саволларга жавоб беради, ўз хулосаларини чиқаради. Ҳар бир иштирокчи муҳокамада иштирок этади. Муҳокама натижалари асосида хулосалар чиқарилади. Хулосалар асосида семинар қатнашчиси тўғри, якуний жавобни олади. Бу эса олган билимларни мустаҳкамлашга таъсир этади.

Электрон шаклидаги ўқув – услубий материаллар – булар электрон дарслик, электрон ўқув қўлланмалари, электрон кутубхоналар, мос (CD, Flash ва ҳ.к.) сиғимдаги аудиовизуал материаллар, интерфаол ўқув курслари, кўмпьютерда ҳисоблаш тажрибасини ўтказиш учун лабаратория вазифалари, тест синовларини ўтказиш бўйича тизимлар.

3.3. Ўқитувчининг шахсий иш режалари, календар тематик режалар. Гуруҳ журналларини юритиш тартиби


Ўқитувчининг шахсий иш режаси. Ўзбекистон Республикаси «Таълим тўғрисида»ги ва «Кадрлар тайёрлаш миллий дастури тўғрисида»ги қонунларига асосан ҳамда Ўзбекистон Республикаси Президентининг 2017 йил 7 февралдаги ПФ-4947-сон «Ўзбекистон Республикасини янада ривожлантириш бўйича Ҳаракатлар стратегияси тўғрисида»ги Фармони, 2017 йил 20 апрелдаги ПҚ-2909-сон «Олий таълим тизимини янада ривожлантириш чора-тадбирлари тўғрисида»ги ва 2018 йил 5 июндаги ПҚ-3775-сон «Олий таълим муассасаларида таълим сифатини ошириш ва уларнинг мамлакатда амалга оширилаётган кенг қамровли ислоҳотларда фаол иштирокини таъминлаш бўйича қўшимча чора-тадбирлар тўғрисида»ги қарорларига мувофиқ, шунингдек профессор-ўқитувчилар таркибининг шахсий иш режасини тартибга солиш ва тизимлаштириш мақсадида

Олий таълим муассасаси профессор-ўқитувчилари таркиби меҳнатини нормалаштириш ҳар ўқув йили учун профессор-ўқитувчилар ва кафедра мудири томонидан тузиладиган ҳамда проректорлар билан келишилган ҳолда ўқув ишлари бўйича проректор (факультет декани) томонидан тасдиқланадиган ўқув йили бўйича шахсий иш режаларига асосланди.


Ўқитувчининг календарь тематик режаси. Дастур фаннинг моҳиятидан келиб чиққан ҳолда ҳамда тармоқ стандартларига мувофиқ равишда шу фан ўқувчиталабаларда қандай билим ва кўникмаларни шакллантирилиши зарурлигидан келиб чиққан ҳолда тайёрланади. Ўқув дастури намунавий ва ишчи ўқув дастуридан иборат бўлиб, ишчи ўқув дастури намунавий дастур асосида тузилади. Ўқув дастурлари қуйидаги талабларга жавоб бериши зарур: Дастур аниқ қоидага асосланган бўлиши керак. Жамият тараққиётининг тамойилларига асосланган ҳолда ўқув дастурини ишлаб чиқиш методикасига мувофиқ бўлиши зарур. Ўқув дастури ишлаб чиқишга қўйиладиган талабларга жавоб бериши, унга мувофиқ ўқув дастури таркибини белгилаш лозим. Илмийлик принципига асосланиши. Дастур илмий жиҳатдан текширилган, ишончли далиллар, кузатишлар, манбалар ва материаллар асосида тузилади. Ўқув дастурлари ишлаб чиқишда «Кадрлар тайёрлаш миллий дастури» асосида Республикада жорий этилган узлуксиз таълим тизимининг таълим турлари (ўрта махсус, касб-ҳунар таълими, бакалавриат, магистратура) ўртасидаги узвийлик ва узлуксизликни таъминлаш, фанларда мавзулар кетма-кетлигига, оддийдан мураккабга, хусусийдан умумийликка ўтиб боришга, таълим турлари бўйича мавзулар такрорланмаслигига алоҳида эътибор қаратиш керак. Дастур фан, техника, технологиянинг сўнгги ютуқлари, таълим тизимининг ривожланиши, жаҳон тенденциясини ҳисобга олиши зарур. Дастурда фан ривожланишининг хусусиятлари, ҳисса қўшган олимлар, тарихий шахслар фаолияти ҳам акс эттирилиши, ҳозирги ривожланиши даражасига мувофиқ билим беришни кўзлаган бўлиши зарур. Дастур инсонпарварлик, халқпарварлик, эзгулик ғояларини устун қўйиб, миллий ғурур, миллий қадриятларни ҳисобга олиш, уларга амал қилишни тарғиб қилиш, мамлакатнинг ривожланишини илмий асосланган ҳолда баён қилишни кўзда тутиши керак. Изчиллик ва назария билан амалиёт бирлигини таъминлаш. Дастур аниқ мазмун ва мантиқий қоидаларни ўзида акс эттириши, умумий ўрта таълим ва олий таълимга тааллуқли мутаносиб фан дастурлари билан мувофиқлаштириш, қўйилган мавзуларнинг мантиқий изчиллигини таъминлаш, фанни ҳаёт билан, назарияни амалиёт билан узвий боғлайдиган услубиятга риоя қилиши зарур. Халқаро стандарт ва рақобатбардошлик. Ривожланган хорижий давлатларда ўрганилаётган ана шу фан бўйича амалда бўлган ўқув дастурлари билан таққослаш, мунозара қилиш, тажриба алмашиш асосида, ривожланаётган мамлакатларга нисбатан илғорликни таъминлашга қаратилиши зарур. Дастурда фаннинг номи. Моҳиятидан келиб чиққан ҳолда ҳамда давлат таълим стандартларига, меҳнат бозори талабига мувофиқ равишда фанни ўқитишдан асосий мақсад, шу фан талаба, талабаларда қандай билим ва кўникма шакллантириши кўрсатилади. Дастурлар икки: намунавий ва ишчи ўқув дастурларига ажратилади. Намунавий ўқув дастури фанни ўрганишдан қўйилган мақсад, фаннинг асосий мазмуни, бажарадиган вазифаларини ифодалайди. Намунавий ўқув дастури таркибий жиҳатдан ўз ичига: кириш, асосий қисм: маъруза, семинар, тажриба дарслари ва мустақил иш учун кўрсатмалар, курс ишлари бўйича кўрсатмалар, тавсия этиладиган адабиётлар рўйхатини олади. Намунавий дастур давлат таълим стандартларига ўзгартиришлар киритилган тақдирда ёки ўзга ҳолларда 3 йилда бир марта қайта ишлаб чиқилиши ва қабул қилинган тартибга асосан қайта экпертиза ва тасдиқдан ўтиши зарур. Намунавий ўқув дастури тасдиқланган ва рўйхатга олинган кундан бошлаб амалга киритилади. Намунавий дастур асосида ишчи ўқув дастури ишлаб чиқилади. Ишчи ўқув дастурида намунавий дастурдан фарқли равишда фан бўйича мавзулар режаси қисмида мавзулар номи, ажратилган жами соатлар, дарс ўтиш, машғулот турлари: маъруза (назарий), семинар (амалий машғулот), мустақил ишга ажратилган соатлар жадвал тарзида келтирилади. Маъруза машғулоти ҳамда семинар машғулоти мавзуларида ҳар бир мавзуда ўрганилиши зарур бўлган мавзунинг ўқув максадидан келиб чиқиб, қисқача мазмуни берилади. Мавзуни ўрганиш ва ўзлаштириш учун зарур бўлган адабиётлар рўйхати рақамларда ифодаланади. Шу фанни ўқитиш бўйича лозим бўлган ўқув воситалари, кўргазмали намойиш материаллари, ўқув филмлари ва бошқа дидактик материаллар рўйхати келтирилади. Дастурнинг «ўзлаштиришни назорат қилиш» қисмида, фанни ўзлаштириш бўйича баҳолаш методлари ва шакллари кўрсатилади. «Фойдаланилган адабиётлар» қисмида талабалар томонидан фанни ўрганиш ва ўзлаштириш учун лозим бўлган адабиётлар рўйхати берилади. Ишчи ўқув дастурига мувофиқ равишда машғулот(семинар дарслари) режаси, мустақил ишлар ва ўқув комплекси таркибига кирувчи бошқа ишлар ишлаб чиқилади. Фаннинг ҳар бир мавзуси бўйича қўйилган мақсад, мавзунинг хусусиятидан келиб чиққан ҳолда дарс ўтиш методини ўқитувчининг ўзи танлайди. Шундай қилиб, ҳар бир фан бўйича ўқув-услубий мажмуа ишлаб чиқилади. 

Календар тематик режа ишчи дастурига асосланиб тузилади ва у ўқув хафтасида дарс жадвалига асосан ўтилган дарс соатларини тегишлича расмийлаштирилиб, тўлдириб борилади. Календар тематик режада мавзуларнинг тартиб рақами, ўтиладиган дарс мавзуси , унга ажратилган соат (2 соатдан бўлиши зарур), дарс ўтилган гуруҳ ёки ярим гурух рақами, дарс ўтилган сана ва ўқитувчининг имзоси келтирилади. Календар тематик режа бир фандан маъруза, амалий ва лаборатория ишлари учун алоҳида тузилса мақсадга мувофиқ бўлади. 

Календар тематик режани кафедра мудири тасдиқлайди. Ўқув-услубий мажмуа - бу ягона методология бўйича ўрганиладиган фаннинг мазмуни ва унинг хусусиятларига кўра ўқитишни ташкил этиш билан боғлиқ бўлган таълим мазмунини ва ўзлаштириш жараёнини амалга оширишда қатнашувчи барча воситаларни ўз ичига олади. Ўқув-услубий мажмуанинг таркиби қуйидагиларни амалга оширишга қаратилган: 
• таълимнинг мақсади (ўқитишдан мақсад нима? нима учун ўқитамиз?); 
• таълимнинг мазмуни (нимани ўқитамиз? нимани ўргатамиз?); 
• таълим методлари (қандай қилиб ўқитамиз?); 
• таълим воситалари (нималар орқали, қандай воситалар орқали ўқитамиз?). 
Ўқув-услубий мажмуанинг компонентлари вазифаларни энг маъқул тарзда, яъни энг оптимал вариантини аниқлаш муаммоси мажмуанинг тузилишини танлаш билан узвий боғлиқ. 

Ўқув услубий мажмуанинг тузилишига боғлиқ равишда унинг компонентлари, вазифалари ҳам ўзгариб боради. Ҳозирги пайтда ўқув-услубий мажмуа таркиби: 
1. Фан бўйича ўқув даcтури (намунавий ва ишчи дастур); 
2. Ҳар бир мавзу учун ўқув-методик материал; Мавзулар хорижий материаллар билан 50% га бойитилган бўлиши керак. Ҳар бир мавзуда қайси хорижий манбаа ишлатилганлиги, унинг бети изоҳ (сноска) шаклида келтирилиши керак. Айрим мавзуларнинг хусусиятидан келиб чиқиб, маҳаллий манбаалар ҳам ишлатилиши мумкин. 
3. Глассарий (ўзбек, рус ва инглиз тилида); 
4. Фан бўйича хорижий адабиётлар (электрон шаклда); 
5. Ҳар бир мавзу учун тақдимотлар (электрон шаклда); 
6. Қўшимча ўқув ва илмий адабиётлар (электрон шаклда); 
7. Мавзуни ўзлаштирилиши учун қўшимча видеолар, кейс стадилар ва ҳоказо материаллар (электрон шаклда). 
Ўқув услубий мажмуа албатта фанни ўрганишдан қўйилган асосий ва қўшимча мақсадларни тўла амалга оширилишига катта ёрдам беради ва фаннинг Моодле дастуридаги саҳифасига ва ОТМнинг ахборот-ресурс марказига жойлаштирилиши зарур бўлади.


Гуруҳ журналларини юритиш тартиби. Журнал юритишда  фан ўқитувчисининг вазифалари:
1. Талабалар ўзлаштириш натижаларини журналга қайд этиш;
2. Талабаларнинг ҳар бир мавзу бўйича давоматни аниқлаш;  
3. Талаба мавзуга қатнашган бўлса қатор устунига “+” белгиси, баҳо олган бўлса баҳоси, мавзуга қатнашмаган талабага  “й”  белгиси қўйиш.
4. Талаба қайси мавзуга қатнашмаган бўлса ўша мавзуга қатнашмаслиги сабабини ўрганиш, улар билан алоқада бўлиш ҳамда зарур ёрдам кўрсатиш ва маслаҳатлар бериш.
5. Сабабсиз мавзуларга кирмаётган талабалар тўғрисидаги кунлик ва ҳафталик маълумотларни деканатга етказиш.
Журнал юритишда факультет деканининг вазифалари:
1. Гуруҳ журналини ўз вақтида тўлдирилиши ва юритиб борилишини таъминлаш ҳамда  назорат қилиш бориш.

2. Ҳар ҳафта охирида гурух журналини кўздан кечириш, унга киритилган маълумотларни таҳлил этиш, тегишли хулосалар чиқариш ва чоралар кўриш.

Журнал юритишда факультет декани муовинининг вазифалари:
1. Талабалар давоматини ва ўзлаштириш натижаларининг гурух журналида қайд этилишини узлуксиз назорат қилиб бориш.

2. Гуруҳ, курс ва факультет миқиёсида талабалар давомати ва ўзлаштиришини натижаларини мунтазам равишда таҳлил қилиб бориш.

3. Гуруҳ мураббийси билан биргаликда давомати ва ўзлаштириши паст бўлган талабалар билан суҳбатлашиш, уларга зарур ёрдам кўрсатиш ва маслаҳатлар бериш.

4. Сабабсиз кўп дарс машғулотига қатнашмаган давомати паст талабалар маълумотларини факультет деканига мунтазам равишда тақдим этиб бориш. 

Гуруҳ мураббийсининг вазифалари:
1. Гуруҳдаги талабаларнинг давоматини мунтазам равишда ўрганиб бориш.

2. Давомати ва ўзлаштириши паст бўлган талабалар билан боғланиш ҳамда зарур ҳолларда ёрдам кўрсатиш. 
IV-боб. ОЛИЙ ТАЪЛИМ МАЗМУНИ.

4.1. Махсус фанларни ўқитиш мазмунини белгилашда соҳага йўналганлик.
Билимдон мутахассис кадрларни тайёрлаш, инсон салоҳиятини юзага чиқариш эса ҳар жиҳатдан устозларга, уларнинг билимдонлик билан ўқитиш жараёнини ташкил қилиши ва дарс беришига боғлиқ. Шунинг учун ҳам ўқув жараёнини ташкил этиш, талабаларнинг чуқур билим олишига ёрдам берувчи ўқув услубларини қўллашга алоҳида эътибор қаратилмоқда. Ҳозирги даврда ўқув жараёнини ташкил этиш ўқитувчидан фақат чуқур билимгина эмас, балки педагогик маҳоратга эга бўлишларини, дарс беришнинг турли методларини билишни ҳамда ўз устида тинмай ишлашни талаб қилади. Ҳар бир инсоннинг ҳаёти асосини иқтисодий фаолият ташкил этар экан, табиийки ҳар бир одамдан замонавий фикрлашни ўрганиш талаб этилади. Бозор иқтисодиётига ўтиш билан бу талаб янада кучайди. Фарзандларимизнинг ёшликдан замонавий фикрлай билиши учун, мамлакатимизда мактабгача таълимдан бошлаб эътибор беришга киришилди. Олий таълим муассасасининг талабалари эса замонавий фикрлашнигина эмас, кенг доирадаги муаммоларни аниқлаш, таҳлил қилиш, ривожланиш тенденцияларига баҳо бериш, бу ўзгаришлар келажакда қандай натижага олиб келиши мумкинлигини ҳис қила билиши, кўз ўнгига келтира билишни ўрганиши зарур. Бунинг учун эса мутахассислик фанларни чуқур билиш талаб қилинади. Мутахассислик фанларини ўрганиш учун тўғри метод танлаш муҳим аҳамиятга эга. Дарс ўтишда тўғри метод танланмаса, назарий жиҳатдан ўқитувчининг билими юқори бўлишидан қатъи назар, кутилган натижани бермайди. Ўқитувчининг билими педагогик маҳорат билан қўшилгандагина ўқув жараёнини самарали ташкил этиш мумкин. Бунинг учун ўқув жараёнини ташкил этишнинг турли методлари ва уларни қўллашни билиш керак. Дарс бериш методи атамаси билан биргаликда, одатда, ўқитиш, дарс бериш услуби атамаси ҳам тез-тез ишлатиб турилади. Дарс бериш методикаси (услубияти)нинг предмети, бу дарс бериш (ўқитиш) жараёнининг ўзидир. «Метод» атамаси юнонча «methodos тадқиқот ёки билиш йўли, назария, таълимот» сўзидан келиб чиққан бўлиб тадқиқот йўли, ҳақиқатга интилиш, билиш, ҳаракат қилиш йўллари, кутилаётган натижага эришиш усули маъносини англатади. Метод деганда воқеликни амалий ёки назарий ўзлаштириш усуллари тушунилади. Фаолиятнинг турли жабҳаларини ўрганишни қамраб олгани ҳолда илмий билиш ва унинг усуллари методиканинг асосий йўналишидир. Унда таълим ва тарбий бериш усуллари асосий ўринда туради. Одатда методика (услубият) деганда илмий билиш фаолиятининг шакллари ва методлари мажмуи ҳақидаги фан тушунилади. Бу назарий жиҳатдан қўйилган мақсадга етиш, ҳақиқатни, реалликни, фаолиятни назарий ёки амалий билиш, ўрганишнинг усуллари ёки операциялари мажмуидир. Педагогик амалиётда, анъанага мувофиқ, ўқув тарбиявий мақсадларга эришиш учун қўлланилаётган, тартибга солинган фаолият усули метод деб тушунилади. Бунда ўқитувчининг ўқитиш фаолияти усуллари билан ўқувчининг ўқиш фаолиятининг усуллари бир-бирига боғлиқлиги таъкидланади. Ўқитиш методи қуйидагича тавсифланади ўқитишнинг мақсади, ўзлаштириш усули, ўқув жараёни қатнашчилари (ўқитувчи-талаба)нинг ўзаро муносабати. 
Ўқитиш методикаси тушунчаси: 

а) педагогнинг ўқитиш усуллари ва талабанинг ўқиш усуллари ҳамда талабанинг ўқитувчи билан ўзаро боғланганлигини;

б) ўқитишдан кўзланган мақсадга эришиш бўйича ҳамкорликда ишлашнинг ўзига хослиги, яъни, ўқитиш методлари белгиланган мақсадга етиш учун таълим вазифаларини ҳал этишда ўқитувчи ва талабанинг ҳамкорликдаги фаолиятидир. И.П.Подласийнинг фикрича, метод жараённинг ўзаги, режалаштирилган мақсадни якуний натижа билан боғловчи бўғин. «Мақсад – мазмун – методлар – шакллар ўқитиш воситалари» тизимидаги ролларни аниқловчидир.

Таълим методлари бир томондан, объектив характерга эга бўлиб, қайси педагог қўллашидан қатъи назар, доимий амал қиладиган мустаҳкам қонун-қоидалар билан боғлиқ. Улар барча дидактик қоидалар, қонунларнинг талаби ҳамда мақсадларнинг доимий компонентлари, ўқув фаолиятининг мазмуни, шаклини ифодалайди. Иккинчи томондан, субъектив характерга эга бўлиб, у педагог шахси, талабаларнинг ўзига хос томонлари, аниқ шароит билан белгиланади, Методларнинг объектив ҳамда субъектив характери ҳақидаги фикрлар хилма-хилдир. Методларнинг объектив характерини бутунлай инкор килиб, уни тўлиқ субъектив характерга эга, шунинг учун ҳам такрорланмасдир, у ҳар бир педагогнинг ижоди тарзида юзага чиқади, деган фикр билдирувчилардан тортиб, унинг тамомила акси бўлган, тўла объектив характерга эга дейдиганлар ҳам мавжуд. Ҳақиқат, одатда, барча фикрларнинг ўртасида туғилади. Aйнан ҳамма методлар учун доимо умумий бўлган обектив томони, дидактика назарияси, кўп ҳолатларда эса энг яхши бўлган амалиёт йўллари тавсия этилади. Методларнинг объектив жиҳатларида барча дидактик қоидалар, қонунлар, тамойиллар, таърифлар, мазмун бутунлигининг доимий компонентлари, ўқув фаолиятининг шаклларига хос бўлган умумий томонлар акс этади. Методларнинг субектив жиҳати педагог шахси, унинг маҳорати, таълим олувчиларнинг ўзига хослиги ва аниқ шароитга боғлиқ. Дарс жараёни ҳар икки томон бир бутун бўлиб, бирлашган ҳолда ташкил этилади. Унинг амалий ифодаси қўйилган мақсадга кўра эришилган натижада ўз аксини топади. Методларнинг объектив жиҳатини дидактик принцип нуқтаи назаридан талқин этиш, унинг назариясини ишлаб чиқиш, амалиётда қўлланиши зарур бўлган энг яхши методларни тавсия этиш, мантиқий танлаш муаммоларини муваффақиятли ечиш имконини беради. Методларни оптималлаштириш учун эса педагоглар маҳорати, ижодий ёндашиш зарур бўлади. Шунинг учун ҳам ўқитиш методлари юқори даражадаги санъат бўлиб келган ва шундай бўлиб қолади. Метод ниҳоятда серқирра бўлиб, жуда кўп компонентларни жамлайди. Мураккаблиги учун ҳам методни ягона маънога эга тарзда ифодалаш қийин. Шу боис методнинг мазмун-моҳиятини, сифатларини соддалаштирилган вариантдаги таърифларда беришга тўғри келади. Шарқ мутафаккирлари ҳам билишнинг методларига катта эътибор билан қараганлар. Ўқув жараёнини ташкил этиш ва ўқитиш методларига алоҳида эътибор берган аллома Aристотелдан сўнг «иккинчи муаллим» деб ном қозонган Aбу Наср Форобий ўқитиш методлари ҳақида таълим олувчиларга турли билимлар бериш билан бирга мустақил ҳолда билим олиш йўлларини ҳам кўрсатган, билим олиш зарурлигига шак-шубҳасиз ишонтириш лозимлигини таъкидлаган. Ҳозирги терминлардан фойдаланиб, Шарқнинг қомусий алломаларининг ўқитиш методларини билишнинг умумий қонунларига мувофиқлигини аниқласа бўлади. Улар фойдаланган ўқитиш методларини бир неча гуруҳларга ажратиш мумкин. Булар Ибн Сино қўллаган кўргазмали тажриба методлари, Aбу Райҳон Беруний, Aл Хоразмийнинг кўникма ва малакаларни шакллантириш методлари, Форобий ва Aл Хоразмийнинг билимларни текшириш методлари ва бошқалардир. Уларнинг ҳаммаси талабаларнинг фаолиятини кучайтириш, мантиқий тафаккурини ривожлантириш мақсадини кўзлаган. 
Методика ва унинг вазифаси. Методика педагогиканинг таркибий қисми бўлиб, инсонни шакллантиришда муайян мақсад сари қаратилган систематик фаолият тўғрисидаги ҳамда таълим-тарбия беришнинг мазмуни, шакли ва методлари (услублари) ҳақидаги фандир. Методология эса фаолиятнинг таркиби, мантиқий тузилиши, метод ва воситалари ҳақидаги таълимотдир. Методологик билим, биринчидан, муайян фаолият турларининг мазмуни ва изчиллигини ўз ичига олган одат ва нормалар шаклида, иккинчидан, амалда бажарилган фаолиятнинг таъсири сифатида юзага чиқади. Ҳозирги замон адабиётларида методология дейилганда, аввало илмий билиш методологияси, яъни илмий билиш фаолиятининг шакллари ва усуллари тушунилади. Методика, қисқача қилиб айтганда, маълум бир фанни ўрганиш, ўқитиш методлари тўғрисидаги таълимот. 
Махсус фанларни ўқитиш методикаси (услубияти) эса шу фанни ўрганиш, ўқитиш методларини ўрганади. Махсус фанларни ўқитиш методикасининг мақсади назарий таълим беришнинг қонуниятлари, турли методларини ўрганишдир. Бошқача айтганда методика бу дарс ўтишда ўқитувчига қўйиладиган талабларни реализация қилишни амалга оширадиган турли методларнинг мажмуидир. 
Таълим тизимини ислоҳ қилиш, ҳозирги замон таълим тизими олдида турган масалаларни қайта кўриб чиқишни тақозо этди. Aна шу нуқтаи назардан қараганда, ёшларни саводхонлигини ошириш муҳим масалалардан бири бўлиб қолди.Шунинг учун ҳам мамлакатимизда таълим-тарбия беришга мактабгача таълимдан бошлаб алоҳида эътибор қаратилмоқда. Барча касб таълими йўналишидаги бакалаврлар учун «Махсус фанларни ўқитиш методикаси» ўрганилиши зарур бўлган асосий предметлардан бири ҳисобланади. Педагоглар тайёрлашда эса махсус фанлар касбий фанлар бўлиб, ана шу фанлардан дарс ўтиш методикаси ўрганилади. Дарс ўтиш ўқитувчидан фанни пухта билишнигина эмас, балки ўз билимини усталик билан талабалар онгига етказишни ҳам талаб қилади. Талабалар фанни пухта ўзлаштиришлари учун уни ўрганишда қўлланиладиган методлар катта аҳамиятга эга. Шу сабабли махсус фанларни ўрганиш методларини пухта эгаллашлари, уларни маҳорат билан қўллай билишлари керак. Мазкур фаннинг мақсади касб таълими йўналиши бўйича таҳсил олаётган талабаларни фанни ўрганишда қўлланиладиган анъанавий ва интерактив методлар билан таништириш ва келажакда ўз фаолиятларида қўллашни ўргатишдир. 

Фанни ўрганиш жараёнида эса нафақат фаннинг предметини ўрганишда қўлланиладиган методлар, балки фанни ўрганиш, билиш жараёнини ташкил этишда қўлланиладиган методлар ҳам катта аҳамиятга эга. Чунки ўқитиш жараёнида фанни талабалар онгига етказиш, уларни билим олишга чорлаш, қизиқтириш, ўз устида ишлашга йўналтириш кўп жиҳатдан унда қўлланиладиган методларга боғлиқ. Махсус фанларни ўқитиш методикаси талабаларда замонавий фикрлаш, тафаккурни шакллантиришга қаратилган. Махсус фанларни ўқитиш методикаси фани олдига қуйидаги вазифалар қўйилади:

• хўжалик юритувчи субъектлардан бошлаб, бутун жамият миқёсида узлуксиз кузатиш олиб бориш, маълумотлар, ахборотлар тўплашни нақадар зарурлигини талабалар онгига етказиш;

• талабаларга қўйилган мақсадга кўра тўпланган ахборотларни қайта ишлаш, таққослаш, қиёсий характеристика бериш, таҳлил қилишга ўргатиш;  ҳодисалар ва жараёнларни чуқур ўргатиш, ривожланиш тенденцияларига баҳо бериш ва хулосалар чиқариш;

• замонавий фикрлай билиш, мустақил фикр юритиш, ўз нуқтаи назарини асослашга ўргатиш;

• замонавий фанларни ўрганиш учун татбиқ этиладиган дарс ўтиш методлари билан таништириш

• фаннинг предметини ўрганишда қўлланиладиган методлар билан дарс ўтиш методларини тўғри боғлай билиш;

• фаннинг мавзуларига кўра дарс ўтиш методларини тўғри танлай билиш ўз фаолиятида моҳирлик билан фойдаланишни ўрганиш кабилардан иборат. Педагог касбини танлаган касб таълими йўналишидаги бўлажак мутахассислар ўз олдиларига қўйилган талабларга жавоб бериши учун мутахассислик фани билан боғлиқ ҳолда:

• замонавий фикрлай олиши;

• ҳуқуқий давлат, демократик жамият қурилишига оид фанларни мукаммал билиши;

• ёшлар тарбияси билан шуғулланиш учун – педагогик маҳорат ва тажрибага эга бўлиш учун интилиши;

• дарс бериш методларини яхши ўрганиб, уларни фаннинг йўналиши ва мавзуси бўйича қўллай оладиган бўлиши;

 • ўзбек халқининг тарихини билиш, миллий ғурур, маданиятга эга бўлиши;

• мутахассислик фани билан боғлиқ янгиликларни ўрганишга интилувчан бўлиши;

• фан-техника ютуқларига қизиқувчан бўлиши;

• талабаларга фанни ўргатишда тасдиқланган дастур асосида фанга қизиқиш уйғота олиш, ҳар бир талабанинг савияси, индивидуал хусусиятига кўра вазифа, топшириқ бериш ва талаб қилиш санъатига эга бўлиши лозим. Шундай қилиб, методика ўқув жараёнини ташкил қилиш шакллари, методлари, қонун-қоидаларини ўрганади. Методика, бир томондан ўрганилаётган фанда эришилган ютуқлар, иккинчи томондан, педагогика фанининг ривожланиши билан бойиб боради, ривожланади. Фаннинг ривожлана бориши билан ўрганиш методларининг роли ортиб боради. Методларсиз қўйилган мақсадларга эришиб бўлмайди. Ўқитувчининг методик маҳорати, дарс ўтишнинг янги методларини ўзлаштиришига етарли эътибор берилмас экан, таълимга, инсон капиталига инвестицияларнинг қанчалик кўпайишидан қатъий назар таълим сифати ошмайди. Ўқитувчиларнинг методик маҳоратини оширишга қилинган харажатлар, уларни бунга рағбатлантириш «минимал харажат қилиб, максимал самара» олиш имконини беради.

Дарс ўтиш методлари ва унга турли жиҳатдан ёндашиш. Ўқитиш методларининг серқирралиги, мураккаб тузилишга эга эканлиги унга турли жиҳатдан ёндашувларда ўз ифодасини топади. Дидактик тадқиқотлар машғулот ўтказишни диалектик жараён сифатида ўрганади. Унга кўра: Ўқитиш методлари тизими динамикада, ҳаракатда, таълим тизимида юз бераётган барча ўзгаришларни ҳисобга олган ҳолда ўзгаради, ривожланади, деб қаралади. Барча методлар бир-бири билан алоқадор. Бири иккинчисини тўлдиради, бири иккинчисига боғлиқ.

Дастлаб, дарс бериш методларини таснифлашга анъанавий жиҳатдан ёндашилиб, ўрганиладиган билим манбаларига кўра гуруҳларга ажратилган. Бундай гуруҳланишнинг ижроси қадимги фалсафий ва педагогик қарашларга бориб тақалади. Бундай манбалар, қадимда учта: амалда синаш, яъни практика (тажриба), кўргазмали, оғзаки (сўз орқали) ифодаланган. Жамият тараққиёти туфайли кейинчалик унга китоб билан ишлаш қўшилди. Сўнгги 20 йил мобайнида ҳаётга, шунингдек, таълимга шиддат билан янги методлар, қоғозсиз ахборот манбаи: видеокомпютер тизими кириб келди 
Ҳозирги пайтда ўрганиладиган билим манбаларига кўра, методлар 5 гуруҳга бўлинади, ҳамда қатор усулларни ўз ичига олади:

1) Aмалда синаш, тажриба методи: тажриба ўтказиш, амалиёт ўтказиш; машқ қилиш жараёнида қатнашиш, меҳнат, ишлаб чиқариш.

2) Кўргазмали намойиш қилиш методи: талабалар томонидан кузатиш, амалиёт ўтказиш.

3) Оғзаки сўз орқали ифодаланадиган метод: тушунтириш, онгига етказиш; ҳикоя қилиш; ўзаро фикр алмашув; суҳбат ўтказиш; йўл – йўриқ, кўрсатма бериш; маъруза; мунозара, мубоҳаса, баҳс ва бошқалар

4) Китоб билан ишлаш: ўқиш, ўрганиш, тезда кўриб чиқиш; цитата келтириш ва унинг устида ишлаш, баён ёзиш; реферат ёзиш, конспект тузиш.

5) Видео метод: компютерда машқ, тест ечиш; назорат ўтказиш; интернетда ишлаш; ўқув филмларини тайёрлаш ва намойиш этиш; ахборот технологияларига асосланиб, ишлаб чиқилган дастурлар асосида компютерда иқтисодий кўрсаткичларни ҳисоблаш, уларга омиллар таъсирини ўрганиш; мултимедиа асосида тақдимот тайёрлаш, намойиш етиш ва бошқа шу кабиларни қамраб олади. 

Педагог олимлар (М.A. Данилов, Б.П. Эсипов
) ўқув жараёнини ташкил қилиш мақсадлари ва уни амалга ошириш босқичларига кўра дарс ўтиш методларини қуйидаги гуруҳларга ажратади:

· билимни эгаллаш;

· малака ва кўникмаларни шакллантириш;

· олинган билимни амалда қўллаш;

· ижодий фаолият;

· олинган билимни мустаҳкамлаш;

· билим, малака ва кўникмаларни текшириш методлари

Гуруҳлашдан кўриниб турибдики, у дарс жараёнини ташкил қилишнинг классик схемаси асосига қурилган. Бунда асосий мақсад, педагогларга ўқув–тарбия жараёнини амалга ошириш ва методлар мажмуини соддалаштиришга қаратилган.  Бу методларнинг характерли хусусиятлари билимлар тайёр ҳолда тавсия етилишидир. Бу методлар билимларни идрок қилиш, тушуниш, хотирага жойлаштиришга қаратилган. Ўқув жараёнида ахборотларнинг турли манбалари (сўз, кўргазали қуроллар ва бошқалар) қўлланилади. Баён қилиш ҳам индукив, ҳам дедуктив ёъл билан олиб борилиши мумкин. Бу методнинг мазмуни унга хос бўлган қуйидаги хусусиятлар билан ажралиб туради:

 Билимлар талабага тайёр ҳолда берилади; Ўқитувчи турли усуллар билан бу билимларни талабалар томонидан қабул қилинишини ташкил қилади; Талабалар билимни ўзлаштирадилар ва хотираларида сақлаб қоладилар. Билимларни қабул қилиш билан чекланиш доим ҳам олинган билимлардан фойдаланиш маҳорати ва кўникмаларини шаклантирмайди. Билим олиш фаолиятини фақат тайёр билимни эслаб қолишга қаратилиши уларни хатосиз, айрим ҳолларда тушунмасдан ҳам хотирада сақлаш ақлий фаолликни паст даражада бўлишига олиб келади.

Репродуктив метод. Бу метод талабаларни олган билимларини англаш, тушуниб етишларини, эслаб қолишларини таъминлашга қаратилган. Олинан билимни мустаҳкамлиги тез–тез такрорлаш йўли билан таъминанади. Ўқитишнинг репродуктив методи қуйидаги жиҳатлари билан ажралиб туради:

· ўқитувчи билимни тайёр ҳолда етказади;
· фақат баён қилиш билан чекланмасдан, уни тушунтиради ҳам;
· талабалар билимларни тушуниб ўзлаштирадилар, ўзлаширишнинг мезони олган билимларини хотирада тўғри тикаш (репродуктсия)дир;
· ўзлаштиришнинг мустаҳкамлиги ахборотни кўп марта қайтариш йўли билан таъминланади.
Ҳар икки методнинг афзаллиги қисқа муддатда, кўп куч сарфламай катта ҳажмдаги ахборот ва билимларни талабаларга етказишни таъминлаш имкониятига эгалигидир. Билимни пухта эгаллашга такрорлаш орқали эришилади. Ўқитишнинг ҳар икки методи талабаларга таълимнинг тайёр мазмунини узатишга, ўқув дастурлари, дарсликлар, фан бўйича ахборотни ўзлаштиришга қаратилган. Мавжуд камчиликларига қарамасдан, информацион рецептив усул кам куч сарфлаб, билимлар ва кўникмаларнинг каттагина ҳажмини ўзлаштириш имконини беради. Инсон фаолияти табиатан репродуктив, ижрочи ёки ижодий бўлиши мумкин. Репродуктив фаолият ижодий фаолиятга туртки беради, унинг бошланиши бўлади. Шунинг учун уни таълимда қўллашни назар–писанд қилмаслик, менсимаслик нотўғри. Шу билан бирга уни ҳаддан ташқари кенг қўллаш ҳам тўғри эмас. Энг маъқули, уларни бошқа методлар билан биргаликда қўллашдир. 

Муаммоли баён қилиш методи. Бу методда ўқитувчи томонидан мавзунинг мазмуни муаммоли тарзда баён қилинади. Ўқитувчи мавзунинг мазмунидан келиб чиқиб, муаммо кўйиб, уни ечимини кўрсатади. Бу метод талабаларни ижрочиликдан ижодкорликка ўтишини таъминлайди. Ўқитиш жараёнининг маълум босқичларида талабалар муаммоли масалаларни мустақил равишда еча олмайдилар. Шунинг учун ўқитувчининг дарс ўтиш усулини кузатиб, шундай вазиятларда масалани қай тарзда ечишни, қандай қарорга келишни ўрганадилар. 
Қисман ижодий (эвристик) методлар. Бу методда: Билим мустақил равишда эгалланади; ўқитувчи ахборотни ўрганиш ёки билим эгаллашда турли методлар ёрдамида мустақилишлашни ташкил этади; талабалар мустақил фикр юритишади.

Масала, муаммоли вазиятларни таҳлил қилиш тақсимлаш, умумлаштириш, хулоса чиқаришга ўрганишади. Натижада талабаларда англаб етилган пухта билим шаклланади. Талабалар кўпинча мураккаб муаммони мустақил ҳал қилиша олмайди. Уларга ўқитувчи кўмак беради. Ўқув фаолияти ўқитувчи–талаба, талаба–ўқитувчи схемасида амалга ошади. Билимларнинг маълум бир қисмини ўқитувчи беради, қолган қисмини талабалар мустақил ўрганишади.

Тадқиқий методлар: Бундай метод билимни тадқиқ этиш жараёнида эгаллашни кўзда тутади. Ўқитувчи талаба билан муаммоли масалани аниқлайди, уни ҳал қилишга вақтнинг маълум бир қисми ажратилади. Ўқитувчи мавзуни баён қилмайди. Талабалар мустақил равишда муаммоли масалани ечиш, олинган жавобларни турли вариантларини таққослаш жараёнида мавзуни ўрганишади. Натижани қандай бўлишини ҳам ўзлари аниқлашади. Ўқитувчининг фаолияти муаммоли масалаларни ечиш жараёнини бошқаришдан иборат бўлади.

 Ўқув жараёни юқори интенсивлиги билан характерланади. Ўқиш қизиқарли бўлиб, олинган билимнинг чуқур ва пухталиги, амалда қўллашни ўрганиш билан фарқ қилади. Бу методни қўллаш ўқитувчидан юқори даражада малака талаб етади.

Дидактик мақсадлар бўйича дарс ўтиш методларини педагог олимлар (Г.И.Щукина, И.Т.Огородников ва бошқалар) икки гуруҳга бўлишади:

1) Ўқув материалини дастлабки ўзлаштиришга имкон яратувчи методлар: буларга ўқитувчининг мавзуни оғзаки баён қилиши, суҳбат, китоб билан ишлаш ва бошқалар киради.

2) Олинган билимни мустаҳкамлаш ва такомиллаштиришга имкон яратувчи методлар. Бу гуруҳга масала, машқлар ечиш, амалий ишлар бажариш ва бошқалар киради.

Ўқитиш методларини бинар (қўш) ва полинар (кўп қиррали) гуруҳларга ажратилиши ҳам мавжуд. Бинар гуруҳларини И.И.Махмутов дарс бериш методлари билан ўрганиш методларининг бирга қўшилиши тарзида кўрсатади. Ўқитиш, дарс бериш методлари:

· aхборот бериш – баён қилиш;
· тушунтириш;
· кўрсатма бериш;
· тушунтириш – даъват этиш;
· ундовчи, даъват этувчи.
· ўрганиш методлари:
· ижро этиш;
· репродуктив;
· продуктив – амалий;
· қисман ижодий;
· ижодий изланишга асосланган методлардан иборат.
Ўқитиш методларининг таснифи В.Ф.Паламарчук
 сингари тадқиқотчилар томонидан ишлаб чиқилган бўлиб, унда таъкидланишича, билим манбаи унинг фаоллиги даражаси, ўқиш жараёнида олинадиган билимларнинг мантиқий йўллари мажмуидан таркиб топади. 

4.2. Махсус фанларни ўқитиш мазмунини белгилаш тамойиллари.
Маълумки, таълим мазмуни инсонни  ўқитиш жараёнида эгаллаши лозим бўлган билим, кўникма ва малакалар ҳажми ҳамда ҳарактери билан белгиланади. Шу сабабли ҳам таълим мазмуни режалаштирилган мақсадга мувофиқ ҳолдаги йўналиш ва ҳажм бўйича шакллантирилади. У тегишли меъёрий ҳужжатлар: таълим стандартлари, ўқув режа, ўқув дастурлари шаклида расмийлаштирилиб, ўрнатилган тартибда тасдиқланади.

Таълим мазмунини тўғри белгиланиши ҳамда унга зарур ўзгартиришлар киритишда таълим мазмунининг янгиланиб бориш имкониятлари, яъни таълим мазмунини модернизация қилишни ҳам эътиборга олиш лозим. Белгиланган мазмун асосида ўқув фанлари, ўқув соатлари, машғулот турлари аниқланади ва бунда таълим мазмуни томойилларига асосланади.

Таълим мазмуни тамойиллари таълим беришнинг маълум объектив қонуниятларини ўзида акс эттиради. Шунингдек, у таълим берувчи ва таълим олувчи фаолиятининг муҳим ички томонларини акс эттиради ҳамда турли шаклда, турли мазмунда ва ҳар хил йўсинда ташкил этиладиган таълимнинг самарадорлигини белгилайди. Қуйида таълим мазмуни тамойиллари тўғрисида тўхталамиз:

1. Таълим мазмунининг узвийлиги тамойили – бу таълим жараёнида таълим олувчига етказиладиган маълумотларнинг қатъий мантиқий изчилликка риоя қилинишидир. Бунда ўргатилган билимлар ва шаклланган тасаввурлар олдинги ўрганилганларидан келиб чиқади, уларни мустаҳкамлайди, чуқурлаштиради ва таълимнинг кейинги босқичи учун пропедевтик материал сифатида шакллантирилади. Мазкур тамойил ўқиш жараёнида дидактиканинг умумийликдан хусусийликка (дедукция) ва аксинча хусусийликдан умумийликка (индукция) қоидасини ва ўқув фанларининг бир – бири билан узвий боғлиқ бўлишини таъминлайди.

2. Таълимнинг амалиёт билан боғлиқлиги тамойили – бу таълим мазмунининг амалда ўз ифодасини топиш жараёни билан узвий боғлиқ бўлиб, у таълимни “Фан 

 амалиёт” каби узвийликда олиб бориш жараёнидир.

Ушбу тамойил дидактиканинг асосий қоидаларидан бири бўлиб, руҳий ҳодисалар билан яхлит таълим жараёнини ташкил этади.

3. Таълим ва тарбия мазмунининг уйғунлиги тамойили – бу кишиларга билим ва тарбия бериш жараёнидан иборат бўлиб, бунда эгалланган билим ва кўникмаларни ҳаётга қўллай олишга ўргатилади, ҳаётда таълим олувчиларнинг ҳам интеллектуал, ҳам маънавий жиҳатдан уйғунликда ривожланиши таъминланади.

Яхлит таълим - тарбия жараёнида иккала ўзаро боғлиқ жуфтлик, яъни билим бериш ва тарбиявий кўникмаларни шакллантириш ҳамда шаклланган таълимий – тарбиявий билимлар ва кўникмалар бўйича фаолият кўрсатишга ўргатиш, объектив борлиқдаги қонуниятларни ўрганиш ва унинг амалий муносабатларини таркиб топтиришда намоён бўлади. Шу сабабли таълим олувчиларга билим беришда эгалланган билимни амалда ишлатишга ўргатиш билан бирга таълим тарбияловчи ҳам бўлиши керак.

4. Ўқув материалини тўғри танлаш.

Бунда таълим мазмунига оид қуйидаги жиҳатларга эътибор берилади: ўқув материалини танлашда машғулотнинг мақсади, таълим олувчиларнинг олдинги машғулотларда олган билим ва малакаларига; фан асосларига оид билимларга; таълим олувчиларнинг жисмоний ривожланганлигига ва шу кабиларга. Ўқув материали мазмуни таълим олувчиларнинг олдинги тажрибалари ва фан асослари бўйича олган билимларига ҳамда машғулотнинг мақсадига мувофиқ ҳолда танланади.

5. Таълим мазмунининг кўргазмалилик тамойили – бу таълим воситаларидан фойдаланишнинг дидактик тамойилидир. Шу сабабли ўрганилаётган тушунчаларнинг мазмунини очиб беришга оид манбалар (педагогик ҳодиса ва жараёнлар) ажратиб олиниб ўрганилади ва ўргатилади. Ажратиб олинган манбаларнинг кўргазмалилигини кучайтириш учун турли кодлаш усуллари (рангли, рақамли, ҳарфли ва шу кабилар) қўлланилади. Манбаларни ўқитиш жараёнида улар билан ишлаш услубларидан асосийлари кузатиш ва тажриба ўтказиш ҳисобланади. 

Таълимнинг кўргазмалилик тамойили.

Ўрганилаётган ҳодиса ва воқеаларни жонли идрок этиш асосида ўзлаштиришни кўзда тутади. Бу ўқув материалини аниқ образлар орқали бевосита идрок қилишни таъминлайди.

Таълим жараёнида кўргазмали воситалардан тўғри фойдаланиш таълим олувчиларнинг педагогика, психология, тарбиявий ишлар методикаси, ўқитиш услуби ва техникага оид фанларни пухта ўзлаштириб олишга уларда малака ҳосил бўлишига ёрдам беради. Агар кўргазмали қурол бирон фикрни билдириш учун ёрдамчи восита бўлса, нутқ асосий қурол ҳисобланади. Кўргазмали қурол кузатишни ривожлантириш учун қўлланилса, нутқ қисқа бўлиб кузатишнинг мақсад ва вазифаларини амалга оширишга қаратилган бўлади.  

Таълимнинг кўргазмалилик тамойили – бу таълим жараёнидаги сифатни оширишга, таълим олувчиларнинг билим олишларини осонлаштиришга (ойдинлаштиришга) қаратилган фаолият бўлиб, унда таълим олувчилардаги ўрганилаётган жараёнларни (нарса ва ҳодисаларни) бевосита ҳиссий – амалий жиҳатдан идрок қилиш асосида билимларни онгли равишда ўзлаштириш жараёнига асосдир.

6. Таълимда узвийлик ва узлуксизлик тамойили – бу таълимда зарур физиологик – психологик қонуният ҳисобланиб, билимни мантиқий боғлиқликда ўрганишни таъминлаб беради. Бу тамойил ҳар бир фан бўйича дастурий ва услубий тавсияномалар яратишда жорий қилинади ва улар тушунчалар, далиллар ва бошқа фикрлар орасидаги алоқадорликлардан келиб чиққан қонун ва қоидалар билан амалий ишларни бажариш ўртасидаги мантиқий боғлиқликларни ўрганиш орқали амалга оширилади. Бу қонуният таълимни ташкил этишнинг асоси ҳисобланади. Бунга амал қилмаслик таълим мазмунига салбий таъсирни келтириб чиқаради, яъни таълим олувчилар тафаккурида ўзаро боғлиқ бўлмаган узуқ – юлуқ билимларнинг пайдо бўлишига олиб келади.

7. Таълимда онглилик ва фаоллик тамойили. Бунда таълим олувчилар билимини ҳаётда қўллай билишлари учун таълим мазмуни ва унга мос таълим бериш жараёнини фаол фикрлаш фаолиятига айлантиришга тўғри келади, яъни ўқитишни шундай ташкил этиш керакки, бунда таълим олувчилар билимларини дарс машғулотларида онгли ва фаол қатнашиб эгаллаб олсинлар. Шунда таълим олувчиларда онг ўсиб, ижтимоий ташаббускорлик ва ўқув фаолиятида мустақиллик таркиб топади.

Таълимнинг онглилик тамойили таълим олувчиларда таъриф, тушунча ва қоидаларни ёдлаш ва эсда сақлаш билан уларни эгаллаш эмас, балки бу билимларни ҳаётий ҳодисалар ва жараёнлар билан боғлиқ бўлган мазмунини тушунишларидадир. Бу тамойил тафаккурини шакллантирувчи қоида бўлганлиги учун ҳам таълим олувчиларни муаммони мустақил ҳал қилишга ўргатади.

8. Таълим мазмунини илмий асосда ташкил этиш тамойили. Бу таълим олувчиларни ўқитиш ишларини фаоллаштирадиган, онгини ўстирадиган, илмий дунёқарашини кенгайтирадиган, уларни мустақил таълим олишга йўналтирадиган усулларга ўргатади ҳамда педагогик, техник атамалардан тўғри фойдаланишга одатлантиради.

Таълимни демократлаштириш ва инсонпарварлаштиришнинг мазмун – моҳияти. Таълимни демократлаштириш Демокрация (demos – халқ ва kratos – ҳокимият, халқ ҳокимияти маъносини англатади). Ҳар қандай даврнинг, ҳар қандай жамиятнинг ва ҳар қандай халқнинг ўзига хос демокрацияси бўлади. Яъни, демократик тамойилларни белгилашда, жамиятнинг объектив ва субъектив шарт – шароитлари асосида шаклланган, халқнинг, миллатнинг ижтимоий онги ва психологиясини хал қилувчи аҳамият касб этади. Демак, демократия инсониятнинг маданияти, маънавияти, ижтимоий онги, менталитети, идроки, билим доираси, ишбилармонлик қобилияти, унинг жамиятда эркин яшаши ва меҳнат қилиш кўникмаси билан биргаликда шаклланиб, ривожланиб борадиган табиий тарихий жараёндир.

Демократлаштириш – олий ўқув юртини бошқаришдан тортиб, бутун ички тузилиши ва фаолиятини ўз ичига олади. У ҳар қандай буйруқбозликдан, айрим шахс ва жамият аъзоларининг шахсий фикрларидан холос этади, ўзаро бир – бирини тўғри тушуниш, ишонч ва дўстона хамкорлик асосида миллий, маънавий ижодий эркинлик бериш, ўқув – тарбия ишининг шакллари, услубларини яхшилаш унинг моҳиятини ташкил этади.

Демократлаштирилган тарбияга таянган ўқитувчининг фаолият доираси кенгаяди. Олий ўқув юртлари, оила ва жамоатчиликнинг ҳамкорлик қилиш ўқув тарбия ишининг мазмунини бойитади ва таълим – тарбия борасида бир – бирини тўлдириб боради. Бунда айниқса, дарс жараёнини демократлаштириш зарур.

Педагог ўз фаолиятини талабалар фаоллигини оширишга, уларнинг ўқув – тарбия ишларини ҳал қилишга қаратади, яъни гуруҳ жамоасига таяниб иш кўради. Умуман олганда дарсда ва дарсдан ташқари тарбиявий тадбирларни демократик усулда ташкил этиш ўқувчиларни ижодий фикрлашга, ҳар бир ишда фаол иштирок этиш ҳамда ташаббус кўрсатишга, гуруҳ жамоаси ишига астойдил ёндашишга ўргатиб, таълим – тарбия ишининг самарадорлигини оширади.
Таълимни инсонпарварлаштириш – бу инсонга таълим беришда уларга нафақат билим бериш, касб – ҳунарни эгаллашни ўргатиш, балки яхшиликни севишни, инсонийлик амалиётини ҳам ўргатиш, яъни инсонийлик сифатларини намоён этиш қобилиятларини ҳосил қилишга кўмаклашиш жараёнидир.

Демак, инсон моҳиятидаги эзгуликни тўла намоён эта олиш учун жамиятда шарт – шароит ва имконият яратиши муҳимдир. Шу маънода таълимнинг мақсади таълим олувчиларни инсониятнинг энг эзгу сифатлари, маданий – маърифий мерослари билан таништиришдир. Бунда улар фаолият кўрсатаётган жамият тузилмалари ва қадриятлари ўта муҳимдир. Бинобарин инсонда инсонийлик сифатларини шакллантирмоқчи бўлган жамият ўз – ўзини соғломлаштириш ва умуминсоний қадриятларга  таяниб иш кўриш керак.

Қадимги донишмандларнинг “Ўз – ўзингни англа!” – деган ўлмас ҳикмати бизгача етиб келган. Бу ажойиб дурдона фикрдан қанчадан – қанча маъно бор. Айни пайтда у барча нарсаларнинг ўлчови ва табиати ҳақидаги фан калитидир (очқичидир). Демак, инсон ўз – ўзини ўрганмасдан ва англамасдан туриб инсонийлаша олмайди. Ўз – ўзини англаш инсоннинг ўзида инсоний сифатларни барқарорлаштиришга ёрдам беради. Зиёлилик ҳам, ижодкорлик ҳам инсонийлик ўлчови эмас. Аммо инсонийлашишни ҳам ижодий, ҳам амалий фаолият тарзида қарамоқ керак.

Таълим бериш фаолияти шубҳасиз, инсоннинг маънавий ҳаёти билан чамбарчас боғлиқдир. У доимо ақлий ва онгли фаолиятни тақозо этади. Таълимдаги барча ишлар, энг аввало, инсон онгини ривожлантиришга йўналтирилади. Аммо бу борадаги фаолиятда изчил фикр юритиш, режали ишларни амалга ошириш, ҳақиқатни англаш асосидагина самарали натижаларга эришади. Зеро педагогик жараён доимий фикрлаш ва ижод қилиш жараёнидир.

Демак, таълимни инсонпарварлаштириш муаммоси таълим олувчилар онгини, тафаккурини, энг муҳими маънавиятини шакллантириш ва ривожлантиришда муҳим аҳамият касб этади. 

Инсонпарварлик муаммосига илмий – назарий, методологик, дидактик нуқтаи – назардан ёндашилса бу соҳадаги илмий тадқиқот ишини олиб бориш учун шубҳасиз долзарб мавзудир.

Педагогик фаолиятдаги ушбу йўналиш (соҳа, тармоқ) таълим олувчига мажбурий тарзда билимларни бериш эмас, балки уларда илмий билимларни ижодий ўзлаштиришга нисбатан ички эҳтиёж, ҳавас, қизиқиш, интилиш ва рағбатни юзага келтириш лозим. Бу жараёнда яна бир омиллардан бири таълим олувчиларнинг эркин ҳаракат қилиши ва мустақил фаолият юритишига шароит яратиш. Шунда уларни ижодкорликка, янгиликка, интилувчанликка ундаш мумкин ва энг асосийси уларнинг таълим жараёнидаги хилма – хил фикрларини эркин ифодалай олишлик қобилиятлари ўсади ва ҳаттоки натижада кутилмаган ғояларни (фикрларни) илгари суриш ҳолатлари ҳам учраши мумкин.

Шу сабабли ҳам таълимни инсонпарварлаштиришда қуйидагиларга эътибор берилса, ушбу соҳада олиб бориладиган фаолияти самаралироқ бўлади:

· таълим беришда таълим олувчи ўз ҳуқуқларини билишлигини баҳолаш ва лозим топилганда уларни таъкидлаб қўйиш. Бунда таълим олувчи инстеллектуал салоҳиятини юксалтиришда унга суянишни онгли равишда тушунмоғи лозим;

· таълим жараёнини таълим олувчининг билим олиш имкониятларини ва қобилиятларини эътиборга олган ҳолда юритиш. Бунда зўриқишга йўл қўйиш катта хато бўлади ва таълим олувчи ушбу таълим соҳасига салбий ҳолатдаги муносабатда бўлишига олиб келади;

· таълим жараёнида таълим олувчининг ақлий, жисмоний ҳамда маънавий дунёқарашини намоён этишга имконият яратиш керак ва улар таълим жараёнида соғлом муҳит яратишга мунтазам равишда қайғуриш лозим;

· таълим жараёнида таълимнинг фаол усуллари тўғрисида кенг қамровли тушунтириш ишлари олиб бориш ҳамда таълим жараёнида ўқитувчи ва таълим олувчининг тенг муносабатда бўлиш жараёнларини таъминловчи таълим турларидан фойдаланиш орқали уларни ижодкорлик сари етаклаш;

· Озод ва обод Ватан, Эркин ва фаровон Ҳаёт қуришдек буюк вазифани бажаришда фаол қатнашувчи баркамол авлодни тарбюиялашни эркинлаштиришнинг барча тамойилларига амал қилиш ва илғор методлардан самарали фойдаланиш, шунингдек, илм – фан ва техника – технологияларнинг энг сўнги ютуқлари асосида янги ахборот ва педагогик технологияларни ишлаб чиқиш ва жорий этишга эришиш.

Таълим мазмунини табакалаштириш. Таълим мазмунида миллий ва жаҳон тажрибаларини мувофиқлаштириш.

Таълим мазмунини табакалаштириш ўзига хоси ижодий жараён булиб у таълим олувчиларнинг индивидуал  хусусиятлари ва интеллектуал салоҳиятини ҳисобга олган ҳолда амалга оширилади ҳамда шулар асосида таълим олувчилар гуруҳларга ажратилади. Бунда ўрганилаётган манбанинг (мавзунинг бобнинг, фаннинг, курснинг, соҳанинг ва шу кабиларнинг) мазмуни, ҳажми, мураккаблиги билан бир – биридан фарқланадиган турли даражадаги ўқув дастурлари ва режалари, дидактик ва инновацион коммуникатив дидактик материаллар тайёрланади ҳамда уларни бажариш ва улардан фойдаланиш методологияси тайёрланади.

Таълим мазмунининг ҳажми кишилик жамият тажрибалари, маданияти, маърифати қўламига, ҳарактери эса унинг даражаси, йўналиши ва энг аввало эҳтиёжлари, орзу – умидларига бинон таълим мазмуни, унинг таркиби ва йўналиши келиб чиқади.

Таълим жараёнида таълим олувчилар таълим (ўқув материали) мазмунини ўзлаштирадилар. Бу мазмун қанча кам ва тушунарли бўлса, таълим жараёни ҳам унга мос ҳолда қисқа бўлади. Аммо, бу жараён самарадорлиги аниқ бошланғич ва сўнгги ҳолатига кўра баҳоланади. 

Умуман олганда педагогикада таълим мазмуни деганда жамият тараққиёти давомида уларга мос, ўз тасдиғини топган ва тўпланган тажрибалар тугунилади ва улар бир пайтнинг ўзида таълим мақсадлари, ўзлаштириш объекти, таълим натижаси сифатида намоён бўлади.

Педагогик манбаларда таълим мазмуни ҳақидаги масала мунозарали ҳарактерга эга. Бу тушунчани изоҳлашга кўплаб ёндашувлар мавжуд бўлиб, унинг моҳияти ва илдизлари узоқ ўтмишга бориб тақалади.

“Жаҳон илм – маърифатининг буюк номоёндаларидан бири Муҳаммад ибн Мусо ал – Хоразмий инсон хулқ – атвори, хатти – ҳаракати мантиқий фикрлашга асосланганлигини у мукаммал шаклланиши мумкин, деган эди.

Абу Наср Фаробий эса, таълим фақатгина сўз ва ўрганиш билангина бўлади, тарбия амалий ёки тажриба билан, яъни шу халқ, шу миллатнинг амалий малакаларига иборат бўлган иш – ҳаракат, касб – ҳунар берилган бўлиши, ўрганишдандир, дейди.

Алишер Навоийнинг асарларида мактаб ва мадрасалардаги таълим тарбия усуллари, таълим олиш тамойиллари, талабаларга билим берадиган мударрис ва устоз – мураббийларнинг ўзлари доно ва тарбияси юксак педагогик маҳоратга эга бўлиши зарурлиги уқтирилган”.

Билимларни эгаллашга йўналтирилган таълим мазмуни шахснинг ижтимоийлашувига имкон бериб, у таълим олувчининг “фан

амалиёт” тизимидаги соҳалар билан мулоқотини белгилайди. Ушбу ёндашувга кўра, билимлар таълим олувчиларнинг интеллектуал мулкига айланади. И.Я.Лернер, М.Н.Скаткин ва шу каби педагог олимлар томонидан таълим мазмуни моҳияти аниқланган. Уларнинг фикрига кўра таълим мазмуни фақат билим ва кўникмалардан иборат эмас. Зеро, билим ва иш – ҳаракат усуллари таълим мазмунининг муҳим элементидир. Рус педагог олими И.Я.Лернер билимларни қуйидаги уч вазифа (функция) сини ажратиб кўрсатади.

1. Ўрганилаётган реал воқелик ҳақида умумий тасаввур ҳосил қилиш, жамият ва инсоннинг яхлит ривожланишини илмий тасаввур этиш;

2. Иш ҳаракат усулларини мўлжалга олиш асосларини яратиш ёки иш – ҳаракат усулларининг йўналишини аниқлаш;

3. Ўсиб – ўрганилаётган объектларга нисбатан эмационал муносабатлар асосларини шакллантириш, шу йўл билан дунёқарашни тарбиялаш воситаси бўлади.
4.3. Ўқитиш мақсади ва мазмунининг бирлиги
Олийгоҳда таълим – тарбия олаётган талабалардан эса таълимнинг давлат таълим стандартлари асосларидан хабардор бўлган ҳолда амалиёт, илғор педагогик тажрибалар натижалари ҳамда уларнинг ўзаро алоқадорлигида унинг самарадорлигини таъминлаш учун зарур бўлган таълим меъёрлари, қоидалари, даража ва сифат кўрсаткичларини ўзларида мужассамлаштириб, малакали мутахассис бўлиб етишишни талаб қилади. Шунинг учун талабалар фанлардан олган назарий билимларини ҳаётга татдбиқ эта олишлари лозим.

Жамиятимизнинг келажаги ва асосий негизи бўлган ёшлар халқнинг бой ва интеллектуал меросини яхши билиши даркор. Шу маънода талабаларимиз олган мутахассислигига тайёргарлиги замон талабларига, бозор иқтисодига жавоб бериши лозим. Бу эса ўқитувчилар олдига ижодий изланиш, ўқитишнинг энг прогрессив усулларини қидириб топиш, фанлар ютуқларидан унумли фойдаланиш, ўқитишнинг ноанъанавий услубларидан фойдаланиш каби талаб ва муаммоларни қўяди.

Таълим ижтимоий ҳодиса бўлиб, унинг тарихи жуда узоқдир. Маълумки, ўқитувчининг билими унинг дарсдаги ва уйдаги фаолиятининг характерига бевосита боғлиқдир, фаолиятсиз билимлар ҳосил бўлмайди. Ўқитувчи юқори савияда дарс ўтиши ва лекин, бу дарснинг натижаси муайян ўқувчи учун ҳеч нарсага арзимаслиги мумкин. Зотан, тарбия ва таълим аста–секин амалга ошади ҳамда ўқувчига барча дарслар мажмуи қандай таъсир этишига, ўқувчи ва ўқитувчи раҳбарлигида онгли ва фаол бажарадиган ишларнинг ҳажми ҳамда мунтазамлилигига боғлиқ.

Ўқитувчининг вазифаси дарсда тафаккур ва фаолиятнинг ана шу турларини тўғри уйғунлаштиришдир. Бундай уйғунлик дарс самарадорлигини оширишнинг муҳим омилидир.

Ўқитувчи дарс муаммоларига тўғри ёндашиши учун таълим жараёнининг асосий компонентларини билиши, уларни ўзаро боғлиқлигини ва бир-бирига таъсирини тушуниши лозим. Объектив мавжудликнинг моҳиятини билиши – таълимнинг мақсадларидан биридир.

Таълимда билимларни ўзлаштириш жараёнига қуйидаги компонентлар киради:

1. Ҳодисаларни, нарсаларни кузатиш, ахборотларни идрок этиш.

2. Олинган ахборотларни таҳлил қилиш.

3. Эслаб қолиш.

4. Умумлаштиришнинг тўғрилигини текшириш ҳамда баҳолаш.

Умуман айтганда, таълимни бошқариш ўқитувчи ўқиш жараёнининг асосий структураси элементлари, ўқув материалининг мазмуни, таълим методлари, фаолият усуллари, шакллари ва воситаларининг тўғри амалга ошуви ҳамда ўзаро таъсирини таъминлашдан иборат.

Таълимни бошқаришнинг асосий ташкилий шакли қуйидаги маълум белгиларга эга бўлган машғулотларни гуруҳий йўсинда ўтказади:

· машғулотларнинг ҳар йили ва ҳар бир ўқиш куни бир пайтда бошланишини;

· машғулотлар ва улар орасидаги танаффусларнинг маълум вақт давом этиши;

· гуруҳлардаги болаларнинг ёши ва сони жиҳатидан бараварлиги;

· материалларниг ўрганиш суръатининг бир хиллиги;

· ўқув материалларининг маълум ташкилий шаклда ўтказилиши.

Гуруҳли машғулотларнинг синф дарс тизими деб аталган бундай шакли кенг тарқалди, мустаҳкамланди ва ҳозир ҳам анча такомиллашган ҳолда мавжуддир.

Дарсни икки жиҳатдан: умуман таълим жараёнини ва таълимнинг ташкил этиш шакли сифатида таърифлаб, уни фойдали деб ҳисоблаш таклифи бор. Таълимни умумий жараён сифатида қаралса, дарс ўтиш ҳаракатини таълим мазмуни, принциплари ва методлари билан белгиланадиган маълум макон – замон чегараларида ўқитувчи режалаштириладиган ҳамда бошқарадиган биргаликдаги объект ўқитувчи ва талабалар амалга оширадиган асосий шаклидир.

Мазкур тушунча ички нуқтаи назардан қуйидагича таърифланади: дарс маълум таркибдаги ўқитувчи ва талабаларнинг мақсадга мувофиқ, ўзаро таъсири жараёнини ташкил этишнинг таълим мазмуни, шакллари, методлари, воситаларини ўз ичига олган таълим жараёнида ўқиш, камол топтириш ва тарбиялаш вазифаларини амалга ошириш учун мунтазам қўлланиладиган бой ва ўзгарувчи шаклдир.

Ўқув имкониятларининг ички томонига фикрлаш ва эслаб қолишдан иборат ўқиш қобилияти киради.

Ўқув имкониятларининг ташқи томони унга мактабда хилма – хил таъсир кўрсатишдан ва унинг оилада ҳамда муҳитдан оладиган таассуротларидан иборатдир.

Якка тартибдаги таълим ҳар бир талабага етарли даражада чуқур энг пухта билимларни бериш учун, ҳар бир талаба камол топишининг заруриятига қараб, мустақил ҳамда тўлдириб бориш кўникмаларига эга бўлишини таъминлаш ўзи учун керак.

Дарс деб бевосита ўқитувчи раҳбарлигидаги муайян талабалар гуруҳи билан олиб бориладиган таълим машғулотига айтилади. Дарс – ўқув ишларининг асосий ташкилий шакли марказий қисмидир.

Дарс таълимнинг асосий шакли экан, у илмий, тизимли, тушунарли, онгли ва фаол бўлиши, билимлар мустаҳкам ўзлаштирилиши, талабанинг шахсий хусусиятлари эътиборга олинган ҳолда ташкил этилиши дарс олдига қатор дидактик талабларни қўяди. Жумладан:

1. Ҳар бир дарс аниқ мақсадни кўзлаган ҳолда пухта режалаштирилмоғи лозим. Бу жараёнда ўқитувчи дарснинг таълими ва тарбиявий мақсадини белгилайди. Дарс босқичлари, яъни қандай бошлаш, қандай тамомлаш кўргазмали материаллардан фойдаланиш кабиларни олдиндан ҳал қилиб олади. 

2. Ҳар бир дарс аниқ ғоявий, мафкуравий изланишга эга бўлиши лозим. Ўқитувчи эса улардан тарбиявий мақсадда фойдаланмоғи лозим. 

3. Ҳар бир дарс мактабнинг, ижтимоий муҳитнинг имкониятини ҳисобга олган ҳолда амалиёт билан боғланмоғи, кўрсатмали воситалар билан жиҳозланмоғи лозим.

4. Ҳар бир дарс характерига мос усул, услуб ва воситалардан самарали фойдаланилган ҳолда ташкил этилиши лозим.

5. Дарс учун ажратилган соат ва дақиқаларни тежаш ва унумли фойдаланиш даркор.

6. Дарс жараёнида ўқитувчи ва талаба ўзаро фаол муносабатда бўлиши лозим, талаба пассив тингловчига айланмаслиги лозим.

7. Машғулотлар бутун синф билан ҳар бир талаба билан, уларнинг шахсий хусусиятлари эътиборга олинган ҳолда олиб борилиши керак.

8. Дарснинг мазмуни ва характерига қараб халқимизнинг бой маънавий меросидан, маънавий қадриятларидан самарали фойдаланиш.

9. Ўтилаётган мавзунинг мазмунига боғлиқ ҳолда мустақил юртимиздаги ўзгаришлардан талабаларни хабардор қилиш.

10. Дарсда таълим соҳасидаги фикрлари, юртимиз келажаги бўлган ёшларимизга, фарзандларимизга қарата айтган мурожаатларидан ўз ўрнида фойдаланиш.

Таълим назарияси ва амалиётда дарс турлари ва уларнинг тузилишига ҳам алоҳида муаммо сифатида қаралади ва ўрганилади.

Дарс билим, кўникма ва малакалар билан талабаларни қуроллантиришда асосий роль ўйнайди. Шу сабабли ўқув машғулотларига ажратилган вақтнинг асосий қисми дарс ўтиш учун сарфланади. Машғулотнинг икки усули мавжуддир:

1. Синф – дарс шаклида олиб бориладиган машғулотлар.

2. Амалий ва тажриба ишлари шаклида олиб бориладиган машғулотлар.

Синф – дарс шаклида олиб бориладиган машғулотлар ўқитувчининг кундалик ўқув материалининг тизими баён қилиб бериши. Талабаларнинг билим, кўникма ва малакаларини изчиллик билан ҳисобга олиб боришни ўз ичига олади. 

Амалий ва тажриба шаклида олиб бориладиган машғулотлар синф шароитида ўқув устахонаси, тажриба ер участкалари ва жамоа хўжалик экин майдонларида ўтказиш йўли билан олиб борилади.

II-ҚИСМ. МАХСУС ФАНЛАРНИ ЎҚИТИШНИНГ ХУСУСИЙ МЕТОДИКАСИ

I-боб. МАХСУС ФАНЛАРНИ ЎҚИТИШ ШАКЛ, МЕТОД ВА ВОСИТАЛАРИ
1.1. Олий таълимда мутахассислик фанларини ўқитиш шакллари. Ўқитишнинг расмий, норасмий ва виртуал шакли.
Халқаро тажрибаларга кўра, педагогика фани ва амалиётида таълимни ташкил этишнинг турли шакллари бор. Жамият ривожининг ҳар бир янги босқичи таълимни ташкил этишга ўз таъсирини ўтказади.

Айни вақтда таълимнинг қуйидаги шакллари ажратилиб кўрсатилади:

· индивидуал;

· индивидуал – гуруҳли;

· синф – дарс;

· маъруза – семинарли;

· синфдан ташқари;

· аудиториядан ташқари;

· мактаб ва мактабдан ташқари.

Улардан таълим олувчиларни қамраб олиши, таълим олувчилар фаолиятини ташкил этиши, жамоавий ва индивидуал шаклларининг нисбатлари, мустақилиги даражаси ва ўқиш жараёнига раҳбарлик қилиш хусусиятлари каби белгиларига кўра қуйидаги асосий тури истеъмолда фойдаланиб келинмоқда:

· индивидуал;

· индивидуал – гуруҳли;

· синф – дарс;

· маъруза – семинарли.

Қадим замонларда мавжуд бўлган ўқитишнинг энг қадимги шакли индивидуал таълим ҳисобланади. Бу орқали ҳаётий тажрибаларни аждодлардан – авлодларга узатиш ибтидоий жамиятдаёқ юзага келган эди. Ёзув пайдо бўлиши билан қавм бошлиғи турли белгилар ёрдамида ўзининг тажрибаларини кейинги авлодга узатган. Таълим берувчи ва таълим олувчиларнинг бевосита ва индивидуал алоқасига ҳозирда мисол сифатида репетиторликни кўрсатиш мумкин. Таълимни ташкил этишнинг индивидуал шакли антик давр ва ўрта асрларда ягона усул бўлган, ундан баъзи мамлакатларда XVIII асргача кенг фойдаланиб келинган.

Индивидуал таълим бир қатор афзалликларга эга. Шунинг учун бу усулни бизнинг давримизгача репититорлик шаклида сақланиб қолган. Унинг устунлиги ўқув фаолияти мазмуни, методи ва суратини тўла индивидуаллаштириш, аниқ бир масалани ҳал этишда унинг ҳар бир ҳаракати ва операцияларини кузатиб боришга имкон беришдан иборат. Индивидуал таълим берувчининг юқори педагогик малакага эга бўлишини талаб этади.

Индивидуал таълимнинг камчиликлари: вақтнинг тежамли эмаслиги; таълим берувчи таъсирининг чекланганлиги. (Бунда таълим берувчининг вазифаси таълим берувчига топшириқ бериш ва уни текширишдан иборат бўлади); бошқа таълим олувчилар билан ҳамкорликда ишлаш имконияти чекланганлиги (Бу таълим олувчининг ёки таълимнинг ижтимоийлашишига салбий таъсир кўрсатади); жамоада ишлаш тажрибасини шаклланмаслиги ва шу кабилардан иборатдир.

Қайд этилган камчиликларни бартараф этиш натижасижа XVI асрдан бошлаб таълимнинг индивидуал – гуруҳли шакли пайдо бўлди. Бу таълим туридан XVI асрга келиб Европада кенг фойдалана бошланди. Марказий Осиё давлатларида бу таълим туридан қадим даврларда ҳам фойдаланганлар. Бунга Авесто даври мисол бўла олади. Бу даврда таълим олувчилар учун асосий ўқув қўлланма зардуштийликнинг муқаддас китоби “Авесто” (Эрамиздан аввалги VII – XVI асрлар) бўлиб келган. Авесто даври жамиятидаги мактабларда индивидуал ўқитиш жамоавий ўқитиш билан бирга олиб борилар эди. Таълим берувчи “Авесто” китобларидан бирини очади ва таълим олувчилар навбатма – навбат келиб овоз чиқариб ўқийдилар, кейин эса ҳамма биргаликда ўқилганни такрорлаганлар, машқларни махсус тахтачаларда ёзганлар. Ақлий машқлар таълим берувчининг таълим олувчи билан эркин суҳбати давомида олиб борилган.

XI асрдаёқ Абу Али ибн Сино ўзининг “Тадбири манзил” номли илмий асарининг махсус “Амузиш ва парвариши модрасас фарзанд” (“Болаларни мактабда ўқитиш ва тарбиялаш”) бўлимида таълим олувчиларга жамоавий ўқитиш ҳақида қуйидаги тавсияларни беради:

1) агарда таълим олувчилар биргаликда ўқисалар, улар зерикмайдилар, фанни ўрганишга қизиқиш кучаяди; уларда бир – бирларидан ортта қолмаслик учун ўзаро мусобақалашиш истаги ривожланади, улар боланинг ўқиши яхшиланишига ёрдам беради.

2) ўзаро суҳбатларда таълим олувчилар китобдан ўқиш ёки катталардан эшитган қизиқарли маълумотларни бир – бирларига айтиб берадилар.

3) болалар биргаликда йиғилганларида бир – бирлари билан дўстлашадилар ва бир – бирларини ҳурмат қиладилар; улар фақатгина мусобақалашмайдилар; балки бир – бирларига ўқув материалларини ўзлаштиришда ёрдам берадилар, бу билан болалар мағрурланадилар, бир – бирларидан яхши одатларни ўрганадилар
. 

Бурҳониддин Зарнужи (XII аср) “Билим олиш йўлида ўқувчига маслаҳатлар” номли ўзининг илмий асарида дарс олиб бориш бўйича тавсиялар беради. унинг кўп йиллик дарс ўтиш тажрибалари асосида мазкур илмий асар яратилган ва XX асргача ўзига хос педагогика дарслиги сифатида Марказий Осиё мадрасаларида фойдаланиб келинган. Асарда мактабда дарс тахминан бир соатлар давом этиши кераклиги ёзилади. Таълим берувчи мактабда дарсга тушуниш ва ўзлаштириш мумкин бўлган ўқув материалларини танлаб олиши, дарсда ўрганиладиган материалларни тушунтириб бериш керак. Ўқув материалини шундай танлаш керакки, у икки маротаба такрорланганда ўзлаштирилсин. Шунинг учун у катта матнларни қисмларга бўлиш ва бошқа дарсларда уни албатта такрорлашни таклиф этади
.

XV асрда жамоавий ўқитишни ташкил этиш ғоясини Муҳаммад Тарағай Мирзо Улуғбек давом эттиради. У ўзининг мадрасаларида индивидуал машғулотлар тизимини бекор қилади ва жамоавий синф – дарс тизимига яқин бўлган шаклни жорий қилади. Умумий маърузани 50 – 70 нафар кишидан иборат катта гуруҳга одатда, ўз соҳасида машҳур бўлган олим мударрис (ўқитувчи - профессор) ўқийди, амалий машғулотларни эса 10 – 15 кишидан иборат кичик гуруҳга кичик мударрис (ўқитувчи) олиб боради. 

Ўша пайтдаги таълимнинг асосий методлари мунозара ва тортувшувлар ҳисобланган. Самарқанд мадрасаларида маърузаларни алломанинг ўзи ва Қозизода Румий, Мавлоно Муҳаммад Али Қушчи, Аваз Кармани ва бошқа шу каби машҳур олимлар ўқиганлар.

Муҳаммад Тарағай Улуғбек ва унинг издошлари томонидан математика (алгебра, геометрия, триганометрия), метофизика, астраномия, география, тарих ва шу каби фанлардан янги дарсликлар яратилди. Бу дарсликлар оддий ва тушунарли шаклда ёзилган. 

Мазкур таълим тизимида ҳам ўзига хос салбий томонлар бўлган, яъни жамоавий усулда XX аср мактабларида машҳур бўлган гуруҳли – лабаратория методида бўлгани каби ўзлаштиришни индивидуал хусусияти ҳисобга олинмаган. Яхши ўзлаштирмаган баъзи таълим олувчилар ҳам илғорлар қаторида бир қўлланмани ўрганишдан бошқасини ўрганишга ўз – ўзидан ўтаверган, керакли билимни эгаллай олмаган ҳолда мадрасани битириб чиқадилар
.
Таълим индивидуал – гуруҳли шаклида таълим берувчи машғулотларни бир таълим олувчи билан эмас, балки тайёрлик даражаси турлича бўлган турли ёшдаги болалар гуруҳи билан олиб боради. Бунда таълим берувчи навбат билан ҳар бир таълим олувчидан ўтилган материални сўрайди, янги мавзуни (материалларни) тушунтиради, мустақил ишлаши учун индивидуал топшириқлар беради, бошқа таълим олувчилар ўз ишлари билан шуғулланадилар. Ўқишни бундай ташкил этишда, таълим олувчилар машғулотларга йилнинг турли даврларда ҳамда куннинг турли вақтларида келишлари мумкин бўлган.

XV – XVI асрлар давомида Европада ишлаб чиқаришнинг ривожланиши кузатилди ва унинг натижасида таълим беришнинг оммавий шакли юзага келди. Улардан бири таълим олувчиларни ўқитишнинг гуруҳли (жамоали) тури деб аталади. Улар ғарбий Россия (Ҳозирги Белоруссия ва Украинанинг ғарбий қисмлари) даги биродарлик мактабларида илк бор қўлланилган ва ундаги ўқиш синф – дарс шаклининг асоси бўлган. Бу тизимлар XVII асрда Ян Амос Коменский томонидан “Буюк дидактика” асарида назарий жиҳатдан асослаб берилди ва оммалаштирилди. Олим педагогикага ўқув йили, ўқув куни, дарс машғулотлари орасидаги танаффус, ўқув таътиллари каби тушунчаларини киритган.

Синф – дарс тизими гарчи 350 йил аввал асосланган бўлсада, бугунги кунда ҳам кенг кўламда истеъмолда фойдаланиб келинмоқда. Унинг асосий мазмуни ўқув ишларини ташкил этишнинг ўзига хос шакли сифатида қуйидагилардан иборат бўлади:

· бир хил ёшдаги ва тахминан бир хилдаги тайёргарлик даражасига эга бўлган таълим олувчилар (ўқувчилар) синфни ташкил этади. Бу синф мактабда ўқишнинг умумий даврига асосан доимий тартибини сақлаб қолади;

· синф фаолияти ягона йиллик режа ва дастур асосида доимий дарс жадвали бўйича ташкил этилади, бунинг натижасида болалар мактабга йилнинг бир вақти ва олдиндан белгиланган кун соатларида келишлари керак бўлади;

· машғулотларнинг асосий бирлиги дарс ҳисобланади;

· дарс одатда бир фан ёки мавзуга бағишланган бўлади, шу боис таълим олувчилар синфда битта материал устида ишлайдилар;

· дарсда таълим олувчиларнинг ишига (фаолиятига) таълим берувчи раҳбарлик қилади, у ўз фани бўйича ўқиш натижаларини, ҳар бир таълим олувчини алоҳида билимини баҳолайди. Ўқув йили охирида педагогик жамоа, яъни таълим берувчилар хулосалари бўйича таълим олувчини кейинги синфга ўтиши ҳақида қарор қабул қилинди.

Синф – дарс тизими К.Д.Ушинский томонидан янада ривожлантирилди. У бу шаклнинг ҳамма устунликларини илмий асослаб берди. Дарс, айниқса, унинг ташкилий қурилиши (тузилиши) ва типологиясининг ихчам назариясини яратди.

К.Д.Ушинский ҳар бир дарснинг бир – бири билан кетма – кет боғланган қуйидаги учта қисмини ажратиб кўрсатди:

1). Илгари ўрганилган билимлар асосида янги билимларни англашни амалга ошириш ва таълим олувчиларда материални жадал қабул қилишга мақсадли кўрсатмани яратишга қаратилган қисм. Дарснинг бу қисми К.Д.Ушинскийнинг фикрича дарсга гўёки “эшик” ҳисобланади.

2). Асосий масалани ҳал этишга йўналтирилган қисм. Бу қисм дарснинг муҳим марказий қисми ҳисобланади.

3). Амалга оширилган фаолиятга якун ясаш ва билим, кўникма ва малакаларни мустаҳкамлашга қаратилган қисм. Бу қисм дарснинг хулосалаш ва умумлаштириш қисми бўлиб, ҳисобланади.

Дарсни ташкил этишнинг илмий асосларини ишлаб чиқишга А.Дистервег ҳам катта ҳисса қўшди. У таълим берувчи ва таълим олувчиларнинг фаолиятига тааллуқли ўқитиш тамойиллари ва қоидалари тизимини ишлаб чиқди ҳамда таълим олувчиларнинг ёши имкониятларини ҳисобга олишни зарурлигини асослаб беради.

Алоҳида ўқув фанларини ўқитиш методикаси ва дидактикасига оид асарларда таълимнинг синф – дарс тизимининг афзалликлари ва камчиликлари кўрсатилиб берилади. Қуйида улар тўғрисида тўхталамиз.

I. Афзалликлар:

· яхлит ўқув – тарбиявий жараённинг тартибли (тизимли) кетишини таъминловчи аниқ ташкилий тизим;

· жараёнларнинг оддий бошқарилиши;

· муаммонинг жамоа бўлиб муҳокама қилиниши, масаланинг ечимини биргаликда излаш жараёнида таълим олувчилар ўртасида ўзаро муносабатларнинг шаклланиш имконияти;

· таълим берувчининг таълим олувчилар ва уларнинг тарбиясига доимий эмоционал таъсир кўрсатиши;

· таълимнинг эмоционаллиги (зеро, таълим берувчи бир вақтнинг ўзида таълим олувчиларнинг катта гуруҳи билан иш олиб боради), ўқув фаолиятига мусобақалашиш элементларини киритиш учун шароитнинг яратилиши, билимсизликдан билимларни ўзлаштириш сари ҳаракатларнинг мунтазамлиги ва изчиллиги.

II. Камчиликлари:

· тизимнинг билимларни асосан ўрта даражада ўзлаштирувчи таълим олувчилар учун мўлжалланганлиги, бўш ўзлаштирувчи таълим олувчилар учун қийинчиликларнинг юзага келиши ва кучли ўзлаштирувчи таълим олувчиларнинг қобилиятларининг ривожланиш суръатининг ортга сурилиши;

· таълим берувчи учун ўқитиш мазмуни ва ўқитиш суръатлари ҳамда методлари бўйича индивидуал ишларни ташкил этиш, шунингдек, таълим олувчиларнинг индивидуал хусусиятларини ҳисобга олишда қийинчиликларни юзага келиши;

· катта ва кичик ёшли таълим олувчилар ўртасидаги муносабатларнинг қарор топмаслиги.

XIX аср охири XX аср бошларида ақлий ривожланишида фарқи бўлган таълим олувчиларни ўқитишда индивидуаллаштиришга эътибор қаратиш масаласи айниқса долзарб аҳамият касб этади. Шунга мос равишда таълимнинг танлаб ўқитиш шакли юзага келди. Бу АҚШ да Батов ва Европада Маннчеймс тизимларида яққол сезилади.

XX аср бошида Европа ва АҚШ да таълим олувчиларнинг индивидуал, фаол, мустақил ўқув ишларини таъминлашга қаратилган кўплаб таълим тизимларининг самарадорлиги синаб кўрилган. Улар орасида 1905 йили Массачусетс штатининг Дальтон шаҳрида ўқитувчи Елена Парк Херст томонидан биринчи бор қўлланилган таълимнинг индивидуаллаштирилган тизими сифатида эътироф этилган. Бу тизим дальтон – режа номи билан педагогикага ва мактаб тарихига кирди. Бу баъзан лабаратория ёки устахоналар тизими деб ҳам аталади. Бу тизимнинг мазмун – моҳияти қуйидагиларда намоён бўлади:

· ўқув фаолиятининг мувоффақияти мактабда ишлаш суръатининг ҳар бир таълим олувчининг имкониятлари, уларнинг қобилиятларига мослаштирилишига боғлиқ;

· таълим фаолияти учун устун турадиган ўқишни анъанавий ташкил этиш таълим олувчининг мустақил ўқув фаолиятининг маркази ҳисобланиши;

· таълим берувчи ўз вазифасини одоб билан бажариши;

· синф лабароторияларининг устахоналар билан алмаштирилиши, ўқитувчининг янги материални тушунтирмаслиги, балки уни таълим олувчининг ўзи лабаратория ёки устахоналарда таълим берувчидан олинган топшириқ асосида мустақил шуғулланишлари ва зарур бўлган пайтларда таълим берувчидан ёрдам сўрашлари асосида ўзлаштириши ва шу кабилар.

XX асрнинг 20 – йилларида мактаб ишлари илмий тадқиқот институти таълимнинг лойиҳали тизимини тарғиб қила бошлади. Уни америкалик У.Кельпатрик ишлаб чиққан. Таълимнинг бу тизимининг мазмуни таълим олувчиларнинг ўзлари лойиҳа ишлари мазмунини танлаб олишларидан иборат. У мавжуд ҳақиқий ҳаёт билан боғланган бўлиши ва ўқув гуруҳи иқтисослашларига қараб (йўналишлари) ижтимоий – сиёсий, хўжалик ишлаб чиқариш ёки маданий турмуш томонларини акс эттириши керак бўлган.

XX асрнинг 60 – йилларида Трамк режаси жуда машҳур бўлиб кетди. Уни америкалик профессор педагог Люйд Транк ишлаб чиққан. Ўқитишнинг ташкил этишнинг бу шакли катта аудиторияларда (100 – 150 одам) умумий машғулотларни, 10-15 кишилик гуруҳларда эса амалий машғулотларни эса ва таълим олувчиларнинг индивидуал ишларини ҳам биргаликда олиб боришни таклиф этади. Бунда турли хилдаги техник воситалардан фойдаланиб умумий маърузаларни олиб боришга ўқув вақтининг 40 фоизи ажратилади. Шунингдек, кичик гуруҳлардаги машғулотларга (амалий машғулотлар) эса ўқув вақтининг 20 фоизини ва кабинет ёки лабораторияларда индивидуал мустақил ишларни бажаришга ўқув вақтининг 40 фоизи ажратилади.

XX асрнинг 70 – йилларида ўқишни ташкил этишнинг ноанъанавий шаклларини излаш давом эттирилди. Тажриба ва синов мактабларини излаш биринчи навбатда синф – дарс тизимини модернизациялаштириш фикри билан боғлиқ бўлган. Изланишларнинг асосий масаласи – ўқишни индивидуаллаштиришдан иборат эди. 

Биринчи университетлар пайдо бўлиши билан таълимнинг маруза - семинар шакли юзага кела бошлайди. У яратилган пайтдан бери мазкур тизим деярли ўзгармаган. Маъруза, семинар ва лабаратория ишлари, донсультация ва танлаган касби бўйича амалиёт ҳозиргача маъруза – семинар тизим сифатида ўқишнинг асосий шаклларидан бири бўлиб келмоқда. Маруза – семинар тизими ўзининг соф кўринишида олий ва олий мактабдан кейинги таълим амалиётида қўлланилади. 

Ўзбекистонда уч йиллик ўрта махсус, касб – ҳунар таълимини тадбиқ этилиши билан маъруза – семинар тизимидан академик лицей ва касб – ҳунар коллежларида ҳам улардан фойдалана бошланди. Охирги пайтларда маъруза – семинар тизими элементларидан ўрта мактабларнинг катта синфларида ҳам қўлланила бошланди.

Демак, қадим замонларданоқ жамиятнинг етук кишилари ўқитиш ишини ташкил қилишнинг ижтимоий тараққиёт эҳтиёжларига жавоб берадиган шаклларини топишга уринганлар (5.1.1-расм
). 

Бугунги кунда дарсларни ташкил этишга нисбатан қуйидаги дедактик талаблар қўйилмоқда:

1. Дарснинг мақсади ва вазифаларининг аниқлиги ҳамда педагогик жиҳатдан тўғрилиги.

2. Дарснинг таълимий, тарбиявий ва шахсни ривожлантирувчанлик вазифаларининг бирлиги ва узвийлиги.

3. Ўқитишнинг яхлит дарс ва унинг маълум қисмлари, вазифалари ҳамда мазмунига мувофиқ келадиган таълим олувчиларнинг билиш фаолликлари ва мустақил фаолиятларини таъминлашга хизмат қилувчи мақбул методларни танлаш.

4. Машғулотларнинг турли шакллари: жамоа; гуруҳли ва якка тартибдаги шаклларини мақьбул равишда қўшиб олиб бориш.

5. Таълим берувчининг раҳбарлик вазифаси билан таълим олувчининг фаол билиш фаолиятини бирга олиб бориш.

6. Дарсларнинг ўзаро узвий ва диалектик хусусиятга эга бўлишига эришиш.

7. Таълим олувчиларнинг ёш ва психологик хусусиятларини инобатга олиш.

8. Дарсда таълим олувчиларни ўқитиш ва тарбиялаш учун қулай шарт-шароит яратиш.

9. Дарсларни демократик тамойиллар асосида ташкил этиш.

10. Дарсда таълим олувчилар эркинлигини таъминлаш
.

Демак, таълим олувчиларни билим, кўникма ва малака билан қуроллантиришда машғулотнинг асосий қисмини ишғол қилган таълим шакли у ёки бу кўринишдаги дарс турини ташкил этар экан

Ҳозирги вақтда таълим муассасалари ўқитувчиларини қайта тайёрлаш учун электрон дарсликлар қўлланиладиган ўқув лабораториялари яратилмоқда. Масофадан ўқитишнинг инновацион воситаларини жадал суръатларда татбиқ этиш асосида таълим хизматлари бозори яратилади. Бу жуда муҳим. Чунки масофадан ўқитишнинг вазифаларидан бири периферияда таълим соҳаси истеъмолчиларини олий сифатли ўқув маҳсулотлари билан таъминлаш, энг сифатли дидактик маҳсулотни танлаш ҳуқуқини тақдим этиш ҳисобланади.

Масофадан ўқитиш асосини таҳлил қилиб, қуйидаги хулосаларга келиш мумкин:

1. Масофадан ўқитишнинг юзага келиши жамиятнинг эҳтиёжлари ва ижтимоий буюртмалар билан белгиланади.

2. Масофадан ўқитиш коммуникация воситаларининг техник тараққиёти билан узвий боғлиқ, бинобарин, у бу воситаларнинг эволюцияси билан детерминацияланган.

3. Таълим жараёнида масофадан ўқитишдан фойдаланиш натижасида таълим тизимида ўқитишнинг синхрон жараёнидан асинхрон жараёнига; нофаол ўқитишдан фаол ўқитишга; ўқув материалини статистик тақдим этишдан видео ва анимациялардан динамик фойдаланишга; реал объектлардан фойдаланишдан виртуал объектлардан фойдаланишга; ўқув материалини умумий тарзда тақдим этишдан индивидуал ишга; ўқув материалини бир йўналишда тақдим этишдан ҳамкорликда (интерфоал) тақдим этишга ўтилади.

Масофадан ўқитиш – турли географик минтақаларда жойлашган ўқитувчи ва талабани боғловчи жараён бўлиб, ўзаро алоқалар махсус технологиялар ёрдамида амалга оширилади. Ўзаро алоқаларни амалга оширишда турлича усуллар қўлланилади: почта ва телефакс орқали типографик босма материаллар алмашиш, аудио-конференция, видеоконференция, компьютер орқали виртуал конференция. Таълим муассасасидан узоқда яшовчилар, қатнаб ўқиш учун шароити бўлмаганлар, малакасини оширишни хоҳловчилар, ногиронлар ва яна бошқа турли сабабларга кўра бевосита олий таълим муассасаларида билим олиш имкониятига эга бўлмаганлар ўртасида масофадан туриб билим ва таълим олишга талаб ортиб бориши табиий. Айниқса, иш билан банд бўлган катта ёшдаги кишилар, иккинчи мутахассислик бўйича таълим олишни хоҳловчилар учун масофавий таълим жуда қулай воситадир.

Масофавий таълимни беш асосий ҳолат билан тавсифловчи таълим сифати:

· ўқитувчи ва талабанинг мавжудлиги ва улар ўртасида ўзаро келишув бўлиши;

· таълим муассасаси ва ўқитувчининг талабалар билан бир-бирларидан маълум масофада эканлиги;

· ўргатувчи ва талабаларнинг ўзаро иккиёқлама мулоқоти;

· масофавий ўқиш учун мўлжалланган махсус материалларнинг мавжудлиги;

· ҳар икки томоннинг компьютер ва бошқа техника ва коммуникация билан таъминланганлиги.

Масофавий ўқитиш жараёни таълим соҳасига нафақат замонавий педагогик ва ахборот технологиялари, балки бир қатор янги тушунча ва атамаларни ҳам олиб кирди:

· виртуал синф (гуруҳ);

· ўқитишнинг таъминоти;

· ўқув телекоммуникация лойиҳалари;

· тескари алоқа;

· диалогли технология;

· компьютер алоқаси;

· телеконференция;

· координатор, модератор, телеконференция фасилатори, тьютор.

Виртуал синф (гуруҳ) – ўқув топшириқларини бажаришда талабаларнинг компьютер тармоқлари орқали амалга оширадиган биргаликдаги ҳаракатларининг умумлашмаси.

Ўқитишнинг таъминоти – масофавий таълимда ўқитувчи томонидан масофадан турган ҳолда талабага турли ўқув материаллари ва маълумотлар орқали ёрдам бериб бориш.

Ўқув телекоммуникация лойиҳаси бир мақсадга эришишга қаратилган талабаларнинг биргаликдаги (жамоавий) фаолиятларидир. Бунда талаба олдига ўқув характеридаги мақсад эмас, балки илмий ёки ишлаб чиқариш фаолиятини моделлаштирувчи мақсад қўйилади. Шу билан талабаларга жамоа бўлиб ишлаш, меҳнатни тақсимлаш каби кўникмаларни ҳосил қилишда ёрдам беради. Ўқув телекоммуникация лойиҳасининг муҳим белгилари:

· унинг вақти аниқ ва чекланганлиги (бир неча ҳафтадан 2-3 ойгача муддат);

· виртуал синф ҳосил қилувчи лойиҳанинг барча қатнашувчилари ўзаро ахборот алмашишда компьютер телекоммуникация тармоқлар ва дастурий воситалардан фойдаланишлари;

· лойиҳа кординатори томонидан талаба фаолиятини аниқ ташкил қилиш зарурлиги.

Масофавий ўқитишда тескари алоқа – масофавий талаба фаолиятини ўқитувчи томонидан баҳолаш натижасига кўра педагог томонидан талабага юборилаётган ахборот оқимидир. Бу жараёнда педагог талабанинг ўзлаштиришга ўз муносабатини билдиради ва унинг фаолиятини баҳолайди. Ўз вақтида ва рационал ташкил қилинган тескари алоқа ўқитиш фаолиятини барқарор рағбатлантириш позициясини шаклланишига олиб келади. Анъанавий ўқитишда тескари алоқа ўқитувчи томонидан овоз интонацияси, турли мимика ҳаракатлари орқали осонлик билан ўрнатилиши мумкин. Масофавий таълимда ўқитувчи ва талабанинг кўпгина вербал имкониятлари чекланганлиги сабабли ҳам тескари алоқа масофавий таълимни ташкил қилиш ва режалаштиришда муҳим аҳамиятга эга.

Диалогли технология – эркин мулоқот ўрнатишда дастурий таъминот, қурилмалар, шунингдек, шахсларнинг ўзаро мулоқотлари ва фаолиятининг уйғунлигидан иборатдир.

Телеконференция – манфаатдор кишиларнинг турли ахборот ва хабарларни ўзаро алмашиш усули.

Масофавий таълим ҳозирги кунда дунё миқёсида ривожланишнинг янги босқичига қадам қўймоқда. Бу ўқитишнинг асосий технология ва усуллари ўзгармай қолган ҳолда асосан, янгидан-янги техник воситаларнинг ривожланиб, омма имкониятлари даражасида айланиб бораётганлиги билан боғлиқ.

Агар 80-йилларда масофавий таълим учун ўқув материаллари ва уларни етказиб бериш ўқитувчи ва талаба орасидаги мулоқотлар технологияси анчагина содда бўлган бўлса, ўша йиллар ўтиб ҳаётга янги техник ва технологик воситаларнинг кириб келиши билан аҳвол тамомила ўзгарди. Масофавий таълимга микротўлқинли телевидение, аудиографик, сиқилган видео, телеконференция, аудиконференция каби турли интерактив воситалар кириб келди. Улар қаторида масофавий таълимда сўнгги пайтда янада янги рақамлаштирилган технологиялар қўлланила бошланди. У ўзида гипермедиа программаларини мужассамлаштириб, талабага ўқув-услубий материалларни қай даражада ўзлаштирганлигининг назоратини бевосита ўзи амалга ошириш имконини беради. Шу билан бирга, ўзига қулай, уйи ёки иш жойидан туриб ИНТЕРНЕТ ёки бошқа тармоқлар орқали умумий маълумотлар базасига, видеокурсларга, аудиоматериалларга ва бошқа дастурий таъминотларга уланиши ва фойдаланиши мумкин. Масофавий таълимнинг ўқув-услубий материалларини қабул қилиш ва жўнатиш тўғрисида кейинроқ батафсил тўхталамиз.

Масофавий таълим қуйидаги ривожланиш стратегияларига эга:

1. Ўқув муассасалари масофавий таълимни ўзларининг якка дастурлари тарзида ташкил қилишдан чекиниб, уни таълим муассасаларининг ўзаро муносабатлари кўринишига олиб чиқиши.

2. Ўқув муассасалари аниқ дастурлар эҳтиёжидан келиб чиқиб, уларга янги технология имкониятларини мослаштириш мақсадида масофавий таълимни ташкил қилиш ва бошқаришни такомиллаштириши.

3. Таълим муассасалари масофавий таълимнинг мақсад ва келгусидаги ҳолатини ойдинлаштириб олиши зарурлиги. Шунингдек, масофавий таълимнинг ўқув, техник ва маъмурий мақсадларини аниқлаб олиши, масофавий таълимни йўлга қўйишда қандай ўқув дастурлари ютуққа олиб келиши, масофавий таълимни жорий қилиш кўлами қай даражада бўлиши лозимлиги каби муаммолар ҳал қилиниши.

4. Таълим муассасалари ўзаро биргаликдаги ҳаракатларининг моделини ишлаб чиқиши лозим. Бу модель ўрта мактаб, касб-ҳунар коллежлари, олий таълим муассасалари, ишлаб чиқариш бизнесларининг потенциал муносабатлари ҳамда минтақа, мамлакатдаги ва бошқа чет эл ўқув муассасалари билан ўзаро муносабатларини акс эттириши лозим.

Масофавий таълим ўзининг ривожланиш босқичида олий таълимда келажакдаги жиддий ўзгаришларга сабаб бўлувчи омиллардан бири эканлигини кўрсатди. Шу ўринда масофавий таълимнинг бошқа шакллари нисбатан афзалликлари ва қулайлиги, жумладан, таълим сифати ва самарасини оширишга ижобий таъсирини ўрганиш муҳим масалалардан биридир.

Янги ахборот технологиялари таълим жараёнининг сифати ва даражасига жиддий талаблар қўяди. Ахборот технологияларини қўллаш орқали ўқув-тарбиявий жараён сезиларли даражада оптималлаштирилади. Шунингдек, улар асосий икки тамойил – интеграциялашганлик ва технологиялашганликни жорий қилишни таъминлайди.

Шундай қилиб, масофавий таълим тизимини яратиш ва йўлга қўйиш орқали мутахассис ўз-ўзини ўқитиш жараёнига айлантириб, шу орқали ахборотни узатиш жараёнини янги билимнинг юзага келиш жараёнига айланишига олиб келади.

Техник, технологик, информацион, норматив, ташкилий ва масофавий таълим жараёнининг бошқа ташкил этувчилари ўзаро мувофиқ равишда ривожлангандагина масофавий таълим соҳасида ахборот технологиялари ва телекоммуникация воситаларини қўллашдан максимал самара олиши мумкин.

Шундай қилиб, масофавий таълим бирданига ва тўлиғича содир бўлган эмас. Ривожланиш жараёни секин-аста амалга ошиб борган. Билим беришнинг янги технологиялари пайдо бўлиб бориши билан масофавий таълим тизимида қўлланила бориб, унинг турли кўринишлари таррақий эта борган. Ҳозирга келиб эса, масофавий таълим технологияларининг турли авлодлари ва мультимедияни ўз ичига олган тўлиқ мультимедиялаштирилган материалларга асосланган модели кўринишини олди. Буларнинг барчаси технологиялар бир-бирининг ўрнини эгаллаши эмас, балки бир-бирларини тўлдиришлари натижасидир.

Масофавий таълимнинг ривожланиш тарихига назар ташласак, у XIX асрдаёқ почта орқали ёзма ва босма материаллар тарқатиш билан ўзини намоён қилган. Бу тизим “почта орқали курслар” деб номланиб, талабалар ўқув қўлланма, дарсликлар, қўшимча адабиётлар рўйхати билан таъминланганлар. Бу курсларда талаба саволларга ёзма жавоблар қайтариши ва шу орқали масофадан туриб ўқитувчи томонидан текширилган ва баҳоланган. Радио (1920 йилларда) ва телевидение (1950 йиллар) пайдо бўлиши билан бу “янги” информация ва коммуникация технологиялари масофавий таълимга янги шакл олиб кирди.

1.2. Махсус фанларни ўқитишда таълимнинг масофавий шакллари.
Ҳозирги замон ахборот ва телекоммуникацион воситалари талабаларга ўрганиладиган ҳар бир предметни қийинлик даражасига кўра танлашга, шунингдек, уларни ўзларининг қизиқиши ва касбий режаларига мувофиқ ҳолда ўрганишга имкон беради. Бу ҳол таълимда ўтмишдан сақланиб келаётган эски қарашларни ўзгартиради. Масофавий таълим бериш усули Республикамиз сарҳадларини босиб ўтиб, мустақил давлатлар ҳамдўстлиги ва жаҳон миқёсидаги йирик таълим марказлари билан мулоқотда бўлиб, таълим олишнинг янги замонавий яхлит таълим имкониятини яратишга хизмат қилади. Бу борада юртимиз талим муассасаларида ҳам салмоқли ишлар амалга оширилмоқда. Хусусан, пойтахтимизда жойлашган барча нуфузли олийгоҳларда талабаларимиз жаҳоннинг бошқа мамлакатларида фаолият кўрсатаётган пешқадам профессор-ўқитувчилар, экспертлардан таълим олиш имкониятига эга бўлдилар. Бундан ташқари жорий тизим янги билим ва тажрибаларни тезкор етказиш, таълимнинг иқтисодий самарадорлигини ошириш, ўқув жараёнида аудио-видео, анимация, графикалардан кенг фойдаланиш имкониятлари пайдо бўлди. 

“Масофавий таълим” атамаси рус ва инглиз тилларида яратилган манбаларда ўзининг барқарор ўрнига эга бўла олмаган. Ушбу тушунча “масофали таълим” (distant education), “масофадан ўқитиш” (distant learning) каби вариантларда ҳам қўлланилади
.

Масофадан ўқитиш – ўқув ахборотлари алмашиниш воситалари (ернинг сунъий йўлдоши, телевидение, радио, компьютер алоқаси ва бошқалар)га таянилган ихтисослаштирилган ахборот муҳити ёрдамида мамлакат аҳолисининг кенг қатламига ва хорижий давлатларга масофадан туриб тақдим этиладиган таълим хизматлари мажмуидир. Масофадан ўқитишнинг ахборот-таълим муҳити маълумотлар, ахборот ресурслари, ўзаро мулоқот баёнлари, фойдаланувчиларнинг таълим олишга бўлган эҳтиёжларини қондиришга йўналтирилган дастурий ҳужжат ва ташкилий-услубий таъминот мажмуидан иборат.

Масофадан ўқитиш узлуксиз таълим шаклларидан бири бўлиб, инсоннинг таълим ва ахборот олиш ҳуқуқини таъминлашга қаратилади.

Масофадан ўқитиш – талабанинг мустақил билим олиш тамойилига таянувчи таълим жараёнининг янги тузилмаси. Таълим муҳити шу билан характерланадики, таълим олувчилар кўпинча ёки доимо фазо (ёки вақт) жиҳатдан ўқитувчидан узоқда бўлишади. Айни вақтда улар истаган пайтда телекоммуникация воситалари ёрдамида мулоқот қилиш имконига эга бўладилар.

Масофадан ўқитиш технологияси биринчи марта 1969 йилда Буюк Британия премьер-министри Г.Вильсон ташаббусига кўра шакллантирилган деб ҳисобланади. АҚШда 75% дан зиёд олий таълим муассасаларида шунга ўхшаш ўқитиш тизими ўтган асрнинг 60-йиллари ўрталарида қўлланила бошланган
 

Европада масофадан ўқитиш 70-йилларнинг бошларида АҚШ, Буюк Британия, Германия, Франция, Австралия ва бошқа кўплаб мамлакатларда жадал ривожлана бошлади. Ҳозирги вақтда Европа мамлакатларида масофадан ўқитишни жорий этган ўқув муассасалари сони анча кўпайган.

Жумладан, АҚШнинг NTV миллий технология университети, ОU – Буюк Британиянинг очиқ ва Сарей университетлари, СNED – Франция миллий масофавий таълим маркази, Евро Осиё масофадан ўқитиш халқаро ассоциацияси, Россия Ахборот ИТИи, Россия системали интеграция ИТИи, ўқитиш ахборотлаш институти, Россия ўқитиш академиясининг лабораторияси ва институти, масофадан ўқитиш федерал маркази, масофадан ўқитишнинг ахборот аналитик таъминоти маркази ва бошқалар мисолида кўзга ташланади
АҚШ, Канада, Буюк Британия, Германия ва Франция каби мамлакатларининг етакчи олий таълим муассасалари ўзларининг телекомпьютер тизимига эга. Янги ахборот технологиялари минтақавий уюшмаларда кўпроқ қўлланилади. Ҳозирги замон тизимининг зиддиятларидан бири – бу билимларнинг жадал суръатлар билан ортиши ва индивид томонидан уларни ўзлаштириш имкониятининг чекланганлигидир. Бу зиддият педагогик назариядаги “шахснинг ҳар томонлама ривожланиши” мутлақ идеалидан воз кечиш ва янги идеал – инсоннинг ўзлигини максимал даражада намоён этиш ёки “мустақил билим олиб, камол топиши” идеалини қабул қилишни тақозо этади. Агар таълим технологиялари ўзгартирилмаса, у ҳолда мутахассисларнинг қандай билим захираси ва қандай малакага эга бўлишини тасаввур қилиш мумкин. Талабалар одатдаги технологияларга қараганда ахборот коммуникацион технологиялари ёрдамида билимларни 40-60 фоизгача тез ва қисқа муддатда ўзлаштиради
. Шунинг учун ҳам масофадан ўқитиш бутун дунё миқёсида жуда тез ривожланмоқда. 

Таълимнинг масофадан ўқитиш турига ўтишнинг жаҳон тенденцияси ана шу технология бўйича кадрлар тайёрловчи таълим муассасалари сонининг ортиши билан кечмоқда.

Масофавий ўқитиш тизимини яратиш тажрибаси шуни кўрсатадики, компьютер тармоғи орқали таълим бериш ўз асосига кўра ривожланувчи тизимдир. Кейинги йилларда компьютер телекоммуникацион тармоқлари жадал ривожланмоқда. Улардан самарали фойдаланиш учун услубий таъминотни янада яхшилаш тақозо этилмоқда. 
Ҳозирги вақтда компьютер технологиялари таълим жараёнининг ажралмас қисмига айланади ва ҳар бир таълим муассасасида ахборот–таълим тизимини яратиш масаласи қўйилмоқда. Бу тизим ҳам ўқитувчи, ҳам тарбиячи ролини бажаради ва ўқув-амалий мақсадидаги тезкор ахборот манбаига айланади. Унинг вазифаси ўқув жараёнини техник жиҳатдан бошқариш, ўқитишнинг сифат ва миқдор кўрсаткичларини таҳлил қилиш ва аниқлаш, таълим самарадорлигини таъминлашдан иборат (1.2.1-расм).



Ҳозирги вақтда тақдим этилган материални таълим олувчиларнинг мустақил ўрганишлари учун кейс-технология тарзидаги ўқув-услубий таъминот ишлаб чиқилган. Унинг таркибига дарсликлар, улардан фойдаланиш бўйича тавсиялар, турли кўргазмали қўлланмалар киритилган.

Масофавий таълим – турли географик минтақаларда жойлашган ўқитувчи ва талабани боғловчи жараён бўлиб, ўзаро алоқалар махсус технологиялар ёрдамида амалга оширилади. Ўзаро алоқаларни амалга оширишда турлича усуллар қўлланилади: почта ва телефакс орқали типографик босма материаллар алмашиш, аудиоконференция, видеоконференция, компьютер орқали виртуал конференция. Таълим муассасасидан узоқда яшовчилар, қатнаб ўқиш учун шароити бўлмаганлар, малакасини оширишни хоҳловчилар, ногиронлар ва яна бошқа турли сабабларга кўра бевосита олий таълим муассасаларида билим олиш имкониятига эга бўлмаганлар ўртасида масофадан туриб билим ва таълим олишга талаб ортиб бориши табиий. Айниқса, иш билан банд бўлган катта ёшдаги кишилар, иккинчи мутахассислик бўйича таълим олишни хоҳловчилар учун масофавий таълим жуда қулай воситадир.
Масофавий таълим ривожланишида қуйидаги тенденциялар ҳам муҳим ҳисобланади:

1. Янги ахборот технологиялари ёрдамида касбий тайёргарлик маълумотларини берувчи таълим муассасалари сонининг ортиб бориши;

2. Таълим муассасалари ташкилий тизимларининг ўзаро мувофиқлаштирилиши
.

Масофадан ўқитиш асосини таҳлил қилиб, 1.2.2-расмда қайд қилинган қуйидаги хулосаларга келиш мумкин


1.2.2-расм. Масофавий ўқитиш асослари таҳлили 

Масофавий таълимни беш асосий ҳолат билан тавсифловчи таълим сифати:

· ўқитувчи ва талаба ўртасидаги ўзаро мулоқот;

· ўқитувчининг талабалар билан бир-бирларидан маълум масофада эканлиги;

· ўқитувчи ва талабаларнинг ўзаро иккиёқлама мулоқоти;

· масофавий ўқиш учун махсус материалларнинг мавжудлиги;

· ҳар икки томоннинг компьютер ва бошқа техника ва коммуникация билан таъминланганлиги 
Масофавий таълимни ташкил этиша ўқитувчиларнинг фаолияти фақатгина ўқув ахборотларини узатиш билан чекланмайди. Шу сабабли бу турдаги таълимни ташкил этишга бир неча мутахассис жалб қилинаи. Улар ўз вазифаларига кўра турлича номланади. Хусусан: 

1. Ўқитувчи – масофавий таълимни ташкил этишда фойдаланиладиган ўқув-методик қўлланмаларнинг муаллифи.

2. Модератор – масофавий таълим олувчиларнинг мустақил фикрлаш ва ишлаш

қобилиятларини ривожлантиради, билиш фаолиятларини фаоллаштиради.

3. Тьютор (лот. “tutorem”) – ўқув курслари учун интерфаол методларни танловчи, маъруза ўқитувчиси билан талаба ўртасида таълимий алоқани ўрнатувчи устоз, мураббий.

4. Эдвайзер (фр. “avisen” – “ўйламоқ”, “advisor” – “ўйловчи”) таълим олувчилар томонидан индивидуал, мустақил бажарилиши вақтида методик ёрдам берадиган маслаҳатчи.

5. Фасилитатор (лот. “facilis”, ингл. “facilitator” – енгил, қулай) – масофавий таълим олувчилар мулоқотини ривожлантирувчи, шунингдек, гуруҳлар фаолиятини холис, самарали баҳоловчи педагог.

6. Инвигилатор – масофавий таълим асосида ташкил этиладиган ўқитиш натижаларини назорат қилувчи мутахассис-педагог
. 


1.2.3-расм. Масофавий таълимнинг ривожланиш стратегиялари 
Маълумки, ўқитишда таълимнинг тарбиявий ва ривожлантирувчи вазифаларга йўналтирилганлик тамойилига кўра, ўқитувчи томонидан талабаларда маълум билим, кўникма ва малакаларни шакллантираётиб, аниқ бир мавзу бўйича дарснинг тарбияловчи ва ривожлантирувчи салоҳиятини унутмаслик назарда тутилади.

Масофавий таълим ўзининг ривожланиш босқичида олий таълимда келажакдаги жиддий ўзгаришларга сабаб бўлувчи омиллардан бири эканлигини кўрсатди. Шу ўринда масофавий таълимнинг бошқа шакллари нисбатан афзалликлари ва қулайлиги, жумладан, таълим сифати ва самарасини оширишга ижобий таъсирини ўрганиш муҳим масалалардан биридир.
Масофавий таълим ҳозирги кунда дунё миқёсида ривожланишнинг янги босқичига қадам қўймоқда. Бу ўқитишнинг асосий технология ва усуллари ўзгармай қолган ҳолда асосан, янгидан-янги техник воситаларнинг ривожланиб, омма имкониятлари даражасида айланиб бораётганлиги билан боғлиқ.

Янги ахборот технологиялари таълим жараёнининг сифати ва даражасига жиддий талаблар қўяди. Ахборот технологияларини қўллаш орқали ўқув-тарбиявий жараён сезиларли даражада оптималлаштирилади. Шунингдек, улар асосий икки тамойил яъни, интеграциялашганлик ва технологиялашганликни жорий қилишни таъминлайди.

Техник, технологик, информацион, норматив, ташкилий ва масофавий таълим жараёнининг бошқа ташкил этувчилари ўзаро мувофиқ равишда ривожлангандагина масофавий таълим соҳасида ахборот технологиялари ва телекоммуникация воситаларини қўллашдан максимал самара олиши мумкин.

Хулоса ўрнида шуни айтиш жоизки, масофавий таълим бирданига ва тўлиғича содир бўлган эмас. Ривожланиш жараёни секин-аста амалга ошиб борган. Билим беришнинг янги технологиялари пайдо бўлиб бориши билан масофавий таълим тизимида қўлланила бориб, унинг турли кўринишлари таррақий эта борган. Ҳозирга келиб эса, масофавий таълим технологияларининг турли авлодлари ва мультимедияни ўз ичига олган тўлиқ мультимедиялаштирилган материалларга асосланган модел кўринишини олди. Буларнинг барчаси технологиялар бир-бирининг ўрнини эгаллаши эмас, балки бир-бирларини тўлдиришлари натижасидир.

1.3.Махсус фанларни ўқитиш шакллари: маъруза, амалий, семинар, лаборатория, мустақил таълим.
Маъруза – олий таълимни ташкиллаштиришнинг асосий шакли.

Маъруза ўқув жараёнининг асосий бўғини, олий таълим муассасасида дарс беришнинг асосий шаклларидан биридир. У талабаларнинг дунёқарашини шакллантиришда катта рол ўйнайди.

Маъруза (арабча, лекция (лотинча - “lectio”) - ўқиш) – ўқув материаллари, бирор масала, мавзу кабиларнинг изчил, маълум бир тизимига солинган баёнидир.

Ўзбек тилига араб тилидан кириб ўзлаштирилган маъруза сўзи қўлланилади. Маъруза ўқитишни ташкил этишнинг етакчи шакли ҳисобланиб, қуйидаги вазифаларни амалга оширишга имкон беради:

Йўналтирувчилик – талабаларни ўқув материалининг асосий ҳолатларига, уни келгуси иш фаолиятидаги ўрни ва аҳамиятига диққат қилишларига имкон беради;

Ахборотлилик – ўқитувчи маъруза вақтида ҳолат, асосий илмий далиллар ва хулосалар моҳиятини очиб беради;

Методологик – маъруза вақтида ўқитиш усуллари таққосланади, илмий изланишнинг асосийлари намоён этилади;

Тарбияловчилик – маъруза ўқув материалига ҳиссий-баҳолаш муносабатида бўлишни уйғотиш;

Ривожлантирувчилик – билим олиш қизиқишларини ривожлантиришга ёрдам беради.

Маърузада мавзунинг асосий саволлари кетма-кетлик асосида юритилади.

Маъруза илмий характерга эга бўлиши, турли назарий йўналишлар, илмий мактабларнинг асосий ғояларини талабалар онггига етказиши ва олган билимини ишончга айлантириши керак.

Ҳар қандай маърузанинг энг зарур шарти тингловчилар билан қизғин алоқага киришишдир. Маърузани кўтаринки руҳ билан ўқиш керак.

Маъруза ўқиш энг аввало, унга тайёрланишдан бошланади. Шунинг учун биринчи навбатда маъруза мавзуси бўйича адабиётлар танлаш, ҳамда улар билан танишиб чиқиш керак.

Маърузада талабалар ўтилаётган фаннинг дастури асосида мавзуга оид билимлар ва унга доир охирги эришилган ютуқлар билан биринчи марта таништирилади, ечимини топган ва ечимини кутаётган муаммолар ҳақида тушунчалар берилади. Маъруза – билимлар мажмуасини беришнинг энг рационал усулидир.

Маърузанинг функциялари ва унга қўйиладиган талаблар
Маъруза талабалар билан мулоқотда бўлишнинг алоҳида шакли бўлиб, уни бошқа ҳеч қандай ўқув шакли билан алмаштириб бўлмайди. Маърузанинг олдига қўйиладиган мақсад ҳар хил бўлиб, бу мақсад максимал даражада амалга ошиши учун унинг функцияларига аҳамият бериш керак.

Маърузанинг функциялари:

· профессионал таълим бериш ва дунёқарашни шакллантириш.

· талабаларга тарбиявий таъсир кўрсатиш. Уларни ахлоқий, маънавий жиҳатдан баркамол бўлиши, меҳнатга муносабати, социал-психологик ҳислатларини шакллантириш.

· билим бериш, ўрганаётган фани бўйича ахборот олиш, олган ахбороти асосида тадқиқот ўтказиб, хулоса чиқаришга ўргатиш.

Маърузага қўйиладиган талаблар. 
Маъруза маълум бир йўналишга: Ёш авлоднинг дунёқарашини шакллантириш, ҳаёт кечириш тарзини танлашнинг тарбиявий аҳамиятини ошириши лозим.

Маърузада асосий мақсадга етиш учун талабаларда фанларни ўрганишга барқарор қизиқиш уйғотиш керак. Маърузани шундай тузиш керакки, талабада фанни чуқур ўрганиш учун мустақил равишда адабиётларни топиш, уларнинг устида ишлаш, тушунишга ҳоҳиш-истак туғилсин. Шунинг учун зарур материал, китоблар, журнал ва бошқа маълумотлар танлаш принципиал аҳамиятга эга.

Шу билан бирга талабаларга дуч келинадиган қийинчиликларни, уларни объектив ва субъектив томонларини ҳам тушунтириш керак.

Тажриба кўрсатадики, талабага деклорация, шиорлар эмас, балки ишончли далиллар, чуқур таҳлил кўпроқ таъсир қилади. Ҳар қандай фанларни ўқитиш ҳам ишончли далиллар, маълумотлар, назарий ва амалий хулосаларга таянади. 

Маърузанинг илмийлиги материални баён қилишнинг изчиллиги, саволларни аниқ, тушунарли қўйилишини назарда тутади. Маърузага тайёрланиш жараёнида ўқитувчи мавзу бўйича саволларни қандай баён қилишни, қандай услублар қўллашини кўз ўнгига келтириши керак. Мавзу бўйича адабиётларни, зарур маълумотларни ана шундагина тўғри танлаши мумкин. Яна шуни ҳам ҳисобга олиши зарурки, агар ўқитувчи зарур далиллар, маълумотларга эга бўлсада, уларни ишонарли, асосланган ҳолда баён қилмаслиги, фандаги долзарб саволларга жавоб беришдан четлаб ўтиши ёки четга чиқиши мумкин. Бу талабаларда маърузадан қониқмасликка олиб келади.

Маъруза шаклида таълим беришнинг ўзига хос хусусиятлари

	Маъруза шакллари
	Ўзига хос хусусиятлари

	Кириш
	Маърузанинг энг анъанавий тури.

Педагогик вазифалар: ўқув маълумотини баён қилиш ва тушунтириш

	Умумлаштирувчи қисқа маълумотли
	Курсни ёки унинг битта бўлимларини баён этилган назорат ҳолатлари негизини аввало илмий-тушунчавий ва концептуал асос ташкил этади.

Педагогик вазифалар: Илмий билимларни тизимлаштиришни амалга ошириш. Ички ва фанлараро алоқани ёритиб бериш.

	Муаммоли
	Янги билимлар савол, вазифа, вазиятларни муаммолиги орқали амалга оширилади. Бунда талабалар билими ўқитувчи билан ҳамкорликда ва суҳбатда тадқиқотчилик фаолиятига олиб келинади.

Педагогик вазифалар: янги ўқув маълумотини ёритиб бериш; муаммони аниқлаш уни ечиш, жамлаш ва анъанавий ва замонавий нуқтаи назарни таҳлил қилишни ташкиллаштириш.

	Кўргазмали 
	Бундай маърузани олиб борилиши кўрилаётган материалларни очиқ ҳолда ва қисқа шарҳлашга олиб келинади.

Педагогик вазифалар: маълумот мазмунини таълимнинг техникавий воситалари ёки аудио техникалар ёрдамида ёритиб бериш.

	Бинарли 
	Бундай маърузани олиб борилиши икки ўқитувчи, 2-мактаб вакиллари, олим ва амалиётчилар, ўқитувчи ва талабалар ўртасидаги суҳбатни намоён қилади.

Педагогик вазифалар: янги ўқув маълумотларини икки томон нуқтаи назарларини таққослаш орқали ёритиб бериш

	Олдиндан кўзланган хатоликлар билан
	Ўқитувчи онгли равишда йўл қўйган мазмунли, методологик хатоларни: талабалар томонидан топишга қаратилган. Маъруза якунида талабаларнинг ташҳиси ва қўйилган хатоликлари таҳлили олиб борилади.

Педагогик вазифалар: янги материал мазмунини ёритиб бериш; талабаларни таклиф этилаётган маълумотни доимо назорат қилишларига қизиқтириш. 

	Анжуман 
	Ўқитувчи томонидан тайёрланган дастур миқёсида, олдиндан белгиланган муаммо ва маъруза тизими билан илмий-амалий машғулот олиб борилади.

Педагогик вазифалар: янги ўқув маълумотини излаш ва тизимлаштиришга ҳаракат қилдириш 

	Маслаҳатли 
	Турли йўл билан ўтказилиши мумкин. 1. “Савол-жавоб”. Ўқитувчи маъруза давомида бутун курс ёки бўлим бўйича талабаларнинг саволларига жавоб беради. 2. “Савол-жавоб-мунозара”. Янги маълумотни нафақат баён этади, балки қўйилган саволларга жавоб излаб топишни ташкиллаштиради.

Педагогик вазифалар: талабалар билимини мустаҳкамлаш, ривожлантириш, уларни янги маълумотлар билан тўлдириш


Маърузада реал фактлар, маълумотларнинг ўрни

Маърузада фактлар, реал маълумотларнинг ўз ўрни бор. Чунки, улар муаммоларни моҳиятини очиб беришга ёрдам беради. Лекин шуни унутмаслик керакки, фақат улардан маҳорат билан фойдалангандагина кутилган натижани беради. Бунинг учун сабаб-оқибатли боғланиш, маълум умумлаштириш, тенденцияларни кўрсата оладиган рақамлар ва далиллардан фойдаланиш керак.

Рақамлар, маълумотлар ўрганилаётган предметнинг мазмунини изчиллик билан ўрганиш учун асос бўлиб хизмат қилади. Албатта, рақамлардан ўз фикрини тасдиқлаш учун фойдаланиш, иллюстрация қилиш мумкин. Лекин, назарий қоидаларнинг, ҳодиса ва жараёнларнинг моҳиятига тушунишда ҳам муҳим рол ўйнашини ёддан чиқармаслик керак. Ҳар бир педагог рақамлардан юзаки, шунчаки фойдаланишдан қочиш керак. Реал маълумотлар, рақамлар қуйидаги талабларга жавоб бериши керак: рақамлар, фактлар ҳозирги замон хўжалик ҳаётининг ўзига хос айрим томонларини кўрсатиши, кишиларнинг кўз ўнгига келтиришига ёрдам бериши; маълумотлар, далилларни танлаётганда хилма-хил бўлишига аҳамият бериш, шу билан бирга тасодифий фактлардан эҳтиёт бўлиш керак. Чунки, улар у ёки бу ҳодисанинг моҳиятини очиб бера олмайди, аксинча талабаларни чалғитиши мумкин. Шунинг учун: маърузага тайёргарлик кўрганда вақт нуқтаи назаридан охирги вақтдаги рақамларни келтириш керак.

Танланган далиллар ишончли, синалган бўлиши, ҳеч кимда иккиланиш уйғотмаслиги керак.

Ҳар қандай маърузада фактларга назарий қоидаларини моҳиятини очишга хизмат қиладиган даражада ўрин берилишига эътибор бериши керак. Агар назария билан фактлар ўртасида оптимал нисбат бузилса, талаба фактларни аралаштиришни бошлайди. Умумлаштириш ва хулосаларга бефарқлик билан қарашни бошлайдилар. Ваҳолангки, маърузада асосий мақсад назарий концепцияларни талабалар онггига етказишдир.

Маърузада негатив фактларни ҳам тўғри шарҳлаш, уларнинг қандай оқибатларга олиб келиши, бартараф қилиш йўллари ҳақида тўхташ керак. Маърузачининг вазифаси негатив фактларни эълон қилиш эмас, балки уларни таҳлил қилиш, хулоса чиқаришга ўргатишдир.

Фактлар маърузага жонли мазмун, ҳаёт нафасини бахш этади, унинг аҳамияти бу жиҳатдан бебаҳодир.

Маърузаларда намунавий моделлар ва технологик хариталар 
Кириш маърузасида таълим бериш технологияси. Хозирги вақтда ўқув материалини тузилмага солиш модул асосида амалга оширилмокда. Ақлий ҳаракатларни босқичма-босқич шакллантиришнинг психологик назариясига мувофиқ, бу муаммо ўқитиш тузилмасига қизиқтирувчи босқични киритиш орқали ҳал этиш мумкин. Унинг вазифаси – таълим олувчиларда кутилаётган ўқув материалини эгаллаш учун қизиқиш (бизнинг ҳолатда ўқув фани, курс) таъминлаш, модомики ҳаракатнинг тўлиқ йўналиши ўқув материалини барча ташкил этувчилари ўртасидаги алоқани аниқлаши мумкин.

Олий мактабда таълим фан, курснинг қизиқтирувчи босқичи кириш маърузаси ҳисобланади. Унинг мақсади – ўқув фанининг курси тўғрисида биринчи умумий тасаввурни бериш ва талабаларни иш жараёнида, олдиндаги ўқув фаолияти натижаларига ва уларни назорат тизими ва баҳолашига йўналтириш ҳисобланади.

Педагогик вазифалар қуйидагилардан иборат: 
· талабаларни фан, курснинг аҳамияти, вазифаси ва унинг ўрни, ўқув фанлар тизимида ҳамда касбга тайёргарлигидаги ўрни билан таништириш;

· тузилмага қисқача шарҳ бериш, фанни ва амалиёт ривожланишини, бунда машҳур олимларнинг номини айтиб, бу соҳадаги эришилган ютуқларни ёритиб бериш; 

· ушбу билимлар соҳасидаги тадқиқот истиқболлари йўналтиришларини баён этиш; 

· фан, курс доирасида услубий ва ташкилий ишлар хусусиятларини ёритиш; тавсия этилаётган ўқув – услубий адабиётлар таҳлилини амалга ошириш; 

· ҳисобот, баҳолаш шакллари ва вақтни аниқлаш.

Кириш - маърузаснда таълим технологияси модели
	Вақт: 2 соат
	Талабалар сони: ... та

	Ўқув машғулотининг шакли
	Кириш – маърузаси

	Ўқув машғулотининг тузилиши
	1.
Ўқув курси ва машғулот мавзусига кириш

2.
Билимларни фаоллаштириш - ақлий ҳужум

3.
Маъруза матнини тарқатиш

4.
Маърузани Power point тартибида олиб бориш.
5.
Асосий атамаларни аниқлаш (пинборд)
6. Якунлаш. Бахолаш

	Ўқув машғулот мақсади: Ўқув фани тўғрисида умумий тасаввурларни бериш

	Педагогик вазифалар:
 - … фаннинг аҳамияти ва вазифалари, уни ўқув фанлар тизимида тутган ўрни билан таништириш;

- ... ўқув фани тузилишини ва тавсия этилаётган ўқув-услубий адабиётларни шарҳлаш;

- ... назария ва амалиёт соҳасидаги ютуқларни ёритиш;

- ... фан миқёсидаги услубий ва ташкилий ишлар хусусиятларини, муддат ва баҳолаш шаклларини очиб бериш;

- … ташкиллаштириш, ...жараённинг умумий чизмасини тавсифлаш;
- … жараённи ташкиллаштиришнинг асосий босқичларини ифодалаш;

- … жараённи тушунтириш.
	Ўқув фаолият натижалари:
-
... фаннинг аҳамияти ва вазифаларини ифодалайдилар,

-
... ўқув фани тузилишини ва тавсия этилаётган ўқув-услубий адабиётларни шарҳлайдилар;

-
... назария ва амалиёт соҳасидаги ютуқларни ёритадилар;

-
... фан миқёсидаги услубий ва ташкилий ишлар хусусиятларини, муддат ва баҳолаш шаклларини очиб берадилар;

-
... жараённинг умумий чизмасини тавсифлайдилар;

-
... жараённи ташкиллаштиришнинг асосий босқичларини ифодалайдилар,

-
... жараённи тушунтирадилар.

	Таьлим  усуллари

	Маъруза, пинборд, ақлий ҳужум

	Таьлимни ташкиллаштириш шакли
	Оммавий, жамоавий

	Таьлим воситалари
	Маъруза матни, компьютер, графикли ташкил этувчилар

	Таьлим бериш шароити
	Махсус техник воситалар билан жиҳозланган хона

	Мониторинг ва баҳолаш
	Оғзаки сўров: тезкор - сўров.


Кириш – маърузасининг технологик харитаси

	Иш босқичлари ва вақти
	Фаолият

	
	Таълим олувчи
	Таълим берувчи

	1-босқич.

Ўқув машғулотига кириш.

(20 дақ.)
	1.1.
 Мавзунинг номи, мақсад ва кутилаётган натижаларни етказади. Экранга фаннинг тузилмавий-мантикий чизмасини (№ илова) чиқаради, мавзуларнинг ўзаро алоқасини ёритади, уларга қисқа тавсиф беради.
Рейтинг-назорат тизими, жорий, оралиқ, ва якуний назоратни баҳолаш мезонлари (№ илова) билан таништиради. Мавзу бўйича асосий тушунчаларни; мустақил ишлаш учун адабиётлар рўйхатини айтади.
1.2. Биринчи ўқув машғулоти мавзуси, мақсад ва ўқув фаолият натижаларини айтади. 

1.3. Ақлий ҳужум усули ёрдамида ушбу мавзу бўйича маълум бўлган тушунчаларни айтишини таклиф этади. Ақлий ҳужум усули қоидасини (№ илова) эслатади.
	Тинглайдилар, ёзиб оладилар

Тушунчаларини айтадилар

	2 – босқич.

Асосий

(50 дақ.)
	2.1.
Мавзу бўйича маъруза матнини тарқатади ва унинг режаси, асосий тушунчалар билан танишишни таклиф қилади.

2.2. Слайдларни Power point тартибида (№ илова) намойиш ва шарҳлаш билан мавзу буйича асосий назарий ҳолатларни баён қилади. 
2.3. Доскада ёзилган тушунчаларга қайтишни таклиф этади. Талабалар билан бирга фанга тааллуқли бўлмаган ва қайтарилувчи маълумотларни олиб ташлайди, мухим асосий тушунчаларни (Пинборд) киритади (№ илова).
	Ўқийдилар.

Тинглайдилар, жадвал ва чизмаларни дафтарга кўчириб оладилар. Саволлар берадилар.
Маълумотларни
дафтарга қайд қиладилар.

	3 – босқич

Якуний

(10 дақ.)
	3.1. Мавзу бўйича якун қилади, қилинган ишларни келгусида касбий фаолиятларида аҳамиятга эга эканлиги муҳимлигига талабалар эътиборини қаратади.

3.2. Гуруҳлар ишини баҳолайдилар,
3.3. Мустақил иш учун топшириқ беради ва унинг баҳолаш мезонлари билан таништиради
	Ўз-ўзини, ўзаро
баҳолашни
ўтказадилар.
Савол
берадилар.
Топшириқни
ёзадилар



Анжуман – маърузада таълим бериш технологияси модели

	Вақт. 2 соат
	Талабалар сони: ... та

	Ўқув машғулот шакли
	Анжуман – маъруза

	Ўқув машғулот режаси
	1. ...

2. ...

3. ...

4. ...



	Ўқув машғулот мақсади:  ...  тўғрисида билимларни шакллантириш

	Педагогик вазифалар:

- … тушунчалар билан таништириш

- … тавсифини бериш

- … тушунтириб бериш

- … мазмунини очиб бериш
	Ўқув фаолият натижалари:

- … тушунчаларни таьрифлайдилар

- … тавсифлаб берадилар

- … тушунтириб берадилар

- … мазмунини очиб берадилар

	Таьлим усуллари
	Анжуман – маъруза, мунозара, тезкор-сўров

	Таьлимни ташкиллаштириш шакли
	Оммавий, жамоавий, индивидуал

	Таьлим воситалари
	Маьрузалар тизими, кўргазмали материаллар (слайдлар), лазерли проектор, ахборотли таьминот.

	Таьлим бериш шароити
	Техник воситалардан фойдаланишга мўлжалланган хона

	Мониторинг ва баҳолаш
	Оғзаки назорат:  тезкор-сўров, назорат сўровлари


Анжуман – маърузанинг технологик харитаси
	Иш босқичлари ва вақти
	Фаолият

	
	Таълим берувчи
	Таълим олувчи

	Тайёргарлик 


	(1) Маъруза мавзулари (№ илова), маърузага тайёрланиш учун тавсия этилаётган адабиётлар рўйхатини беради.
(2)  Маърузачиларга мавзуларни беришни, тақризчи ва оппонентларни аниқлашни ташкиллаштиради.
(3)  Маърузачиларга танлаган мавзу бўйича реферат режасини батафсил тузиш топшириғини беради, маслаҳат беради, олиб борувчи, тақризчи, экспертлар вазифасини ва маъруза қилишга ажратилган вақт, баҳолаш кўрсаткичлари ва мезонлари билан таништиради.
(4) Барча талабаларга маъруза ва қўшимча материаллар мазмунини ўрганиб чиқиш ва саволлар тузиш топшириғини беради.

(5) Маърузачилар билан маъруза қилиш услуби ва тузилишини муҳокама қилади, маъруза мазмунига ўзгартиришлар киритади.
	Маьрузачилар мавзуни танлайдилар ва унинг режасини тузадилар. Қолган маьруза ва қўшимча материаллар мазмунини ўрганадилар, маьрузачиларга саволлар тузадилар. Маьрузачилар ўзгартишлар, тўлдиришлар киритадилар, реферат ёзадилар, кўргазмали материал тайёрлайдилар.

	1-боскич.

Ўқув

машғулотига кириш.

(5 дақ.)
	1.1. Ўқув машғулотининг мавзуси, мақсади, кўзланилаётган натижалар ва уни ўтказиш режасини маълум килади. Олиб борувчини таништиради.

1.2. Билимларни фаоллаштириш учун диққатни жалб қилувчи саволлар  "...?" беради, тезкор-сўров ўтказади.

1.3. Ишга ажратилган вақт, мунозара ўтказиш қоидалари (№ илова), баҳолаш кўрсаткичлари ва мезонлари билан таништиради (№ илова)
	Диққат билан тинглайдилар, ёзиб оладилар ва жавоб берадилар. Ишга ажратилган вақт, мунозара ўтказиш қоидалари, баҳолаш кўрсаткичлари ва мезонлари билан танишадилар.

	2 – босқич.

Асосий

(60 дақ.)
	2.1. Талабаларни тайёрлаган маъруза ва маьлумотлар билан таништиришларини ташкил этади. Материал мазмунини мантиқан ёритиб берилишини диққат билан кузатади.

2.2. Тақризчиларга сўзга чиқишни ва саволлар беришни таклиф этади.
2.3. Маъруза мазмунини жамоа бўлиб муҳокама қилиш жараёнини ташкил этади:

- оппонентларга ўз фикрларини билдиришларини, қўшимча саволлар беришни таклиф қилади;
·  саволлар беради (№ илова);
·  маърузанинг асосий моҳиятини аниқлаштиради.
2.4. Ҳар бир маърузани қисқача умумлаштириш билан якунлайди.
	Маърузачи маълумот билан таништиради. Тақризчи маърузанинг

ижобий жиҳатларини,

кучсиз томонларини айтиб ўтади. Оппонентлар ўз фикрларини айтадилар.

Саволлар берадилар.

Мунозараларда иштирок   этадилар. Мунозара

иштирокчилари

жамоавий равишда
маъруза мазмунини
муҳокама қиладилар,

мунозара қиладилар.

	3 – босқич

Якуний

(10 дақ.)
	3.1. Ўқув фаолияти натижаларига якун ясайди. Фаол иштирокчиларни рағбатлантиради. Маъруза-анжуман маърузачилари ва иштирокчилари тайёргарлигини, мунозаралардаги фаоллигини баҳолайди. Олинган билимларни келажакдаги касбий ва ўқув фаолиятидаги аҳамиятини кўрсатади.

3.2.  Мустақил иш учун вазифа беради (№ илова)
	3.1. Тинглайдилар, аниқлаштирадилар, вазифани ёзиб оладилар.


АМАЛИЙ МАШҒУЛОТЛАРДА ТАЪЛИМ БЕРИШ ТЕХНОЛОГИЯСИ

Олий таълимда амалий машғулотларни ташкил этиш

Амалий машғулот – бу таълим берувчини таълим олувчилар билан фаол суҳбатга киришишига йўналтирилган, назарий билимларни амалий фаолиятда амалга ошириш учун шароитни таъминловчи, машғулотни ўқитиш шаклидир. 

Амалий машғулот дарсларини икки турга ажратиш мумкин. Булар маъруза дарси мавжуд бўлган ва маъруза дарси мавжуд бўлмаган фанлардан (масалан, чет тиллар) ўтказиладиган амалий машғулотлар. Амалий машғулот дарслари фан дастурлари ва ишчи дастурлари ҳамда календар тематик режаларига қатъий амал қилинган ҳолда ўтказилади. Амалий машғулотларни ўтказиш бўйича зарур адабиётлар рўйхати берилади. Маъруза дарси мавжуд бўлган амалий машғулотларда асосан маъруза дарсларида ўтилган материаллар машқлар бажариш ёрдамида мустаҳкамланади. 

Амалий машғулот қуйидаги мақсадларга эришиш учун қўлланилади:

· назарий материални тартибга солиш.

· кўникмаларни ҳосил қилиш.

· билимларни назорат қилиш. 

Таълим берувчи амалий машғулотни самарали ўтказиш учун қуйидагиларни ҳисобга олиш зарур:

· ўзининг тайёргарлиги, бунда савол ва жавоб техникасига эга бўлиши;

· ўқув гуруҳининг ҳолати: унинг мотивацияси, унинг ташкил этиш хусусияти;

· ўқув жараёнининг техник жиҳозланиши.
Амалий машғулот дарсларида янги педагогик технологиялар ёки интерактив усуллардан фойдаланиш учун имкониятлар катта бўлади. Ўқитувчи дарсга кириб, ташкилий ишларни ўтказади. Хонанинг дарсга тайёргарлиги, доскага ёзиш ва ўчириш воситаларининг мавжудлиги ҳамда талабалар давомати аниқланади. Дарсда ўтиладиган мавзу эълон қилиниб, доскага ёзиб қўйилади. Ўтган мавзунинг асосий мазмуни қисқача баён қилиниб, янги мавзу режаси берилади. Маъруза дарслари мавжуд бўлган фанлардан амалий машғулот дарслари албатта маъруза ўтилгандан кейин ўтказилади. Маърузада ўтилган материалларнинг асосий хулосалари тушунтирилади, маъруза билан амалий машғулот боғланади. Амалий машғулотлар фаннинг, ҳаттоки мавзуларнинг хусусиятларидан келиб чиқиб, турли хил усулларда ўтказилиши мумкин.

Амалий машғулот дарсларида савол жавоблар, дискуссиялар ташкил қилинади, фаол иштирок этган талабалар рағбатлантирилиб балл қўйилади. Амалий машғулот дарсларининг қатъий дастур бўйича сифатли ўтилишини, талабалар билимининг ўз вақтида баҳоланишини фандан маъруза олиб борувчи ўқитувчи мунтазам назорат қилиб бориши шарт. Шунингдек амалиёт ўқитувчиси билан дастур бажарилиши, амалиёт дарсларида нималарга алоҳида эътибор қаратилиши, маърузада мавзуларни қайси қисмлари кам ёки кўпроқ ёритилганини ва бошқа ўқув-услубий масалаларда маслаҳатлашиб, фикрлашиб туриши лозим.

Маъруза дарслари режалаштирилмаган, фақат амалий дарс ўтказиладиган фанлардан амалий машғулотлар ўтказишда назарий билимлар билан амалий машқлар бажариш биргаликда олиб борилади. Дастлаб мавзу бўйича назарий билимлар берилади, ўқитувчи мисол ва машқлар бажариб кўрсатади. Шундан сўнг талабалар мустақил машқлар бажаради. Ўқитувчи талабалар билимини баҳолаб боради. Амалий дарсни ўқитувчи хулосалаб якунлайди.          

Амалий машғулотларда таълим бериш технологиясини лойиҳалаш

Амалий машғулотларни ўтказишнинг асосий йўли таълим олувчилар томонидан тайёрланган маъруза ва маълумотларни жамоавий муҳокама қилишни ташкиллаштиришдан иборат бўлади.

Амалий машғулотлар самарадорлиги таълим олувчиларни амалий машғулотга тайёрланиш сифати билан аниқланади. Маъруза ва янгиликлар билан чиқувчи, таълим олувчиларнинг тайёргарлиги аҳамиятга эга бўлади. Хар бир машғулот учун технологик хариталар ишлаб чиқилади. Технологик харитани лойиҳалаш педагогик маҳорат чўққиси ҳисобланади, чунки машғулот давомида бажариладиган амалий иш жараёни технологик харитада кетма-кетлик қоидаси асосида тасвирланади.

Ўқув мақсадлари муайян таълим жараёни якунида таълим олувчи томонидан ўзлаштирилиши, янги ҳосил қилиниши лозим бўлган билим, ҳатти-ҳаракат билан боғлиқ бўлган амалий топшириқни уддалай олиш маҳорати, шахсий фазилатлар ва хулқни белгилайди. Ҳар бир фаннинг ўқув мақсадлари тўғри белгиланиши муҳим аҳамиятга эга. Умумий ўқув мақсадларининг мазмуни йўналтирувчи мақсадлардан келиб чиқиб белгиланади. Ўқитувчи томонидан амалий машғулотларни ўтказиш технологияси, дарс ишланмаси ва технологик харитаси ишлаб чиқилади. Ҳар бир машғулот бўйича дарс ишланмалари ва технологик хариталарни ишлаб чиқиш ўқув жараёнини тўлақонли лойиҳалаштириш ҳамда самарали ташкил қилиш имконини беради.          

Муаммоли амалий машғулотда таълим бериш технологияси

модели ва технологик харита

Муаммоли амалий машғулотда таълим бериш технологияси модели
	Вақт: 2 соат
	Талабалар сони: ... та

	Ўқув машғулот шакли
	Муаммоли семинар

	Ўқув машғулот режаси
	1. ...

2. ...

3. ...



	Ўқув машғулот мақсади: ... бўйича билимларни мустаҳкамлаш, 

... тўғрисида муаммоли вазифаларни ечиш малакаларини ривожлантириш.

	Педагогик вазифалар:

- ….. тўғрисида маълумотларини тизимлаштиришни ўргатиш;

- ….. буйича муаммоли вазифаларни ечишни, таҳлил қилишни ўргатиш,

- …. имкониятларни илгари суриш, уларни бахолаш,  якуний  хулосалар қилишни ўргатиш.
	Ўқув фаолият натижалари:

- ... маълумотларни тизимга соладилар;

- ... бўйича муаммоли вазифаларни ечадилар, таҳлил қиладилар;

- ... имкониятларни илгари сурадилар, уларни баҳолайдилар, якуний хулосалар қиладилар.

	Таълим усуллари
	Муаммоли усул, суҳбат, мунозара, ақлий ҳужум

	Таълим шакллари            ташкиллаштириш шакли
	Оммавий, жамоавий, гуруҳли.

	Таълим воситалари
	Маъруза матни, А32 ўлчамдаги қоғозлар, маркерлар, скоч, ўқув материаллар.

	Таълим бериш шароити
	Гуруҳларда ишлашга мўлжалланган хона.

	Мониторинг ва баҳолаш
	Оғзаки назорат: тезкор-сўров


Муаммоли амалий машғулотнинг технологик харитаси
	Иш босқичлари ва вақти
	Фаолият

	
	Таълим берувчи
	Таълим олувчи

	1 - босқич.

Ўқув машғулотига кириш

(15 дақ.)
	Мавзунинг номи, мақсад ва кутилаётган натижаларни етказади.     Машғулот муаммоли шаклда боришини маълум қилади.

1.2. Талабалар билимини суҳбат шаклида фаоллаштиради (№ илова). Билимларни фаоллаштириш жараёнида ўқув муаммосини ечиш бўйича изланувчилик фаолиятида фаол иштирок этишлари учун талабаларнинг эгаллаган билимларини етарлилигини аниқлайди
	Тинглайдилар ёзиб оладилар

	2 - босқич. Асосий

(55 дақ.)
	2.1.
Талабаларга муаммоли топшириқларни ўқиб беради (№ илова).

2.2.
Муаммони ечиш йўлларини излашни ташкиллаштиришга ўтади: биринчи кичик муаммони ифодалайди, сўнгра муаммоли саволларни бериб ва улар жавобларини муҳокама қилиб, талабаларни уни ечиш йўлини излашга, яъни биринчи оралиқ хулосага олиб келади. Шу тарзда кейинги муаммоларни ечиш йўлларини излашни ташкиллаштиради.

2.3.
Талабаларни кичик гуруҳларга бўлади, муаммоли топшириқни ечиш вазифасини беради. Ўқув материаллари, баҳолаш кўрсаткичлари ва мезонларини тарқатади (№ илова). Тақдимот учун қоғозларни, маркерларни тарқатади, ақлий ҳужум қоидасини эслатади.   Гуруҳларда иш бошланганлигини маълум қилади.

2.4. Тақдимот бошланганлигини маълум қилади, гуруҳлар чиқишларини бошқаради. Тақдимот вақтида
жавобларга изоҳ беради, тўғри ечимларга эътибор беради, хатоларни кўрсатади, талабалар билан биргаликда жавоблар тўлиқлигини баҳолайди, саволларга жавоб беради.

2.5.
Тақдимотни якунлайди, муаммони ечишда юзага келган қийинчиликларни кўрсатади
	Саволларга жавоб берадилар. Муаммони ечиш бўйича ўз фикрларини берадилар.

Кичик муаммони ечиш бўйича фикрлар
билдирадилар,
мунозара қиладилар, таҳлил қиладилар.

Хулоса чиқарадилар.

Гуруҳ,

вакиллари

тақдимот

қиладилар,

якуний

хулосани

берадилар.

Тинглайдилар

	3 босқич, якуний

(10 дақ)
	3.1. Мавзу бўйича якун қилади, қилинган ишларни келгусида касбий фаолиятларида аҳамиятга эга эканлиги муҳимлигига талабалар эътиборини қаратади.

3.2. Мустақил иш учун топшириқ (№ илова) беради
	Тинглайдилар
Топшириқни ёзадилар


ТАЛАБАЛАРНИНГ МУСТАҚИЛ ФАОЛИЯТЛАРИНИ ПЕДАГОГИК БОШҚАРИШ
Талабаларнинг мустақил фаолиятларини педагогик бошқаришнинг моҳияти.

Талаба мустақил ишининг асосий мақсади – ўқитувчининг раҳбарлиги ва назорати остида талабада муайян ўқув ишларини мустақил равишда бажариш учун зарур бўлган билим ва кўникмаларни шакллантириш ва ривожлантиришдир.

Талабаларнинг ўқув фаолиятларининг сифати ва жадаллашуви таълим бериш сифатини, балки шунга мос равишда, мутахассислар тайёрлаш натижаларини ҳам аниқлаб беради.

Модомики талаба таълимий тизимга субъект сифатида кирса, унда бошидан унинг қобилияти мустақил, онгли ва мақсадли ҳаракат қилишини назарда тутади:

· ўзининг ҳаракатини режалаштириш - ўз мақсадини танлаш, уларга эришишнинг йўл ва воситаларини аниқлаш;

· берилган топшириқларни ечиш учун ўз имкониятларини бирлаштириш, ташкиллаштириш;

· ўз фаолиятини назорат қилиши ва мос равишда баҳолаш ўзининг кейинги ҳаракатларини ўзи назорат қилиши ва ўзини ўзи баҳолашни амалга ошириш. 

Талаба томонидан мустақил ишни бажаришда уларнинг фаолияти тизимида кўрсатилган ҳар бир элементларнинг муваффақиятли ҳаракатланиши ўқитувчини қуйидаги бошқарув ҳаракатларини аниқлайди: режалаштириш, ташкиллаштириш ҳамда мониторинг ва баҳолаш.

Талаба мустақил ишни бажаришда нафақат ўқув машғулоти мақсадини, балки унинг якунида тахминан қандай ўқув натижаларга эришиш мумкинлигини ҳам билиши зарур.

Ўқув натижаларига эришиш йўллари кўрсатилганда - берилган ишга маълум бўлган усул ёки техникани ўрганиш ва қўллашни ёки ишлар тартиби бўйича батафсил йўриқнома ёки кўрсатмани айтиб бериши мумкин.

Талаба назоратнинг шакли ва тури: ёзма-эссе, ҳисобот, реферат ва бошқалар, оғзаки-тақдимот, саволларга жавоб бериш ва бошқалар, шунингдек ҳар бир ўқув топшириғини баҳолашни сифат ва миқдорий мезонлари билан таништирилган бўлиши зарур.

Ўзини ўзи текшириш учун ҳар бир ўқув машғулотига тавсия этилаётган топширик (тест, савол, вазифа ва машқлар) жорий педагогик назоратни ва талаба томонидан кузатилган таълимий мақсадларга эришиш даражасини доимий ўзи баҳоланиш таъминлайди.

Замонавий таълим технологияларини амалга ошириш шароитида талаба қуйидаги умумўқув (ҳар қандай ўқув фанини муваффақиятли ўзлаштириш учун зарур бўлган) кўникма ва малакаларга эга бўлиш керак:

· маълумот билан мустақил ишлаш: асосий ҳолатларни аниқ, чизмавий ва изчилликда конспект кўринишида қайд этиш; ўқув топшириқ ва вазифаларни ечиш учун зарур бўлган ахборотларни топиш, танишиш, тушуниш, танқидий баҳолаш, уни ва реферат, ҳисобот, белгиларда, шунингдек графикли ташкил этувчилар кўринишида тақдим этиш; берилган талабларга мувофиқликда ўзининг шахсий илмий матнини (мақола, маьруза, тезис) яратиш;

· тақдим этиш малакалари: Ўқув топшириғини бажариш натижалари бўйича сўзлаётганда ўзини дадил тутиши, турли кўргазмали воситалардан фойдаланиши;

· ўқитувчи билан талабани ўқув ўзаро ҳаракатини ташаббуслаш, ўз нуқтаи назарини ҳимоя қилиш ва муроса қилишни топиш, суҳбатга киришиш, ҳақиқат бўйича саволлар бериш, далилий жавоблар бериш, мунозара қоидаларига риоя этиб уни олиб бориш, тортишувларда иштирок этишнинг мулоқотлашув малакалари;

· гуруҳли ўзаро ҳаракатга тайёрлиги ва қобилиятида - ўқув топшириғини бажариш бўйича ҳамкорий фаолиятни жамоавий режалашда, умумий вазифани ечишда ҳамкорий мулоқот ва ўзаро ҳаракат, ўзаро ёрдам ва ўзаро баҳолашда намоён бўладиган ҳамкорликда ишлаш малакалари;

· муаммоли маърузада фаол иштирок этишни ва таълимий вазиятларни (Кейс-стади) ва муаммоли вазифаларни таҳлил қилиш, ўқув топшириғини бажаришнинг оддий бўлмаган йўлларини топиш, ғоялар ишлаб чиқиш ва хулосаларни қабул қилиш малакалари;
· ахборотни излаш, йиғиш, қайта ишлаш ва сақлаш учун замонавий компьютер ва ахборотли технологияларни қўллашнинг амалий малакалари.

Ўқув фани бўйича талабани ўқув натижаларининг ютуқлар варағи талаба томонидан рейтинг балларни тўпланиши тўғрисида тезкор маълумотларни олиниш воситаси ҳисобланади.


Режа - топшириқ модели
(№) ... Мавзу... (номи)...................................................................

АМАЛИЙ МАШҒУЛОТГА РЕЖА – ТОПШИРИҚ

	Амалий машғулот режаси:

1. ...

2. ...

3. ... 



	Машғулот мақсади: ...шакллантириш, мустаҳкамлаш, ривожлантириш

	Талабаларнинг ўқув фаолият натижалари:
... ифодалайдилар;

... ёритиб берадилар;

... очиб берадилар;

... таснифлайдилар;

... тушунчага таъриф берадилар;
... очик тавсиф берадилар.


	Мустақил тайёргарлик учун топшириқ:

1. Топширик. 

Эслатма.
 1)
 2)
 Топширик. ... ( Билимларни ўзини – ўзи текшириши: саволларга жавоб бериш) 

Эслатма: (... қаранг) 



	Назорат шакли:

Кузатув, ўқув топшириқларини бажариш, саволларга жавоб бериши, тест ва бошқалар.


	Энг юқори балл:

... (тезкор – сўровга тўғри жавоб)

Ҳақиқий балл:
	Ўқитувчи имзоси:




Талаба мустақил ишининг ахборот таъминоти

Талаба учун муайян фан бўйича мустақил иш топшириқлари тегишли кафедра профессори (ёки етакчи доценти) томонидан ўқув машғулотларини бевосита олиб борувчи ўқитувчи билан биргаликда тузиладиган ҳамда кафедра мудири томонидан тасдиқланади. Талабага берилган топшириқда мустақил ишни бажариш бўйича дастлабки кўрсатмалар ва тавсиялар қайд этилади.

Мустақил ишни бажариш учун талабага ахборот манбаси сифатида дарслик ва ўқув қўлланмалар, методик қўлланма ва кўрсатмалар, маълумотлар тўплами ва банки, илмий ва оммавий даврий нашрлар, Интернет тармоғидаги тегишли маълумотлар, берилган мавзу бўйича аввал бажарилган ишлар банки ва бошқалар хизмат қилади.

Талаба мустақил ишининг вазифалари қуйидагилардан иборат:

· янги билимларни мустақил тарзда пухта ўзлаштириш кўникмаларига эга бўлиш;

· керакли маълумотларни излаб топишнинг қулай усуллари ва воситаларини аниқлаш;
· ахборот манбаларини ва манзилларидан самарали фойдаланиш;

· анъанавий ўқув ва илмий адабиётлар ва маълумотлар банки билан ишлаш;

· интернет тармоғидан мақсадли фойдаланиш;

· берилган топшириқнинг рационал ечимини белгилаш.

· маълумотлар базасини  таҳлил этиш;

· иш натижаларини экспертизага тайёрлаш ва эксперт хулосаси асосида қайта ишлаш;

· топшириқларни бажаришда тизимли ва ижодий ёндашиш;

· муаммоларни мустақил ҳал қилиш кўникмаларига эга бўлиш;

· ишлаб чиқилган ечим, лойиҳа ёки ғояни асослаш ва мутахассислар жамоасида ҳимоя қилиш.

Мустақил таълим ташкил этишда масофавий таълимнинг ўрни беқиёсдир. Масофавий таълимда ўқув жараёнининг муддати қатъий белгиланмайди. Назорат ишларини бажариш ва жавоб йўллашни талаба мустақил, ўзига қулай вақтда бажаради. Ушбу ҳолат таълим самарадорлигини оширишга хизмат қилади.

«Масофавий таълим» тушунчаси фанга ўтган асрнинг 90 – йилларида кириб келган. Инглиз тилида «масофавий таълим» (distant education), «Масофадан ўқитиш» (distant learning) каби вариантларда ҳам қўлланилади. Таълим жараёнларини телекомуникациялардан фойдаланган ҳолда ташкил этишни эса (tele training) деб юритилади.

«Масофавий таълим» тушунчаси таълим олувчига ўқув ахборотларини масофадан туриб етказиб беришни таъминловчи (сунъий йўлдош, телевидение, компьютер тармоқлари ва бошқалар орқали) янги ахборот технологияларидан фойдаланишга асосланган махсус таълим хизматларини билдиради. 

Масофавий таълим воситалари:

1. Электрон дарсликлар.

2. Тармоқ ўқув – методик қўлланмалари.

3. Оддий ва мультимедиали компьютер таълими тизимлари.

4. Аудио ўқув – ахборот материаллари.

5. Видео ўқув – ахборот материаллари.

6. Лаборатория практикумлари.

7. Узоқ масофадан уланувчи тренажёрлар.

8. Узоқ масофадан уланувчи маълумотлар ва билимлар баъзаси.

9. Масофадан уланувчи электрон кутубхона.

10. Эксперт асосидаги таълим тизими.

Масофавий таълимни ташкил қилишда бир қанча воситалардан фойдаланиш мумкин. Ушбу воситалардан амалий жиҳатдан фойдаланиш масофавий таълим самарадорлигини оширишда муҳим омил ҳисобланади.

Масофавий таълим афзалликлари:

· тезкорлик – фазо ва вақт бўйича тўсиқларнинг йўқлиги, янги долзарб ахборотларни олиш, қайтар алоқа;

· ахборот таълимий мотивларининг ортиши (тармоқдаги ахборотлар);

· коммуникацион – таълимнинг потенциал иштирокчилари сонининг ортиши;

· педагогик – таълимнинг янада кўпроқ мотивлашиши, индивидуаллашиши, интерфаол (таълим иштирокчилари ўзаро таъсирининг фаолланиши, тескари боғланишнинг мавжудлиги) бўлиши;

· психологик - ўқувчи (талаба)ларнинг ўз - ўзини намоён этиши учун янада яхшироқ ҳиссий – психологик шароитлар яратилиши, тўсиқларнинг бартараф этилиши;

Масофавий таълим жараёнини ташкил этиш турли хусусиятларга асосланган ҳолда олиб борилади.

1. Таълим жараёнини бошқариш хусусияти асосида: бунда мустақил – индивидуал таълим олувчига ўқитувчи - раҳбар мунтазам маслаҳат бериб туради. Таълим олувчининг билими назорат қилиниб тестлар, сўровномалар асосида баҳолаб борилади.

2. Таълим жараёни мақсадга кўра: ушбу турда таълим самарадорлигига эришишга бўлган эҳтиёждан келиб чиққан ҳолда ўқув жараёнлари ташкил қилинади. Бунда керакли натижага эришишда лозим бўладиган барча жараёнлар мустақил таълим олишга қаратилади. Масофавий таълим жараёнида эгалланиши лозим бўлган барча маълумотлар аниқ ифодаланишига эришиш лозим.

3. Масофавий таълимнинг ўқитиш мазмуни асосида: масофавий таълимни ташкил этишда фойдаланиладиган таълим ресурсларини танлаш, уларни таҳлил этиш кабиларга таяниб тузилади. Мустақил таълим олишда масофавий ўқитишнинг турли хил даражалари аниқлаб чиқилади. Ҳар бир таълим олувчининг ички шарт – шароити ва имконияти даражасидан келиб чиққан ҳолда мос келувчи масофавий ўқитиш даражаси тавсия этилади.

4. Масофавий таълимни педагогик технология асосида: масофавий таълим олишда талабалар мустақил ижодий, онгли фаолият билан шуғулланадилар. Улар мустақил билим олиш жараёнида лозим бўладиган педагогик технологиялар, усуллар, воситалардан фойдаланган ҳолда таълим самарадорлигига эришиш учун барча имкониятларни ишга солади. Керак бўлган ҳолларда қўшимча материаллар ҳам ёрдамчи восита сифатида татбиқ этилади.

5. Масофавий таълимнинг ташкил этишда таҳлилий ёндашув: талабаларга берилган материалларни улар қай даражада ўзлаштирганлигини аниқлаш, бу масалага оид барча кўрсаткичларни таҳлил қилиш асосида белгиланади. Талабаларнинг берилган материални ўзлаштиришга изчил, тизимли, аниқ кетма–кетлик асосида, етарли шарт–шароитларни ҳисобга олган ҳолда, ёндашувлари назарда тутилади. Бунда берилган маълумотлар элементар тарзда, бўлимларга бўлиб ўрганилади ва ҳар бир бўлим бўйича назорат–текширув ишларини олиб бориш йўлга қўйилади.

6. Масофавий таълимни ташкил қилишда тескари алоқа асосида: ушбу турда олинган маълумотлар қайта ишланган ҳолда таълим олувчи томонидан қабул қилинади ёки берилган манбага қайтарилади. Умумий таҳлиллар асосида маълум хулосалар, тушунилмаган маълумотлар қайта алоқа асосида жўнатилади. Бу босқични амалга ошириш учун компьютер технологияларидан фойдаланиш яхши натижалар беради.

7. Масофавий таълимни ташкил этишда назорат қилиш асосида: бунда талабаларнинг эгаллаган билимларини масофадан туриб маълум назорат шакллари ва усуллари ёрдамида баҳолаш, олинган натижаларни таҳлил қилиш асосида керакли хулосаларга келиш, ушбу натижалар асосида масофавий таълим дастурларига керакли ўзлаштиришлар, янгиликлар киритиш кўзда тутилади.

Талабалар мустақил ишини ташкил этиш ва мониторинги 
Кадрлар тайёрлаш миллий дастурида чуқур назарий ва амалий билимлар билан бир қаторда танлаган соҳаси бўйича мустақил фаолият кўрсата оладиган, ўз билими ва малакасини мустақил равишда ошириб борадиган, масалага ижодий ёндашган ҳолда муаммоли вазиятларни тўғри аниқлаб, таҳлил қилиб, шароитга тез мослаша оладиган мутахассисларни тайёрлаш асосий вазифалардан бири сифатида белгиланган.

Маълумки, ахборот ва билимлар доираси тез суръатлар билан кенгайиб бораётган ҳозирги шароитда барча маълумотларни фақат дарс машғулотлари пайтида талабаларга етказиш қийин.

Тажрибалар шуни кўрсатадики, талаба мустақил равишда шуғулланса ва ўз устида тинимсиз ишласагина билимларни чуқур ўзлаштириши мумкин. Талабаларнинг асосий билим, кўникма ва малакалари мустақил таълим жараёнидагина шаклланади, мустақил фаолият кўрсатиш қобилияти ривожланади ва уларда ижодий ишлашга қизиқиш пайдо бўлади.

Шунинг учун талабаларнинг мустақил таълим олишларини режалаштириш, ташкил қилиш ва бунинг учун барча зарурий шарт-шароитларни яратиш, дарс машғулотларида талабаларни ўқитиш билан бир қаторда уларни кўпроқ ўқишга ўргатиш, билим олиш йўлларини кўрсатиш, мустақил таълим олиш учун йўлланма бериш олий таълим муассасасининг асосий вазифаларидан бири ҳисобланади.

Талаба мустақил иши - муайян фандан ўқув дастурида белгиланган билим, кўникма ва малаканинг маълум бир қисмини талаба томонидан фан ўқитувчиси маслаҳати ва тавсиялари асосида аудитория ва аудиториядан ташқарида ўзлаштирилишига йўналтирилган тизимли фаолиятдир.

Ўқишнинг бошланғич босқичларида талаба мустақил ишини ташкил этиш бир қатор вазифалар билан боғлиқ. Айниқса, биринчи курс талабаларининг таълимнинг навбатдаги тури - олий таълим талабларига кўникиши қийин кечади. Чунки улар таълим олиш жараёнида ўз мустақил фаолиятларини ташкил қилишни деярли билишмайди. Маълумотларни қайси манбадан, қандай қилиб топиш, уларни таҳлил қилиш ва зарурларини ажратиб олиб тартибга солиш, конспектлаштириш, ўз фикрини аниқ ва ёрқин ифодалаш, ўз вақтларини тўғри тақсимлаш, шунингдек, ақлий ва жисмоний имкониятларини тўғри баҳолаш улар учун катта муаммо бўлади. Энг асосийси, улар мустақил таълим олишга руҳан тайёр бўлишмайди.

Шунинг учун ҳар бир профессор-ўқитувчи дастлаб талабада ўз қобилияти ва ақлий имкониятларига ишонч уйғотиши, уларни сабр-тоқат билан, босқичма-босқич мустақил билим олишни тўғри ташкил қилишга ўргатиб бориши лозим бўлади. Талабалар томонидан мустақил равишда ўзлаштириладиган билим ва кўникмаларнинг курсдан-курсга мураккаблашиб, кенгайиб боришини ҳисобга олган ҳолда уларнинг ташаббускорлиги ва ролини ошириб бориш зарур. Шунда мустақил таълимга кўника бошлаган талаба фақат ўқитувчи томонидан белгилаб берилган ишларни бажарибгина қолмай, ўзининг эҳтиёжи, қизиқиши ва қобилиятига қараб, ўзи зарур деб ҳисоблаган қўшимча билимларни ҳам мустақил равишда танлаб ўзлаштиришга ўрганиб боради.

Талабалар мустақил ишларини режалаштиришда қуйидаги жиҳатлар эътиборга олиниши лозим : 

· ўқиш босқичи;

· муайян фаннинг ўзига хос хусусияти ва ўзлаштиришдаги қийинчилик даражаси;

· талабанинг қобилияти ҳамда назарий ва амалий тайёргарлик даражаси (таянч билими);

· фаннинг ахборот манбалари билан таъминланганлик даражаси;

· талабанинг ахборот манбалари билан ишлай олиш даражаси.

Мустақил иш учун бериладиган топшириқларнинг шакли ва хажми, қийинчилик даражаси семестрдан-семестрга кўникмалар ҳосил бўлишига мувофиқ равишда ўзгариб, ошиб бориши лозим. Яъни, талабаларнинг топшириқларни бажаришдаги мустақиллиги даражасини аста-секин ошириб, уларни топшириқларни бажаришга тизимли ва ижодий ёндашишга ўргатиб бориш керак бўлади.                               
Талаба мустақил ишини ташкил этишда талабанинг академик ўзлаштириш даражаси ва қобилиятини ҳисобга олган ҳолда қуйидаги шакллардан фойдаланиш мумкин:

· фаннинг айрим мавзуларини ўқув адабиётлари ёрдамида мустақил ўзлаштириш, ўқув манбалари билан ишлаш;

· амалий ва лаборатория машғулотларига тайёргарлик кўриб келиш;                                                                                                                                              

· маълум мавзу бўйича реферат тайёрлаш;

· курс иши (лойиҳалари)ни бажариш;

· битирув малакавий иши ва магистрлик диссертацияси учун материаллар тўплаш;

· ҳисоб-китоб ва график ишларини бажариш;

· макет, модел ва бадиий асарлар устида ишлаш;

· амалиётдаги мавжуд муаммонинг ечимини топиш, тест, мунозарали саволлар ва топшириқлар тайёрлаш;

· илмий мақола, тезислар ва маъруза тайёрлаш;

· амалий мазмундаги ностандарт масалаларни ечиш ва ижодий ишлаш;

· уй вазифаларини бажариш ва бошқалар;

Фан хусусиятидан келиб чиққан ҳолда талабаларга мустақил иш учун бошқа шакллардаги вазифалар ҳам топширилиши мумкин. Талабаларга қайси турдаги топшириқларни бериш лозимлиги кафедра томонидан белгиланади. Топшириқлар пухта ўйлаб ишлаб чиқилган ва маълум мақсадга йўналтирилган бўлиб, талабаларнинг аудитория машғулотларида олган билимларини мустаҳкамлаш, чуқурлаштириш, кенгайтириш ва тўлдиришга хизмат қилиши керак.

Мавзуни мустақил ўзлаштириш. Фанинг хусусияти, талабаларнинг билим даражаси ва қобилиятига қараб ишчи ўқув дастурига киритилган алоҳида мавзулар талабаларга мустақил равишда ўзлаштириш учун топширилади. Бунда мавзунинг асосий мазмунини ифодалаш ва очиб беришга хизмат қиладиган таянч иборалар, мавзуни тизимли баён қилишга хизмат қиладиган саволларга эътибор қаратиш, асосий адабиётлар ва ахборот манбаларини кўрсатиш лозим.

Топшириқни бажариш жараёнида талабалар мустақил равишда ўқув адабиётларидан фойдаланиб ушбу мавзуни конспектлаштирадилар, таянч ибораларнинг моҳиятини англаган ҳолда мавзуга тааллуқли саволларга жавоб тайёрлайдилар. Зарур ҳолларда (ўзлаштириш қийин бўлса, саволлар пайдо бўлса, адабиётлар етишмаса, мавзуни тизимли баён эта олмаса ва ҳ.к.) ўқитувчидан маслаҳатлар оладилар.

Мустақил ўзлаштирилган мавзу бўйича тайёрланган матн кафедрада ҳимоя қилинади.

Реферат тайёрлаш. Талабага қийинчилик даражаси унинг шахсий имкониятлари, қобилияти ва билим даражасига мувофиқ бўлган бирор мавзу бўйича реферат тайёрлаш топширилади. Бунда талаба асосий адабиётлардан ташқари қўшимча адабиётлардан (монографиялар, илмий, услубий мақолалар, Интернетдан олинган маълумотлар, электрон кутубхона материаллари ва ҳ.к.) фойдаланиб материаллар йиғади, тахлил қилади, тизимга солади ва мавзу бўйича имкон даражасида тўлиқ, кенг маълумот беришга ҳаракат қилади. Зарур ҳолларда ўқитувчидан маслаҳат ва кўрсатмалар олади. Якунланган реферат кафедрада экспертлар иштирокида ҳимоя қилинади.

Кўргазмали воситалар тайёрлаш. Талабага муайян мавзуни баён қилиш ва яхшироқ ўзлаштириш учун ёрдам берадиган кўргазмали материаллар (жадваллар, чизмалар, расмлар, хариталар, макетлар, моделлар, графиклар, намуналар, мусиқий асар, кичик бадиий асар ва ҳ.к.) тайёрлаш топширилади. Мавзу ўқитувчи томонидан аниқланиб, талабага маълум кўрсатмалар, йўл-йўриқлар берилади. Кўргазмали воситаларнинг миқдори, шакли ва мазмуни талаба томонидан мустақил танланади. Бундай вазифани бир мавзу бўйича бир неча талабага топшириш ҳам мумкин.

Талаба кўргазмали материаллардан фойдаланиш бўйича ёзма равишда тавсиялар тайёрлайди ва кафедрада ҳимоя қилади.

Мавзу бўйича тестлар, мунозарали саволлар ва топшириқлар тайёрлаш. Талабага муайян мавзу бўйича тестлар, қийинчилик даражаси ҳар хил бўлган масалалар ва топшириқлар, мунозарага асос бўладиган саволлар тузиш топширилади.

Бунда ўқитувчи томонидан талабага тестга қўйиладиган талаблар ва уни тузиш қонун-қоидалари, қандай мақсад кўзда тутилаётганлиги, муаммоли саволлар тузишда мавзунинг мунозарали моментларини қандай ажратиш лозимлиги, топшириқларни тузиш усуллари бўйича йўл-йўриқ берилади. Консультация пайтларида бажарилган ишларнинг қўйилган вазифа ва талабларга жавоб бериш даражаси назорат қилинади (қайта ишлаб келиш, аниқлаштириш ёки тўлдириш таклиф этилиши мумкин).

Илмий мақола, тезислар ва маърузалар тайёрлаш. Талабага бирон бир мавзу бўйича (мавзуни талабанинг ўзи танлаши ҳам мумкин) илмий (рефератив) характерда мақола, тезис ёки маъруза тайёрлаш топширилиши мумкин. Бунда талаба ўқув адабиётлари, илмий-тадқиқот ишлари, диссертациялар, мақола ва монографиялар ҳамда бошқа ахборот манбаларидан мавзуга тегишли материаллар тўплайди, таҳлил қилади, зарурларини ажратиб олиб, тартибга солади, шахсий тажрибаси ва билими, илмий натижаларига асосланган ҳолда қўшимчалар, изоҳлар киритади, ўз нуқтаи-назарини баён этади ва асослайди. Бунда талаба ўқитувчи билан ҳамкорликда ишлайди.

Тайёрланган мақола, тезис ёки маъруза кафедрада ҳимоя қилинади.

Амалий мазмундаги ностандарт масалаларни ечиш ва ижодий ишлаш. Бир мавзу ёки бўлим бўйича ностандарт, алоҳида ёндашиш талаб қилинадиган, назарий аҳамиятга эга бўлган амалий топшириқлар, ижодий ёндашиш талаб қилинадиган илмий-ижодий вазифалар, моделлар, макетлар, намуналар яратиш вазифаси топширилиши мумкин. Амалий топшириқлар масалани ҳал қилишнинг оптимал вариантларини излашга ва топишга қаратилган бўлиши керак.

Талабанинг қизиқиш ва қобилиятига қараб, унга илмий ҳарактердаги топшириқлар бериш, ўқитувчи билан ҳамкорликда илмий мақолалар тайёрлаш ва чоп эттириш мумкин.

Талабалар мустақил ишини самарали ташкил этишда:
· тизимли ёндашиш;

· барча босқичларини мувофиқлаштириш ва узвийлаштириш;

· бажарилиши устидан қатъий назорат ўрнатиш;

· ташкил этиш ва назорат қилиш механизмларини такомиллаштириб бориш зарур.

Мустақил иш топшириқлари муваффақиятли якунланиши учун қуйидаги талаблар бажарилиши лозим:
· мақсад (билимни мустаҳкамлаш, янги билимларни ўзлаштириш, ижодий фаолликни ошириш, амалий кўникма ва малакаларни шакллантириш ва ҳ.к.), аниқ асосланиши;

· вазифа ва топшириқларнинг аниқ-равшан белгиланиши;

· топшириқларни бажариш алгоритми ва методларидан талабаларнинг етарли даражада хабардор бўлиши;

· маслаҳат ва бошқа ёрдам турларининг тўғри белгиланиши (йўлланма ва кўрсатма бериш, мавзунинг мазмуни ва моҳиятини тушунтириш, муаммоли топшириқларни бажариш усуллари бўйича тушунча бериш, айрим муаммоли моментларни биргалиқда ҳал қилиш ва ҳ.к.);

· ҳисобот шакли ва баҳолаш мезонини аниқ белгилаш;

· назорат вақти, шакли ва турларини аниқ белгилаб олиш (амалий семинар, лаборатория машғулотлари, консультация учун ёки назорат учун махсус ажратилган вақт; маъруза ёки реферат матни, бажарилган топшириқлар дафтари, назорат ишлари, уй вазифаси дафтари, курс ишлари, тест, мақола, ностандарт топшириқлар, саволлар, мақола, кўргазмали жиҳозлар ва ижодий ишлар; савол-жавоб, бажарилган иш мазмуни ва моҳиятини тушунтириб бериш ва ҳ.к.).

Талабалар мустақил ишини шартли равишда иккига ажратиш мумкин:
1) аудиторияда амалга ошириладиган талаба мустақил ишилари. Ўтилган мавзуни қайта ишлаш, кенгайтириш ва мустаҳкамлашга оид топшириқлар бажарилади;

2) аудиториядан ташқарида амалга ошириладиган талаба мустақил ишилари. Ўқув дастуридаги айрим мавзуларни мустақил ҳолда ўзлаштириш, уйга берилган вазифаларни бажариш, амалий ва лаборатория ишларига тайёргарлик кўриб келиш, ижодий ва илмий-тадқиқот ҳарактеридаги ишлар ва ҳ.к.

Биринчи тур ишлари талабаларнинг назарий ва амалий билимларини ўзлаштириб бориш даражаси, амалий машғулотларга (амалиёт, лаборатория дарслари) тайёргарлик савияси ва уй вазифаларининг бажарилиш сифатини текшириш мақсадида, одатда, назорат ишлари олиш, савол-жавоб, суҳбат, мунозара, амалий топшириқларни бажартириб кўриш ва ҳ.к. усулларда асосан амалиёт дарсларида назорат (жорий назорат) қилинади.

Жорий назоратда талабанинг дарс пайтида ўтилган материалларни ўзлаштириш ва уйга берилган топшириқларни бажаришдаги фаоллиги, бажариш савияси ва ўзлаштириш даражаси эътиборга олинади.

Иккинчи тур ишлар фаннинг ишчи ўқув дастурида аудиториядан ташқарида ўзлаштирилиши белгиланган мавзу бўйича маълумот ва ахборотларни мустақил равишда излаб топиш, таҳлил қилиш, конспектлаштириш ва ўзлаштириш, ижодий ёндашишни талаб қиладиган амалий топшириқларни бажариш кўринишида амалга оширилади. Бу турдаги ишларни бажариш жараёни ва ўзлаштириш сифатининг назорати дарсдан ташқари пайтларда, махсус белгаланган консультация соатларида амалга оширилади.

1.4. Махсус фанларни ўқитиш методлари: 
анъанавий ва инновацион туркум.
Педагог ва психолог олимларимиз томонидан ўтказилган тадқиқотлар натижаси шуни кўрсатадики, анъанавий дарс ўтиш таълимнинг самарали моделларидан бири бўлиб қолмоқда.

Анъанавий дарс деганда қандай дарсни тушунамиз, унинг белгилари, мезонлари қандай, у қандай шаклларга эга, у қандай услубда ўтилади, дарсда қандай усуллардан фойдаланилади, унга қандай дидактик талаблар қўйилади каби саволлар туғилиши табиий.

Анъанавий дарс-муайян муддатга мўлжалланган, таълим жараёни кўпроқ ўқитувчи шахсига қаратилган, мавзуга кириш, ёритиш, мустаҳкамлаш ва якунлаш босқичларидан иборат таълим моделидир.

Ўқув материали янги ва анча мураккаб бўлганда, анъанавий дарс – кўп ҳолларда таълим жараёнининг бирдан-бир методи бўлиб қолмоқда.

Маълумки, анъанавий дарс ўтишда дарснинг асосий мақсади кўпроқ тушунтиришга қаратилган бўлиб, таълим жараёнининг марказида ўқитувчи - билим берувчи, талабалар билим олувчи ролини бажаради. Уларни ўрганилаётган мавзуни қай даражада ўзлаштирганликларини назорат қилиш жараёнида билдирган фикрларига қараб, аниқланади.

Шу боис анъанавий дарснинг мақсади ва унинг афзалликлари қуйидаги асосларга таянади:

–  талабанинг ўқишга бўлган иштиёқини ошириб бориш;

–  илгари эгалланган билимларни ҳам инобатга олиш;

– ўқиш жараёни тезлигини мувофиқлаштириш;

–талаба ташаббуси ва мажбуриятини қўллаб-қувватлаш;
– амалиёт орқали ўрганиш;

– икки томонлама фикр-мулоҳазалар билан таъминлаш;

– ўқиш жараёнини тўғри йўлга қўйиш;

– ўқитувчи –талабалар учун ўқув жараёнини енгиллаштирчуви шахс;

– ўқув жараёнини баҳолаш.

Анъанавий дарс ўтиш моделида кўпроқ маъруза, савол-жавоб, амалий машқ каби методлардан фойдаланилади, шу сабаб, бу ҳолларда анъанавий дарс самарадорлиги анча паст бўлиб, талабалар таълим жараёнининг пассив иштирокчиларига айланиб қоладилар. Тадқиқотлар шуни кўрсатадики, анъанавий дарс шаклини сақлаб қолган ҳолда уни талабалар фаолиятини фаоллаштирадиган замонавий ўқитиш методлари билан бойитиш талабаларнинг ўзлаштириш даражасини кўтарилишига олиб келади. Бунинг учун дарс жараёни оқилона ташкил қилиниши, ўқитувчи томонидан талабаларнинг қизиқишини орттириб, таълим жараёнида уларнинг фаоллиги муттасил рағбатлантирилиб турилиши, ўқув материалини кичик-кичик бўлакларга бўлиб, уларнинг мазмунини очишда баҳс, мунозара, ақлий ҳужум, кичик гуруҳларда ишлаш, тадқиқот, ролли ўйинлар методларини қўллаш, ранг-баранг қизиқтирувчи мисолларнинг келтирилиши, талабаларни амалий машқларни мустақил бажаришга ундаш, ранг-баранг баҳолаш усулларидан фойдаланиш, таълим воситаларидан жойида ва вақтида фойдаланиш талаб этилади.

Анъанавий дарс ўтишнинг асосий

таркибий қисмлари
1. Кириш:

– ўтган материални такрорлаш;

– дарс мақсадини тушунтириш;

– дарс мазмуни ва режаси билан таништириш.

2. Янги мавзуни ёритиш:

– янги мавзуни кичик-кичик бўлакчаларга бўлиб бериш;

– ранг-баранг мисолларни имкони борича кўргазмали тақдим қилиш;

– мавзудан четлашмаслик;

– материалнинг мураккаб томонларини қайта тушунтириш;

–талабаларнинг тушуниш даражасини текшириб бориш;

– тескари алоқани таъминлаш;

3. “Тета-поя”машқ:

· (бирор мисол (ёки масала)ни талабалар билан қадамба-қадам  ҳал этиш ва таҳлил қилиш.

4. Йўналтириб турилувчи машқ:

· талабалар машқ (ёки масала) мустақил бажаришади, ўқитувчи эса уларни назорат қилиб, тузатиш киритиб боради.
5. Мустақил бажариладиган машқ:

· талабалар машқни мустақил ҳолда ўқитувчи ёрдамисиз бажаришади.
6. Талабаларнинг тушунганлик даражасини текшириш

7. Якунлаш.

Дарс мавзусининг асосий тушунчалари ва ўқув мақсадларини жамлаш.

Анъанавий ўқитиш моделининг 

афзалликлари

· Маълум кўникмаларга эга бўлган аниқ таълим тушунчаларини, фанни ўрганишда фойдали.

· Ўқитувчи томонидан ўқитиш жараёнини ва ўқитиш муҳитини юқори даражада назорат қилиниши.

· Вақтдан унумли фойдаланиш.

· Аниқ илмий билимларга таянади.

Анъанавий ўқитиш моделининг

камчиликлари

· талабалар пассив иштирокчи бўлиб қоладилар;

· ўқитувчининг тўла назорати барча талабалар учун мативацияни вужудга келтирмайди;

· талабалар ўқитувчи билан бевосита мулоқотга кириша олмайди;

· эслаб қолиш даражаси ҳамма талабаларда бир хил бўлмаганлиги сабабли гуруҳ-синф бўйича ўзлаштириш даражаси бўш бўлиб қолиши мумкин;

· мустақил ўрганиш ва ечимлар қабул қилиш учун шароитлар яратилмайди.

Шундай қилиб, анъанавий таълимда талабалар ўқитувчининг маърузаси ёки семинар (амалий) машғулотидаги кўрсатмалари асосида “тайёр билимлар”ни эшитиб, ўрганиб борадилар. Анъанавий таълим ўз моҳиятига кўра репродуктив хусусиятга эга бўлиб, ўқитишнинг бундай шаклида талабалардан ўқитувчидан эшитган маъруза материалларини, кўрсатган ишларини такрорлаб бериш талаб этилади, холос. Бинобарин, репродуктив таълим талабанинг оддий кузатувчи бўлиб қолишига, ўқув материалини ўзлаштиришдаги лоқайдликларига сабаб бўлади.

Ўқитишнинг ноанъанавий моделлари

Ўқитишнинг ноанъанавий моделлари қўлланилганда талабалар, асосан, мустақил фикрлашга ва мустақил таълим олишга йўналтирилади. Бунда ўқитувчиларнинг фаолияти таълим олувчиларга нафақат мавзуни тушунтириб бериш, балки улар учун топшириқлар тайёрлаш, мустақил таълим олиш жараёнини назорат қилиш ва уларнинг якуний билимларини баҳолашдан иборат бўлади.

Ўқитишнинг ноанъанавий моделларини шартли равишда учга ажратиш мумкин:

–  моделлаштириш;

–  ҳамкорликда ўрганиш модели;

–  ўрганишнинг тадқиқот модели.

Бу ўқитиш моделлари, асосан, талабалар шахсига қаратилган бўлиб, уларни бошқача қилиб таълим жараёни марказида талабалар турган таълим моделлари деб ҳам аташади.

Моделлаштириш – реал ҳаётда ва жамиятда юз бераётган ҳодиса ва жараёнларни ихчамлаштирилган, соддалаштирилган кўринишини (моделини) аудитория ва синф хонада яратиш, уларда талабаларнинг шахсан қатнашиши ва фаолият эвазига таълим олишни кўзда тутувчи метод.

Ҳамкорликда ўрганиш модели – талабаларнинг мустақил гуруҳларда ишлаши эвазига таълим олишни кўзда тутадиган метод.

Ўрганишнинг тадқиқот модели – талабаларни муайян муаммони ечишга йўналтирилган, мустақил тадқиқот олиб боришни кўзда тутувчи метод.

Ноанъанавий ўқитиш моделининг

афзалликлари
· Ўқитиш мазмунини яхши ўзлаштиришга олиб келиш.

· Ўз вақтида алоқаларнинг таъминланиши.

· Тушунчаларни амалиётда қўллаш учун шароитлар яратилиши.

· Ўқитиш усулларининг турли хил кўринишлари таклиф этилиши.

· Мотивациянинг юқори даражада бўлиши.

· Ўтилган материалнинг яхши эслаб қолиниши.

· Мулоқотга киришиш кўникмасининг такомиллашиши.

· Ўз-ўзини баҳолашнинг ўсиши.

· Талабаларнинг предметни мазмунига, ўқитиш жараёнига бўлган ижобий муносабати.

· Мустақил фикрлай оладиган талабанинг шаклланишига ёрдам бериши.

· Фақат мазмунини ўзлаштиришга ёрдам бермай, танқидий ва мантиқий фикрлашни ҳам ривожлантириш.

· Муаммоларни ечиш кўникмаларининг шаклланиши.

Демак, ноанъанавий таълим моделининг афзалликлари шундаки, талабаларнинг дарсда фаол қатнашиш имконияти кенглиги дарс мазмунини яхши ўзлаштиришга олиб келиши, шу билан бирга фақат мазмунни ўзлаштиришга ёрдам бермай, балки танқидий ва мантиқий, таҳлилий фикрлашни ҳам ривожлантиришга ёрдам бериши билан характерланади.

Ноанъанавий ўқитиш моделининг

камчиликлари
· кўп вақт талаб этилиши;

· талабаларни ҳар доим ҳам кераклигича назорат қилиш имкониятининг пастлиги;

· жуда мураккаб мазмундаги материал ўрганилаётганда ҳам ўқитувчи ролининг паст бўлиши;

· “кучсиз” талабалар бўлганлиги сабабли “кучли” талабаларнинг ҳам паст баҳо олиши;

· ўқитувчининг ўзи ҳам яхши ривожланган фикрлаш қобилиятига ва муаммоларни ечиш кўникмаларига эга бўлишининг талаб этилиши.

Шуни алоҳида таъкидлаш жоизки, ўқитишнинг ноанъанавий усулларидан самарали фойдаланиш, энг аввало, ўқитувчининг касбий малакаси ҳамда маҳоратига боғлиқдир. 

5.5. Ўқитиш воситалари: ўқитишнинг техник воситалари, 
графикли органайзерлар.

Ўқитиш воситалари. Ўқитиш воситалари турлича бўлиб, уларни қуйидаги гуруҳларга бўлиш мумкин: 

- ҳажмли табиий объектлар – ҳақиқий тоғ жинслари, қазилма бойлик намуналари, ўсимликлар, машиналар, машина деталлари, материаллар;

- объектларнинг тасвири – маълумки ҳамма табиий объектларни аудиторияда намойиш қилиб бўлмайди. Масалан, самалиёт, тепловоз, катта ҳажмдаги дастгоҳлар, иншоотлар. Шу сабабли ўқитиш жараёнида уларнинг макетлари, моделлари, расмлари номойиш қилинади. Технологик жараёнлар, иншоотлар, машиналарнинг тузилиши ва ишлашини диафилмлар, кинофилмлар, видеофилмлар орқали тушунтирилади. Турли товушлар, масалан, созланган двигателдан ва созланмаган двигателлардан чиқадиган товушлар магнитофонга ёзиб олиниб, унинг фарқи тингловчиларга эшиттирилади. Шундай эшиттиришлар бир неча марта такрорлангандан сўнг улар товушга қараб двигателларнинг қаери ишдан чиққанини айтиб бера олишлари мумкин бўлади;

- босма ўқитиш воситалари. Улар чоп этилган дарсликлар, справочниклар, луғатлар, методик кўрсатма ва методик қўлланмалардан иборат. 

Ўқитишнинг техник воситалари. Ўқитишнинг техник воситалари ўқиш воситалари мазмунини ўқувчиларга етказиб берувчи ўқитиш қуролидир. Ўқитишнинг техник воситалари Ўқитиш воситалари билан биргаликда ишлатилади. Агар ўқитиш воситалари бўлмаса кўп сонли ўқитишнинг техник воситаларидан ҳеч қандай наф бўлмайди, аксинча, ўқитишнинг техник воситаларисиз улар учун мўлжалланган ўқитиш воситаларини ҳам ишлатиб бўлмайди. 

Ўқитиш воситалари (ҳажмли табиий объектлар, тоғ жинслари, қазилма бойлик намуналари, ўсимликлар, машиналар, деталлар, материаллар, объектлар тасвири, босма ўқитиш воситалари ва ҳоказо) нинг мазмунини ўқувчиларга етказиб бериш катта қулайликлар яратиб, узатилаётган материални ўқувчилар томонидан тез идрок қилишларида замин яратади. Бундан ташқари ўтилган матириал ўқувчлар хотирасида узоқ вақт сақланишида ёрдам беради. Ўқитишнинг техник воситалари ўқитувчининг таълим жараёнидаги иш унумдорлигини ошириб, таълимнинг сифат ва самарадорлигини оширади. 

Ўқитиш техник воситалари ўқитиш жараёнида тутган ўрнига қараб информацион, назорат ва дастурлашган техник воситаларига синфланади.

Информацион техник воситалар – ўқув информацияси бўйича ўқувчилар томонидан ўзлаштирилиши керак бўлган маълумотларни етказиб берувчи техник воситалардир. Информацион техник воситаларига турли электромеханик асбоблар, ўлчов асбоблари, турли хил намойиш стендлари, шунингдек магнитофонлар, диапроекторлар, графопроекторлар, эпипроекторлар, кинопроекторлар, телевизор ва видеомагнитофон аппаратларини киритиш мумкин.

Информацион техник воситалар ахборотни лўнда, тушунарли, ортиқча, иккинчи даражали ахборотларсиз ўқувчиларга етказиб бериши шарт. Шу билан биргаликда кўриш майдонининг етарлилигини, тасвирнинг яхши ва аниқ кўринишини таъминлаши лозим. Шу боис информацион техник воситалари овоз берувчи (аудио), тасвир берувчи (видео) ва ҳан тасвир ҳам овоз берувчи (аудиовидео) воситаларига бўлинади.

Овоз берувчи ўқитишнинг техник воситалари асосан тил ўрганишда кенг қўлланилади. Улар жумласига овоз ёзувчи ва овоз эшиттирувчи аппаратлар: проигревателлар, радиолалар, магнитофонлар киради. Овоз эшиттириш махсус аппаратуралар ёрдамида амалга оширилади.

Тасвирий информация берувчи техник воситалар ўқув материалларини чуқурроқ ўрганишга, кўпроқ маълумот беришга ва идрок қилиш вақтини қисқартиришга ёрдам беради. Тасвир берувчи техник воситалар ўз навбатида овозсиз статик ва овозсиз воситаларига бўлинади. Улар жумласига видеопроектор ва графопроектор кабилар киради.

Назорат техник воситалари – ўқувчилар томонидан информациянинг ўзлаштирилишини баҳолашга мўлжалланган. Улар бир вақтнинг ўзида ҳамма гуруҳ ўқувчиларидан назорат саволларига жавоб олади. Натижада билимни баҳолаш қисқа муддатда бажарилади, назоратларни мунтазам равишда ўтказишга имкон туғилади. 

Конструктив тузилиши турлича бўлишига қарамай назорат техник воситалари ўхшаш блок ва элементлардан ташкил топган. Уларнинг ишлаш принципи ўқувчилар киритган жавобни хотира блокида сақланувчи эталон билан солиштиришдан иборат. Қурилма фақат жавобларни эмас, балки уларнинг элементлари ёки кодларини ҳам солиштириш имконини беради. Танланма жавобли назорат техник воситаларида киритилган жавоб рақами код рақами билан солиштирилади. 

Жавобларни киритиш блоки ўқувчилар жавобини махсус қурилмалар (тумблер, тугма, калит) ёрдамида назорат техник воситасига киритишга хизмат қилади.

Хотира блокига назорат саволларининг жавоблари, яъни тўғри жавоблари кодлари киритилади. Блокдаги кодлар доимий ёки ўзгартириладиган бўлиши мумкин.

Солиштириш блоки ўқувчилар киритган жавобларни тўғри жавоблар билан солиштиришга ва натижада жавобларнинг тўғри ёки нотўғрилиги тўғрисида сигнал ишлаб чиқишга хизмат қилади.

Хатоларни аниқлаш блоки хатоларнинг сонини, сифатини аниқлайди. 

Информация блоки ҳар бир назорат техник воситаларининг ишлаш дастурига мувофиқ ўқувчиларга назорат саволларини беради, саволга жавоб олгач уларга навбатдаги фаолият учун кўрсатма беради.

Баҳолаш блоки ўқувчиларга баҳо қўйишни таъминлайди. 

Дастурлаштирилган ўқитиш техник воситалари – ўқувчиларнинг мустақил равишда билим ўзлаштиришига ва билимларни махсус ўқитиш дастури орқали назорат қилиб туришга мўлжалланган қурилмалардир.

Дастурлаштирилган ўқитишда ўқувчига машина ёрдамида ахборот берилади. Ахборот бирорта мавзунинг бўлаги бўлиб, унда бир ёки икки тугал фикрни англатувчи янги тушунча бўлади. Ахборот бўлагининг ҳажми тахминан бир абзацга тенг бўлади. Ахборот ўзлаштирилгандан сўнг назорат саволлари берилади. Саволнинг жавоблари ўқувчи томонидан машинага киритилади. Жавоблар ўқитувчи томонидан киритилган тўғри жавоблар билан солиштирилади. Солиштириш натижалари ўқувчига баён қилинади. Жавоб ижобий бўлса машина мавзунинг навбатдаги бўлимига тегишли ахборотни ўзлаштиришга рухсат беради. Агар жавоб қониқарсиз бўлса ўқувчига аввалги ахборот қайтадан ўқиш тавсия этилади. 

Ёрдамчи техник воситалар ва уларнинг ўқув жараёнидаги ўрни.

Ёрдамчи техник воситаларнинг асосий вазифаси ўқитишнинг техник воситаларини самарали ишлатишга ёрдам беради. Ёрдамчи техник воситаларни яратиш ўқитувчининг ўзининг ижодий иши ҳисобланади. Ҳар бир ўқитувчи ўқув хонасининг замонавий ўзининг дидига қараб жиҳозлайди (лойиҳасини ўзи тузади). Ёрдамчи техник воситаларига ўқув доскаси, магнитли доскалар, қалин пардалар ўқитувчи столидан марказлашган бошқарув пулти, хонани яхши ёритадиган электр лампалари, техника воситалари қўйиладиган стол, стуллар, указкалар ва плакатлар киради. 

Хонани қоронғилатиш мосламалари. Хонани қоронғилаштириш мосламалари – хона қанча яхши қоронғилаштирилган бўлса, шунча яхши экранда сифатли тасвир ҳосил бўлади. Видеопроекторларда қўйиладиган ўқув филимлари тушунарли ва мазмунли ўтади. Хонани қоронғилаштириш мосламасини икки хил усули мавжуд: а) Пардаларни вертикал очиб ёпилишининг электромеханика усули; б) Пардаларни горизантал очиб ёпилишининг электромеханика усули. 

Пардаларни вертикал очиб ёпилишининг электромеханик усули.

1-ролик, 2-трос, 3-пулат сим, 4-редуктор, 5-электродвигател, 6-пардалар.

Пардаларни горизонтал очиб ёпилишининг электромеханик усули.

1-подшипник, 2-шкив, 3-вал, 4-редуктор, 5-электродвигател, 

6-йиғувчи таянч планкаси, 7-трос, 8-парда.

Хонани ёритиш чироқлари ва ўқитувчи пулти – хонани ёритиш икки йўл билан амалга оширилади:  табиий ёритгич (қуёш), сунъий ёритгичлар (электр лампалари). 

Ўқув хонаси яхши ёритилган бўлиши лозим. Ёруғлик ўқувчи кайфиятига яхши тасир кўрсатади ва унинг диққатини оширади. 

Ўқитувчи пулти, доска-блокнот, доска-стенд, чизмакашлик қурилмалари. Ўқитувчи пулти – барча техника воситалари ўқитувчи столидан марказлашган ҳолда бошқарилиши керак. Ўқитувчини пултини ўқитувчининг ўзи яратади. 

Синф доскаси - ўқув материалини визуал намойиш қилишнинг анъанавий ва қулай воситасидир. Ундан ўқув материалининг асосий таянч нуқталарини белгилашда, ёки бирор нарсани тез ёзиш лозим бўлганда фойдаланиш жуда қулайдир. Бундан ташқари синф доскаси талим муассасасининг ҳар бир ўқув хонасида мавжуддир. 

Камчилиги: янги материаллни тушинтириш учун доскада ёзилганларни учиришга тўғри келади ва аввал ёзилганларни қайта кўрсатиш имкони бўлмайди. Бундан ташқари ўқитувчи доскага ёзаётганда тахсил олувчиларга нисбатан тескари ҳолатда бўлади ва уни эшитиш қийин бўлади. 

Доска-стенд - машғулотларда ўқув мунозаралари, ақлий ҳужум, гуруҳ ишлари ва бошқа муҳокамалар натижаларини ҳужжатлаштиришда фойдаланиладиган ўқитишнинг техник воситасидир. Бунда стендга ўша катталикдаги қоғоз қўйилади ва унга турли рангдаги ҳамда шаклдаги карточкалар ёпиштирилади. Тренинг вақтида стендда мазкур карточкалар ёрдамида схемалар, тузилмалар, шархлар ва шу кабиларни тузиш мумкин.

Доска-блокнот – бу варақланадиган қоғозли доска бўлиб, унга маркер билан ёзилади. У турли муҳокамалар якунлари ва натижаларни яққол намойиш этишда қўлланилади. Унинг афзаллиги шундаки, ҳохлаган вақтда олдинги ёзилган материалларга қайтиш мумкин ва ҳатто ўқув хонасига осиб қуйиш ҳам мумкин. 

Бугунги кунда ўқув жараёнини кўргазмали ташкил этишда юқорида қайд этилган доска турларини ўзида мужассам этган доскалар тизими ишлаб чиқарилган бўлиб, статик ва динамик проексиялар учун улар екранлар билан таъминланган.

Тарқатма материаллар – таълим олувчилар учун ўрганилаётган мавзуга оид асосий маълумотларни ўз ичига олган, ҳажми унча катта бўлмаган (1-2 варақ) ёзма ўқув материали ҳисобланади. Мазкур материаллар тренинг ишини қизиқарли қилиш имконини бериб, кўп ҳолларда таълим олувчилар учун мустақил равишда ўқиб чиқиб муҳокама қилиш учун мўлжалланган бўлади. Тарқатма материалларни тайёрлаш ва қўллашда қуйидаги қоидаларга риоя қилиш лозим: 

• таълим олувчиларга ҳаддан ташқари кўп тарқатма материаллар берманг; 

• сарлавҳаларни бош ҳарфлар билан ёзинг, бир машғулот учун иккита тарқатма материал зарур бўлса, уларга код бериб ажратишни осонлаштиринг; 

• матн шрифти 12 дан кичик бўлмаслиги керак; 

• бир бетда 80 тадан кўп белги (ҳарф, қавс, ундов белгиси ва ҳ.к.) ишлатманг; 

• Матнлар тушунарли,қисқа ва оддий бўлиши керак; 

• Варақ дизайни эътиборни ўзига тортиши керак. 

Ишчи варақлар – гуруҳларда, жуфт бўлиб ва индивидуал машқлар бажаришда қўлланилади. Улар турли жадваллар шаклида бўлиб, таълим олувчилар томонидан тўлдириш талаб қилинади. 

Назорат варақлари – машғулот якунида таълим олувчиларнинг ўзлаштирган билимларини текширишда қўлланилиб, улар тест саволлари, масалалар ва шу каби шаклларда бўлиши мумкин. 

а)                                                             б)

Ўқув аудиториялари учун доскалар тизими:

а) Combi  1800,                       б) Combi-way  3000  

Матнлар – тренинг мавзуси бўйича машғулотга тайёргарлик кўришда, машғулот давомида, шунингдек, билимларни мустаҳкамлашда фойдаланиш учун таълим олувчиларга тақдим этилади. 

Ёрдамчи техника воситалари таълим жараёнида ўқитувчи иш фаолиятини оптимал даражада қулайлаштиради, иш унумдорлигини оширади ва ўқувчиларга ўтилаётган материалларни сифатли намойиш этишни таъминлайди.

Графикли органайзерлар моҳияти.

Графикли органайзерлар (ташкил этувчи) – фикрий жараёнларни кўргазмали тақдим этиш воситаси.

“Балиқ скeлети” график органайзери (ГО)

ГО талабаларда мавзу юзасидан муайян масала моҳиятини тасвирлаш ва ечиш қобилиятини шакллантиради. Уни қўллашда талабаларда мантиқий фикрлаш, мавзу моҳиятини ёритувчи таянч тушунча, маълумотларни муайян тизимга келтириш, уларни таҳлил қилиш кўникмалари ривожланади. 

Ундан фойдаланиш қуйидагича амалга оширилади:


Талабалар топшириқларни қуйидаги тасвир асосида бажаради:


“Биламан. билишни хоҳлайман.  билиб олдим” (БББ) ГО

ГО талабаларга муайян мавзулар бўйича билимлари даражасини баҳолай олиш имконини беради. Уни қўллашда талабалар гуруҳ ёки жамоада ишлашлари мумкин. Гуруҳда ишлашда машғулот якунида гуруҳлар томонидан бажарилган ишлар таҳлил қилинади. 

Гуруҳлар фаолияти қуйидаги кўринишда ташкил этилиши мумкин: 


Ўқув фаолияти бевосита ёзув тахтаси ёки иш қоғозида ўз аксини топган қуйидаги схема асосида ташкил этилади:

	Биламан
	Билишни хоҳлайман
	Билиб олдим

	
	
	

	
	
	


ГОдан фойдаланиш уч босқич асосида амалга оширилади:

Босқичлар бўйича амалга оширилган ҳаракатларнинг тафсилоти қўйидагича:


 “Венн диаграммаси” ГО

ГО талабаларда мавзуга нисбатан таҳлилий ёндашув, айрим қисмлар негизида мавзунинг умумий моҳиятини ўзлаштириш (синтезлаш) кўникмаларини ҳосил қилишга йўналтирилади. У кичик гуруҳларни шакллантириш асосида аниқ схема бўйича амалга оширилади.

Ёзув тахтаси ўзаро тенг тўрт бўлакка ажратилади ва ҳар бир бўлакка қуйидаги схема чизилади:


ГО талабалар томонидан ўзлаштирилган ўзаро яқин назарий билим, маълумот ёки далилларни қиёсий таҳлил этишга ёрдам беради. Ундан муайян бўлим ёки боблар бўйича якуний дарсларни ташкил этишда фойдаланиш янада самаралидир.

Уни қўллаш босқичлари қуйидагилардан иборат: 


ГОни қўллаш жараёнида ҳар бир гуруҳ муайян мавзуга оид топшириқларни бажаради. Талабаларнинг эътиборларига қуйидаги жадвални тақдим этиш мумкин:

	Гуруҳлар
	Диаграмманинг тартиб рақами
	Топшириқлар

мазмуни

	1- гуруҳ
	1-диаграмма
	

	
	2-диаграмма
	

	
	3-диаграмма
	

	2-гуруҳ
	1-диаграмма
	

	
	2-диаграмма
	

	
	3-диаграмма
	

	3-гуруҳ
	1-диаграмма
	

	
	2-диаграмма
	

	
	3-диаграмма
	

	4-гуруҳ
	1-диаграмма
	

	
	2-диаграмма
	

	
	3-диаграмма
	


“Кластер” ГО

“Кластер” (ғунча, тўплам, боғлам) ГО пухта ўйланган стратегия бўлиб, уни талабалар билан якка тартибда, гуруҳ асосида ташкил этиладиган машғулотларда қўллаш мумкин. Кластерлар илгари сурилган ғояларни умумлаштириш, улар ўртасидаги алоқаларни топиш имкониятини яратади.

ГОдан фойдаланишда қуйидаги шартларга риоя қилиш талаб этилади:

 

ГО ёрдамида талабалар топшириқ бўйича фикрларини кластер (майда, алоҳида қисмлар) тарзида қуйидагича ифодалайди:



ГО “Нилуфар гули” 

Технология дидактик муаммоларни ечишнинг самарали воситаларидан бўлиб, нилуфар гули кўринишига эга. Асос, унга бириккан тўққизта “гулбарг” (квадрат, тўртбурчак ёки айланалар)ларни ўз ичига оладиган бу метод ёрдамида асосий муаммо ва унинг мазмунини ёритишга имкон берадиган хусусий масалалар ҳал этилади. 

Талабаларда ҳал этилаётган масала юзасидан мантиқий, изчил фикрлаш, ички моҳиятини таҳлил қилиш кўникмаларини шакллантирувчи технологияни қўллаш қуйидаги тартибда амалга оширилади: 

Талабаларга қуйидаги схема намуна сифатида тақдим этилади: 


Шундай қилиб, графикли органайзерлар таълим сифатини яхшилаш, самарадорлигини ошириш, ўқитувчи, талаба, талабалар гуруҳи, шунингдек, жамоа ўртасида ўзаро ҳамкорликни қарор топтириш, ғоявий ва руҳий бирликка эришиш, ягона мақсад сари интилиш, ҳар бир таълим олувчи (ўқувчи, талаба)нинг ички имкониятларини рўёбга чиқариш, шахс сифатида намоён бўлиши учун зарур шарт-шароит ҳамда муҳитни яратишда катта имкониятларга эга. Графикли органайзерларнинг энг муҳим жиҳати таълим мақсадларни амалга оширишда маълум даражада самарадорликка эришишни таъминлайди. Қолаверса, графикли органайзерларни қўллашда талабаларнинг ёш, психологик хусусиятлари, дунёқараш даражаси, ҳаётий тажрибалари инобатга олинса, дарс самарадорлиги янада ошади. Бу эса ўқитувчилардан касбий маҳорат, малака, билимдонлик, сезгирлик ва интуицияга эга бўлишни тақозо этади. 

II-боб. ОЛИЙ ТАЪЛИМДА ЎҚИТИШНИНГ АУДИТОРИДАН ТАШҚАРИ ШАКЛЛАРИ
2.1. Олий таълим махсус фанларини ўқитиш натижаларини мустаҳкамлашда мустақил таълимнинг тутган ўрни.
Ўзбекистон Республикаси таълим жараёнида мустақил ва ижодий фикрлай оладиган кадрлар етиштиришга катта эътибор берилмоқда. Ёшларни таълим олишга мойиллиги, лаёқатлари, билим ва кўникмаларини ривожлантириш, уларнинг танлаган касбларини эгаллашлари учун умумкасбий фанларни ўқитиш, мустақил ва ижодий ишлашларини самарали ташкил қилиш долзарб вазифалардан бири ҳисобланади. Республикамизга турли соҳаларда кенг қамровли тафаккури ривожланган, мустақил фикрлай оладиган мутахассислар зарур. Таълим-тарбия жараёнида талабаларни мустақил фикрлашга ўрганиш асосий ўринга кўтарилиши замон талабидир. Талабанинг бутун ҳаёт давомида, таълимнинг барча босқичларида мустақил фикр юритиш асосий талаб бўлиб қолиши керак. Фикрлаш ёки фикр юритиш талаба ақлий фаолиятининг, ақл заковатининг, муомала маромининг, онгли хулқ-атворининг юксак шакли бўлиб ҳисобланади. «Мустақил таълим» тушунчаси педагогик луғатларда ўқув юртидан ташқари, мустақил ўрганиш туфайли эгалланадиган таълим туридир, деб таърифланган.  Айни вақтда «мустақил таълим олиш», «ўзини тарбиялаш», «мустақил ўқиш» тушунчаларидан синонимлар сифатида фойдаланилмоқда. 

Илмий тадқиқот натижалари асосида мустақил таълимга қуйидагича таъриф берилди: мустақил таълим – ўқув материалини мустақил ўзлаштириш, мураккаблик даражаси турлича бўлган топшириқлар, амалий вазифаларни аудиторияда ҳамда аудиториядан ташқарида ижодий ва мустақил бажариш асосида назарий билим, амалий  кўникма ва малакаларни шакллантиришга қаратилган тизимли фаолиятдир. Мустақил ишлар дидактик мақсади, вазифаси, мураккаблик даражаси, кимга (индивидуал ёки жамоа учун) мўлжалланганлигига қараб, бир-биридан фарқ қилади.
 

Талабаларнинг ўқув фаолиятларининг сифати ва жадаллашуви таълим бериш сифатини, балки шунга мос равишда, мутахассислар тайёрлаш натижаларини ҳам аниқлаб беради.

Талаба назоратнинг шакли ва тури: ёзма-эссе, ҳисобот, реферат ва бошқалар, оғзаки-тақдимот, саволларга жавоб бериш ва бошқалар, шунингдек ҳар бир ўқув топшириғини баҳолашни сифат ва миқдорий мезонлари билан таништирилган бўлиши зарур.

Ўзини ўзи текшириш учун ҳар бир ўқув машғулотига тавсия этилаётган топширик (тест, савол, вазифа ва машқлар) жорий педагогик назоратни ва талаба томонидан кузатилган таълимий мақсадларга эришиш даражасини доимий ўзи баҳоланиш таъминлайди.

Замонавий таълим технологияларини амалга ошириш шароитида талаба қуйидаги умумўқув (ҳар қандай ўқув фанини муваффақиятли ўзлаштириш учун зарур бўлган) кўникма ва малакаларга эга бўлиш керак:

· маълумот билан мустақил ишлаш: асосий ҳолатларни аниқ, чизмавий ва изчилликда конспект кўринишида қайд этиш; ўқув топшириқ ва вазифаларни ечиш учун зарур бўлган ахборотларни топиш, танишиш, тушуниш, танқидий баҳолаш, уни ва реферат, ҳисобот, белгиларда, шунингдек графикли ташкил этувчилар кўринишида тақдим этиш; берилган талабларга мувофиқликда ўзининг шахсий илмий матнини (мақола, маьруза, тезис) яратиш;

· тақдим этиш малакалари: Ўқув топшириғини бажариш натижалари бўйича сўзлаётганда ўзини дадил тутиши, турли кўргазмали воситалардан фойдаланиши;

· ўқитувчи билан талабани ўқув ўзаро ҳаракатини ташаббуслаш, ўз нуқтаи назарини ҳимоя қилиш ва муроса қилишни топиш, суҳбатга киришиш, ҳақиқат бўйича саволлар бериш, далилий жавоблар бериш, мунозара қоидаларига риоя этиб уни олиб бориш, тортишувларда иштирок этишнинг мулоқотлашув малакалари;

· гуруҳли ўзаро ҳаракатга тайёрлиги ва қобилиятида - ўқув топшириғини бажариш бўйича ҳамкорий фаолиятни жамоавий режалашда, умумий вазифани ечишда ҳамкорий мулоқот ва ўзаро ҳаракат, ўзаро ёрдам ва ўзаро баҳолашда намоён бўладиган ҳамкорликда ишлаш малакалари;

· муаммоли маърузада фаол иштирок этишни ва таълимий вазиятларни (Кейс-стади) ва муаммоли вазифаларни таҳлил қилиш, ўқув топшириғини бажаришнинг оддий бўлмаган йўлларини топиш, ғоялар ишлаб чиқиш ва хулосаларни қабул қилиш малакалари;
· ахборотни излаш, йиғиш, қайта ишлаш ва сақлаш учун замонавий компьютер ва ахборотли технологияларни қўллашнинг амалий малакалари.

Ўқув фани бўйича талабани ўқув натижаларининг ютуқлар варағи талаба томонидан рейтинг балларни тўпланиши тўғрисида тезкор маълумотларни олиниш воситаси ҳисобланади.

Мустақил таълим жараёни қандай амалга оширилиши, унинг ривожланиши, ўзлаштирилган билимлар асосида мустақил таълим фаолияти даражаларини қуйидаги мезонлар билан белгилаш мумкин: 

- мақсадга йўналтирилган, мотивацион муҳитдаги мустақил таълим;

- мустақил тафаккур жараёнини таъминловчи кўникмалар; 

- мустақил таълим фаолиятини ташкил этишга йўналтирилган кўникмалар. 

Талабалар мустақил таълим олишлари жараёнида қўшимча адабиётларга мурожаат қилади, ўтилган мавзуларни қайта кўриб чиқади. Кўпгина талабалар уйга берилган маъруза матнлари устида ишлайдилар, маърузалар, рефератлар тайёрлашда илмий-оммабоп, даврий нашрлардан фойдаланадилар
. 

Модомики талаба таълимий тизимга субъект сифатида кирса, унда бошидан унинг қобилияти мустақил, онгли ва мақсадли ҳаракат қилишини назарда тутади:

· ўзининг ҳаракатини режалаштириш - ўз мақсадини танлаш, уларга эришишнинг йўл ва воситаларини аниқлаш;

· берилган топшириқларни ечиш учун ўз имкониятларини бирлаштириш, ташкиллаштириш;

· ўз фаолиятини назорат қилиши ва мос равишда баҳолаш ўзининг кейинги ҳаракатларини ўзи назорат қилиши ва ўзини ўзи баҳолашни амалга ошириш. 

Талаба томонидан мустақил ишни бажаришда уларнинг фаолияти тизимида кўрсатилган ҳар бир элементларнинг муваффақиятли ҳаракатланиши ўқитувчини қуйидаги бошқарув ҳаракатларини аниқлайди: режалаштириш, ташкиллаштириш ҳамда мониторинг ва баҳолаш.

Талаба мустақил ишни бажаришда нафақат ўқув машғулоти мақсадини, балки унинг якунида тахминан қандай ўқув натижаларга эришиш мумкинлигини ҳам билиши зарур.

Ўқув натижаларига эришиш йўллари кўрсатилганда - берилган ишга маълум бўлган усул ёки техникани ўрганиш ва қўллашни ёки ишлар тартиби бўйича батафсил йўриқнома ёки кўрсатмани айтиб бериши мумкин.

Талабанинг ўқув фаолиятига нисбатан ўқитувчи томонидан муайян талабларнинг қўйиши уларнинг мазмунини бойитади. 

Мустақил таълим  фаолиятининг биринчи босқичида фанларга бўлган қизиқиш асосий манба бўлади. Бироқ бу қизиқиш етарли даражада қатъий ва чуқур бўлмайди. Бунда ҳам мақсадга йўналтирилган, тизимли, махсус ташкилий, мустақил таълим фаолияти мавжуд эмас. Фақат китоблар ўқиш, махсус маърузалар тинглаш, мустақил тафаккур фаолиятига интилиш  бўлади. Шахснинг мустақил таълим олиш фаолиятига қизиқишлари ҳам мужассамлашмаган, у ҳам кўплаб қўшимча, кенг миқёсли ишларни амалга оширади, бироқ буларни узвий равишда эмас, балки баъзан ва чуқур билимга эга бўлмай амалга оширади. 

Мустақил таълим фаолиятининг иккинчи босқичида талабалар мустақил (албатта, нисбатан) ўз олдига мақсад ва вазифалар қўйиб, мустақил фаолият мазмунини англаб, ташкилий ишларни амалга ошириб борадилар. Бу даврда талабалар шахсий – ҳаётий режалар, ғояларни амалга ошириш воситаси сифатида касбий вазифаларни ҳал этадилар. Иккинчи босқичда уларнинг мустақил фаолият қизиқишлари жиддийлашади, фаннинг алоҳида қисмини ўрганиш, бу орқали ўз ҳаётий режаларини тузиш, бирор касбни эгаллашга бўлган қатъий истак асосий ўрин тутади. Онгли равишда кўшимча фаолият билан шуғулланади, ўз ғояларини амалга ошириш воситасига айланган мустақил таълим билан шуғулланишга интилиш пайдо бўлади. Мустақил таълимни онгли равишда ташкил этади. 

Мустақил таълим фаолиятининг учинчи босқичида талабалар мустақил таълим билан бир неча йил шуғулланиб, ўз касбий мақсадлари, фаолияти йўналишларини вазифаларини аниқ белгилаш малакасига эга бўладилар. 

Илмий педагогик адабиётларда мустақил ишларнинг қуйидаги тўртта тури қайд этиб ўтилади: намуналар бўйича бажариладиган мустақил ишлар, реконструктив-вариатив, эвристик (қисман ижодий), ижодий тадқиқот характеридаги мустақил ишлар. Аммо уларда юқорида қайд этилган мустақил ишлар натижасини текшириб кўриш, таҳлил этиш, синтез қилиш, баҳолаш, хулоса чиқариш  ҳақида сўз юритилмайди.  Бизнингча, мустақил ижодий тадқиқот натижаларини таҳлил этиш ва синтез қилиш ҳам муҳим педагогик аҳамиятга эга. Уни мазмунан таркиб топтириш билан бирга талабаларнинг ўз ишларини ўзлари текширишлари ҳамда назорат қилишлари мустақил ишлаш кўникма ва малакаларини шакллантиришда яхши самара бериши аниқланди. Уларнинг моҳияти қуйидагича тавсифланади: 

- намуналар бўйича мустақил ишларда типик вазифалар амалга оширилади, яъни турли машқлар, амалий ишлар намуналар асосида бажарилади. Намуналар бўйича бажариладиган мустақил ишлар ўқув материалларини ўзлаштиришга омил бўлади, лекин талабалар ижодий фаоллигини ривожлантирмайди;

- реконструктив-вариатив мустақил ишлар нафақат билимларнинг амалий тавсифномасини, балки билимлар мазмунини қайта ишлаб чиқишни, масала ёки муаммони ечишда улардан амалий фойдаланишни тақозо этади;

- эвристик (қисман ижодий) мустақил ишларда маъруза, лаборатория, амалий машғулотлар, семинарларда қўйилган муаммолар ҳал қилинади;

- ижодий тадқиқот ишларида талаба масалани ҳал қилиш  йўлларини мустақил қидиради ва тадқиқ этади. Ижодий тадқиқот характеридаги мустақил ишлар талабаларда муаммони кўра билиш малакасини шакллантиради ва натижада улар муаммони мустақил ифодалай олади ва уни ҳал этиш режасини ишлаб чиқади.

Шундай қилиб, талаба мустақил ишининг асосий мақсади – ўқитувчининг раҳбарлиги ва назорати остида талабада муайян ўқув ишларини мустақил равишда бажариш учун зарур бўлган билим ва кўникмаларни шакллантириш ва ривожлантиришдан иборат деган хулосага келиш мумкин.

Мустақил фикрлаш теварак-атрофни, ижтимоий муҳитни ҳамда воқеликни билиш қуроли, шунингдек, талабанинг кенг кўламли ақлий фаолиятини оқилона, омилкорлик билан амалга оширишнинг асосий шарти саналади. Мустақил фикр юритишнинг рўёбга чиқишида талабада фикр, мулоҳаза, ғоя, фараз, мақсад кабилар вужудга келади ва улар шахс онгида тушунчалар, ҳукмлар, хулосалар сифатида ифодаланади. Мустақил фикр юритиш тил ва нутқ билан чамбарчас боғлиқ равишда намоён бўлади, ҳамда улар узлуксиз тарзда бир-бирини тақозо этади. Худди шу боис талаба ўзининг мустақил фикрлаши (мулоқоти), нутқи, онгли хулқ-атвори туфайли борлиқдаги мавжудотлардан тубдан ажралиб туради. 
Одатда фикр юритиш воқеликни умумлаштира олиш даражасига, муаммони ечиш воситасининг хусусиятига, объектнинг талаба учун янгилиги унинг фаолликка ундашига биноан бир неча турларга ажратилади. Мустақил фикрлаш ақлий фаолият сифатида таҳлил қилинганда талаба томонидан масалалар ва топшириқларни ечиш назарда тутилади, уларнинг шартларида, моҳияти, тузилиши, шакллари ва шахснинг англашув, тушунув имкониятларида кузатилади. Масала, муаммо, топшириқ ечиш (ҳал қилиш, бажариш) талабанинг эҳтиёжи, қизиқиши, майли, мотивацияси, ақлий қобилияти, истеъдоди, салоҳияти билан боғлиқ ҳолда олиб қаралади, муаммо томонидан қўйилган талабларни қабул этиш, шахсий қарорга келиш, ечимни топиш учун воситалар қидириш ижод, изланиш ва фикрлашнинг мустаҳкам негизини ташкил қилади. 

Мустақиллик – шахс характерининг ижобий хусусиятларидан бири бўлиб, инсон тафаккури тизимида, турли кўринишдаги фаолият ва ҳаракатларида акс этади. Мустақиллик тушунчаси инсон олдида турган вазифаларни ҳал этиш йўллари ва воситаларини танлашдаги мустақиллик тўғрисидаги тасаввур билан боғлиқдир.

Инсон ҳаётининг ҳар бир даврида унинг мустақиллик даражаси  ўзига хос намоён бўлади. Мазкур мустақиллик даражаси инсоннинг ривожланиш шароитларига ва заруратга боғлиқ ҳолда юқори ёки паст бўлиши мумкин.

Билимларни мустақил равишда эгаллашга интилиш-талаба фаолиятининг таълим муассасасидаги энг ажралиб турадиган хусусияти, мустақил ўқиб, билим орттириш асоси ҳисобланади. Мустақил ўқиб, билим орттириш жараёни талабаларнинг мустақил тайёргарлик кўриши демакдир. Касб таълими йўналиши бўйича таълим олаётган бўлажак бакалавр-ўқитувчиларнинг мустақил таълими касбий-педагогик фаолиятга мувофиқ меҳнат натижасининг самарадорлигини оширишга йўналтирилади. Бунда бўлажак касб таълими ўқитувчиси ўз меҳнати натижаларини таҳлил этиб, ўз касбий педагогик фаолияти мазмунини аниқлайди. Бўлажак касб таълими ўқитувчисининг мустақил таълим олишидан асосий мақсади ўз касбий педагогик малакасини ошириш, касбий фаолиятида юқори ютуқларга эришишдан иборат.

Мустақил таълим олиш жараёнини фаоллаштириш учун талабаларда  қуйидаги хусусиятларни  шакллантириш зарур:

- мустақил таълим олишга иштиёқ (мотив);

- мустақил таълим олиш малака ва кўникмалари;

- мустақил таълим олиш лаёқати.

Мустақил таълим олишга фаол рағбат уйғотувчи омиллар қуйидагилардан иборат:

- мустақил фаолиятга бевосита фаол қизиқиш;

- ахлоқий эстетик ва руҳий қониқиш мотивлари.

Билиш эҳтиёжлари ривожланишининг босқичлари қуйидагилар:
- элементар илмий тадқиқот фаолияти йўналиши босқичи (ташқи таассуротларга эҳтиёжни шакллантириш);

- оламни билишга бўлган эҳтиёжни шакллантириш босқичи;

- билиш усулини эгаллаш фаолияти сифатида машқ қилиш эҳтиёжини шакллантириш босқичи;

- билиш эҳтиёжларини танлашга йўналганлигини шакллантириш босқичи;

-  мустақил таълимга бўлган эҳтиёжни ривожлантириш босқичи.

Айниқса, сўнгги босқич тадқиқот иши учун аҳамиятли ҳисобланади. Чунки мустақил таҳсил олишга бўлган эҳтиёжни шакллантириш талабаларнинг етук, баркамол, ўз йўналиши бўйича малакали мутахассис бўлишларида муҳим аҳамият касб этади. Таълим тизимида  мустақил билим олиш, назорат  қилиш мустақил таълим олишнинг асосий омилларидан бири ҳисобланади. Мустақил билим олишда аввало, талабаларда мустақил ишлашга, эркин, ижодий фаолият юритишга эҳтиёжни шакллантириш лозим
.

Талабада мустақил фикр юритиш муаммоли вазият вужудга келишидан бошланади, лекин мазкур вазият туғилиши, ечими бу билан тугалланмайди. Талабада билишга нисбатан мойиллик, ихтиёрсиз хатти-ҳаракат муаммоли вазиятгача ёрқин бўлмайди, у ноаниқ ҳолда юзага келади, сўнгра бу маънода ечимга муҳтож муаммоли вазият яралади ва ниҳоят унинг ечими топилса, лекин билишнинг муаммодан кейинги босқичи фикрнинг ўз йўналишида ихтиёрсиз давом этаверади (муаммогача ( муаммоли вазият ( муаммодан кейинги вазият).

Талабанинг ўқув фаолиятида фикр юритишнинг ўзаро мустаҳкам боғланган берк занжири вужудга келади: мустақил фикрлаш, муаммо, масала (топшириқ).

Талабанниг мустақил фикрлашни қуйидаги босқичларда таркиб топиши мумкин.

1. Мустақил фикр юритиш фаолиятида, энг аввало ҳал қилиниши зарур бўлган масала (топшириқ) талаба томонидан аниқлаб олиниши керак. Агарда унинг олдида ҳеч қандай масала ёки муаммо вужудга келтирмаган бўлса, у ҳолда бирон-бир нарса тўғрисида фикр ҳам юритмайди. Демакки, талаба қаршисида ҳеч қандай муаммо пайдо бўлмаган, мабодо у ечиш шарт бўлган масала юзасидан қанчалик аниқ ва тўлароқ маълумотларга эга бўлса, унинг оқилона бажариши юзасидан йўл ва воситаларни шунчалик енгиллик билан топади. Бунинг учун талабалар қўйилган масала мазмунини аввало маълум даражада тушуниб олишлари, унинг шартини текшириб чиқишлари,нима маълум ва нима номаълум эканлигини аниқлашлари мутлақо зарур. Фақат ана шундагина, улар сира шошиб қолмайдилар ва сира иккиланмасдан (топшириқ) шартини қидириб, зеҳн билан уни таҳлил қилиши, татбиқ этиш натижасида тўғри ечишга эришадилар.

2. Муаммо ёки масалани ҳал қилиш учун энг зарур бўлган барча билимларни (қоидалар, омиллар, қонуниятлар, хоссалар, хусусиятлар, муҳим белгилар, муносабатлар, боғланишлар ва бошқаларни) татбиқ қилиш учун интиладилар. Бунинг учун эса талабанинг шахсий тажрибасида учраган ҳолатлардан, усуллардан унумли фойдаланган ҳолда янги шароитга, объектга кўчириш жараёни амалга оширилади.

3. Масала ёки муаммога тааллуқли фараз (тахмин) илгари сурилади, босқичлар таҳлил қилинади, ечиш тўғрисида мулоҳазалар юритилади, турли вариантлар ҳамда вариациялар, инвариантлар ҳақида фикр билдирилади, улар ўзаро қиёсланиш натижасида энг самарали аломатларга, белгиларга ажратилади ва ҳоказо.

4. Муаммо олдига қўйилган гипотезани муайян мезонлар натижаси ёрдами билан текшириш зарурияти туғилади. Уни текшириш учун ўзаро ўхшашлик ҳолатлари маънавий, шаклий, тузилмавий жиҳатдан таққосланади. Бу ўринда ижодий ҳаёл материалларидан атрофлича фойдаланилади, яъни ижодий режалар тузиш, умумлашма образлар яратиш мақсад, натижаларини кўз ўнгига келтириш, таҳминий муносабатларни идрок қилиш амалга оширилади. Унинг ҳаққоний эканлигига ишонч ҳосил қилиш учун ақлий хатти-ҳаракатлар тизимини татбиқ этиб кўрилади ва айрим ўзгаришларни киритиш мўлжали ойдинлаштирилади. Гипотеза мантиқий усуллар ёрдамида фикран анализ ва синтез қилинади, унинг муҳим аломатлари ажратилади, унинг тўғрилиги, ҳаққонийлиги бўйича тезкор ҳукм ва хулосалар чиқарилади.

5. Муаммони назарий жиҳатдан ҳал қилиш учун илгари сурилган гипотеза тўғрилиги ёки нотўғри эканлиги аниқланса, у фикр юритиш объектидан сиқиб чиқарилади ва янги фаразлар, ўйлар топилади. Янги амалий гипотеза фикран бир неча марта текширилади ва ундан сўнг амалиётга жорий қилиш учун синашга тавсия этилади. Таъкидлаб ўтилган мулоҳазаларнинг аксарияти конструктив техник масалаларни ҳал қилишда, кашфиётларни яратишда, ихтирочилик таклифларида, рационализаторликда, технологик қурилмаларни жорий этишда турли-туман моделлар, вариантлар, препаратлар, технологик карталар ва бошқалар фикран таҳлил қилинади, сўнгра улардан энг маъқули, омилкори, оқили, энг мақсадга мувофиқи танланади ва унинг устига бош қотиришда давом эттирилади.

6. Муаммо ёки масалани ҳал қилиш, ечиш, олинган натижаларнинг тўғрилигига ишонч ва қаноат ҳосил қилиш учун талаба уни текшириш билан мустақил фикр юритиш хатти-ҳаракатларини якунлайди. Ана шу фикрий операциялар, мулоҳаза шаклларидан сўнг масала (топшириқ) батамом ҳал қилинади деб топилади ва у тўғрида ўйлаш нисбий жиҳатдан тўхтатилади, холос.

Талабанинг мустақил фикр юритиши қуйидаги босқичлардан ташкил топган бўлиши мумкин:

1. Муаммонинг талаба идрок майдонида пайдо бўлиши.

2. Талаба томонидан масала, муаммо, топшириқ моҳиятини англаш.

3. Уларга ўхшаш маълумотлар ёки образларнинг вужудга келиши.

4. Тасаввур ва хотира материалларининг камайиши, тахминлар (фаразлар)нинг узлуксиз туғилиши.

5. Тахминларни босқичма-босқич текшириш ёки уларнинг ҳаққонийлигини тасдиқлаш.

6. Янги тахмин(фараз)нинг юзага келиши ва такомиллашуви.

7. Фаразларни иккиламчи текшириш(иккинчи марта тасдиқлаш)

8. Масала, топшириқ, муаммо ечимини топиш (Ҳал қилиш).

9. Ихтиёрсиз ақлий хатти-ҳаракатларнинг давом этиши( фикрларнинг нисбий давомийлиги) ва ҳоказо.

Талабаларни мустақил фикр юритишга ўргатиш учун муаммонинг маънавий, шаклий, тузилмавий жабҳаларини ҳисобга олган ҳолда қуйидагиларга диққат-эътиборни йўналтириш мақсадга мувофиқ:

· саволлари аниқ қилиб берилмаган муаммолар, масалалар,топшириқларда улар ўртасидаги боғлиқликлар, алоқалар, муносабатлар талаба томонидан таҳлил қилингандан кейин ифодалаб бериладиган саволларнинг вариантларидан бири қавс ичида кўрсатилади;

· берилганлари етишмайдиган муаммолар, масалалар, топшириқлар, уларни ечиш (бажариш, ҳал қилиш) учун етишмайдиган маълумотлар қавс ичида қолади;

· ортиқча маълумотларга, тафсилотга эга бўлган муамммо, масала, топшириқ, ортиқча маълумотлар билан берилади;;

· бир неча йўл билан, усул билан, босқич билан ечиладиган, ҳал қилинадиган, бажариладиган муаммо, масала, топшириқ, бу ўринда турли масалалар (муаммолар, топшириқлар) берилади, бунда ечимнинг энг қулай, оддий, энг тежамли, омилкор йўли иложи борича яширинган ҳолда ҳавола этилади, муаммолар фикрлашнинг бир усулидан иккинчисига, бир оддийроқ ҳукмдан мураккаброғига, бир хулосадан унинг алоҳида кўринишларига, шаклларига ўтиш талаба ақлий қобилиятини шакллантиришга қаратилган бўлади;

· мазмун ва моҳияти ўзгариб турадиган муаммолар, масалалар, топшириқлар, уларда ҳам битта мустаҳкамланган ақлий хатти-ҳаракатлардан бошқасига ўтишдан иборат ақлий қобилият таркиб топтиришга йўналтирилади, яъни уларни янги вазиятга, объектга кўчиш жараёнида фойдаланишга ўргатилади;

· исботлашга, кашф қилишга, янгилик очишга мўлжалланган муаммолар, масалалар, топшириқлар, улар ёрдами билан мантиқий фикрлаш ички муносабатларни далиллаш, қонуниятларини англаш сингари ақлий қобилият ткомиллаштиради;

· мустақил фикрлашга, мантиқий мулоҳаза юритишга муаммолар, топшириқлар, масалалар, уларни ечиш(ҳал қилиш) учун ҳеч қандай махсус билимлар талаб қилинмайди, лекин бунда маълум даражада ижодкорлик кўрсатиш, ҳаётга мурожаат этиш, мантиқий мулоҳаза юрита олиш имконияти тақозо қилинади, уларнинг баъзилари математик хусусиятли, бошқалари эса, фақат мантиқий бошқотирма шаклида ҳавола этилади. 

Мустақил фикр юритиш ўзининг самарадорлиги, долзарблиги, универсаллиги билан касбий таййёргарлик маҳорат сари талабаларни етаклайди, жамият ва табиат ҳодисаларини англаш учун пухта негиз ҳозирлайди. 

Талаба фикр юритишининг мустақиллиги унинг маҳсулдорлиги билан узвий боғлиқ тарзда кечади. Агар талаба томонидан муайян вақт ичида маълум соҳа учун қимматли ва янги фикрлар, ғоялар, тавсияномалар билдирилган ҳамда назарий ва амалий вазифалар ҳал қилинган бўлса, бундай инсоннинг фикр юритиши сермаҳсул дейилади.Вақт оралиғида бажарилган ақлий фаолият кўламига ва сифатига оқилона баҳо бериш талаба фикр юритиши маҳсулдорлигини ўлчаш мезони сифатида хизмат қилади. Талаба оддий нарсалар тўғрисида фикр юритганда ҳам уларнинг ташқи белгилари билан чегараланиб қолмайди, балки ҳодисалар моҳиятини очишга интилади, оддий турмуш хақиқатидан умумий ижтимоий қонуният яратишга ҳаракат қилади. Шубҳасиз талабанинг мустақил фикрлаши ҳали изланмаган тўла фойдаланилмаган имкониятларга эга бўлиб, уларни тўла очиш фан ва техника тараққиётини жадаллаштириш мақсадига хизмат қилади. Ҳар қандай ташкилот, янгилик тараққиёт-инсон ақл-заковатининг маҳсулидир, худди шу боис фан ва техника ривожи кўп жиҳатдан мутахассиснинг мустақил фикрлашига боғлиқ. Талаба камолоти жисмоний, аҳлоқий ва ақлий босқичлардан иборат бўлиб, бу борада унинг мустақил фикрлаши етакчи, устувор ўрин эгаллайди. Ҳозирги даврнинг талабалари жисмоний, ахлоқий жиҳатдан комиллик даражасига енгиллик билан эришсада, лекин ақлий камолотга етишишга эса асаб тизимининг таранглашуви, ақлий зўриқиш, ҳиссий жиддийлашув барқарор иродавий акт, узлуксиз фаоллик, фидоийлик намуналари эвазига босқичма-босқич, аста-секинлик билан амалга ошиши мумкин. Комил инсон бўлиб камол топишни эзгу ният қилган бўлғуси мутахассис аждодларимиз томонидан яратилган маънавият ва қадриятлар эгаллаш учун ҳамда келажак ривожини таъминлаш учун талабаларда мустақил фикрлашни, ижодий изланишни, ақлий фаолият усулларини шакллантириш мақсадга мувофиқ. 

Ҳозирги пайтда олий таълимда ўқитишни ташкил этиш шакли мустақил билим олиш ва ўрганиш кўникмасини тўлиқ шакллантирмайди. Бу ҳол эса мустақил ва эркин фикрлайдиган шахсни ривожлантиришга салбий таъсир кўрсатади. Шунингдек ёшларнинг мустақил ишлаш ва ижодий фаолиятини ривожлантириш ҳамда фаоллаштиришга оид жуда кам илмий тадқиқот ишлари олиб борилмоқда.

Олий таълимда мустақил ишларни самарали ташкил этиш ва ўтказиш методикаларини ишлаб чиқиш, ўқувчиларнинг ижодий фаолиятларнинг ривожлантиришга йўналтирилган фаол усулларини қўллаш давр талаби бўлиб қолмоқда.

Хулоса қилиб шуни айтиш лозимки, ҳозирги даврда илм ва фаннинг жадал тараққий этиши, замонавий ахборот коммуникация тизимларининг кенг жорий этилиши, турли фан соҳаларида билимларнинг тез янгиланиши, техника ва технологиянинг кун сайин ўзгариб бориши мустақил таълим олишга имконият бўлиб, электрон дарсликларни яратишни ва амалда жорий этиш методикаларини ишлаб чиқишни тақазо этмоқда. Умумкасбий фанлардан яратилган электрон дарсликларнинг мазмуни таълим олувчиларнинг ижодий қобилиятларини ривожлантиришга йўналтирилиши, мустақил таълим олишга имконият яратиши, янги билимларни излаб топиш кўникмаларини ҳосил қилишни таъминлаши лозим.

2.2. Махсус фанлардан курс ишлари мазмуни, уни тайёрлаш ва расмийлаштиришга қўйиладиган дидактик талаблар.
Талабалар ўқиш жараёнида педагогик фанлар билан биргаликда касбий фанларни ҳам ўрганишади, амалиётлар ўтишади. Натижада уларда дарс ўтишни ташкиллаштириш, ўқувчилар билан муомалада бўлиш, коллеж ва академик лицейларда амалга ошириладиган ишларни ташкиллаштириш, ўқитишнинг техник воситаларидан унумли фойдаланишни билишади.

Талабалар махсус фанлардан курс ишини бажаришади. Курс иши фаннинг назарий курси ниҳоялангандан сўнг амалга оширилади. Курс иши мустақил ишлар таркибига кириб, асосий мақсади – назарий, амалий, семинар дарсларини ўтишда олган билим ҳамда ўқув натижаларини мустаҳкамлашдир. Ҳар бир талаба мустақил равишда курс ишини бажариши натижасида:

· Ўқиш жараёнида олган назарий ва амалий билимларини бойитади ва мустаҳкамлайди;

· Ўқитиш жараёни педагогик технологияларини мустақил равишда амалга оширади;

· Ўқув – услубий, касбий, педагогик, адабиётлардан фойдаланишни ўрганишади;

· Педагогик фикр ҳамда заковатни ривожлантиради. 

   Курс иши мазмуни қуйидагича бўлиши тавсия этилади.

Олий таълим шароитида махсус фанлар бўйича янги педагогик технологиялардан фойдаланиб бир мавзу юзасидан назарий ва амалий машғулотларни ўтиш методикасини ишлаб чиқиш.

Курс ишини бaжaриш тaртиби:
Кириш қисми: Фаннинг мақсад ва вазифалари. Олий таълимнинг малакали мутаҳассислар тайёрлашдаги ўрни. Республикамизда таълим соҳасини ривожлантириш ҳақидаги кўрсатмалари. Курс иши мавзусининг мақсади.

Курс иши мавзусининг методик анализи

Бунда қуйидаги масалалар ўз ечимига эга бўлиши лозим:

Олий таълимда ўқитишнинг  моҳияти.

Таълим бериш жараёниниг мазмуни.

Дидактик тамоилларни ўқув жараёнида қўллаш.

Дарснинг ташкилий шакилларини танлаш ва асослаш.

Дарс, унинг турлари ва тузилиши.

Ўқитиш методини танлаш ва асослаш.

Таълим методлари.

Aнъанавий ва ноанъанавий ўқитиш методлари.

Таълимнинг илғор педагогик технологиялари.

Таълимнинг замонавий техник воситаларидан фойдаланиш.

Курс ишини рaсмийлaштириш бўйичa тaлaбaлaр
Курс ишининг мақсади талабаларнинг мустақил ишлаш қобилиятини ривожлантириш, олган назарий билимларини қўллашда амалий кўникмалар ҳосил қилиш, бевосита ишлаб чиқаришдаги реал шароитларга мос техник ечимлар қабул қилиш ва замонавий техника ва техналогияларни қўллаш кўникмаларини ҳосил қилишдир.

Курс ишини ёзиш ва ҳимоя қилиш жараёнида талабалар махсус фанларни янада чуқурироқ ўрганадилар.

Курс ишининг фанни мустақил ўрганишдаги аҳамияти шундаки талабалар адабиётлар билан ишлашни, маълумотлар тўплашни, уларни жадвал, диаграммаларини тасвирлаш, ҳулоса чиқариш ҳамда ўрганилган масала юзасидан ўз фикр ва мулоҳазаларини баён қилишга ўрганадилар.

Курс иши талабалар томонидан эркин танланади. Унинг ҳажми 25 – 30 бет (стандарт ёзув қоғози бўйича) мўлжалланади. Бу мавзуни ҳар томонлама чуқур ўргани ўз қобилиятини, фанни ўзлаштиришдаги ҳаракатини, интилишини ифодалаш имконини беради.

Курс ишини ҳимоя қилиш
Белгиланган тадбирда расмийлаштирилган курс иши талаба томонидан рахбарга тақдим этилади. Рахбар курс иши талаб даражасида бажарилганлигига ишонч билдирганидан сўнг ҳимоя қилишга рухсат беради. Кафедра мудири курс ишини ҳимояси учун комиссия ташкил қилади. Курс иши муаллиф томонидан кафедра профессор- ўқитувчиларидан ташкил топган комиссия олдида ҳимоя қилади. Курс иши ҳимояси учун 10….15 минут вақт берилади. Кейин талаба қўшимча саволларга жавоб беради. Курс ишини баҳолаш комиссиясининг қарори билан қабул қилинади ва баҳоланади.

III-боб. МАХСУС ФАНЛАРНИ ЎҚИТИШ ЖАРАЁНИДА ТАЛАБАЛАРНИНГ БИЛИМ, КЎНИКМА ВА МАЛАКАЛАРИНИ БАҲОЛАШ ТИЗИМИ.
3.1. Махсус фанларни ўқитиш жараёнида талабалар билим, кўникма ва малакалар тизимини баҳолашнинг ўзига хослиги.

Мамлакатимизда ижтимоий-иқтисодий, маънавий-маърифий, хусусан, таълим ва илм-фан соҳаларида амалга оширилаётган ислоҳотлар туфайли бугунги кунда ривожланиб бораётган фан-техника ва ахборот коммуникация технологиялари даврини замонавий билим, малака ва тажрибага эга бўлган мутахассисларсиз тасаввур этиб бўлмайди. Бу эса ўз навбатида узлуксиз таълим тизими, жумладан олий таълим муассасалари профессор-ўқитувчилари олдига бир қатор муҳим вазифаларни қўймоқда. Бугунги кунда, бу соҳада мамлакатимизда самарали ишлар амалга оширилмоқда. Ўзбекистонда таълим тизими шаклланиб ва мазмунан янгилиги билан чет эл экспертлари ва мутахассислари, нуфузли халқаро ташкилотлар томонидан юқори баҳоланмоқда. 


Олий таълим муассасаларида талабалар билимини баҳолашнинг асосий мақсади - талабалар билимини назорат қилиш ва таълим сифатини бошқариш орқали рақобатбардош кадрлар тайёрлашга эришиш, талабаларнинг фанларни ўзлаштиришида бўшлиқлар ҳосил бўлишининг олдини олиш, уларни аниқлаш ва бартараф этишдан иборат. 

Баҳолаш тизимининг асосий вазифаларига қуйидагилар киради: 

а) талабаларда етарли даражада билим, кўникма ва малакалар шаклланганлиги даражасини назорат қилиш ва таҳлил қилиб бориш; 

б) талабалар билими, кўникма ва малакаларини баҳолашнинг асосий тамойиллари: аниқлик, ҳаққонийлик, ишончлилик ва қулай шаклда баҳолашни таъминлаш; 

в) фанларнинг талабалар томонидан тизимли тарзда ва белгиланган муддатларда ўзлаштирилишини ташкил этиш ва таҳлил қилиш; 

г) талабаларда мустақил ишлаш кўникмаларини ривожлантириш, ахборот ресурслари манбаларидан самарали фойдаланишни ташкил этиш; 

д) талабалар билимини холис ва адолатли баҳолаш ҳамда унинг натижаларини вақтида маълум қилиш; 

е) талабаларнинг фанлар бўйича комплекс ҳамда узлуксиз тайёргарлигини таъминлаш; 

ж) ўқув жараёнининг ташкилий ишларини компьютерлаштиришга шароит яратиш. 


Ўзбекистонда турли хил олий таълим муассасаларининг вужудга келиши, таълим жараёнига ахборот технологияларини жорий қилинишининг кучайиши, таълим жараёни инновацион педагогик технологиялар асосида шаклланиб бориши, олий таълим муассасаларида таълимни янада ривожлантириш, кадрлар тайёрлашнинг янги услубларини ҳамда рейтинг асосида жорий этилган баҳолашнинг илғор усулларини такомиллаштиришда олий таълим муассасаларининг масъулиятини ошириш мақсадида ўзгартиришлар киритилиб такомиллаштирилди. 


Олий таълим муассасаларида талабалар билимини назорат қилиш ва баҳолаш тизимининг асосий мақсади талабалар билимини баҳолаб, ўқитилаётган фанларни чуқур эгаллаш, ижобий ёндашиш, мустақил фикрлаш, билимни мунтазам оширишга интилиш, адабиётлардан кенг фойдаланиш каби хусусиятларни ривожлантириш, рақобатбардош мутахассисларни тайёрлашга эришишга қаратилганлиги билан изоҳланади. 
Баҳолаш – таълим жараёнининг маълум босқичида ўқув мақсадларига эришилганлик даражасини олдиндан белгиланган меъёр ва мезонлар асосида ўлчаш, аниқлаш ҳамда таҳлил қилишдан иборат жараёндир. 

Нима учун баҳолаш керак? 

· ўқув мақсадларига эришилганликни аниқлаш учун; 

· кейинги босқичга ўтишдан олдинги ўзлаштириш даражасини аниқлаш учун; 

· натижага эришганлигини тасдиқлаш учун; 

· талабаларнинг қизиқишларини аниқлаш учун; 

· ютуқ ва камчиликларни аниқлаш учун; 

· ўқитувчи ўз фаолиятига тузатишлар киритиши учун; 

· ялпи ўзлаштириш даражасини аниқлаш учун; 

· таълим жараёни ютуқларини аниқлаш учун; 

· талабаларни ютуқларга интилтириш учун; 

· ташқи кузатувчиларга, иш берувчиларга, юқори ташкилотларга ва ота-оналарга маълумот бериш учун. 


Билимларни текшириш ва баҳолаш муайян дидактик талабларга жавоб бериши керак. Текшириш ва назорат қилиш системали, доимий тарзда бўлиши шарт. Бу талабга риоя этилмаса, таълим олувчиларнинг ўқишга нисбатан муносабати ёмонлашади, билимларнинг сифатига салбий таъсир қилади. 


Билимларни баҳолаш индивидуал характерга эгадир. Ҳар бир таълим олувчи унинг қайси билимлари, кўникма ва малакалари баҳоланаётганини билиши керак. Таълим берувчининг саволларига ва вазифаларига жавоб беришга тайёрлик ҳолати билимларни текшириш ва баҳолаш ўқув жараёнининг муҳим бир бўлагига, унинг таркибий қисмига айланган тақдирдагина рўй беради. Таълим олувчининг билимлари, кўникма ва малакалари ўқув режаларининг бажарилиши нуқтаи назаридан текширилади ва баҳоланади. 


Таълим олувчиларнинг билимлари, кўникма ва малакаларини текшириш шакллари турличадир. Баъзан таълим берувчи билимларни текширишнинг узоқ вақт мобайнида бир хилдаги усулларини қўллайди. Унда сўраш, савол бериш, баҳони изоҳлаш соҳасида муайян одат пайдо бўлади. Таълим олувчилар бундай текширишга мослашиб кетадилар, ўқитувчининг қай тарзда сўраши уларга олдиндан маълум бўлади. Улар фақат таълим берувчи учун, уни қаноатлантириш учун жавоб бера бошлайдилар. 


Қуйидаги бешта асосий тамойиллар баҳолаш тизими самарадорлигининг пойдевори ҳисобланади: 

· ўқув мақсадларига асосланганлик; 

· ҳақиқийлик; 

· ҳаққонийлик; 

· ишончлилик; 

· қулайлик. 


1.Ўқув мақсадларига асосланганлик. Самарали баҳолашнинг асосий тамойили ўқув мақсадларига асосланганлик ҳисобланади. Баҳолашнинг сифати ўқув мақсадларига тўғридан-тўғри боғлиқдир. Ўқув баҳолаш мазмунини аниқлаб беради. Ўқув мақсадларининг қўйилиш даражасига қараб, баҳолашнинг шакли ва усуллари танланади. Шунингдек, ўқув мақсадларига эришиш учун бажарилган фаолият натижаси, баҳолаш мезонларини аниқлашда муҳим аҳамиятга эга. Ҳар қандай баҳолаш тизими лойиҳалаштирилаётганда, баҳолаш топшириқлари берилган таълим мазмуни доирасида бўлиши талаб этилади. Баҳолашни лойиҳалаштираётганда, ҳар доим қуйидаги икки саволни эътиборга олиш лозим: 

- Баҳолаш топшириқлари таълим жараёнидан кўзланган ўқув мақсадларини тўла акс эттирадими? 
- Ўқув мақсадлари даражасига баҳолаш шакллари, усуллари ва мезонлари тўғри танландими? 


Масалан, йўл ҳаракати қоидалари бўйича олинган билимларни баҳолашда ёзма тест олиш усули мос келиши мумкин. Лекин ундан машинани бошқариш малакаларини баҳолашда фойдаланиб бўлмайди. Бу малакалар оғзаки ёки ёзма эмас, балки амалий фаолиятга асосланган баҳолаш усули ёрдамида баҳоланиши мақсадга мувофиқ бўлади. 


2. Ҳақиқийлик. Ўқув мақсадида кўзда тутилган натижанигина баҳолашга қаратилган топшириқ ёки тест ҳақиқий ҳисобланади. У баҳоланиши лозим бўлган билим ва кўникмалар соҳасидаги натижаларга қаратилган бўлиши лозим. 


Таълим олувчининг эришган натижалари тўғрисида асосланган ва ишончли ахборотлар бериш керак. Ўлчаниши талаб этиладиган нарсаларгина ўлчаниши керак. Таълим олувчи эгаллаган билим, малака ва кўникмалар ҳамда шахсий фазилатларни ўлчаш имконини берадиган методлардан фойдаланиш зарур. 


3. Ҳаққонийлик (объективлик). Бир-биридан мустақил таълим берувчилар бир хил таълим олувчиларга берилган бир хил топшириқ ва тестлар бўйича бир хил баҳо берган ҳолдагина мазкур топшириқ ва тест ҳақиқий ҳисобланади. Бу ҳаққонийлик ҳар хил вақтларда берилган баҳолар учун ҳам тааллуқлидир. Ушбу мезонлар кўпинча марказлашган ҳолатда, ўтказиладиган ялпи «расмий тестлар» пайтида амалга оширилади, холос. Таълим берувчи томонидан тузилган тестлар эса, одатда, мазкур талабларни бажармайди. 


Баҳолаш тизими ўқув мақсадларига мос бўлиши, шунингдек, баҳолаш шарт-шароитлари ва мақсадлари билан талабалар олдиндан танишган бўлишлари лозим. Таълим олувчиларга бир хил мураккабликдаги ва ҳажмдаги топшириқлар берилиши керак. 


4. Ишончлилик. Натижаларни баҳолаш мобайнида ҳар хил усуллардан фойдаланиш мумкин. Лекин бу усулларни танлашга қўйиладиган асосий шарт ишончлилик ҳисобланади. Услуб ишончли бўлиши учун баҳолаш асосли ва аниқ маълумотларга асосланган бўлиши зарур. Бунда топшириқ ёки тестнинг ўрганиш мақсадларини назорат қилишга йўналтирилганлиги қанчалик ишончли эканлилиги назарда тутилади. 


Баҳолаш ишончли бўлиши учун таълим олувчиларда бир-бирига ўхшаш, аммо ҳар хил шароитларда баҳолаш ўтказилганда, натижалари бир хил бўлиши керак. Баҳолаш методининг ишончлилиги турли методларнинг натижалари билан таққослаш орқали аниқланади. Баҳолаш тизими ишончли бўлиши учун турли экспертлар ёрдамида турли вақтларда баҳолаш ўтказилганда, унинг натижалари бир-бирига ўхшаш бўлиши керак. 


Баҳолаш ишончлилигининг икки томони бор: 


1. Баҳолаш усулининг ишончлилиги. Агар фойдаланилаётган баҳолаш усулининг ишончлилиги юқори бўлса, талабанинг ўзлаштириш даражаси баҳолашнинг ҳар хил усулларидан фойдаланганда ҳам ўзгармай қолади (олинган натижалар бир хил, ўзгармас бўлади). 


2. Баҳолашнинг ўзлаштириш даражасини ҳисобга олиш ишончлилиги. Таълим олувчининг ўзлаштириш даражасини баҳолаш усулларининг ишончлилиги деб, баҳолаш бошқа жойда ва бошқа имтиҳон олувчи томонидан ўтказилганда ҳам, унинг бир хил бўлиши, ўзгармаслиги тушунилади. 


Баҳолаш усулларининг ишончлилик даражаси қуйидаги ҳолатларда кўпроқ бўлади: 

· ҳамма таълим олувчилар қўйилган талабни аниқ тушунса; 

· баҳолаш шартлари олдиндан маълум қилинса ва унга риоя қилинса; 

· ҳамма натижалар баҳолашнинг олдиндан келишилган мезонларига тўла асосланган бўлса; 

· тасодифий хатоларни камайтириш мақсадида мос баҳолаш турлари қўлланилса. 

5. Қулайлик. Баҳолаш тизими ўқув мақсадларидан келиб чиққан ҳолда, ўқув ва ишлаб чиқариш стандартларига мос бўлиши, мураккаб бўлмаслиги, назорат ўтказувчи ва таълим олувчи учун қулай бўлиши лозим. Баҳолашни ўтказишда имкон қадар компьютерлардан кенг фойдаланиш мақсадга мувофиқ бўлади. 


Талабалар ўзлаштиришини баҳолашдан мақсад ўқув жараёнини сифатини кўтаришдан иборат. Талабалар билимини баҳолаш қуйидаги вазифаларни ечишга имкон яратади: 

- олий таълим муасасаларида ўқув жараёнини бошқаришни оптималлаштириш; 

- талабалар мустақил таълимини рағбатлантириш; 
- мусобақани ижтимоий- психологик жихатдан рухлантириш; 

- талабалар томонидан сабабсиз дарс қолдиришни камайтириш; 

- ўқув жараёнини янада такомиллаштириш мақсадида “ўқитувчи-талаба” алоқасини яхшилаш.

Бугунги кунда Республикамиз иқтисодиётини келгуси равнақини таъминлашда олий таълим муассасаларида тайёрланаётган мутахассислар билимини юксак даражага кўтариш, мустақил фикрловчи, узлуксиз таълимнинг замонавий талабларига жавоб берадиган, ўзи танлаган мутахассислик бўйича ижодий фаолиятга тайёр, мустақил илмий-тадқиқот ва педагогик фаолият билан шуғуллана оладиган, Республикамизнинг илмий техникавий, иқтисодий, ижтимоий ва маданий ривожланишини таъминлашга қодир, юксак маънавий, маданий ва маиший сифатларга эга, жаҳон андозалари талабларига мос рақобатбардош кадрлар тайёрлаш асосий мақсад қилиб белгиланган. Шунинг учун олий таълим муассасаларида талабалар билимини назорат қилиш ва баҳолаш тизимини тартибга соладиган меъёрий-ҳуқуқий хужжатларни такомиллаштириш ва уларни ижросини таъминлаш хар бир педагог ва мутассадди ходимнинг бурчи ҳисобланади.
3.2. Махсус фанларни ўқитиш жараёнида назоратларни ташкил этиш, талабани баҳолаш ва халқаро баҳолаш дастурларидан фойдаланиш методикаси. Педагогик квалиметрия.

Мамлакатимизда таълим-тарбия тизимини тубдан ислоҳ қилиш, уни замон талаблари даражасига кўтариш, келажак учун баркамол авлодни тарбиялаш ишлари Давлат сиёсатининг устивор йўналишига айланди. Ўзбекистонда олиб борилаётган ислоҳотлардан мақсад, юртимизда соғлом ва баркамол, билимли, юксак маънавий-аҳлоқий фазилатларга эга бўлган авлодни шакллантиришдан иборат.

Ўзбекистоннинг келажаги, унинг истиқболи, биринчи навбатда ёшлар тарбиясига, уларни соғлом қилиб ўстиришга, миллий ғоя, миллий мафкура ва ўз ватанига садоқат руҳида тарбиялашга боғлиқ бўлиб, бу мураккаб жараённи муваффақиятли амалга ошириш мустақил мамлакатнинг энг долзарб вазифаларидандир. Шу боис олий таълимни тубдан ислоҳ қилиш, уни модернизациялаш орқали уни янада такомиллаштириб бориш хозирги куннинг энг асосий вазифалардан бири эканлигидадир. Олий таълим муассасаларида талабалар билимини назорат қилиш ва баҳолаш тизимининг хорижий давлатлар тажрибасига қисқача эътибор берадиган бўлсак, бу жараён давлатларнинг сиёсий тузилиши, мамлакатнинг ҳудудий бўлинишлари ҳолатидан келиб чиқиб турлича эканлигини кўриш мумкин. АҚШда таълим соҳасидаги баҳолаш тизими хусусиятлари, олий таълим муассасаларининг мустақиллиги, бошқарувни демарказлаштириш каби масалалар 1994-йилдаги “Таълимнинг миллий мақсадлари тўғрисида”ги ва 2002-йилдаги “Таълим тўғрисида”ги қонунлар ва бошқа норматив-ҳуқуқий ҳужжатлар билан ҳам тартибга солинган. АҚШ Қонунлар мажумасининг 20-титули (“Таълим”) Федерал норматив-ҳуқуқий ҳужжатлар Кодекси (Code of Federal Regulations) 34-титули билан таъминланади, хусусан, у аккредитация бўйича агентлик ҳуқуқий мақомини, федерация ва штатлар ўртасида келишув қоидаларини, штатларнинг олий таълим рейтинг тизимидаги ва бошқа масалаларни тартибга солиб, аккредитация қилиш ва бошқа масалалар бевосита маҳаллий ҳокимият ваколатига мансуб бўлса, Германия, Канадада олий таълим рейтинг тизими ва унинг назорати билан муҳим ваколатлар жойлардаги маҳаллий давлат органларига (олий таълим соҳасидаги махсус органнинг бошқармалари, бўлимлари) ўтказилган. 


Янги Зеландия, Венгрия, Испания каби давлатлар таълим соҳасини бошқаришни марказлаштириш сиёсатидан буткул воз кечганлар, ушбу давлатларда талабалар билимини баҳолашнинг рейтинг тизими олий таълим муассасаларига юклатилган. 


Францияда давлат университетлари мустақил ҳисобланадилар. 1968 йилги “Олий таълимни йўналтириш тўғрисида”ги Қонунга мувофиқ, университет мустақиллиги уч жиҳатга эга: маъмурий жиҳатдан мустақиллик, молиявий жиҳатдан мустақиллик (университетлар давлат бюджети ва бошқа манбалардан олинган ўз молиявий маблағларини эркин тасарруф этадилар) ва ўқув жиҳатдан мустақиллик. 


Италияда университетлар мустақиллиги мамлакат Конституцияси билан кафолатланади. “Университет тизими тузилмаси тўғрисида”ги Қонуннинг 7-моддасига кўра: университет ходимларига ўқитиш ва илмий тақиқотлар эркинлиги; “ташкилий ва педагогик тажрибалар” (ўқитиш ва илмий тадқиқотларнинг янги ташкилий шакл ва усулларини ишлаб чиқиш ва қўллаш) ўтказиш; шартнома асосида давлат ва нодавлат ташкилотлар билан илмий-маслаҳат фаолияти билан шуғулланиш ҳуқуқи кафолатланади. 


Буюк Британиянинг таълим тўғрисидаги қонунларини шартли равишда махсус ва бошқа қонун ҳужжатларига бўлиш мумкин. Махсус қонунларга, яъни асосан таълим соҳасидаги муносабатларни тартибга солувчи қонунларга – 1996-йилдаги “Таълим тўғрисида”ги Қонун (Education Act 1996). Ҳозирги вақтда Англия ва Уэльсда бу таълим соҳасидаги бош норматив-ҳуқуқий ҳужжат ҳисобланади. Буюк Британияда таълим бўйича жамоатчилик тузилмалари сифатида Олий мактабни молиялаштириш бўйича Кенгаш фаолият кўрсатади. Шотландияда “Таълим тўғрисида”ги Қонун 2000-йилда қабул қилинди (Education and Training (Scotland) Act 2000). 1999-йилда Шотландия парламента таълимга оид яна бир қатор қонунларни қабул қилди. 2001-йилда “Талабаларни қўллаб-қувватлаш тўғрисида”ги Қонун (Education (Graduate Endowment and Student Support) (Scotland) Act 2001); 2004 йилда – “Таълимни қўшимча қўллаб-қувватлаш тўғрисида”ги қонун қабул қилинган. 


Жанубий Кореяда “Таълим тўғрисида”ги Қонунига кўра, барча – давлат тасарруфидаги ва хусусий олий ўқув юртлари таълим вазирлиги ва меҳнат ресурсларини ривожлантириш хизмати томонидан бошқарилади. Бошқа масалалар бўйича университетлар Корея Университет таълими кенгаши тамойилларига таянади
. 


Ҳозирги шиддат билан ривожланаётган дунёни илмий техник тараққиётсиз тасаввур этиб бўлмайди. Шу боис илмий техник тараққиётининг ҳозирги даражаси шундай даражага етдики фан техника ва технология ривожининг эришилган суръатларини бир мамлакат қай даражада ривожланган бўлмасин унинг бир ўзи бу тараққиётни таъминлай олмайди ва усиз ривожланмайди. Илмий техника тарақиёти кейинги ривожи фақат турли мамлакатлардаги олим ва мутахассисларнинг ҳамкорлиги илмий-тадқиқот ишларнинг интеграцияси натижасида амалга оширилишини талаб этади. 


Ана шунинг учун мамлакатимизда ривожланган мамлакатлар ва Европада амалга оширилган хамда ривожланган кредит технологияни яратилишини ва қўлланишининг долзарблигини белгилайди. Чунки таълим соҳасидаги халқаро интеграллашуви энг аввало ўқув жараёнини кредит технологияси асосида ташкил этишига таянади. 


Таълим соҳасидаги интеграцион жараёнлар илк бор Европада бошланган бўлиб, 1989-йилда Европанинг минглаб талабалари Европа ҳамжамиятининг ERASMUS (European Community Action Scheme for mobility of University students) TEMPUS ва бошқа дастурлари асосида чет элларда таҳсил олиш имкониятига эга бўладилар. ERASMUS дастури бўйича Европа ҳамжамияти университететлари ўртасидаги талабалар алмашинуви схемаси даставвал 145 та олий таълим муассасаларини қамраб олган эди. 


ERASMUS дастурининг ютуқларидан бири бу Европа университетларидаги ўқитиш натижаларини ўзаро тан олиш тизими – (бу) (Europeаn Credit Transfer System (ЕСТS) ни яратиш синаш ва амалиётга кенг қўллаш деб айтиш лозим. 


2001-йилда ўқув жараёнини ташкил этишнинг кредит технологияси ЕСТS Европанинг 1200 та университетларида қўлланилиб ўз самарасини берди. 2001-йилда 29 та Европа давлатлари таълим вазирлари томонидан Болонья декларациясининг имзоланиши Европа таълим ҳудудини яратилишида муҳим аҳамиятга эга бўлиб, ушбу декларациясига кўра дипломларнинг ўзаро тан олиниши яъни ўқитиш натижаларини якуний кўрсаткичларнинг ўзаро тан олиниш муддати – 2010-йил деб белгиланган эди. Болонья декларациясига кириш учун қуйидаги дастлабки талаблар қўйилган бўлиб улар 3 та асосий компонентдан иборат: 

1) Олий таълим муассасасигача 12 йиллик таълим; 

2) Икки босқичли олий таълим-бакалавриат ва магистратура; 

3) ўқув жараёни ва ўқитиш натижаларини баҳолаш ЕСТS кредит технологияси асосида ташкил этилиши. 


Юқоридагилардан кўриниб турганидек, бизнинг мамалкатимизда биринчи ва иккинчи талаблар бажарилиб такомиллашиб бормоқда. Энди навбат учинчи талабни бажаришда – яъни ўқув жараёнини кредит технологияси асосида ташкил этиш. 


ЕСТS кредит технологияси ўқув жараёнини ташкил этишда ўтишда қуйидаги мақсадларни белгилайди: 

- хорижда ўқишни давом эттириш учун олий таълим муассасасини танлашда шарт-шароит яратиш; 

- Ўзбекистонда таълим олган муддатнини хорижий давлатларда тан олинишини таъминлаш; 

- Европа олий таълим муассасалари ўқув режаларини ўрганиш ва шу асосида ўқув жараёнини такомиллаштириш; 

- талабалар қобилиятини тўлароқ очилишига ва ўқитишнинг юқори натижаларига эришиш. 

ЕСТS – бу ягона Европа таълим ҳудудини яратишнинг (ибтидосидир) бошланишидир. 


“Кредит” атамаси (ЕСТS- credit) – синовдан ўтди маълум бир курсни таълим муассасасида ўтганлиги ҳақидаги гувоҳнома маъносини англатади. Creditда “Кредит – шартли синов бирлиги бўлиб талабанинг ўқув фанининг маълум бир қисмини ўтганлиги ҳақидаги маълумот беради. Ҳар бир ўқув фанига маълум миқдордаги кредит бирликлари ажратилади. Кредит бирликлари сони талабаларнинг меҳнат сарфига мос ҳолда белгиланади. 


ЕСТS таълимда янги тушунчани, талаба меҳнат сарфи тушунчасини олиб кирди. Демак, талабанинг меҳнат сарфи – аудитория машғулотлари мустақил ишлар ва ўқув режасида кўзда тутилган бошқа фаолиятларини ўз ичига олади. Яъни ЕСТS кредитлари фақат аудитория соатлари билан чегараланмасдан талабаларнинг тўла юкламасига таянади. Шунинг учун ЕСТS кредитларини талаба меҳнат сарфининг ўқув фанлари бўйича шартли-сонли ифодаси деб ҳисоблаш мумкин. Одатда, ўқув режасидаги фанларга ажратиладиган кредитлар сони 3 га тенг ундан кўп ва кам сонли фанлар ҳам мавжуд. 


ЕСТSда кредитлар йиғиндиси семестрда – 30 ўқув йилида – 60 бакалавриатдаги ўқув даврида – 240 ни ташкил этади. 


ЕСТS кредитлари барча ўқув фанларига, яъни мажбурий ва талаба танлови асосида фанларга тақсимланади. Улар мазкур фан бўйича курс лойиҳалари ва ишларининг мавжудлигини ҳисобга олишлари зарур. 


Ўқув фанига ажратиладиган кредитлар миқдори, фаннинг мурккаблигига ва ўзлаштириш боғлиқ бўлади. Яъни ҳар қандай мураккаб фан ҳам катта миқдордаги кредитларга эга бўла олмайди. 


Агар мураккаб фан билиш ва тушуниш даражасида ўзлаштириладиган бўлса, кам мураккабли ўқув фани малака даражасида ўзлаштирилса табиийки охиргисига кўпроқ кредитлар ажратилади. Шунинг учун турли таълим йўналишлари ва мутахассисликлари учун, бир фаннинг ўзи турли ўқув дастурларига ва унга мувофиқ турли меҳнат сарфи ва кредитларга эга бўлиши мумкин.

Олий таълим муассасаларида талабалар билимини назорат қилиш ва баҳолашни тўғри ташкил этиш ва амалга ошириш бўйича талабалар, профессор-ўқитувчилар ўртасида ўқув жараёнида фанлар бўйича назорат турлари, талабалар билимини баҳолаш тартиби ва мезонлари, назоратларни ўтказиш тартиблари, ўзлаштириш натижаларини қайд қилиш ва таҳлил этиш фанларнинг талабалар томонидан тизимли тарзда ва белгиланган муддатларда ўзлаштирилишини амалдаги меъёрий-ҳуқуқий хужжатлар асосида ташкил этиш лозим. 


Бугунги кунда бизнинг олий таълим тизимида талабаларнинг билими қуйидаги мезонлар асосида баҳоланади
:

талаба мустақил хулоса ва қарор қабул қилади, ижодий фикрлай олади, мустақил мушоҳада юритади, олган билимини амалда қўллай олади, фаннинг (мавзунинг) моҳиятини тушунади, билади, ифодалай олади, айтиб беради ҳамда фан (мавзу) бўйича тасаввурга эга деб топилганда — 5 (аъло) баҳо;

талаба мустақил мушоҳада юритади, олган билимини амалда қўллай олади, фаннинг (мавзунинг) моҳиятни тушунади, билади, ифодалай олади, айтиб беради ҳамда фан (мавзу) бўйича тасаввурга эга деб топилганда — 4 (яхши) баҳо; 

талаба олган билимини амалда қўллай олади, фаннинг (мавзунинг) моҳиятни тушунади, билади, ифодалай олади, айтиб беради ҳамда фан (мавзу) бўйича тасаввурга эга деб топилганда — 3 (қониқарли) баҳо;

талаба фан дастурини ўзлаштирмаган, фаннинг (мавзунинг) моҳиятини тушунмайди ҳамда фан (мавзу) бўйича тасаввурга эга эмас деб топилганда — 2 (қониқарсиз) баҳо билан баҳоланади. 

16. Назорат турларини ўтказиш бўйича тузилган топшириқларнинг мазмуни талабанинг ўзлаштиришини холис (объектив) ва аниқ баҳолаш имкониятини бериши шарт. 
	1-жадвал
Баҳолашни 5 баҳолик шкаладан 100 баллик шкалага ўтказиш 
ЖАДВАЛИ

	5 баҳолик шкала
	100 баллик шкала
	
	5 баҳолик шкала
	100 баллик шкала
	
	5 баҳолик шкала
	100 баллик шкала

	5,00 — 4,96
	100
	
	4,30 — 4,26
	86
	
	3,60 — 3,56
	72

	4,95 — 4,91
	99
	
	4,25 — 4,21
	85
	
	3,55 — 3,51
	71

	4,90 — 4,86
	98
	
	4,20 — 4,16
	84
	
	3,50 — 3,46
	70

	4,85 — 4,81
	97
	
	4,15 — 4,11
	83
	
	3,45 — 3,41
	69

	4,80 — 4,76
	96
	
	4,10 — 4,06
	82
	
	3,40 — 3,36
	68

	4,75 — 4,71
	95
	
	4,05 — 4,01
	81
	
	3,35 — 3,31
	67

	4,70 — 4,66
	94
	
	4,00 — 3,96
	80
	
	3,30 — 3,26
	66

	4,65 — 4,61
	93
	
	3,95 — 3,91
	79
	
	3,25 — 3,21
	65

	4,60 — 4,56
	92
	
	3,90 — 3,86
	78
	
	3,20 — 3,16
	64

	4,55 — 4,51
	91
	
	3,85 — 3,81
	77
	
	3,15 — 3,11
	63

	4,50 — 4,46
	90
	
	3,80 — 3,76
	76
	
	3,10 — 3,06
	62

	4,45 — 4,41
	89
	
	3,75 — 3,71
	75
	
	3,05 — 3,01
	61

	4,40 — 4,36
	88
	
	3,70 — 3,66
	74
	
	3,00
	60

	4,35 — 4,31
	87
	
	3,65 — 3,61
	73
	
	3,0 дан кам 
	60 дан кам


	

2-жадвал
Олий таълимда талабалар ўзлаштиришини баҳолаш тизимларини қиёсий таққослаш
ЖАДВАЛИ

	Таклиф этилаётган Ўзбекистон тизими
	Россия тизими
(МДУ)*
	Европа кредит трансфер тизими (ECTS — European Credit Transfer System)
	Америка тизими
(А- F)
	Британия тизими
(%)
	Япония тизими
(%)
	Корея 
тизими
(%)
	Ўзбекистон тизими
(%)

	«5»
	«5»
	«A»
	«A+»
	70 — 100
	80 — 100
	90 — 100
	90 — 100

	
	
	
	«A»
	
	
	
	

	
	
	
	«A-»
	65 — 69
	
	
	

	«4»
	«4»
	«B»
	«B+»
	60 — 64
	70 — 79
	80 — 89
	70 — 89,9

	
	
	«C»
	«B»
	50 — 59
	
	
	

	
	
	
	«B-»
	
	
	
	

	«3»
	«3»
	«D»
	«C+»
	45 — 49
	60 — 69
	70 — 79
	60 — 69,9

	
	
	«E»
	«C»
	40 — 44
	
	
	

	
	
	
	«C-»
	
	
	
	

	
	
	
	«D+»
	
	
	60 — 69
	

	
	
	
	«D»
	
	
	
	

	
	
	
	«D-»
	
	
	
	

	«2»
	«2»
	«FX»
	«F»
	0 — 39
	0 — 59
	0 — 59
	0 — 59,9

	
	
	«F»
	
	
	
	
	



Квалиметрия — табиатдаги барча обектларнинг ва жамиятда содир бўладиган жараёнлар, ишлаб чиқариш соҳасида яратилган маҳсулотларнинг сифатини баҳолаш муаммолари ҳамда методологиясини ўрганувчи фан. У лотинча “қуаилс” — сифат, қадимий юнонча “метрос” — ўлчов деган маънони англатиб, обект, маҳсулот, жараёнлар сифатини баҳолаш методларини ўзида мужассамлаштирган, турли метод ва воситалар ёрдамида эришилган натижани белгиловчи фан тармоидир.


Ҳозирги замон нуқтайи назаридан квалиметриянинг сифат кўрсаткичлари иккита йирик гуруҳ — табиий ва ижтимоий кўрсаткичларга ажратиб ўрганилади.


Табиий кўрсаткичлар, ўз навбатида, ўрганилаётган обектнинг физикавий, кимёвий ва биологик миқдор кўрсаткичларига ажратилади.


Ижтимоий кўрсаткичлар жамият тараққиётининг муайян босқичидаги воқеа-ҳодисалар, ишлаб чиқариш ва истеъмол маҳсулотлари, педагогик жараёнлар, шахснинг ижтимоий ва мустақил ҳаётдаги мавқейи ва ўрни, саводхонлиги, тарбияланганлик даражаси, шахс камолотига нисбатан қўлланилади.


Квалиметрия юқорида қайд этилган ҳар бир гуруҳнинг миқдор ва сифат кўрсаткичларини яхлит ўрганади ва баҳолашнинг умумий тартибини ишлаб чиқади.


Обект ва маҳсулотлар сифатини ташхислаш ва миқдорий баҳолаш ХV асрда йўлга қўйилган бўлиб, дастлаб ҳунармандлар ўз маҳсулотлари сифатини белгилайдиган кўрсаткичларни аниқлаган ва сифат белгиларини қўя бошлаган. Шу тариқа товаршунослик вужудга келган ва 1549-йили Италиядаги Падуан университетида дастлабки “Товаршунослик” кафедраси ташкил этилган.


ХХ аср бошларида АҚШ ва Европа мамлакатларида объект ва маҳсулотларни баллар воситасида баҳолаш ва стандартлаштириш йўлга қўйилди. Шу тариқа бошқа мамлакатларда ҳам сифат кўрсаткичларини аниқлаш ва амалиётда қўллаш борасида муайян ишлар амалга оширила бошланди. Бу ҳаракатлар квалиметриянинг илмий фан сифатида майдонга чиқишига ва тадқиқот кўлами кенгайишига туртки бўлди.


Квалиметриянинг учта тармоқлари мавжуд: Назарий квалиметриянинг амалий соҳаларида турли обект ва жараёнларнинг сифатини баҳолаш методикаси ва назарий асослари умумий хусусиятга эга. Махсус квалиметрия турли мақсадда фойдаланиладиган обектнинг сифатини баҳолашнинг аниқ методикаси ва математик моделини ишлаб чиқади. Махсус квалиметриянинг эксперт, эҳтимоллик-статистик, индексли, квалиметрик таксономия каби турлари мавжуд. 
[image: image11.png]KBammverpust

Назарий квалиметрияда аниқ объект лойиҳаланади (абстракцияланади) ва унинг сифат кўрсаткичларининг умумий қонуниятлари ҳамда математик моделлари ўрганилади. Назарий квалиметриянинг тадқиқот обекти жисм, ишлаб чиқариш маҳсулотлари, объект ва субъектларнинг сифатини миқдорий баҳолашнинг фалсафий ва методологик асосларини ишлаб чиқиш саналади.


Амалий квалиметрия техника, ишлаб чиқариш, инсон фаолияти, турли лойиҳа ва жараёнларнинг сифатини баҳолашни ишлаб чиқадиган соҳа саналади. У бошқа фанлар билан ўзаро болиқ бўлиб, техник квалиметрия, ижтимоий квалиметрия, педагогик квалиметрия, тиббий квалиметрия, геологик квалиметрия каби тармоқлари мавжуд.


Педагогик квалиметрия йиллар давомида тўпланган тажрибалар, далиллар асосида вужудга келган ва шаклланган илмий-назарий фан бўлиб, таълим-тарбия жараёнида қўлланиладиган педагогик инновация ва унга боғлиқ ҳолда ўқитувчининг педагогик фаолиятини яхлит ўрганади. Бунда педагог кадрларнинг касб малакаси ва педагогик маҳорати таққослаш орқали аниқланади.


Педагогик квалиметриянинг методологик муаммолари шу кунга қадар илмий тадқиқотчилар диққат-эътиборидан четда қолган ва улар ўз ечимини кутмоқда.


Педагогик квалиметриянинг тадқиқот объекти таълим-тарбия жараёнининг сифати, таълим олувчиларнинг ўқув-билиш фаолиятининг ташкил этилиши ва бошқарилиши, ўқитувчи фаолиятини назорат қилиш ва баҳолаш саналади.


Педагогик квалиметриянинг фан сифатида шаклланиши ҳамда ривожланиш тарихини шартли равишда уч даврга бўлиб ўрганиш мумкин:


1. Илк ўрта ва ўрта асрлар, яъни ҳали илмий асосланмаган, эмпирик ривожланиш даври.


2. XVI — XIX аср охири — таълим-тарбия жараёнининг сифати бўйича дастлабки тасаввур пайдо бўлган давр.


3. Педагогик квалиметриянинг янги ва энг янги ривожланиш даври, яъни илмий асосланган, методологик асослари аниқланган, назарий, махсус ва амалий тармоқларига, илмий ўлчов параметрларига эга даври.
Илк ўрта ва ўрта асрлар, яъни ҳали илмий асосланмаган, эмпирик ривожланиш даврида таълим муассасаларининг асосий вазифаси билим олувчиларнинг онгига фалсафий-диний мазмундаги билимларни етказиш бўлган. Асосий эътибор жамиятни барқарорлаштириш, одамларнинг диний саводини чиқаришга қаратилган. Ўша даврдаги таълим муассасаларида ихтиёрий равишда санъатнинг 7 йўналиши ўргатилган.


Санъатни ўрганиш жамият аъзоларининг маънавий-ахлоқий, ақлий, жисмоний ривожланиши, эстетик диди, экологик қарашлари вужудга келишига замин тайёрлаган.


XVI асрдан XIX аср охиригача бўлган даврда таълим-тарбия жараёнининг якуний натижаси ва ўқитувчиларнинг педагогик фаолиятини баҳолаш юзасидан муайян изланишлар олиб борилган, лекин мазкур изланишлар кўзланган самарани бермаган.


Атоқли педагог Я.А.Коменскийнинг “Буюк дидактика” асарида асосий дидактик категориялар, ўқитиш мақсади, таълим мазмуни, билимларни назорат қилиш, таълим-тарбия жараёнининг сифатини белгилаш дидактик жиҳатдан асосланган. Олим педагогика фанига “билимларни назорат қилиш ва баҳолаш”, “имтиҳон”, “коллеквиум”, “диктант” каби янги атама ва тушунчаларни киритди.


Юқори малакали ва рақобатбардош кадрларни тайёрлаш сифатини ошириш мақсадида олий таълим муассасаларида беш баллик баҳолаш тизими йўлга қўйилди.


Педагогик квалиметриянинг янги ва энг янги ривожланиш даври.
ХХ аср бошида таълим муассасаларида таҳсил олувчиларнинг ўзлаштирган билим, кўникма ва малакаларини, кейинчалик компетентциясини назорат қилиш, баҳолаш йўлга қўйилган.


Ўша даврда Россия таълим муассасаларида таълим мазмунининг ғоявий-сиёсий йўналишига урғу берилиб, таълим-тарбиянинг узвийлигига асосланган назарий тизим йўлга қўйилган, назарий репродуктив билим, кўникма ва малакани назорат қилиш, таълим-тарбиянинг якуний натижаси сифатида ҳар томонлама ривожланган шахсни шакллантириш назарда тутилган.


Педагогик квалиметриянинг энг янги ривожланиш даврида таҳсил олувчилар шахсига йўналтирилган таълим парадигмаси майдонга чиқди.


Шахсга йўналтирилган таълимда умуминсоний қадриятларга асосланган, педагогик муносабатлар инсонпарварлаштирилган, таълим олувчининг қизиқиши, эҳтиёжи, ички ва ташқи ўқув мотивлари эътиборга олинган ҳолда таълим-тарбия жараёнини ташкил этиш назарияси туради.


Ушбу парадигма асосида педагогик квалиметрияда, шунингдек, таълим-тарбия тизимида ижобий ўзгаришлар вужудга келди. Улар:


• таълим тизимида шахснинг ижтимоийлашуви ва мослашувига асосланган фронтал таълим-тарбиядан шахснинг индивидуал ривожланишига замин тайёрлайдиган жараёнга ўтиш;


• таълим олувчиларда умуммаданий, умуминсоний қадриятлар асосида назарий билим, амалий кўникма ва малакаларни қарор топтириш;


• мажбурий ўқитиш шакллари билан бирга таълим олувчиларни мустақил таълимга ва тайёргарликка йўналтириш;


• таълим мазмунидаги билим, кўникма ва малака, ижодий фаолиятга хос тажриба ва қадриятни қарор топтиришда ўқув курсларининг назарий масалалари асосида эмас, балки интеграллашган мазмун, фанлараро боланиш, модуллар тизимидан фойдаланишга ўтиш;


• ўқитишнинг репродуктив методлари ва анъанавий технологиялари билан бир қаторда таҳсил олувчиларнинг ижодий, танқидий ва мантиқий фикрлаш кўникмаларини ривожлантириш имконини берадиган инновация ва ахборот технологияларидан фойдаланиш;


• таълим-тарбия жараёнининг якуний натижасини назорат қилиш ва баҳолашда билим, кўникма ва малака парадигмасидан воз кечиб, таълим тизимини модернизациялашнинг истиқболли йўналиши сифатида қабул қилинган компетентцияларни назорат қилиш орқали шахснинг ривожланганлик ва тарбияланганлик даражасини аниқлаш зарур.


Таълим-тарбия жараёнига киритилиши назарда тутилган ижобий ўзгаришлар, ўз навбатида, билим олувчиларнинг ўзлаштирган билим, кўникма, малака ва компетентциясини баҳолаш жараёнига ўз таъсирини кўрсатади.


Педагогик квалиметрия фан сифатида қуйидаги мақсадларга эришиш йўлини белгилайди:


1) Дунёда содир бўлаётган ғоявий-сиёсий ўзгаришлар, жаҳоннинг ривожланган мамлакатлари таълим муассасаларида қўлга киритилган ютуқлар, жамият ҳаётидаги маънавий-маърифий янгиланишларни эътиборга олган ҳолда таълим-тарбия жараёнининг замон талабларига мос ташкил этилишини назорат қилиш имконини берадиган меъёрий талабларни ишлаб чиқиш;


2) Таълим-тарбия жараёнининг ҳуқуқий-меъёрий ҳужжатларини яратиш босқичида давлат ва ижтимоий буюртмаларга асосланган педагог кадрларга қўйиладиган малакавий талаблар асосида намунавий ўқув режалари, узлуксиз таълим тизимида жорий этилган модернизациялаштирилган ва узвийлаштирилган намунавий дастурлар, ўқув курсларининг моддий-техник, ўқув-методик таъминотининг мақсадга мувофиқлигини назорат қилиш ва сифатини баҳолаш йўлларини ишлаб чиқиш;


3) Олий таълим муассасаларида таълим-тарбия жараёни, ўқув ва педагогик амалиётнинг сифатини назорат қилиш ва баҳолаш меъёрларини шакллантириш;


4) Олий таълим муассасалари битирувчиларини иш билан таъминлаш, уларни педагогик жараёнга мослаштириш, устоз-шогирд йўналишида олиб борилаётган ишларнинг мазмун-моҳиятини таҳлил қилиш ва баҳолаш меъёрларини ишлаб чиқиш.

Педагогик квалиметриянинг фан сифатидаги асосий вазифалари:

• “Таълим тўрисида”ги қонун, Кадрлар тайёрлаш миллий дастури, давлат дастурлари, Президент фармони, қарор ва фармойишлари, Вазирлар Маҳкамасининг қарорларида белгиланган вазифалар ижросини назорат қилиш;

• олий таълим муассасаларини аттестатсиядан ўтказиш, аккредитациялаш жараёнининг меъёрий ҳужжатлари ва рейтинг тизимини ишлаб чиқиш;

• олий таълим муассасалари таркибидаги кафедраларнинг илмий салоҳияти, илмий-тадқиқот, маънавий-маърифий ишлар, ташкил этиладиган таълим-тарбия жараёнининг сифатини аниқлаш;

• профессор-ўқитувчиларнинг педагогик фаолияти, илмий-тадқиқот, маънавий-маърифий ишлар, ўқитиладиган курсларнинг моддий-техник, ўқув-методик мажмуаларнинг сифатини аниқлаш.

Педагогик квалиметриянинг илмий-тадқиқот методлари жумласига таққослаш, олинган натижаларни математик статистик метод воситасида таҳлил қилиш ва хулоса ясаш, педагог кадрларни суҳбатдан ўтказиш, ўқитувчиларнинг фикр-мулоҳазаларини аниқлаш мақсадида сўровнома ўтказиш, экспертизадан ўтказиш, ижтимоий методларни киритиш мумкин.

Педагогик квалиметриянинг долзарб муаммолари
Таълим-тарбия жараёнининг сифатини назорат қилиш ва баҳолашда ташхислаш, экспертиза, мониторинг ва педагогик квалиметриядан фойдаланилади.

Педагогик ўлчов назариясига асосланган квалиметрик йўналиш ўзининг кенг қамровлилиги, тест жараёнининг дахлсизлиги, олинган натижаларни математик-статистик таҳлил қилиш, таҳсил олувчиларнинг ривожланиш даражаси ва билимларни ўзлаштириш сифати ҳақида қатъий ва аниқ натижалар олиш имконини беради.

Назарий квалиметрик йўналишда ташкил этиладиган назорат анъанавийларидан тадқиқ этилаётган обектнинг ўзлаштирган билим, кўникма ва малакаси сифатини баҳолашда кўп миқдордаги ахборот ва миқдорий баҳолаш имконияти мавжудлиги билан фарқланади.
Ривожланган мамлакатлар таълим мониторингида тест топшириқларидан фойдаланилади ва бу метод ёрдамида кўп сонли таҳсил олувчиларнинг қисқа муддатда ўзлаштирган билим, кўникма ва малакалари сифатини аниқлаш, олинган натижаларга мувофиқ таҳсил олувчиларга индивидуал ёндашиш, таълим-тарбия жараёнининг сифатини аниқлаш ва баҳолаш мумкин.

Ҳозирги пайтда таълим муассасаларида тест топшириқларидан самарали фойдаланиш йўллари ишлаб чиқилган бўлиб, таълим маконида педагогик муносабатларнинг янги парадигмалари таҳсил олувчи — ўқитувчи, таҳсил олувчи — ота-оналар, ўқитувчи — раҳбарият, таълим муассасалари — таълимни бошқариш органлари каби назорат-баҳолаш тизими амалиётга жорий этилмоқда.

Тест топшириқларининг дахлсиз ва мустақил ташкил этилиши таълим-тарбия жараёнининг сифатини назорат қилиш ва баҳолаш тизимининг муҳим таркибий қисмига айланди, шу билан биргаликда тизим ҳосил қилувчи ва фаол таъсир кўрсатувчи омил сифатида майдонга чиқди.

Республикамизда жорий этилган узлуксиз таълим тизимининг барча бўғинларида таълим-тарбия жараёнининг самарадорлигини назорат қилиш ва баҳолаш, мазкур тизимда фаолият юритаётган педагогларнинг касбий-педагогик тайёргарлик даражасини аниқлашда педагогик квалиметрия методлари муҳим ўрин тутади.

Шу нуқтаи назардан олиб қараганда, узлуксиз таълим тизимининг барча бўғинларида фаолият юритаётган ўқитувчилар педагогик квалиметриянинг фан сифатида обекти, предмети, мақсади, вазифалари, принциплари, квалиметрик шкала, квалиметрик жараённинг босқичлари, педагогик квалиметрия методлари воситасида таълим-тарбия жараёнини ташхислаш ва баҳолаш, олинган натижага мувофиқ умумий хулосалаш, касбий-педагогик фаолиятда квалиметрия методларини қўллашдаги ёндашувларнинг мазмун-моҳиятини англаши лозим.

Шу билан бир қаторда ўқитувчилар таълим-тарбия жараёнида таҳсил олувчиларнинг ўзлаштирган билим, кўникма, малакалари ва компетентцияларини назорат қилиш ва баҳолашда квалиметриянинг асосий методларидан бири, тест топшириқларидан фойдаланиш, стандарт ва ностандарт тест топшириқларини туза олиши, тест ўтказиш жараёнининг методикаси, олинган натижаларни экспертизадан ўтказиш, якуний натижаларни умумлаштириш, педагогнинг касбий-педагогик моделини тузиш ва моделнинг ҳар бир таркибий қисмининг эгалланганлик даражасини аниқлаш, таҳсил олувчиларнинг умумий ва касбий лаёқати, билимларни эгаллаганлик ва тарбияланганлик даражасини аниқлаш ва педагогик хулоса ясаш малакасини эгаллаган бўлиши зарур.

Педагогик квалиметрия ўқитувчиларнинг касбий маҳоратини аниқлашда ҳам ўрин тутади. Педагог кадрларнинг ўз касбий-педагогик тайёргарлиги, касбий лаёқатини баҳолаш ва ўз-ўзини баҳолаш учун педагогик квалиметриянинг қуйидаги методларидан фойдаланилади: экспертиза методи, таҳлил методи, педагогик жараённи кузатиш ва таҳлил қилиш, сўровнома ўтказиш, тест топшириқлари, суҳбат методи, математик-статистик таҳлил қилиш ва умумлаштириш.

Таълим-тарбия жараёнида педагогик квалиметрия ютуқларидан жуда кенг миқёсда фойдаланиш истиқболлари мавжуд. Жумладан, педагогик фаолиятда таҳсил олувчиларнинг таълим муассасаларида фанлар бўйича малакавий талаблар асосида билим, кўникма, малакалар ва компетентцияларни ўзлаштириш имкониятлари, уларнинг эҳтиёжлари ва ўзлаштирганлик даражасини аниқлаш ва олинган натижаларга мувофиқ уларга нисбатан индивидуал ёндашувни амалга ошириш юзасидан тавсиялар тайёрлаш.

Педагогик квалиметрия жараёнини қўллашда қуйидаги мантиқий ёндашувлар мавжуд:

1) Педагогик квалиметрик жараённи дедуктив мантиқий йўналишда ташкил этиш;

2) Педагогик квалиметрик жараённи индуктив мантиқий йўналишда ташкил этиш.

Педагогик квалиметрия жараёнини қўллашда мантиқий ёндашувлар.
Педагогик квалиметрик жараённинг дедуктив мантиқий йўналишда ташкил этилишига олий таълим муассасаларини аттестациядан ўтказиш, аккредитациялаш, олий таълим муассасаларининг рейтингини аниқлаш жараёнларини мисол қилиб олиш мумкин.

Мазкур жараёнда экспертиза методи воситасида олий таълим муассасасида таълим-тарбия жараёнини ташкил этишнинг ҳуқуқий-меъёрий ҳужжатлари, ўқув курсларининг дидактик ва методик таъминоти, моддий-техник базаси таҳлил қилиниб, экспертизадан ўтказилади. Юқорида қайд этилган ҳужжатлар экспертизадан ўтгандан сўнг, олий таълим муассасасида ташкил этиладиган педагогик жараён кузатилади ва таҳлил қилинади. Таълим-тарбия жараёнининг самарадорлигини аниқлаш мақсадида таҳсил олувчилар билан муайян масалаларни қамраб олган сўровнома ўтказилади. Сўровнома натижаси таҳлил қилиниб, камчиликлар аниқланади ва уларни бартараф этиш юзасидан тавсиялар тайёрланади.

Таълим-тарбия жараёнида ўқув курслари бўйича таҳсил олувчиларнинг ўзлаштирган билимларини аниқлаш мақсадида фанлардан тест ўтказилади ва натижа таҳлил қилиниб, олий таълим муассасасида ташкил этиладиган педагогик жараённинг самарадорлиги аниқланади. 

Муайян ўқув фанлари бўйича таҳсил олувчиларнинг ўзлаштирган билим, кўникма ва малакаларини аниқлаш мақсадида суҳбат ўтказилади ва натижалар таҳлил этилади.

Юқорида қайд этилган барча жараёнлардан олинган натижалар математик-статистик метод воситасида таҳлил қилинади ва маълумотлар умумлаштирилиб, олий таълим муассасасида ташкил этиладиган педагогик жараённинг самарадорлиги ҳақида умумий хулоса тайёрланади.

Педагогик квалиметрия методларидан фойдаланиш муаммолари
Педагогик квалиметрия методларидан фойдаланиш муаммолари қуйидагилардан иборат:

· таълим-тарбия жараёнининг сифатини тадқиқ этишнинг методологик ва дастурий таъминотини яратиш;

· педагогик квалиметрия методлари воситасида таҳсил олувчиларнинг таълим муассасаларида фанлар бўйича малакавий талаблар асосида билимларни диагностика қилиш, фундаментал тадқиқотлар ўтказиш;

· узлуксиз таълим тизимининг умумий ўрта таълим, касб-ҳунар таълими, олий таълим тизимида таълим-тарбия жараёнининг сифати мониторингини ўтказиш дастурини ишлаб чиқиш ва амалиётда қўллаш;

· олий таълим муассасаларида ўқитиладиган курслар бўйича назорат-ўлчов материалларини ишлаб чиқиш ва амалиётга жорий этиш;

· таҳсил олувчиларнинг ўз-ўзини назорат қилиш жараёнида ахборот дастурлари: фанлар бўйича ностандарт адаптив тест топшириқларини тузиш ва амалиётда фойдаланиш йўлларини белгилаш лозим.

Хулоса ўрнида шуни айтиш мумкинки, Педагогик квалиметрик жараённинг индуктив мантиқий йўналишда ташкил этилиши сирасига педагог кадрларнинг касбий-педагогик тайёргарлиги, касбий лаёқатини баҳолаш ва ўз-ўзини баҳолаш жараёни киради. Бу жараёнда ўқитувчиларни аттестатсиядан ўтказиш мақсадида уларнинг педагогик фаолияти таҳлил этилади. Танловдан танловгача бўлган даврда амалга оширилган ўқув, маънавий-маърифий ишлари, илмий, илмий-методик соҳада олиб борилган изланишлари, чоп этилган илмий ишлари, масъул бўлган ўқув курси бўйича тайёрланган ўқув-методик мажмуанинг мақсадга мувофиқлиги экспертизадан ўтказилади.

Мазкур ўқитувчининг педагогик фаолияти самарадорлигини аниқлаш мақсадида намунавий машулотлар мутахассислар ва экспертлар томонидан таҳлил этилади ва самарадорлиги ҳақида хулоса чиқарилади.

Муайян ўқув курси бўйича таҳсил олувчиларнинг ўзлаштирган билим, кўникма, малакалари ва компетенсияларини назорат қилиш ва баҳолашда квалиметриянинг асосий методларидан бири — тест топшириқларидан фойдаланиш ҳам квалиметрик жараённинг индуктив мантиқий йўналишда ташкил этилишига мисол бўлади.

IV-боб. ОЛИЙ ТАЪЛИМДА МАХСУС ФАНЛАРНИ ЎҚИТИШ ЖАРАЁНИДА ПЕДАГОГИК ТЕХНОЛОГИЯЛАРДАН ФОЙДАЛАНИШ.

4.1. Таълим ва тарбия технологияларининг умумий моҳияти.
Таълим технологиясининг илк пайдо бўлиш даври илмий-техник тараққиётнинг жадаллашуви билан белгиланади. Мазкур даврдаги фаннинг натижалари кашфиётлар оқимлари бўлиб, улар асосида техника ва технологияларнинг янги авлодлари яратилди. Ишлаб чиқариладиган маҳсулотлар ўзининг оригиналлиги, мураккаблиги, юқори сифати ва сермаҳсуллиги билан ажрала бошлади. Ишлаб чиқариш усули ва шарт-шароити узлуксиз жадал ўзгариб борди, таълим тизими олдига тамоман янги талаблар қўйила борди. Олий маълумотли мутахассислар тайёрловчи тизим, уларда ишлаб-чиқариш, техника технологиянинг узлуксиз ўзгариб турувчи шароитига зудлик билан мослашувчанликни шакллантиришга йўналтирилиши зарур. Улар билимлар ҳаракатланучанлиги, танқидий фикрлаш, ижод ва касбий фаолиятида эпчиллик каби хусусиятларга эга бўлиши лозим. Демак, замонавий ўқитиш тизимининг вазифаси талабанинг индивидуал қоби​лиятини ҳисобга олиш ва ривожлаништиришдан иборат бўлиши керак.

Мамлакатимиз ижтимоий ҳаётига шиддатли тезликда ахборотлар оқими кириб келмоқда ва кенг кўламни қамраб олмоқда. Ахборотларни тезкор суръатда қабул қилиб олиш, уларни таҳлил этиш, қайта ишлаш, назарий жиҳатдан умумлаштириш, хулосалаш ҳамда талабага етказиб беришни йўлга қўйиш таълим тизими олдида турган долзарб муаммолардан бири ҳисобланади. Таълим-тарбия жараёнига педагогик технологияни тадбиқ этиш юқорида қайд этилган долзарб муаммони ижобий ҳал этишга хизмат қилади.

Технология (юнон. “techne” – маҳорат, санъат, “logos” – тушунча, таълимот) – муайян (ишлаб чиқариш, ижтимоий, иқтисодий ва б.) жараёнларнинг юксак маҳорат, санъат даражасида ташкил этилиши

Таълим технологияси (ингл. “an educational technology”) – таълим (ўқитиш) жараёнининг юксак маҳорат, санъат даражасида ташкил этилиши

Таълим технологияси – таълим мақсадига эришиш жараёнининг умумий мазмуни, яъни, аввалдан лойиҳалаштирилган таълим жараёнини яхлит тизим асосида, босқичма-босқич амалга ошириш, аниқ мақсадга эришиш йўлида муайян метод, усул ва воситалар тизимини ишлаб чиқиш, улардан самарали, унумли фойдаланиш ҳамда таълим жараёнини юқори даражада бошқариш

Таълим методи – ўқув жараёнининг мажмуавий вазифаларини ечишга йўналтирилган ўқитувчи ва талабаларнинг биргаликдаги фаолияти усули бўлса, таълим методикаси эса муайян ўқув предметини ўқитишнинг илмий асосланган метод, қоида ва усуллар тизими инобатга олган ҳолда, ўқув материалларини мустақил ўзлаштиришлари учун зарур шарт-шароитларни яратишга хизмат қилади.

Таълим технологиясининг марказий муаммоси – таълим олувчи шахсини ривожлантириш орқали таълим мақсадига эришишни таъминлашдан иборат.

Ўз моҳиятига кўра педагогик технология вақт тақсимотига мувофиқ дастурланиб, илмий жиҳатдан асосланган ҳамда кутилган натижага эришишни таъминловчи педагогик жараённинг барча босқич ва қисмларининг вазифалари аниқ белгиланган тизимни ифодалайди.

Таълим тизимини технологиялаштириш ғояси ўтган асрнинг бошларида Ғарбий Европа ва АҚШда таълим тизимини ислоҳ қилиш, таълим самарадорлигини ошириш, шахснинг ижтимоийлашувини таъминлаш учун муайян шарт-шароитни яратиш борасидаги ижтимоий ҳаракат юзага келган даврда илк бора ўртага ташланди. Мазкур ғоя 30-йилларда таълим жараёнига “педагогик техника” (“таълим техникаси”) тушунчасининг олиб кирилиши билан асосланди. Ушбу даврларда яратилган махсус адабиётларда “педагогик (таълим) техника(си)” тушунчаси “ўқув машғулотларини аниқ ва самарали ташкил этишга кўмаклашувчи усул ва воситалар йиғиндиси” тарзида талқин этилди ҳамда ўқув жараёнига ўқув ва лаборатория жиҳозларининг олиб кирилиши, улардан самарали, унумли фойдаланиш, материал мазмунини кўрсатмали қуроллар ёрдамида тушунтириш каби ҳолатлар таълим самарадорлигини оширишга ёрдам берувчи етакчи омиллардир дея баҳоланди.

XX асрнинг 50-йилларида таълим жараёнида техник воситаларни қўллаш “таълим технологияси” йўналишини белгилаб берувчи омил дея эътироф этилди, асосий эътибор тингловчилар аудиториясини кенгайтириш техник воситалардан фойдаланиш эвазига амалга оширилиши, техник воситаларнинг имкониятларини янада такомиллаштириш, уларнинг ахборот сиғимини кенгайтириш, ахборотларни узатиш хизматини сифатли ташкил этиш, таълим олишни индивидуаллаштириш каби масалаларга қаратилди. Бу борада олиб борилган тадқиқотларнинг объекти, таянч нуқтаси сифатида техник воситалар имкониятлари, уларни такомиллаштириш жараёни қабул қилинди, шунингдек, ўқув жараёнини “технологиялаштириш”нинг ташкилий жиҳатларини ўрганишга алоҳида урғу берилди. Таълим шаклларини такомиллаштириш вазифасини кўзлаган ўқитиш ва бошқаларни ўзлаштиришнинг барча жараёнларини техника ва инсон омилларида, уларнинг биргаликдаги ҳаракатлари воситасида яратиш, тадбиқ этиш ва аниқлашнинг изчил методи (ЮНЕСКО) таклифи илк бора АҚШда фаолият юрита бошлаган “Дастурий таълим ва ўргатувчи машиналар бўйича бирлашган Қўмита” томонидан илгари сурилган.

Ишлаб чиқариш технологияси 

ҳом-ашё, материал, ярим маҳсулотларни олиш, уларни қайта тайёрлаш ёки уларга ишлов бериш йўл ва усулларининг йиғиндиси (технологияни жараёнли-баёнли томони); юқорида кўрсатилган йўл ва усулларни ишлаб чиқувчи ва такомиллаштирувчи, илмий фан. Технологияни илм сифатидаги вазифаси, моддий манба ва вақтлар кам сарфлашни талаб этувчи самарали ва тежамкор ишлаб чиқариш жараёнларини аниқлаш ва амалиётда улардан фойдаланишни аниқлаш мақсадидаги қонуниятларни топиш ҳисобланади (илмий томони); жараённинг ўзи – топилмани қазиб олиш ҳаракатлари, ишлов бериш, қайта ишлаш, транспортга ташиш, омборга жойлаш, сақлаш, шунингдек ишлаб чиқаришни техник назорати (жараёнли ҳаракат томони); Педагогик илм ва амалиётда «педагогик технология», «таълимий технология» ва «таълим бериш технологияси» каби атамаларни кенг қўлланилиши кузатилмоқда. Шу билан бирга уларни тушунишда алоҳида бўлган ўқиш турлари мавжуд. Авваламбор, аниқ ифодани бериш, уларни нима бирлаштириши, уларни нима ажратиб туришини тушуниш учун, «технология» ва унинг келиб чиқувчилари: «технологик жараён», «технологик ҳаракат», «технологик харита», «технологик тартиб» тушунчаларини аниқлаш лозим. 

Педагогик технологияни бошқариш ўзида икки йўналишни мужассамлаштиради:


Муайян педагогик технологияни танлаш ўзгарувчан дарс ҳолатининг ўзгаришга имкон беради ҳамда фаолият мақсадига қараб амалга оширилади. Шунингдек, вариантли тарзда дарс ҳолатини ўзгартириш чораларини кўришни тақозо қилади. Бу эса, ўз навбатида, билиш жараёнини бошқаришга қўйилаётган талаб, шунингдек, ўзлаштириш, мулоқот қилиш, фаолият кўрсатиш босқичларининг хусусияти билан боғлиқдир.

Маълумки, ҳар қандай педагогик технология таълимни ривожлантирувчи тамойилларга асосланган бўлиб, талаба шахсини тарбиялашга йўналтирилмоғи лозим. Педагогик технология назариясининг марказида таълим жараёнининг раҳбари, айни вақтда, ушбу жараённинг ҳам субъекти, ҳам объекти бўлган ўқитувчи ва талабалар турадилар. 
Таълим технологиялари. Педагог олим В.П.Беспалько
 педагогик технологиянинг асоси бўлган педагогик тизимнинг қуйидаги элементлардан ташкил топганлигини кўрсатиб ўтади: 

Педагогик технологиянинг қуйидаги таркибий элементлари унинг асосини белгилашга хизмат қилади (3-расм):


Педагогик жараённинг моҳияти – ўқитувчи ва талабанинг биргаликдаги фаолияти мазмунида акс этади, мазкур жараёнда педагог талабага юзага келган қийинчлиликларни енгишга ёрдам беради. Педагогик ёрдамнинг асосий моҳияти педагогик жараённинг тавсифи, унинг маълум мақсадга йўналтирилганлиги, шунингдек, шахсни шакллантириш ва тарбиялаш борасида ҳал этиладиган вазифалар билан ифодаланди. Педагог ахборотларни эълон қилиш, кўрсатиш, эслатиш, тушунча ёки маслаҳат бериш, йўналтириш, ҳаққонийлаштириш, кенгашиш, бартараф этиш, ҳамдардлик қилиш, илҳомлантириш, қизиқиш ва ҳурматни изҳор қилиш, талабчанликни қўллаб-қувватлаш каби кўринишларда ёрдам беради.

Таълим мақсадларининг белгиланиши (кимга ва нима учун?), мазмунни танлаш ва ишлаб чиқиш (нима?), таълим жараёнларини ташкил қилиш (қандай?), таълим метод ва воситаларининг белгиланиши (нималар ёрдамида?), шунингдек, ўқитувчилар малака даражаси (ким?), эришилган натижаларни баҳолаш методи (қандай йўл билан?) инобатга олиниши лозим. Келтирилган мезонларнинг мажмуавий тарзда қўлланилиши ўқув жараёнининг моҳияти ва технологиясини белгилаб беради.

Педагогик вазифани белгилашда қуйидагиларни инобатга олиш мақсадга мувофиқдир:


Педагогик вазифаларнинг ҳал этилишини таъминловчи ўқитиш технологиясини  лойиҳалашга  қаратилган  ўқитувчи  фаолиятининг  мазмуни метод, шакл ва воситалар асосида шакллантирилади. 


Таълим жараёни таълим технологиясининг асосини, ядросини ташкил этади ҳамда таълим мақсади, таълим мазмуни, талаба, таълим шакли, метод, воситалари ва таълим берувчи каби унсурлардан иборат тизим сифатида намоён бўлади. Таркибий унсурлар ўзаро бирлик ва алоқадорликда таълим жараёнининг умумий моҳиятини ёритишга хизмат қилади.

Эндиликда таълим олиш, муайян касб-ҳунар ёки мутахассислик маълумотларини эгаллаш, бу борада маълум кўникма ва малакаларни шакллантириш ҳаётий эҳтиёжга айланмоқда. Таълим олишга бўлган рағбат ва унинг мазмуни таълим жараёнининг муваффақиятининг гарови, кафолати бўла олади.

Таълим олувчининг таълим жараёнидаги етакчилик роли қуйидаги педагогик вазифаларни ҳал этиш имконини беради: талабада билимларни ўзлаштиришга бўлган ички эҳтиёж (рағбат)ни қарор топтириш; билимларни ўзлаштиришга нисбатан онгли ёндашувни ҳосил қилиш; уларда мустақил фаолият юритиш кўникмаларини шакллантириш; уларнинг фаоллигини таъминлаш; талабаларда мустақил фикр юритиш, назарий ва амалий билимлар моҳиятини таҳлил этиш, улар борасида хулосалар чиқариш, умумлаштириш ҳамда уларни ўз амалий фаолиятига тадбиқ этиш кўникмаларини юзага келтириш ва такомиллаштириш; ўз-ўзини назорат қилиш, баҳолаш сифатларини шакллантириш.

Ўқув жараёнининг мақсади ташхисли равишда аниқ ва равшан белгиланмоғи лозим. Таълим мақсадининг бундай белгиланиши маълум ва амал қилинган вақтда дидактик жараённи ташкил қилиш ва амалга оширилиш даражаси юзасидан хулоса чиқариш имкониятини яратади.

Демак, таълим жараёнини технологиялаштириш муайян мақсадга эришишни таъминлайди.


Аввал айтиб ўтилганидек, “педагогик технология” тушунчаси эса ўз моҳиятига кўра педагогик фаолиятнинг энг муҳим икки жиҳати, яъни таълим ва тарбия жараёнининг технологиялаштирилишини ифода этиши зарур. 

Тарбия жараёнини ташкил этишга нисбатан янгича ёндашувни қарор топтириш, бу жараённи технологиялаштиришга эришиш муҳим педагогик вазифалардан бири:


Таълим жараёнидан фарқли тарбия жараёнини технологиялаштиришда бу жараённинг самарасини қисқа муддат оралиғида кўра олиш имконияти йўқ. Тарбия  жараёнининг ўзига хос хусусиятлари, талаба ва ўқитувчи ўртасида юзага келиш эҳтимоли бўлган зиддиятлар тарбиявий жараённи  технологиялаштиришга нисбатан  ижодий,  танқидий, масъулиятли  ёндашиш зарурлигини тақозо этади.

Олий таълим муассасалари амалиётидан  маълумки, узоқ йиллар давомида мазкур муассасада фаолият олиб бораётган педагогларнинг кўпчилиги тарбиявий тадбирларни ташкил этишга нисбатан “тарбиявий ишлар режасида белгиланган тадбирларни ўтказишга мажбурман” қабилида ёндашиб келган. Эндиликда тарбиявий тадбирларнинг ўтказилишига нисбатан бундай ёндашувлардан воз кечиш мақсадга мувофиқ. Зеро, тайёр сценарий асосида  муайян тадбирни ташкил этиш жараёнида унинг асосий субъектлари бўлган талабалар фаол иштирокчи ва тадбир натижасини белгиловчи  шахс сифатида эмас, балки оддий ижрочи сифатида қатнашадилар. Бу ҳолат эса бир қатор салбий оқибатларни келтириб чиқаради. Хусусан: 


Таълим муассасаларида ташкил этилувчи тарбиявий тадбирларга нисбатан  технологик ёндашув қуйидаги ҳолатларнинг намоён бўлиши билан тавсифланади: 

1) тарбиявий тадбир мавзуси ва ғоясини талабалар томонидан билдирилган шахсий ташаббуслар, уларнинг ҳоҳиш-истакларига кўра белгилаш; 

2) тарбиявий тадбир сценарийсини ишлаб чиқишда  талабаларнинг мустақил фаолият юритишлари учун шарт-шароитларни яратиш; 

3) тарбиявий тадбир мазмунида ўз ифодасини топган  ролларнинг мажбурий тарзда эмас, балки талабаларнинг лаёқати, қобилияти, шунингдек, қизиқишларини инобатга олиш асосида  тақсимланишига эришиш; 

4) тарбиявий тадбирнинг ташкил этилиши ва ўтказилишида ўқитувчининг роли буйруқ беришдан иборат бўлмай, аксинча, талабаларга  йўл-йўриқ кўрсатиш, уларнинг фаолиятини йўналтириб туриш ҳамда зарур ўринларда  маслаҳат бериш сифатида акс этишига эришиш; 

5) тарбиявий тадбир мақсадининг натижаланганлигини синф, гуруҳ талабаларининг  фаол иштирокига таянган ҳолда муҳокама қилиш. 

Муҳокама жараёнида ўқитувчи томонидан турли танбеҳларнинг  берилишига йўл қўймаслик, аксинча йўл қўйилган хато ва камчиликларнинг  талабаларнинг ўзлари томонидан  аниқланиб, уларни бартараф этиш (кейинги тадбирни ўтказиш жараёнида уларнинг  такрорланишини олдини олиш) йўлида чора-тадбирларни  белгилаш  муҳим аҳамиятга эга.

Умумий ўрта таълим муассасалари амалиётида  юқорида баён этилган омилларни инобатга олиш ва шу асосида тарбиявий тадбирларни ташкил этиш уларнинг муваффақиятли ташкил этилишини таъминлаб қолмай, балки талабаларда уларнинг ўтказилишига  нисбатан ижобий муносабатни  шакллантиради, маънавий-ахлоқий сифатларнинг тарбияланиши учун қулай шароитни ҳосил қилади.

4.2. Таълим технологияси педагогик тизим элементлари. Таълим жараёнини ташкил этиш шартлари ва таълим технологиясининг функционал тузилмаси.

Таълим технологиясининг хусусиятлари зарур хусусияти – бу таълимда ўқитувчи ва талаба ўртасида юзага келувчи таълимий мулоқот жараёнининг самарали бўлиши, мазкур жараённинг янгича мазмун касб этишга эришишдан иборат. Бу мақсадни амалга ошириш йўлида таълим жараёнини технологиялаштириш, бу борада аҳамият берилиши лозим бўлган шартлар хусусида ўқитувчиларни хабардор этиш тадбирлари ишлаб чиқилади. Уларни амалиётга жорий этилиши қуйидаги педагогик вазифаларни ҳал қилиш имкониятларини яратади: ўқитувчиларнинг таълим жараёнини технологиялаштиришдаги назарий ва амалий билимларни ўзлаштириши учун муайян шарт-шароит яратиш; ўқитувчиларга таълим жараёнини технологиялаштиришнинг алоҳида хусусиятларини эътиборга олган ҳолда ахборотлар бериш; ўқитувчиларда таълим технологиялари асосида таълим жараёнини ташкил этиш борасидаги назарий билимларни амалий фаолиятдаги кўникма ва малакаларга айланишига эришиш; ўқитувчиларда таълим жараёнида “Комплекс ёндашув”, “Тизимли ёндашув” каби тадқиқот усулларини жорий этганлигини моддий ва маънавий рағбатлантиришга эришиш; ўқитувчиларда таълим жараёнини ташкил этишга нисбатан ижодий ёндашувни қарор топтириш ва касбий маҳоратларини юксалтиришга эришиш; таълим-тарбия жараёнини технологиялаштириш борасида Республика миқёсида, шунингдек, хорижий мамлакатларда бу борадаги ахборотларни талабаларга мунтазам етказиб боришга эришиш. 

Маълумки, таълим жараёнининг фаол субъектлари ўқитувчи, талабалар бўлиб, уларнинг ҳамкорликдаги фаолиятлари муайян мавзу ёки фанлар асослари бўйича кам куч ва вақт сарфланган ҳолда назарий ва амалий билимларни чуқур ўзлаштириш имконини берувчи жараённинг умумий моҳиятини тавсифлайди.

Ўқитувчининг фаол ва самарали фаолият кўрсатишга йўналтирилган фаол таълим жараёнининг методик ишланмасидан фарқли равишда, таълимнинг фаол технологияси таълим берувчи талабаларга қаратилади, уларнинг шахсий ва ўқитувчи билан биргаликдаги фаолиятини ҳисобга олган ҳолда ўқув материалларини ўзлаштиришга шароит яратади. Фаол таълим технологиясининг етакчи муаммоси талаба шахсини ривожлантириш орқали таълим мақсадига эришишни таъминлашдан иборатдир. 

Таълим-тарбия жараёни бутун машғулот давомида талабаларнинг фаоллиги ва қизиқувчанлигини мунтазам равишда ривожлантириб бориш мақсадини кўзда тутади, ўқув омилларини яратувчи фаол таълим технологияси талаблари ўқув фаолиятига тезкор жалб этиш имконини беради.

Таълим технологиясини ўқув жараёнига татбиқ этиш ҳисобига таълим жараёни рағбати (мотивацияси) кучайтирилиши мумкин. Маълумки, тайёр ҳолда олинган билимларни амалиётда қўллаш қийин, бу айниқса, табиий фанлар бўйича топшириқларни бажаришда намоён бўлади. Шунинг учун, билим, кўникма ва малакаларни ўзлаштиришда талабаларнинг бевосита фаолият кўрсатишлари ҳамда ўқитувчи томонидан бошқарувга асосланган фаол таълим технологиясини қўллаш талаб этилади. 

Таълим технологияси қуйидагиларни қамраб олади:

–талабаларнинг фаол таълим олишининг чинакам моҳияти ақлий фаолият натижасида билимнинг янги-янги сир-синоатларини мустақил равишда англаб олишдир;

–талабалар ўз ҳаракати билан фанларни яхши ўрганади ва ўзлаштиради;

– ўқув жараёнини шундай ташкил қилиш керакки, уларнинг ўзлари фанга қизиқсин, уни билишга ҳаракат қилиб, интилсин;

–талабалар дарсга фаол қатнашишлари лозим.

Таълим технологиялари турларини танлаш шаклланаётган билим, кўникма ва малакалар, ташкил этилаётган дарсларнинг шакли, қўлланилаётган услуб ва методлар хусусиятига боғлиқ. Масалан, талабаларда ижодий тафаккурни ривожлантириш, ўқув материалларига танқидий ёндашиш кўникмасини шакллантириш ҳамда маҳсулдор фаолият турларини ташкил этиш билан бир қаторда анъанавий дарс шакллари билан бирга конференция дарси, ишчанлик ўйинлари, интеграл (икки компонентли) дарслардан фойдаланиш лозим. Мазкур вазиятда таълим методлари таълим мақсади (билимларни турли вазиятларда қўллашга йўналтирилган топшириқлар, янги шароитда фаолият кўрсатишга ундовчи топшириқларни бажариш, ўзлаштирилган билимлар асосида схемалар тузиш, уларни таснифлаш, қиёслаш, изчил тизимга солиш, умумлаштириш ва бошқалар) билан мутаносиб бўлиши керак.

Етарли даражадаги рағбат ва талабалар фаолиятини самарали ташкил этиш билан ҳам кўзланган натижаларга эришилмайди. Педагогик жараённинг самараси таълим жараёнини ташкил этиш ва бошқариш йўлларини тўғри танлаш билан таъминланади.

Педагогик жараённи бошқариш ўзида қуйидаги икки йўналишни мужассамлаштиради:

–  фаолиятни бошқариш;

–  талабалар жамоасини бошқариш.

Ривожлантирувчи таълим технологиясининг асосий тамойиллари қуйидагилар:

– инкорпорация (тизимли фаолият кўрсатиш) – турли фанларга оид билимларни умумлаштириш;

– мослашувчанлик – таълим шакли, методи ва усулларининг турли таълим муассасаларида қўлланувчанлиги;

– уйғунлик – муайян ўқув предметига оид ўқув материали мазмунининг шахсни ривожлантириш шакл, методи ва усуллари билан уйғунлиги;

– яратувчанлик – турли таълим муассасалари педагогларининг таълим технологияларини яратиш имкониятлари;

– табиийликка асосланиш – генетик ва ижтимоий жиҳатларга мувофиқ талабаларнинг ўзига хос, шахсий хусусиятларини ҳисобга олиш.

Таълим-тарбия асосида шахснинг интенсив ривожланиши, моддий-маънавий қадриятларни ўзлаштириши фақат унинг шахсий фаолияти натижасида амалга ошади. 

Агар талабалар ўқув фаолияти моҳиятини англай олмаса, ўқув мақсадини тан олмайди, ўқитувчи қўйган вазифаларни тушунмайди ва қабул қилмайди, у томонидан содир этиладиган барча ҳатти-ҳаракатлар мажбурият ва тазйиқ остида содир бўлади, унинг билимлари расмий характерга, педагогнинг фаолияти эса расмиятчилик мазмунига эга бўлади. Билим амалиётга татбиқ этишга қаратилган фаолият натижасидагина шаклланади. Бу дарслик мазмунидан баъзи илмий маълумотларни шунчаки, кўр-кўрона ёдлаб олиш бўлмай, балки талабанинг шахсий, субъектив тажрибасига асосланган ҳақиқий билимлар бўлади.

Инсон онги ҳамиша субъектив моҳиятга эгадир. Талаба муайян билимларга нисбатан бефарқ бўлмай, билимлар унинг учун шахсий мазмунга эга бўлсагина пухта ўзлаштирилади. Ўқитувчи бунга талабада ўқув предметига нисбатан қадриятли, ижобий субъектив муносабатни таркиб топтириш натижасида эришади.
Талабанинг руҳий хусусиятларини ўрганиш ўзлаштирилаётган билимларнинг уларга шахсан қизиқарли ва керакли бўлиши зарурлиги, акс ҳолда улар рад этилишини кўрсатади. Бу ҳолат образли ифодаланса, индивидуал тафаккурда билимлар субъективлашади, ўзига хос жиҳатларга эга бўлади. Тескари жараёнда индивидуал тасаввур ва шахсий фикрлар объектив аҳамият касб этар экан, билимлар турли нуқтаи назарларнинг тўқнашуви, баҳс-мунозара, ўзаро ҳамкорликдаги фаолият натижасида ўзлаштирилади, бу эса ўқув жараёнини ноанъанавий усулда ташкил этишнинг муҳим шакллари (баҳс-мунозара, ўзаро ҳамкорлик)ни талаб этади.

Таълим технологияси - ишларни аниқ бажарилишида, яъни: бутун тугалланган таълим жараёнини аниқ педагогик ғоя остида дастлабки башоратлаш, лойиҳалаштириш ва режалаштиришида кўриш мумкин.  Таълим бериш жараёни аниқ тузилмага келтирилган: педагогик ва ўқув ҳаракатлари, бошқарувчилик, ахборотли ва мулоқотли ишлар ифодаланган кетма-кетлик – босқичма-босқич, мақсадли йўл билан, яъни таълимий мақсадлар алоҳида шаклда ифодаланган: педагогик вазифалар ва аниқ белгиланган кутилаётган натижалар билан мувофиқликда тузилади.  Технологик жараён табақалаштирилган ва индивидуаллаштириш, икки кишилик ва кўпчиликли суҳбат (диалог, полилог) принциплари ҳисобга олинган шартнома асосидаги, таълим берувчи ва таълим олувчиларнинг  ўзаро боғлиқ фаолиятини назарда тутади. Қайтар алоқани тизимли тезкор равишда ишлатилиши таълим жараёнининг жорий натижаларини узлкусиз кузатишни, ташҳислашни ва тезкор баҳолашни, таҳлил ва мақбул бошқарув хулосасини қабул қилишни таъминлайди. Ташҳисий ишлар фаолият натижаларини аниқ бир маънодаги мезон ва кўрсаткичларини, шунингдек уни ўлчаш воситаларини  ўз ичига олади. Ўзгартириш жараёни таълим олувчини хатоликларига эмас, балки таълим жараёнини шу таълим олувчига нисбатан унга белгиланган мақсадга эришишни таъминлаш билан ташкиллаштириш йўлини ўзгартиришга қаратилган.

Шундай қилиб, ривожлантирувчи таълим технологияси шахс ривожланишининг асосий субстанцияси ҳисобланади. Шахс фаолияти унинг ички ҳиссиётлари билан боғлиқ. Шахс мотив, ҳиссиёт ва шахсий фикр воситасида намоён бўлади.

Ўқитувчи ўз дарсида талабалар тафаккурини ривожлантиришга хизмат қилувчи фаол ва ривожлантирувчи педагогик технологиялардан фойдаланиб, шундай шарт-шароитларни таркиб топтириши лозимки, натижада талаба учун дастлаб холис бўлган объект кутилмаганда субъектив хусусият касб этсин.

Бугунги кунда олий таълим муассасаларида ва касб-ҳунар коллежларида ёш ўғил ва қизлар таълим олишади. Уларнинг баъзилари дастлаб ўқишга унчалик қизиқмайди, чунки уларда мустақил ишлаш, дарсликлардан фойдаланиш, асосий ва муҳим тушунчаларни ажрата билиш борасида малакалар ҳали шаклланмаган. Ҳатто талабалар орасида жуда тортинчоқлари ҳам учрайди. Уларга мавзу бўйича савол берсангиз жим тураверади. Бошқалар ҳузурида ҳам саволларга жавоб беришга анча қийналади. Бундай талабалар билан ишлаш кўп вақт,  муҳими, сабр-тоқат талаб этади. 

Билим олиш фикрий фаолият даражаси ва босқичлари билан боғлиқ. Ўқитиш методлари модели ва бошқалар ўқитувчига дарснинг мақсад ва вазифасини режалаштиришда, ўқитиш методларини танлашда ёрдам беради. Ўқитувчи дарсга тайёргарлик кўриши жараёнида ўқув материали талабаларнинг ижодий фикрлашини ривожлантириш учун қандай имкониятлар бериши ва ундан қандай фойдаланиш ҳақида ўйлаб кўради.

Педагогика тизим – шахснинг бор сифатларини шакллантириш учун ташкилий, мақсадга йўналтирилган ва педагогик таъсир кўрсатишни кўзлаган, ўзаро боғлиқ восита, усул, жараёнларнинг йиғиндисини ифода қилувчи аниқ яхлитликдир (В.П. Беспалько бўйича).

Фанни ўқитиш услубиёти – таълим тизимида ушбу ўқув фанининг аҳамияти ва ўрнини белгилайди, унинг вазифаларини ва ўқитиш мазмунини аниқлайди, ушбу фан бўйича қўлланилаётган усул, шакл ва ўқитиш воситалари баёнини ўз ичига олади.
Педагогика фанида назарий билимлар ва амалий тажрибанинг йирик массиви тўпланган. Аммо ХХ асрнинг иккинчи ярмигача бирорта ҳам машҳур педагог ўзлари эришган юқори натижаларга, бошқаларни ҳам эришишга имконият берадиган, қайта такрорланадиган педагогик циклни ярата олмади.

Бунинг сабаби шундан иборатки, буюк педагогларнинг усуллари маълум даражада педагог шахсини ўз ичига олади. Педагогика муаммоларига бағишланган китоблар, педагогика фани талаб қилганидек «ижобий мисоллар», «қаттиқ» ўрнатилган ҳақиқатлар, тамойиллар, қоидалар ва қонунларни ўргатар эди. Бу китобларни ўқиган барча, талабалар билан «қандай» ишлашни, машғулотларни «қандай» ўтказиш, ўқув-тарбиявий жараённи «қандай» олиб бориш кераклигини ўзлаштиради, аммо уларнинг кўпчилиги «шундай» ишлаш кераклигини уддалай олмас эди. Бу ҳақда рус педагог-олими А.С. Макаренко, қуйидаги фикрни билдирган эди: “Бизнинг педагогик фаолият ҳеч қачон технологик мантиққа асосланмаган, фақат ахлоқий панду-насиҳатлар мантиқига таянади. Айнан шунинг учун бизда ишлаб чиқаришнинг барча муҳим бўлимлари: технологик жараён, операциялар ҳисоби, конструкторлик иши, ускуналар, меъёрлаш, назорат, чекланишлар, яроқсизга чиқариш ишлари мавжуд эмас”. Баён этилганларнинг барчаси қайта такрорланадиган педагогик циклни яратиш учун зарурдир. Аммо уни яратиш жуда мураккаб масаладир. Таълим технологияларининг вазифалари – ўқитувчиларни технологияларнинг моҳиятидан хабардор қилиш ҳамда уларни махсус фанлар асосларини ўқитишга йўналтирилган машғулотлар жараёнини ноанъанавий шаклларда ташкил этишга, таълим жараёнини мукаммал модул асосида лойиҳалашга эришиш, таълим жараёнини лойиҳалаш технологиясидан оқилона фойдалана олиш кўникма ва малакаларига эга бўлишга, таълим олувчилар томонидан назарий билимларнинг пухта, чуқур ўзлаштирилишининг, уларда амалий кўникма ва малакаларининг ҳосил бўлишининг кафолати бўла олишга ўргатишдан иборат бўлади.

Ҳар бир ҳодиса, воқелик ва жараёнда бўлгани каби педагогик технологиялар ҳам ўзига хос хусусиятларга эга. Педагогик технология ўзида қуйидаги хусусиятларни намоён этади:

1. Педагогик технология педагогик жараённни такомиллаштириш, оптималлаштиришга бўлган ижтимоий эҳтиёжни қондириш омили саналади.

2. Педагогик технология дидактик ҳамда тарбиявий характердаги, таълим-тарбия жараёнини самарали, маҳорат билан ташкил этиш борасидаги назарий ҳамда амалий билимлар мажмуи, методологик фан сифатида намоён бўлади.
3. Педагогик технология таълим-тарбия жараёнининг умумий моҳиятини акс эттирувчи яхлит жараёндир. 
4. Педагогик технология йўналтирувчанлик вазифасини бажаради, яъни, у шахсни ривожлантириш, тарбиялаш, шакллантириш учун хизмат қилади.

5. Педагогик технология – шахсийлик хусусиятига эга бўлиб, муайян технологияларни таълим-тарбия жараёнида қўллашга нисбатан ягона, қатъий, меъёрий (стандарт) талаблар қўйилмайди. Ҳар бир педагог у фаолият олиб юритаётган таълим-тарбия муҳитининг хусусиятлари, мавжуд ички ва ташқи шарт- шароитларини инобатга олган ҳолда муайян технологик ёндашувни амалга ошириш имкониятига эга.
6. Педагогик технология ўзида таълим, тарбия ва шахс тараққиёти (камолоти) бирлигини ифода этади.
Педагогик технологиянинг асосий мақсади комил шахсни шакллантириш учун пойдевор бўлган педагогик жараённи такомиллаштириш, инсонпарварлаштириш, талабанинг мустақиллигини таъминлаш, ўқитиш жараёнида техник воситалар имкониятларидан самарали фойдаланишга эришишдан иборат.

Педагогик технология назариясининг мазмуни ва таркибий тузилмаси (тузилиши) кўриб чиқилаётган муаммолар мажмуида марказий ўринни эгаллайди. Педагогик технологиянинг қуйидаги муҳим белгиларини ажратиб кўрсатиш мумкин: Предметлилик (педагогик технология назариясига оид барча атама, тушунча, категория ва таъкидлар бир предметли ёки муайян соҳага тааллуқли бўлиши керак); бир-бирига мослик ёки тўлиқлик (педагогик технология назариясининг  тили, унинг асосий тушунчалари, категориялари, тамойиллари, моделлари ва ҳоказолар); аниқлик (объекти маъносини икки аспектда: амалий (тажриба)  ва семантик (ифодавий – назарий) жиҳатдан очиб беради); текширувчанлик (назариянинг реал объектга мослик даражасини текширади); ҳаққонийлик (педагогик технология назариясининг  асосий таъкидлари ишончли бўлиши зарур); тизимлилик (техно-педагогик қонунларни табақалаштирувчи  ва мувофиқлаштирувчи алоқалари ёрдамида ягона тизимга бирлаштириш).
 Педагогик жараённинг технологик модели ва технологик харитаси. Педагогик технологиялар асосида таълим ва тарбия жараёнини самарали ташкил этишда ўқув машғулоти ёки муайян мавзудаги маънавий-маърифий тадбирнинг технологик моделини ишлаб чиқиш ҳам муҳим аҳамиятга эга. 


Олий таълим муассасаларида ташкил этиладиган ўқув машғулотининг технологик паспортида қуйидаги маълумотлар ўз аксини топади:

1) машғулот мавзуси;

2) маърузага ажратилган вақт;

3) талабалар сони; 

4) ўқув машғулотининг шакли ва тури;

5) ўқув машғулотининг тузилиши;  

6) ўқув машғулотнинг мақсади;

7) педагогик вазифалар;

8) ўқув фаолияти натижалари;

9) таълим методлари;

10) таълимни ташкил этиш шакли;

11) дидактик  воситалар;

12) таълимни ташкил этиш шароити;

13) назорат шакли (4.2.1-жадвал):

4.2.1-жадвал. ОТМда ташкил этиладиган 

ўқув машғулотининг технологик модели

	Маъруза мавзуси

	Маърузага ажратилган вақт 
	Талабалар сони

	Ўқув машғулотининг шакли ва тури
	

	Ўқув машғулотининг тузилиши  
	

	Ўқув машғулотнинг мақсади:
	

	Педагогик вазифалар:
	Ўқув фаолияти натижалари:

	Таълим методлари
	

	Таълимни ташкил этиш шакли
	

	Дидактик  воситалар
	

	Таълимни ташкил этиш шароити
	

	Назорат
	


Олий таълим муассасаларида ташкил этиладиган маънавий-маърифий тадбирларнинг технологик паспортларини яратиш юқори самарадорликка эришишни кафолатлайди. Маънавий-маърифий тадбирларнинг технологик моделлари муайян мавзуларда ташкил этиладиган педагогик фаолиятнинг технологик тавсифи, умумий моҳияти ҳамда асосий кўрсаткичлари тўғрисидаги  батафсил маълумотни ёритишга хизмат қилади. Ушбу тадбирларнинг технологик моделларида қуйидаги маълумотларнинг ёритилиши жараённинг умумий моҳиятини ёритишга ёрдам беради:

1) тадбир мавзуси; 

2) тадбирнинг ўтказилиш санаси;

3) тадбирни ўтказиш учун белгиланган масъул шахс;  

4) тадбир иштирокчиларнинг ёш кўрсаткичлари;

5) тадбир иштирокчиларнинг тахминий сони; 

6) тадбирни ўтказишдан кўзланган мақсад;

7) тадбирнинг ўтказилиш босқичлари;

8) тадбир жараёнида ҳал этиладиган вазифалар;

9) тадбирнинг ташкилий шакли;

10) тадбирнинг таркибий тузилиши (режаси);

11) тадбирда қўлланиладиган тарбия методлари;

12) тарбиявий воситалар;

13) тадбирнинг ташкил этиш шароити;

14) тадбир натижаси;

15) тадбир жараёнида иштирокчилар фаоллигининг таҳлили (4.2.2-жадвал):

4.2.2-жадвал. ОТМда ташкил этиладиган 

маънавий-маърифий тадбирнинг технологик модели

	Тадбир мавзуси

	Тадбирнинг ўтказилиш санаси:
	Талабалар сони: 

	Дарснинг тури:
	Тадбирни ўтказиш учун белгиланган масъул шахс:

	Тадбир жараёнига қамраб олинадиган иштирокчиларнинг ёш кўрсаткичлари:
	Тадбир иштирокчиларнинг тахминий сони:

	Тадбирни ўтказишдан кўзланган мақсад:
	Тадбирнинг ўтказилиш босқичлари:

	Тадбир жараёнида ҳал этиладиган вазифалар:
	Тадбирнинг ташкилий шакли):

	Тадбирнинг таркибий тузилиши (режаси)

	Тадбирда қўлланиладиган тарбия методлари:
	Тарбиявий воситалар:

	Тадбирнинг ташкил этиш шароити:
	Тадбир натижаси:

	Тадбир жараёнида иштирокчилар фаоллигининг таҳлили
	


Замонавий шароитда педагогик технологиялар асосида таълим ва тарбия жараёнини самарали ташкил этишда ўқув машғулоти ёки муайян мавзудаги маънавий-маърифий тадбирнинг технологик харитани тайёрлаш ҳам муҳим аҳамиятга эга. 


Муайян вақтда бажариладиган таълимий ёки тарбиявий жараёнда бажариладиган фаолиятучун мўжжалланган технологик харита қуйидаги саволларга жавоб бера олиши лозим:

1. Белгиланган мақсадни амалга оширишга қаратилган педагогик фаолият қандай босқичларни ўз ичига олади? 

2. Ҳар бир босқичда аниқ қандай вазифаларни бажариш зарур?

3. Ҳар ир босқич вазифаларини бажаришда ўқитувчи (педагог) ва талаба (талаба)нинг фаолият мазмуни нимадан иборат бўлади?

4. Вазифалар қандай изчилликда бажарилиши керак?

5. Муайян вазифа айнан қайси вақтда бажарилиши зарур?

6. Ҳар бир вазифани бажариш учун қанча вақт талаб этилади?

7. Ҳар бир бажарилган вазифанинг аниқ натижаси қандай?

8. Вазифаларни бажариш учун зарур қандай асбоб-ускуналар, материаллар ёки воситалардан фойдаланиш мақсадга мувофиқ?

Одатда технологик харита ҳар бир педагогик жараён (ўқув машғулот ёки маънавий-маърифий тадбир) учун алоҳида-алоҳида ишлаб чиқилади ва у кўп ҳолларда жадвал кўринишида расмийлаштирилади. Педагогик фаолият моҳиятини ёритувчи технологик хариталар таълим муассасаси томонидан кўрсатиладиган хизматнинг техник андозаси бўлиб, масъул раҳбар шахслар томонидан маъқулланиши зарур.

Бугунги кунда республика ОТМда ўқув машғулотларини ташкил этишда қуйидаги технологик харитадан кенг фойдаланилмоқда (4.2.3-жадвал):

4.2.3-жадвал. ОТМда ташкил этиладиган

 ўқув машғулотларининг технологик харитаси

	Иш босқичлари ва вақти
	Фаолият мазмуни

	
	Ўқитувчи
	Талаба

	1-босқич. Бошланғич қисм – ўқув машғулотининг ташкилий-тайёргарлик босқичи (15 дақиқа)
	
	

	2-босқич. Асосий қисм – билимларни мустаҳкамлаш босқичи (55 дақиқа)
	
	

	3-босқич. Якуний қисм  (10 дақиқа)
	
	


Маънавий-маърифий тадбирларни ташкил этишда ҳам юқорида келтирилган технологик харита намунасидан фойдаланиш мумкин. Фақат бунда педагогик фаолиятнинг тарбиявий характерга эгалиги ҳамда талабаларда шакллантирилиши зарур бўлган сифатлар, уларнинг таркибий топиш жараёнининг қисқача тавсифини бериш зарурлиги инобатга олинади.  

4.3. Махсус фанларни ўқитишда фойдаланиладиган педагогик технология турлари: шахсга йўналтирилган таълим технологиялари: ҳамкорлик педагогикаси, муаммоли, интерфаол, ўйинли таълим технологиялари.
Замонавий шароитда таълим жараёнининг барча имкониятларига кўра шахсни ривожлантириш, ижтимоийлаштириш ва унда мустақил, танқидий, ижодий фикрлаш қобилиятларини тарбиялашга йўналтирилиши талаб қилинмоқда. Ўзида ана шу имкониятларни намоён эта олган таълим технологиялари шахсга йўналтирилган таълим технологиялари деб номланади. 


Ушбу таълим педагог ва талаба ўртасидаги ўзаро муносабат ҳамкорлик ва танлаш эркинлигига асосланиб, талабани қадрият сифатида эътироф этилишини учун шароит яратади.

Ҳамкорлик педагогикаси. Замонавий шароитда ҳамкорлик таълими, уни ташкил этиш ўзига хос аҳамият касб этмоқда. 

Ҳамкорлик таълими йўналишлари:

· таълимий ҳамкорликка  асосланувчи муносабатларни ташкил этиш;

· талабаларга инсонпарварлик ғоялари асосида индивидуал  ёндашиш;

· таълим жараёнида касбий ва маънавий бирликнинг қарор топишига эришиш.

Ҳамкорлик таълими технологиялари – ўқув жараёнида талабаларнинг жамоада, кичик гуруҳ ва жуфтликда билимларни биргаликда ўзлаштиришлари, ўзаро ривожланишлари, шунингдек, “педагог-талаба(лар)” муносабатининг ҳамкорликда ташкил этилишини таъминловчи таълимий характердаги технологиялар.

Ҳамкорлик таълими технологияларининг ғоялари ўтган асрнинг 80-йилларида Ж.Ж.Руссо, К.Д.Ушинский, В.А.Сухомлинский, А.С.Макаренко ва бошқа новатор-педагогларнинг қарашлари асосида шаклланган. Ҳамкорлик таълими технологиялари талабаларда интеллектуал, маънавий-ахлоқий ва жисмоний қобилият,қизиқиш, мотивларни ривожлантириш асосида дунёқарашни ҳосил қилиш мақсадини илгари суради. Ҳамкорлик таълими технологиялари “Cooperative learning”дан фарқ қилиб, у жуфтлик ва кичик гуруҳда ишлаш орқали талабаларнинг жамоада фаолият юритиш кўникмаларига эга бўлишларини таъминлайди.

Ҳамкорлик таълими технологияларининг таркибий элементлари:

1. Таянч конспект (физик, математик ва кимёвий формулалар, тезислар, изоҳловчи суратлар, қисқача хулосалар, рамзий белгилар, схемалар, графиклар, жадваллар, диаграммалар)дан фойдаланиш.

2. Билимларни тест асосида синовдан ўтказиш.

3. Талабаларнинг ўзлаштириш кўрсаткичларини баҳолаш.

Ҳамкорлик таълими технологиялари тамойиллари:

· жуфтлик ва кичик гуруҳ аъзоларининг ўзаро бирлиги;

· жуфтлик ва кичик гуруҳда ҳар бир аъзонинг шахсий ва гуруҳ муваффақияти учун жавобгарлиги;

· кичик гуруҳда ҳамкорликка асосланган ўқув-билиш фаолиятини ташкил этиш;

· гуруҳ ва жамоа ишининг умумий баҳоланиши.

Ҳамкорлик таълими технологияларининг белгилари:

- талаба шахси, индивидуаллигига эътибор қаратиш;

- тайёр билимларни ўзлаштириш ва уларни қайта ишлаб чиқишни инкор қилиш;

- талабаларда мустақил ва танқидий тафаккурни ривожлантириш;

- педагогга ва тенгдошларга нисбатан ижобий муносабатнинг юзага келишини таъминлаш;

- талабаларда маданий мулоқот кўникмаларини ривожлантириш;

- ҳамкорлик ва ўзаро тенгликка асосланган муҳитни яратиш.

Ҳамкорлик таълими технологияларини қўллашда талабалар қуйидаги шаклларда таълим оладилар:

1) жамоада;

2) кичик гуруҳда;

3) жуфтликда

1-вариант: Жамоада таълим олиш. Ҳар бир талабанинг ютуқларидан жамоа хабардор бўлади, чунки жамоа ҳар бир талаба томонидан ўқув материалининг муваффақиятли ўзлаштирилишидан манфаатдор. Зеро, жамоанинг муваффақияти ҳар бир талаба ва унинг ютуғига, жамоа олдига қўйилган муаммонинг ечимига боғлиқ.

2-вариант: Кичик гуруҳда таълим олиш. Талабалар 4-5 нафардан бўлиб, кичик гуруҳларга бирлашиб, блок ҳолида берилган ўқув материали устида ишлайди. Ҳар бир талаба материал устида алоҳида ишлайди. Сўнгра бир гуруҳдаги талабалар бошқа гуруҳларга 1 нафардан бўлиб ўтишади ва ўзлари ўрганган материал бўйича эксперт сифатида тенгдошларига маълумот бергандан сўнг ўз гуруҳларига қайтириб, тенгдошларидан ўзлаштирган маълумотлар билан ўз жамоаси аъзоларини таништиради. Бунда шерикларни диққат билан тинглаш, зарур маълумотларни ўз дафтарларига қайд этиб бориш талаб қилинади. Машғулот сўнггида ўқитувчи исталган талабадан ўрганилган мавзу бўйича саволларга жавоб беришини сўрайди.

3-вариант. Жуфтликда ишлаш.  Талабалар жуфтликларга бўлинади. Ҳар бир жуфтлик яхлит мавзу бўйича алоҳида топшириқ олади. Биргаликда ишлаш асосида жуфтлик аъзолари ўзларига берилган материални ўзлаштиради. Сўнгра бу ҳақида жамоа олдида ахборот беради.

Ҳамкорлик таълими технологияларини қўллашда талабалардан қуйидагилар талаб этилади:

· шериги ва гуруҳдошлари билан ҳамкорликка эришиш;

· фаол ишлаш, топшириққа нисбатан масъулиятли ёндашиш;

· шериги ёки гуруҳдошларига ижобий муносабатда бўлиш;

· нафақат ўз ютуғи, балки шериги ва гуруҳининг муваффақияти учун жавобгарликни ҳис қилиш;

· жуфтликда ва гуруҳда ишлаш – жиддий ва масъулиятли меҳнат эканлигини ҳис қилиш.

Ҳамкорлик таълими технологиялари “педагог-талаба ҳамкорлиги” тамойилига асосланиб, қуйидаги шаклларда қўлланилади:

- кичик тадқиқотларни олиб бориш;

- фан бўйича ташкил этиладиган мусобақада иштирок этиш;

 - фан олимпиадаларига тайёрланиш;

- ҳамкорликда лойиҳалар тайёрлаш;

- ижодий ҳамкорликда илмий мақолалар чоп этиш;

- ижодий ҳамкорликда ўқув манбаларини яратиш.

Ҳамкорлик таълими технологияларини қўллаш тартиби:

- талабалар (4-5 киши) кичик гуруҳларда ишлайди;

- жамоа учун ягона ўқув материали тақдим этилади;

- ҳар бир гуруҳ алоҳида саволга жавоб топади;

- Эксперт гуруҳи шакллантирилади;

- бу гуруҳ ҳар гуруҳ иши билан батафсил танишади;

- эксперт гуруҳи ҳар бир талабанинг фаолиятини индивидуал баҳолаш имкониятига эга;

- талабалар тўплаган баллар умумлаштирилиб, кичик гуруҳнинг фаолияти баҳоланади;

- энг юқори балл тўплаган жамоа ғолиб саналади.

Ҳозирги кунда олий таълим тизимида энг самарали ўқитиш технологияларидан бири муаммоли таълим технологиясидир. Унинг вазифаси фаол билиш жараёнига ундаш ва тафаккурда илмий-тадқиқот услубини шакллантиришдир. Муаммоли таълим технологияси ижодий фаол шахс тарбияси мақсадларига мос келади. 
Талабаларда ижодий изланиш, кичик тадқиқотларни амалга ошириш, муайян фаразларни илгари суриш, натижаларни асослаш, маълум хулосаларга келиш каби кўникма ва малакаларни шакллантиришга хизмат қиладиган таълим технологияси муаммоли таълим технологияси деб аталади.

Муаммоли таълим технологияси – бу ўқув материалини талаба онгида илмий изланиш асосида билиш вазифалари ва муаммоларини вужудга келтирадиган йўсинда ўргатишга қаратилган технологиядир. Таълим жараёнида талабанинг фикрлаш фаолиятида муаммоли вазиятлар вужудга келади ва улар объектив равишда изланишга ва мантиқий тўғри илмий хулосалар чиқаришга даъват этади.


Республикамизда олий таълим муассасаларида замонавий педагогик технологияларни таълим жараёнида қўллаш бўйича тўпланган тажрибалар асосида муаммоли ўқитишнинг моҳияти ва мазмуни ҳақида қуйидагиларни айтишимиз мумкин. Муаммоли ўқитишнинг моҳияти шундаки, талабалар ўзлари муаммони мустақил ечишга киришишлари керак. Шу сабабли ҳам талаба учун материаллар ва топшириқлар тизими шундай тузилиши керакки, улар асосан, мустақил фикр юритишга ва ўрганишга қаратилиши лозим.

Муаммоли таълим технологиясининг асосий мақсади билим олувчиларнинг мустақиллиги ва фаоллигини ошириш, тафаккурини ривожлантириш, ўзлаштирилган билимларнинг амалиётга тадбиқ этилишини кучайтиришдан иборатдир. Педагогик-психологик адабиётларда муаммоли таълимнинг илмий-назарий асослари ҳақида гап борганда, уни таълим методи, принципи ёки алоҳида тизим деб ҳисоблаш ҳолатлари учрайди. Муаммоли таълимни қандай номлашдан қатъий назар, унинг асосий хусусияти – билим олувчининг ақлий фаоллигини ошириш, мустақил ижодий изланиш, ўзи учун янги билим, кўникма ва малакаларни кашф этишдан иборатдир. 

Замонавий педагогик технологиялар асосида таълим жараёни ташкил этишда билим эгаллашнинг бир қанча бир-бирига боғлиқ бўлган босқичлари мавжуд бўлиб, тайёр билимларни талабалар онгига етказиш, хотиралаш, хотирада сақлаш, қайта хотиралаш, сўзлаб бериш, ёзма ифодалаш каби ҳолатлар билиш, тушуниш даражасини ифодалайди. Ўзлаштиришнинг кейинги даражаларида олган билимларини амалда тадбиқ этиши, маълум натижаларни қўлга киритиши, тўлдириши, бойитиши, ўзгартириши, ўзининг мустақил нуқтаи-назарига эга бўлиши талаб этилади. 

Муаммоли таълим технологиясининг илк ғоялари  америкалик психолог ва педагог Ж.Дьюи (1859-1952 йй.) томонидан асосланган. У 1894 йилда Чикагода ўқитиш ўқув режаси бўйича эмас, балки ўйин ва меҳнат асосида олиб бориладиган тажриба мактабини ташкил этган. Ж.Дьюи муаммоли таълим технологияси асоси сифатида қуйидаги йўналишларни белгилаган:
 

1) ижтимоий;

2) конструктив;

3) бадиий ифодавий;

4) илмий-тадқиқот. 

Муаллиф кўрсатилган йўналишларда таълимни ташкил этиш учун қуйидаги воситалардан фойдаланган:

1) сўз;

2) санъат асарлари;

3) техник қурилмалар;

4) ўйинлар;

5) меҳнат.

Муаммоли ўқитишнинг бош психологик-педагогик мақсадлари қуйидагилардан иборат:

· талабанинг фикрлаш доирасини ва қобилиятларини ўстириш, ижодий кўникмаларини ривожлантириш;

· муаммони мустақил ечишда ва фаол изланиш даврида олинган билим ва кўникмаларни талабалар томонидан ўзлаштирилиши, бунинг натижасида ушбу билим ва кўникмалар анъанавий ўқитишдагидан кўра анча мустаҳкам бўлади;

· ностандарт муаммоларни кўра олувчи, қўя олувчи ва еча олувчи ўқувчининг фаол ижодий шахсини тарбиялаш;

· касбий муаммоли фикрлашни ривожлантириш – ҳар бир аниқ фаолиятда ўзининг хусусиятларига эга.

Муаммоли ўқитиш, ижодий жараёндан ностандарт илмий-ўқув масалаларни ностандарт усуллар билан ечишни тақозо этади. Талабаларга машқ учун бериладиган масалалар, олинган билимларни мустаҳкамлаш ва малакалар ҳосил қилиш учун хизмат қилса, муаммоли масалалар эса фақат янги ечимлар излашга қаратилади.

Маълумки, муаммоли таълимнинг мақсади “илмий билиш, билимлар тизими натижаларини ўзлаштиришгина эмас, балки натижаларга эришиш йўлини ҳам ўзлаштиришдир”
 У талабаларнинг ўқув материалини ўзлаштиришдаги ақлий изланиш, ижодий фаолликларига хизмат қилади.


1-расм. Муаммоли таълим технологиясининг асосий қисмлари

Муаммоли таълимдан фойдаланиб ўтказиладиган маъруза ва амалий машғулотларга тайёрланишда қуйидагилар режалаштирилади:

1) ўрганиладиган мавзунинг мақсад ва вазифалари, уни муаммоли таълим воситасида ўрганиш имкониятлари;

2) мавзуни ўрганишда талабаларга бериладиган муаммоли саволлар ёки топшириқлар мазмуни;

3) талабаларнинг муаммоли топшириқларни ечишга хизмат қилувчи, аввалги ўрганган билим захиралари;

4) муаммоли топшириқларни ҳал этишга ёрдам берувчи талабаларнинг кўникма ва малакалари;

5) топшириқларни ечишга қандай кўргазмали қуроллар, воситалар керак бўлиши;

6) муаммоли топшириқларни ечиш натижасида билим ва малакаларнинг тахминий ҳажми;

7) қилинган ишлар ва уларнинг натижаларидан қандай хулосалар чиқариш лозимлиги ҳақидаги ишлар.


2-расм. Муаммоли таълим технологияси шакллари

Ўқув материалини муаммоли тақдим этилишининг моҳияти шундаки, унда ўқитувчи билимларни тайёр ҳолда тақдим этмасдан, ўқувчилар олдига муаммоли масалалар қўяди, уларни ечимининг йўллари ва воситаларини излашга ундайди. Муаммо, янги билимлар ва ҳаракат усуллар сари, ўзи йўлга бошлайди. 

Ҳар қандай савол талабаларнинг айни саволни ҳал этишга бўлган қизиқишлари, ички интилишларини ҳосил қилавермайди. Шу боис саволлар қизиқарли, ўзида қандайдир қарама-қаршиликларни ифодаловчи, талабани ҳайратга солувчи, фикрлашини фаоллаштирадиган тарзда тузилиши лозим.

Ҳақиқатдан ҳам, муаммоли ўқитиш технологияси таълимнинг энг самарали технологияларидан бўлиб, унга илмий билимлар асосида муаммоли вазиятлар киритилиб, ўқув материали анъанавий шаклда баён этилади.

Муаммоли таълим технологиясининг асосини муаммо (юн. “тўсиқ”, “қийинчилик”) ёки муаммоли вазият ташкил этиб, муаммоли таълим технологияси уларнинг ечимини топишга хизмат қилади. Кўп ҳолатларда муаммо ва муаммоли вазият синонимлардек қабул қилинади. Аслида эса улар бир-биридан фарқ қилади.

Муаммонинг таркибий қисмлари:

1) маълум билимлар;

2) номаълум билимлар;

3) мавжуд тажриба.

Педагогик муаммо – ҳал қилиниши зарур, бироқ, ҳали ечиш усули номаълум бўлган педагогик характердаги масала.

Муаммони қўйиш қуйидаги босқичларда кечади: 

1. Муаммони излаш.

2. Муаммони қўйиш.

3. Муаммони ҳал қилиш.

Таълим жараёнида муаммони қўйиш бир неча сатҳда кечади. Улар:

             Муаммони қўйиш даражалари
.                1-жадвал.

	1-сатҳ
	Ўқитувчи муаммони қўяди ва талабаларни уни ҳал қилишга йўналтиради

	2-сатҳ
	Ўқитувчи муаммоли вазиятни баён қилади ва талабаларнинг ўзлари мустақил равишда муаммони шакллантиради

	3-сатҳ
	Ўқитувчи муаммони кўрсатиб бермайди, балки унга талабаларни рўпара қилади. Талабалар муаммони англаган ҳолда уни ўзлари шакллантириб, муаммони ечиш усулларини таҳлил қилади


Муаммо – илмий билишни ривожлантириш зарурлигини ифодалашнинг субъектив шаклидир. У муаммоли вазиятда, яъни жамият ривожланиши жараёнида билиш ва билмаслик ўртасида объектив равишда вужудга келадиган зиддият. Маълумки, олтмишинчи йилларда маълумот бериш (информатив) характеридаги ўқитишга эътирозлар анча кучайган эди. Чунки, бундай ўқитишда талабалардан фаоллик талаб қилинмасди. Ўша йиллар ўқитишда фаоллик психологияси ва у асосида ўқув фаолияти назарияси ривожланади. Натижада таълимда ўқитишнинг янги-янги усуллари қўлланила бошланди. Улардан бири талабаларни фаол фикрлашга ўргатишдир. Бу қийин иш эмас, албатта. Бунинг учун дарс вақтида талабаларга ҳар хил саволлар берилади. Лекин, савол билан саволнинг фарқи бор. Чунки, масалалар жиддийлиги, характери ва йўналиши бўйича турличадир. Уларни бир-биридан фарқлаш керак бўлади. Бу масала қўйиб ўқитиш деб аталди. Лекин “масала” сўзи юнон тилидан “муаммо” деб таржима қилинган. Ҳолбуки, “муаммо” сўзининг маъноси “масала” сўзи маъносидан анча теранроқдир.

Таълим жараёнида муаммоли ўқитиш самарали, мақсадга мувофиқ бўлиши учун уни ўқув жараёни, ўқув-тарбия ишлари асосининг бир қисмига айлантириш зарур. Муаммоли таълим ёрдамида талабаларда ўқув муаммолари ва мутахассислик масалаларини ечишга тадқиқий  ёндашиш, мустақил тарзда ўрганиш маҳоратини шакллантиришни тарбиялайди.

Интерфаол таълим технологиялари.

Замонавий шароитда таълим самарадорлигини оширишнинг энг мақбул йўли – бу машғулотларнинг интерфаол методлар ёрдамида ташкил этиш деб ҳисобланмоқда. 

“Интерфаол” тушунчаси инглиз тилида “interact”(рус тилида “интерактив”) тарзида ифодаланиб, луғавий нуқтаи назардан “inter” – ўзаро, “act” – ҳаракат қилмоқ каби маъноларни англатади.

Интерфаол таълим технологияси – талабаларнинг билим, кўникма, малака ва муайян ахлоқий сифатларни ўзлаштириш йўлидаги ўзаро ҳаракатини ташкил этишга асосланувчи таълим технологияси ҳисобланади.

Интерфаоллик талабаларнинг билим, кўникма, малака ва муайян ахлоқий сифатларни ўзлаштириш йўлида биргаликда, ўзаро ҳамкорликка асосланган ҳаракатни ташкил этиш лаёқатига эгаликлари. Мантиқий нуқтаи назардан интерфаоллик, энг аввало, ижтимоий субъектларнинг суҳбат (диалог), ўзаро ҳамкорликка асосланган ҳаракат, фаолиятни олиб боришларини ифодалайди.

Мантиқий нуқтаи назардан интерфаоллик, энг аввало, ижтимоий субъектларнинг суҳбат (диалог), ўзаро ҳамкорликка асосланган ҳаракат, фаолиятнинг олиб боришларини ифодалайди. 

Таълим соҳасида фаолият юритаётган ҳар бир мутахассис яхши биладики, анъанавий таълим ҳам суҳбат (диалог)га асосланган ва бу суҳбат қуйидаги ўзаро муносабат шаклларида ташкил этилади:


Интерфаол таълим технологияси таълим жараёнининг асосий иштирокчилари – ўқитувчи, талаба ва талабалар гуруҳи ўртасида юзага келадиган ҳамкорлик, қизғин баҳс-мунозалар, ўзаро фикр алмашиш имкониятига эгалик асосида ташкил этилади, уларда эркин фикрлаш, шахсий қарашларини иккиланмай баён этиш, муаммоли вазиятларда ечимларни биргаликда излаш, ўқув материалларини ўзлаштиришда талабаларнинг ўзаро яқинликларини юзага келтириш, “ўқитувчи – талаба – талабалар гуруҳи”нинг ўзаро бир-бирларини ҳурмат қилишлари, тушунишлари ва қўллаб-қувватлашлари, самимий муносабатда бўлишлари, руҳий бирликка эришишлари кабилар билан тавсифланади.

Интерфаол таълим технологиясини қўллашда суҳбат қуйидаги шахслар ўртасида ташкил этилади:


Ўқув жараёнининг интерфаол таълим технологияларига  асосланиши  бир  қарашда  ниҳоятда оддий, содда, ҳатто “болалар ўйини” каби таассурот уйғотади. Бироқ, бунда ўқитувчининг маълум даражада қуйидаги омилларга эга бўлиши талаб қилинади:

Интерфаол таълим технологиялари моҳиятига кўра суҳбатнинг “талаба – ахборот-коммуникацион технологиялар” шаклида ташкил этилиши талабалар томонидан мустақил равишда ёки ўқитувчи раҳбарлигида ахборот технологиялари ёрдамида билим, кўникма, малакаларнинг ўзлаштирилишини англатади.

Ўқитувчи таълим жараёнида интерфаол таълим технологиялари ёрдамида талабаларнинг қобилиятларини ривожлантириш, мустақиллик, ўз-ўзини назорат, ўз-ўзини бошқариш, самарали суҳбат олиб бориш, тенгдошлари билан ишлаш, уларнинг фикрларини тинглаш ва тушуниш, мустақил, ижодий, танқидий фикрлаш, муқобил таклифларни илгари суриш, фикр-мулоҳазаларини эркин баён қилиш, ўз нуқтаи назарларини ҳимоя қилиш, муаммонинг ечимини топишга интилиш, мураккаб вазиятлардан чиқа олиш каби сифатларни шакллантиришга муваффақ бўлади. Энг муҳими, интерфаол таълим технологияларини қўллаш орқали ўқитувчи талабаларнинг аниқ таълимий мақсадга эришиш йўлида ўзаро ҳамкорликка асосланган ҳаракатларини ташкил этиш,  йўналтириш, бошқариш, назорат ва таҳлил қилиш орқали холис баҳолаш имкониятини қўлга киритади.  


Одатда интерфаол таълим технологияларига асосланган таълимий 

ҳаракатлар қуйидаги шаклларда ташкил этилади: индивидуал; жуфтлик; гуруҳ; жамоа билан ишлаш.
Интерфаол таълим технологияларини қўллаш жараёнида талабалар:

- гуруҳ ёки жамоа билан ҳамкорликда ишлаш;

- тенгдошлари орасида ўз ғояларини эркин баён қилиш, 

билимларини ҳеч қандай руҳий тўсиқларсиз намойиш этиш;

- муаммони ҳал қилишга ижодий ёндашиш;

- гуруҳ ёки жамоадошлари билан руҳий яқинликка эришиш;

- ўз ички имконият ва қобилиятларини тўлиқ намоён қила олиш;

- фикрлаш, фикрларни умумлаштириш ва улар орасидан энг муҳимларини саралаш;

- ўз фаолиятини назорат қилиш ва мустақил баҳолаш;

- ўз имкониятлари ва кучига ишонч ҳосил қилиш;

- турли вазиятларда ҳаракатланиш ва мураккаб вазиятлардан 

чиқа олиш кўникмаларини ўзлаштириш каби имкониятларга эга бўлади

Интерфаол таълим технологиялари:

-  талабаларда билимларни ўзлаштиришга бўлган қизиқишни уйғотади;

- таълим жараёнининг ҳар бир иштирокчисини рағбатлантиради;

- ҳар бир талабанинг руҳиятига ижобий таъсир кўрсатади;

- ўқув материалининг самарали ўзлаштирилиши учун қулай шароит яратади;

- талабаларга кўп томонлама таъсир кўрсатади;

-  талабаларда ўрганилаётган мавзулар бўйича фикр ҳамда муносабатни уйғотади;

- талабаларда ҳаётий зарур кўникма, малакаларни шакллантиради;

- талабаларнинг хулқ-атворини ижобий томонга ўзгартирилишини таъминлайди

Интерфаол таълим технологияларининг асосий белгилари қуйидагилардир:


Таълимни  ташкил  этишга  интерфаол  ёндашувни  қарор  топшириш  учун педагоглар бир қатор шартларга риоя эта олишлари зарур. Улар:


Изоҳ: Стуллар кичик ва катта доира шаклида жойлаштирилганда кичик доирада талабалар, катта доирада эксперт гуруҳи жойлашади.

Таълим жараёнини ташкил этишда ўйин технологиялардан самарали фойдаланишга алоҳида эътибор берилмоқда. Талабаларда    муайян    фаолият юзасидан эгалланган назарий билимларни амалий кўникма ва малакаларга айлантириш, уларда таълимий фаолликни юзага келтириш, уларни ижтимоий муносабатлар жараёнига кенг жалб этишда ролли ҳамда ишбоп ўйинлар ўзига хос ўрин тутади. Бугунги кунда таълим жараёнида қўллаш ниҳоятда қулай бўлган бир қатор ўйинли технологиялар яратилгандир.

Ўйинли технологиялардан фойдаланишда бир қатор психологик хусусиятлар ҳам намоён бўладики, бунинг оқибатида ҳар бир талаба ўзининг шахсий имкониятларини намойиш эта олади, ижтимоий ҳаётда ўзи эгаллаган ўринни барқарорлаштиради, ўз–ўзини бошқариш кўникмаларини ҳосил қилади. Ўйинли технологиялар нафақат назарий билимларни мустаҳкамлаш, уларнинг амалий кўникма ва малакаларга айланишини таъминлабгина қолмай, балки талабаларда муайян ахлоқий, иродавий сифатларни ҳам тарбиялашга ёрдам беради.

Педагог ва психолог олимлар — Д.Н.Узнадзе, Л.С.Вуготский, А.Н.Леонтьев, С.А.Шмаков, Г.К.Селевко, П.Я.Гальперин, И.Оллоёров, А.А.Вербицкий ва бошқалар ўйинга асосланувчи фаолиятнинг моҳияти, уларнинг ўзига хос хусусиятлари, имкониятлари борасида тадқиқот ишларини олиб борганлар. Айни вақтда биз бу борада зарур назарий ва амалий маълумотларга эгамиз.
Ўйинларни ташкил этишда қуйидаги мақсадлар кўзда тутилади:
1) таълимий (дидактик) мақсад;

2) тарбиявий мақсад;

3) фаолиятни ривожлантиришга йўналтирувчи мақсад;

4) ижтимоий мақсад.

Кишилик тарихий тараққиётининг барча даврларида ҳам ўйин субъект фаолиятининг энг биринчи ва муҳим тури сифатида тан олинган. Бинобарин, шахс фаолиятининг муҳим турлари – меҳнат, ўқиш билан бирга ўйин ҳам унинг шаклланланиши ва ривожланишида муҳим аҳамият касб этади. Ўйинлар воситасида катта авлод томонидан тўпланган ҳаётий тажриба, ўзлаштирилган билим, турмуш тарзи ва ижтимоий муносабат асослари, маданий қадриятлар ёш авлодга изчил узатиб келинган. 

Ўйин шахснинг тарбиялаш, ривожлантириш, унга таълим бериш хусусиятларига эга. Мавжуд хусусиятлари туфайли ўйинлар қадим-қадимдан халқ педагогикасининг муҳим асосларидан бири бўлиб келмоқда. Бевосита ўйинлар болаларда идрок, сезги, хотира, тафаккур, нутқни ривожлантиришга ёрдам бериш орқали уларни маънавий-ахлоқий, ақлий,  жисмоний ва эстетик жиҳатдан тарбиялашга хизмат қилади. “Мактабгача ёшдаги бола ўйин фаолиятида ўқиш ва меҳнатга тайёрланади. Ёш улғайган сари ўйиннинг роли бироз камайиб боради. Ўйинларнинг тарбиявий аҳамияти боланинг бутун ҳаёти давомида сақланиб қолади”
.     

Агарда жисмоний ҳатти-ҳаракатларни ривожлантиришга хизмат қиладиган ўйинлар болаларда чаққонлик, эпчиллик, чидамлилик, қатъийликни тарбияласа, интеллектуал, конструкцияли ўйинлар уларни ўйлашга, фикрлашга, мантиқий тафаккур юритишга ўргатади.  

“Ўйин инсон ҳаётининг ҳаётининг ҳар бир даври учун унинг руҳий ривожланишини белгиловчи етакчи фаолият тури ҳисобланади. Фақат ўйинда ва ўйин орқали бола воқеликни, шу жумладан, кишилар ижтимоий муносабатларини, ҳулқини, хатти-ҳаракатларини билиб олади”
. 

Тарихий тараққиёт жараёнида ўйин нафақат болалар, балки катталар ҳаётидан ҳам алоҳида ўрин эгаллашга муваффақ бўлинди. Замонавий шароитда  интеллектуал, компьютер, иқтисодий, ҳарбий, касбий, спорт ва маиший ҳордиқ чиқаришга кўмаклашадиган ўйин моделлари ҳам катталар орасида кенг оммалашган. 

Замонавий педагогикада ўйинлар таълим жараёнининг самарадорлигини ошириш, таълим олувчиларнинг ўқув-билиш фаоллигини кучайтириш мақсадида қуйидаги тарзда қўлланилади:

· тушунча, мавзу ва алоҳида бўлим моҳиятини ўзлаштиришда алоҳида технология сифатида;

· педагогик технологияларнинг элементи сифатида;

· ўқув машғулоти шакли ёки унинг бир қисми сифатида;

· синф (аудитория)дан ташқари ишлардан бири (“Заковат”, “Билимон”, “Ҳуқуқ фани билимдони” ва б.) сифатида.

Ўйиннинг моҳияти ва тузилиши маълум кўникма, малака, қобилият ва сифатларнинг ҳар бир иштирокчида бутун ўйин давомида шаклланишини таъминлайди. Таълим жараёнда ўйин технологияларидан фойдаланишда ўқитувчи педагогик вазифаларини  сценарийда аниқ ифодалай олиши зарур.

Ўйин фаолиятининг психологик механизмлари шахснинг ўзини намоён қилиш, ўзининг ҳаётда ўрнини белгилаш, ўзини ўзи бошқариш, ўз имкониятларини амалга оширишан иборат асосий эҳтиёжларни қондириш имкониятини яратади.  

Ўйин ижтимоий тажрибаларни ўзлаштириш ва қайта яратишга йўналган вазиятларда, фаолият тури сифатида белгиланади ҳамда ўйин жараёнида шахснинг ўз хулқини бошқариши шаклланади ва такомиллашади. 

Ўқув фаолиятининг асосий мотиви – бу ўқув-билиш мотиви бўлса, ўқув фаолиятининг энг муҳим мотивацияси эса талабада ўзи танланган ва асосларини ўзлаштираётган касбга бўлган қизиқиши саналади. Талаба ўқув жараёнидаги эгаллаган билимларидан, касбий малакалари ва кўникмаларидан ҳиссий жиҳатдан қониқа олиши лозим. Бу вазифани ҳал қилишда ўқитиш жараёнида ўйинли технологиялардан фойдаланиш алоҳида аҳамият касб этади. Ўйинли технологиялари, шунингдек, талабаларнинг ижодий қобилияти ва креатив тафаккурини ўстиради.

Педагогик мақсадда фойдаланилаётган ўйинлар ўйин технологиялари деб номланади.

Ўйин технологиялари (ўйин таълими) – ижтимоий тажрибаларни ўзлаштиришнинг барча кўринишлари: билим, кўникма, малака ҳамда ҳиссий-баҳоловчи фаолият жараёнини ҳосил қилишга йўналтирилган  шартли ўқув вазиятларини ифодаловчи шахсга йўналтирилган таълим (педагогик технология) турларидан биридир. 

Ўйин технологиялари таълим олувчиларни муайян жараёнга тайёрлаш, уларда маълум ҳаётий воқелик, ҳодисалар жараёнида бевосита иштирок этиш учун дастлабки кўникма, малакаларни ҳосил қилишга хизмат қилади. Таълим жараёни иштирокчилари (м: таълим олувчилар, ота-оналар, педагогик жамоа аъзолари, таълим муассасаларининг раҳбарлари, жамоатчилик ташкилотларининг вакили ва б.) сифатида турли ролларни бажариш талаба (ўқувчи)ларга педагогик фаолият мазмуни билан яқиндан танишиш имкониятини яратиш асосида маълум фаолиятни самарали ташкил этишга назарий, амалий ва руҳий тайёргарликка эришиш нуқтаи назаридан ёрдам беради.

Ўқув машғулотларидан ўйинлар ва ўйинли вазиятларни қўллаш қуйидаги асосий йўналишларда амалга оширилади: 

· дидактик мақсад талабалар олдига ўйинли топшириқ шаклида қўйилади;

· ўқув фаолияти ўйин қоидаларига бўйсундирилади;

· дидактик ўқув материалдан ўйин воситаси сифатида фойдаланилади;

· ўқув фаолиятида дидактик вазифани ўйин вазифасига айлантирувчи мусобақа элементи қўлланилади;

· муваффақиятли бажарилган дидактик топшириқ ўйин натижаси саналади
Ўқув жараёнида ўйин технологияларининг ўрни, роли, шунингдек, ўйин элементлари ҳамда таълимнинг ўзаро уйғунлиги кўп жиҳатдан ўқитувчи томонидан педагогик ўйинлар моҳияти, функцияси ва турларининг қанчалик тушунилиши билан белгиланади. 
Ҳар қандай ўйинлар каби педагогик жараёнларда фойдаланиладиган ўйинлар ҳам ўзининг аниқ мақсади ва натижасига эга бўлади. 

Таълим муассасаларида кўп ҳолатларда ролли ва касбий характерга эга ишбилармонлик ўйинлариан фойдаланилади. Муҳими педагогик мақсадларда қўлланиладиган ўйинли технологияларининг асосини талабаларнинг фаоллик ва тезкорликка асосланган фаолияти ташкил этади. 

Педагогик ўйин​лар янги ўқув материалини ўзлаштириш, мустаҳкамлаш, талабанинг ижодий қобилиятини ривожлантириш, умумий касбий тайёргарлик кўникма, малакаларини шакллантириш каби масалаларни ечишга қаратилади. Улар ёрдамида талабалар турли ҳолатлардан ўқув материалини тушуниш, унинг негизида маълум кўникма, малака ва сифатни ўзлаштириш имкониятига эга бўлади. 

Г.К.Селевконинг фикрича, ўйин психопедагогик жараён саналиб, у қуйидаги тузилмага эга бўлади:

 Ўйинли технологияларнинг умумий тавсифи.

Ўйинли технологиялар таълим жараёнининг самарадорлигини таъминлаш, талабаларда муайян фаолликни юзага келтириш, шунингдек, билим, кўникма ва малакаларни ҳосил қилишга хизмат қилувчи вақт оралиғини қисқартириш, таълимни жадаллаштиришга ёрдам беради.

V-боб. МАХСУС ФАНЛАРНИ ЎҚИТИШ ЖАРАЁНИДА АХБОРОТ ТЕХНОЛОГИЯЛАРИДАН ФОЙДАЛАНИШ.
5.1. Талимда ахборот-коммуникация технологиялари. Мутахассилик фанларини ўқитишда ахборот-коммуникация технологияларидан фойдаланиш.
Ўзбекистон Республикаси инсон ҳуқуқлари ва эркинликларига риоя этилишини, жамиятнинг маънавий янгиланишини, ижтимоий йўналтирилган бозор иқтисодиётини шакллантиришни таъминлайдиган демократик ҳуқуқий давлат ҳамда очиқ фуқаролик жамиятини қурмоқда. Халқнинг бой замонавий маданияти, иқтисодиёт, фан, техника ва технология соҳасидаги ютуқлари асосида мутахассислар тайёрлашнинг мукаммал тизимини шакллантириш Ўзбекистон тараққиётининг муҳим шартидир. Ўзбекистон Республикаси давлат мустақиллигига эришиб, ижтимоий-иқтисодий ривожланишнинг ўзига хос йўлини танлаши мутахассислар тайёрлаш тизими ва унинг мазмунини қайта ташкил этишни зарур қилиб қўйди. Республикамизда таълим жараёнини ташкил қилиш, жаҳон талабларига жавоб бера оладиган рақобатбардош малакали техник мутахассис кадрларни тайёрлаш бир қатор муҳим вазифаларни адо этиш билан чамбарчас боғлиқ. Ана шундай вазифалар қаторида фанлардан дарсликлар ва ўқув адабиётларининг замонавий авлодини яратиш, муаммоли маърузалар матнлари, масофадан ўқитиш, тарқатмали ўқув материаллари, маърузалар матнларининг электрон версиялари ҳамда электрон ўқув қўлланмалар, дарсликлар яратилмоқда. Чунки тараққиётнинг ҳозирги босқичи, олдингисидан бир қатор хусусиятлари билан фарқ қилибгина қолмасдан, унга мос бўлган талабларни рўёбга чиқаришни ҳам тақозо қилмоқда. Айни пайтда таълим беришнинг янгидан-янги тизимлари, технологиялари яратилмоқда. Улар қаторига илғор педагогик технологиялар асосида дарс ўтиш модуллари, аудио ва видеоматериаллар, электрон ва мультимедиа дарсликлар ҳамда On-Line курсларни қўшиш мумкин. Ушбу воситалардан энг самаралиларидан бири – бу электрон ва мультимедиа дарсликлардан фойдаланиб дарс ўтишдир. Талабалар бундай воситалардан фойдаланганда билим олиш сифати анча ортади, яъни улар бир пайтнинг ўзида ҳам ўқиши, ҳам эшитиши ҳамда кўриши мумкин бўлади. Албатта, бундай воситалардан фойдаланиб ўқиш юқори самара беради. 

Ҳозирда Республикамизда электрон дарслик ва ўқув қўлланмалар кўплаб яратилмоқда. Булар қаторида бу дарслик ва ўқув қўлланмалар электрон версияларининг ҳам яратилаётгани алоҳида тақсинга сазовор. Сабаби, юқорида айтганимиздек, бундай воситалардан фойдаланиб билим олиш жуда самаралидир. Бундай дарсликларни яратувчилари сафига асосан, Ўзбекистон Республикаси Президенти ҳузуридаги «Давлат ва жамият қурилиши» академияси, Ўрта махсус, касб-ҳунар таълими тизимини ривожлантириш институти ва қатор олий таълим муассасаларини келтириш мумкин. Ушбу методик қўлланма ҳам таълим жараёнини замон талаблари даражасида, мультимедиа воситаларидан фойдаланган ҳолда ташкил этиш учун зарур аҳамиятга эга бўлиб, ушбу қўлланмадан фойдаланувчилар барча мавзулар бўйича гиперматн, турли график тасвирлар, аудио шарҳ ва видео материаллар тайёрлаш ҳамда улардан фойдаланиш юзасидан керакли билим ва малакаларни олишлари мумкин. Бу уларга ҳар қандай фан бўйича мавзуларни тўлалигича билиб олишларига, тўғри тасаввурга эга бўлишларига яқиндан ёрдам беради.

Барча олий таълим муассасалари ягона корпоратив тармоққа бирлаштирилган. www.edu.uz, www.oliygoh.uz веб-сайтлари ишга туширилган. Интернет тармоғининг миллий сегментида ахборот ресурсларни шакллантириш бўйича чора-тадбирлар режасига мувофик, барча таълим муассасалари веб-сайтлари www.edu.uz ахборот-таълим порталига бирлаштирилган. Бундан ташкари, таълим муассасаларининг ўқув кулланма ва маъруза матнлари «Ziyо» электрон-таълим базасида жойлаштирилган, «ZiyoNET» ахборот-таълим тармоғининг ресурслари яратилган, ўзбек адабиётининг ёрқин намоёндалари ҳаёти ва ижодига бағишланган www.literature.uz веб-сайти ишга туширилган, мақолалар тўплами, ўқув қўлланмалар ва E-collector рефератлар ҳамда олтита тилга мўлжалланган — www.multilex.edu.uz On-Line луғат яратилди. 

Ўқув жараёнини бошқаришни компютерлаштириш, таълим жараёнига масофавий ўқитишни жорий этиш, талабалар ва ўқитувчиларнинг мустақил ўқишини таъминлаш мақсадида Низомий номидаги Тошкент Давлат педагогика университети (ТДПУ) қошида www.pedagog.uz ахборот-таълим портали яратилди. Мазкyp порталнинг масофавий ўқитиш бўлимида ўрганилаётган фанлар бўйича тест вазифалари ва виртуал лаборатория стендлари жойлаштирилган. 2007 йилнинг охирига келиб, олий таълим муассасаларида яратилган кўплаб электрон ўқув қўлланма рўйхатга олинган, ўқитиладиган предметлар аксарияти бўйича маърузаларнинг электрон матнларидан олий таълим муассасалари ахборот-ресурс марказларида фойдаланиш мумкин. 

“ZiyoNET” таълим тармоғи ресурс марказининг бўлинмаси томонидан “ZiyoNET” порталининг «Библиотека» бўлимида бир қанча ахборот-таълим ресурслари жойлаштирилган. Барча ресурс марказларида ахборот ва компютерларни зарарли дастурлардан ҳимоялаш бўйича зарур чора-тадбирлар кўрилди. Бунинг учун доимий тарзда янгиланиб турадиган махсус вирусларга қарши дастурлар қўлланилади. Ўзбекистон Республикаси Президентининг 2006 йил 20 июндаги 381-сон фармонига мувофик олий таълим муассасалари қошида ахборот-ресурс марказлари ташкил этилди, бу эса кадрларни тайёрлаш жараёнига ижобий таъсир кўрсатмокда. 

Юқори сифатдаги ва юқори технологик ахборот-ўқитиш муҳитини яратиш, асосан, таълим тизимининг технологик базасини тубдан модернизациялаш имкониятини яратиш етарлича мураккаб бўлган техник масала сифатида кўрилади. Шу билан бирга, ахборот таълим мухитини яратиш фақат техник масала эмаслигини инкор этиб бўлмайди. Уни яратиш, ривожлантириш ва ундан фойдаланиш учун барча таълим тизимининг илмий-услубий, ташкилий ва педагогик потенциалини тўлиқ ишга солиш керак бўлади. Шу мунсабатда, замонавий ахборот-таълим муҳити ишлатилаётган шароитда педагогика муносабатларини ҳам ҳисобга олмоқ лозим. 

Бугунги кунда бутун дунёда ахборот технологиялари кенг кўламда ривожланмоқда. Шубҳасиз, таълим жараёнига янги ахборот технологияларини киритиш зарурдир. Замонавий жамият ахборот узатиш ҳажми ва тезлиги жиҳатидан чегараланмаган бутунжаҳон ахборот тармоғидан фаол фойдаланиши билан характерланади. Мультимедия ва Интернет технологияларининг пайдо бўлиши ва кенг тарқалиши ахборот технологияларини мулоқот, тарбия, жаҳон ҳамжамиятига кириб бориш воситасида ишлатиш имконини беради. Таълим жараёнида талабалар ахборот технологиялари ёрдамида матн билан ишлашни, тасвирий объектларни ва маълумотлар базасини яратишни, электрон жадваллардан фойдаланишни ўрганади. Талабалар ахборот йиғишнинг янги усулларини, улардан фойдаланишни ўрганишади, уларнинг дунёқараши кенгаяди. Дарсларда ахборот технологиялари нинг ишлатилиши ўқишга бўлган мотивациясини, талабаларнинг қизиқувчанлигини, мустақил ишларнинг самарадорлигини оширади. Компьютер ахборот технологиялари билан биргаликда таълим соҳасида, талабаларнинг ўқиш ва ижодкорлигида янги имкониятларни тақдим этади. Илк бор таълим ахборот технологиялари шахснинг бўлажак касбининг асосий қуроли бўладиган вазият вужудга келади. Таълим ҳақиқаттан ҳам ҳаётимизга бутун ҳаёт фаолияти давомида кириб келаверади. Ахборот технологияларини қўллашда шахснинг барча қобилиятларини – қизиқувчанлик, одоб-аҳлоқ, ижодкорлик, мулоқот ва эстетик қобилиятларни рўёбга чиқаришга ҳаракат қилиш керак. Бу қобилиятлар кераклича юқори даражада руёбга чиқиши учун педагогнинг ахборот технологиялари соҳасидаги билимдонлиги зарур. Педагогларда бу билимдонликни ривожлантиришни олий таълим муассасаларидаги ўқиш давомида бошлаш керак. Ахборот технологиялари соҳасидаги билимдонликни қуйидагилар билан ифодаласа бўлади: замонавий ахборот муҳитида тажрибани баҳолаш ва фаолиятда қўллаш қобилияти: шахсий ижодкорлик қобилиятларини ривожлантиришга ҳаракат қилиш: умумий коммуникатив маданиятнинг, ахборот алмашишни ташкиллаштиришда тажриба ва назарий билимларнинг мавжудлиги: ахборотни олиш, танлаш, сақлаш, қайта ишлаш, ўзгартириш, тақдим этиш, узатиш ва қўллаш маданиятини ўзлаштириш. 

Илмий-техник ривожланиш халқ хўжалигини қайта қуроллантиришини ва турли соҳаларда қўлланилувчи техника ва технологияларнинг тез алмашиб туришини тақозо қилмоқда. Бугунги кун учун фан ва техниканинг сўнгги ютуқларини ўзида жамлаган янги восита ва технологияларнинг ишлаб чиқаришда қўлланилиши оддий ҳолга айланиб қолди. Илмий – техник ривожланиш жараёнида замонавий ишлаб чиқариш асосларининг ўзгариши, янги қурилма ва технологияларнинг қўлланилиши ақлий меҳнат ҳиссасининг, ишчининг меҳнатдаги ижодий қобилиятининг, унинг касбий мобиллигининг ошишига олиб келмоқда ва табиийки, талабалар мактабларда олиши керак бўлган билим ва қобилиятлар тизимининг ўзгартирилишига олиб келмоқда. Касбий таълимни компьютерда қўллаб-қувватлаш соҳасининг тизимли ўрганилиши 30 йилдан узунроқ тарихга эга. Бу давр ичида АҚШ, Франция, Япония, Россия ва бошқа қатор давлатларнинг таълим муассасаларида турли хилдаги таълимга мўлжалланган кўплаб компьютер тизимлари ишлаб чиқилган. Бу – катта саноат ташкилотлари, ҳарбий ва жамоатчилик соҳаларида кадрларни мустақил тайёрлаш ва қайта тайёрлаш ишларини олиб борувчи ташкилотлардир. Бундан ташқари, ривожланган мамлакатларда янги мураккаб қурилма ва технологияларни ўрганиш ва амалга киритиш жараёнларини тезлаштириш учун уларга компьютерли ўрганиш тизимларини киритиш одатий ҳолга айланиб бормоқда. 

Компьютер имкониятларини оширувчи янги техник ва дастурий воситаларнинг пайдо бўлиши секин-аста "компьютер технологиялари" атамасининг "Ахборот технологиялари" атамаси билан сиқиб чикарилишга олиб келмоқда. Бу атама остида электрон воситалар ёрдамида ахборотни йиғиш, сақлаш, қайта ишлаш, тақдим этиш, ва ишлатиш жараёнлари тушунилади. Шундай қилиб, таълимни ахборотлаштириш деганда талабаларга маълумотлар базаларидаги, билимлар базаларидаги, электон справочниклар, архивлар ва энциклопедиялардаги маълумотлардан эркин фойдаланиш имкониятларини тақдим этиш тушунилади. Бу терминалогияга мос холда таълим ахборот технологияларини ўқув жараёнини амалга оширишда ишлатиладиган электрон воситалар ва уларни ишлатиш усулларининг йиғиндиси сифатида таърифласа бўлади. Электрон воситалар таркибига қўлланилиши таълимда ахборот технологиялари методик қўлланмаларида кўрсатиладиган аппарат, дастурий ва ахборот компонентлари киради. Таълимда ахборот технологияларининг аппарат, инструментал ва дастурий воситаларининг жадал ривожи турли дидактик ғояларни амалга ошириш имкониятларини яратмоқда. Лекин, ўзимизнинг ва чет элларнинг таълимга ихтисослашган компьютер тизимларини кўриб чиқар эканмиз, уларнинг кўпчилигини дидактик кўрсаткичларга кўра ҳаттоки "қоникарли" ҳам деб бўлмайди. Буни методик жиҳатдан таълимда ахборот технологияларини психология, педагогика, телематика, кибернетика, информатика сингари мураккаб фанлар билан ишлаши билан тушунтирса бўлади. Касбий таълим учун таълимда ахборот технологияларини яратиш айнан унинг мавзуси соҳасини, дарс ўтиш методикасини яхши билиш зарурлиги билан ҳам қийинлашади. 

Технологиянинг ривожланиши билан техник воситалардан фойдаланиб ўқитиш учун биргина компьютернинг мавжудлиги кифоя бўлиб қолди. Авваллари телевизор, видеомагнитофон, кинопроектор, диапроектор ва бошқалар бажарган функцияларни компьютер муваффақият билан ўз зиммасига олди. Қолаверса, ахборотни узатиш, сақлаш, тасвирлаш сифати сезиларли даражада ортди. Ҳозирги кунга келиб, компьютер саводхонлиги маданиятнинг муҳим белгисига айланиб улгурди, келажакда эса у ҳар бир инсонга қаерда, қайси участкада ишламасин заруратга айланади. Демак, компьютер иши, компьютердан фойдаланишга ўргатиш энг яқин вақт ичида умумий ишга айланиши шубҳасиз. Замонавий ахборот технологияларининг воситалари қаторига: компьютер, сканер, видеокўз, видеокамера, LCD проектор, интерактив электрон доска, факс модем, телефон, электрон почта, мультимедиа воситалари, интернет тармоқалари, мобиль алоқа тизимлари, маълумотлар омборини бошқариш тизимлари, сунъий интелект тизимларини киритиш мумкин. Ахборот технологияси воситалари муайян амалларни онгли ва режали амалга оширишда ўзлаштирилади. Бу жараён қуйидагиларни ўз ичига олади: 
- компьютер, шунингдек, принтер, модем, микрофон ва овоз эшиттириш қурилмаси, сканер, рақамли видеокамера, мультимедиа проектори, чизиш планшети, мусиқали клавиатура кабилар ҳамда уларнинг дастурий таъминоти; 
- ускунавий дастурий таъминот; 
- виртуал матн конструкторлари, мультипликациялар, мусиқалар, физик моделлар, географик ҳариталар, экран процессорлари ва х.к.; 
- ахборотлар мажмуи — маълумотномалар, энциклопедиялар, виртуал музейлар ва х.к.; 
- техник кўникмалар тренажёрлари (тугмачалар мажмуидан тугмачаларга қарамасдан маълумот киритиш, дастурий воситаларни дастлабки ўзлаштириш ва ҳ.к.). 

Ахборот технологиялари воситаларининг марказида турувчиси компьютердир. Ҳозирги кунда компьютерлар таълим тизимида асосан тўрт йўналишда: 
- ўрганиш объекти сифатида; 
- ўқитишнинг техник воситалари сифатида; 
- таълимни бошқаришда; 
- илмий-педагогик изланишларда фойдаланилмоқда. 

Ўқув-тарбия жараёнида компьютерлар асосан тўрт тартибда: 
- пассив қўллаш – компьютер оддий ҳисоблагич каби; 
- реактив мулоқот – компьютер имтиҳон олувчи сифатида; 
- фаол мулоқот – компьютер талабага йўл – йўриқ бериш ва имтиҳон олишда; 
- интерфаол мулоқот – компьютер сунъий интеллект сифатида, яъни талаба билан мулоқот қилишда фойдаланилади. 

Таълимда замонавий ахборот ва коммуникация технологияларини кенг жорий этилиши: 
- фан соҳаларини ахборотлаштиришни; 
- ўқув фаолиятни интеллектуаллаштиришни; 
- интеграция жараёнларини чуқурлаштиришни; 
- таълим тизими инфратузилмаси ва уни бошқариш механизмларини такомиллаштиришга олиб келади. 
Педагогик таълим жараёнларини замонавий ахборот технологиялари асосида самарали ташкил этиш: 
- масофавий ўқув курсларини ва электрон адабиётларни яратувчи жамоага педагоглар, компьютер дастурчилар, тегишли мутахассисларнинг бирлашувини; 
- педагоглар ўртасида вазифаларнинг тақсимланишини; 
- таълим жараёнини ташкил қилишни такомиллаштириш ва педагогик фаолиятнинг самарадорлигини мониторинг этишни тақозо этади. 
Замонавий ахборот технологияларининг таълим жараёнларига жорий этилиши: 
- талабага касбий билимларни эгаллашига; 
- ўрганилаётган ҳодиса ва жараёнларни моделлаштириш орқали фан соҳасини чуқур ўзлаштирилишига; 
- ўқув фаолиятининг хилма-хил ташкил этилиши ҳисобига талабанинг мустақил фаолияти соҳасининг кенгайишига; 
- интерактив мулоқот имкониятларининг жорий этилиши асосида ўқитиш жараёнини индивидуаллаштириш ва дифференциялаштиришга; 
- сунъий интеллект тизими имкониятларидан фойдаланиш орқали талабанинг ўқув материалларини ўзлаштириш стратегиясини эгаллашига; 
- ахборот жамияти аъзоси сифатида унда ахборот маданиятининг шаклланишига; 
- ўрганилаётган жараён ва ҳодисаларни компьютер технологиялари воситасида тақдим этиш, талабаларда фан асосларига қизиқишни ва фаолликни оширишга олиб келиши билан муҳим аҳамият касб этади. 
Портал – бу фойдаланувчига ахборотларни оддий навигация ва кенг кўламли қулай интерфейс орқали етказиш учун турли ахборот ресурсларини бирлаштирувчи телекоммуникация тармоғи тугуни бўлиб, у: - кўп сонли фойдаланувчиларга хизмат кўрсатиши; 
- ахборотлар кўламининг кенглиги; 
- асосий тармоқ форматларини қўллаши; 
- осон ва самарали қидириш тизимининг жорий этилиши; 
- ахборот ресурслари интеграцияси; 
- ахборот хавфсизлигини таъминлаши; 
- ахборотларни табақалаштириши; 
- билимларни бошқариш-таҳлил этиши билан тавсифланади.
5.2. Тақдимот, электрон дарслик яратиш технологияси, Оn-Line курслар ташкил этиш.
Дарсликлар – курс ҳақида тўлиқ информация, саволлар, тестлар, шунингдек курс ҳақида қўшимча маълумотлар жамланган босма материал. Одатда уларни модул деб аташади. Модул одатда курсдаги материаллар: лекциялар, дарслар, топшириклар, тестлар, адабиётларни тўлалигича ўз ичига олади.

Дарсликларни яратишда материалларнинг содда ва равон тилда ёзилиши катта аҳамиятга эгадир. Материалларни тушунтириш учун иллюстрация ва схемалардан унумли фойдаланиш зарур. Маълумотлар аниқ ва тушунарли бўлиши зарур. Талаба талабларини иложи борича тўла қаноатлантириш зарур. Бугунги кунда босмахоналарнинг иш жараёнида компьютердан фойдаланилаётганлиги расмлар, жадваллар ва иллюстрациялар ёрдамида юқори сифатли дарсликлар тайёрлаш имкониятини яратди. Босмага тайёрлаш технологиясининг енгиллашуви ўқитувчига дарсликларни қисқа вақт ичида янгилаш имконини яратиб берди. Масалан, OTEN (Австралия)да модуллар одатда талабалар сонига боғлиқ ҳолда буюртма билан тайёрланади. Бу эса дарсликлар сифатига ҳам ўз таъсирини кўрсатади, албатта.

Дарсликни MS Word матн редактори, Page Maker босмахона программаси ёки CorelDraw график редактори ёрдамида яратиш мумкин.

 
Аудио ва видеоматериаллар яратиш: 
тайёргарлик, ёзиш, монтаж
Аудио ва видеоматериаллар – бу дарсликнинг турларидир. Улар одатда махсус кассеталарга ёзилади. Аудио кассетага бирор маъруза ва дарсни овоз ёрдамида ёзиш мумкин. Видеокассета маълумотни намойиш этиш имкониятига эга. Баъзан кассеталар китобларга илова қилинади. Бу дарсликлардан фойдаланиш учун махсус аудио ёки видеомагнитофондан фойдаланилади. Ҳозирги кунда Республиканинг ҳамма таълим муассасаларида магнитофонлар, видеомагнитофонлар ва телевизорлар мавжуд. Аудио кўпинча тилларни ўрганишда қўлланилади. Видеодарслик турли предметлар материалларини баён қилишда амалий жиҳатдан қулай. Бизнинг мамлакатимизда аудио ва видеодарсликлар хорижий тилларни ўрганишда кенг қўлланилади, чунки улар фойдаланиш учун жуда қулай ва қимматбахо асбоб-ускуналар талаб қилмайди. Охирги пайтларда баъзи касб-ҳунарларга оид видеодарсликлар яратилмоқда. 

2.1-расм. Медиа марказ.

Аудио ва видеодарсликларни қандай яратиш мумкин?

Аудио ва видеодарсликларни яратиш учун авваламбор дарсни ёзиб олиш керак ва сўнг уни махсус монтаж студияларида монтаж қилиш керак бўлади. Бугунги видео студиялар монтаж учун жуда қулай асбоб-ускуналар билан жиҳозланган. Студияда компьютерларнинг қўлланилганлиги ажойиб ёзувлар, намойишларни ижод қилишга имкон беради. 

Аудио ва видеоматериаллар яратишнинг ўзига хос жиҳатлари шундаки, аудио ва видеокассеталар визуал дарсликлардир. Бу материалларни тайёрлашда қуйидагиларга эътибор бериш керак:

1. Тақдимот материалини сифат ва ранг видеонамойиш эканлигини ҳисобга олган ҳолда тайёрлаш керак. Вазмин ранглардан фойдаланган маъқул, шрифт аниқ ва ўқий олинадиган бўлиши керак. Информация кадрлар бўйича оқилона тақсимланган бўлиши керак, кадрга маълумотларни зич жойлаштирмаслик керак. Иллюстрация ва схемалар юқори сифатда бажарилган бўлиши шарт. Бундай материални MS PowerPoint тақдимот программаси ёрдамида тайёрлангани маъқул. 

2. Видеотасвир сифати юқори бўлмоғи зарур. 

3. Ўқитувчининг овози вазмин ва тезлиги нормал (ўрта меъёрда) бўлиши керак. Ёзишни бошлашдан олдин товушни тўғрилаш ва созлаш керак. 

4. Талабага экрандаги материални ўқиш, эшитиш ва ўзлаштириш учун вақт етарли берилиши лозим. 

5. Ўқув тасвирда меъёри билан пауза (тўхташ) ва танаффус қилиш керак. Икки соатлик видеодарс битта машғулот учун энг унумли вақтдир. Танаффус сифатида бир неча информацион пауза қилиш керак. Ўқитувчига видеога ёзиш пайтида танаффус учун вақт бериш керак. 

Бугун компьютерлар ажойиб технологияга эга, қайсики у материални таҳрир қилиш ва ҳар хил эффектлар қўшиш имконини беради. Бу аудио ва видеодарсларнинг сифатини жуда оширади.

 

Электрон ва мультимедиа дарсликлар яратиш

Информацион технологияларнинг ютуқларидан бири мультимедиа дарсликлардир. Мультимедиа лотинча сўз бўлиб, катта ҳажмдаги информация маъносини англатади. Мультимедиа дарслик – кичкина дискдаги катта ҳажмдаги информацияли дарсликдир. Электрон дарслик лазер дискка жойлаштирилган дарсликдир. Одатда улар имкониятлари билан фарқланади. Яъни матнли, графикли, овозли, анимацияли маълумотли дарсликлар. Бу имкониятлар электрон дарсликни ўзлаштирилишини яққолроқ таъминлайди. Одатда графика, анимация, овоз катта ҳажмга эга бўлади. Шунинг учун бу маълумотларни дискга ёзиш жараёнида махсус маълумотларни зичловчи программалардан фойдаланилади.

Мультимедиа дарслик – бу ўқиш, эшитиш ва кўриш мумкин бўлган электрон дарсликдир. Мультимедиа информацияни текст, расмлар, аудио ва видеотасвирлар, анимациялар орқали тушунтиради.

Бугунги кунда Республикада мультимедиа ва электрон дарсликлар яратиш учун технологик база мавжуд. Бир қатор мультимедиа ва электрон дарсликлар яратилган, яратилмоқда.

Электрон дарсликлар яратиш учун Macromedia Director, Tool Book сингари махсус дастурий таъминотлар мавжуд. Принципиал жиҳатдан дастурлаш тилларидан фойдаланиш мумкин. Бундай дарсликларни тайёрлаш учун махсус компьютер ва студиялардан фойдаланиш тавсия этилади.

Оn-Line курслар ташкил этиш

On-Line курс бу Internetдаги саҳифадир. Web саҳифа шуниси билан қўлайки, унда материални етарлича тўла баён этиш мумкин, уни тез-тез янгилаб туриш мумкин. Ва энг асосийси Web саҳифа талаба учун ҳамма жойда очиқ, талабанинг Internetга боғланиши етарли. Талаба ўзига қулай пайтда курс билан ишлаши мумкин.

On-Line курслар яратиш учун MS Word ва MS Excel ҳужжатлари, MS Power Point тақдимотларидан фойдаланиш мумкин.

Бунинг учун Front Page, Home site, HTML, Java Script ва бошқа дастурлардан фойдаланиш мумкин. Лекин булар фойдаланувчидан махсус малакага эга бўлишни талаб этади. Бунинг учун Web саҳифа яратиш бўйича махсус курсни тамомлаш лозим.

Одатда қулай бўлиши учун университетлар стандарт пакетларга эга бўлишади, қайсики улар ёрдамида ўқитувчилар On-Line курсларини осонгина ярата оладилар.

Масалан, VCUда Web курслар яратиш учун Web Cource in a box Authoring Tool деб номланган пакет бор. Бу пакет Web курс яратиш учун жуда қулай ва ундан фойдаланиш учун махсус дастурларни билиш талаб этмайди. Матн муҳаррирларидан фойдаланишнинг ўзи етарлидир. Унинг ёрдамида яратилган On-Line курснинг структураси – шакли билан танишамиз.

Курс қуйидаги элементлардан ташкил топган:

	Class info
	Бунда курс тўғрисида информация: курс мақсади, талаблар, ўкиш тартиби, адабиётлар рўйхати, линклар ва курс календари ва ўқиш нархи берилади.

	Announcements
	Бунда янгиликлар ва ҳар хил хабарлар берилади. 

	Shedule
	Дарслар, тестлар ва топшириқларни бажариш жадвали берилади.

	Students
	Талабалар ҳақида информация: фамилия, исм, иш жойи, электрон адреси. Талабалар ўзлари ҳақидаги маълумотларни рўйхатга киритишлари ва зарур ҳолларда йўқотишлари мумкин.

	Learning links
	Курс электрон форумлари. Курсга оид веб саҳифалар манзиллари берилади.

	Help/Utilities
	Талабанинг курсдан фойдаланиш учун кўрсатма. Масалан, паролини ўзгартириш ҳақида кўрсатма.


Web box On-Line курслар яратиш учун жуда қулай асбобдир. Ундан фойдаланиш ҳақидаги қўлланмада унинг тўла тавсифи баён этилган. У таълим тизимида ҳам жуда қулай. Бундай асбобнинг бўлиши республикада On-Line курслар сонининг ошишига ўзининг ижобий таъсирини кўрсатади, қайсики у дистанцион ўқитиш тараққиётида ўз аксини топади.

Web технология имкониятлари

Lotus компаниясининг Domino Web-сервери имкониятлари билан танишайлик. Domino – бу бақувват Web-сервер, унинг ёрдамида Internetда ўқишни бемалол таъминлашингиз мумкин. Domino Web-иловаларни осонгина яратиш имконини беради, қайсики улар Notes фойдаланувчилари учун ҳам, Internet браузерларига ҳам оммабоп бўлади. 

Web талабалар ҳақида информациялар эълон қилиш ва турли баҳсли гуруҳларни ташкил этиш учун талабаларни жой билан таъминлайди. Domino Web мастери хизмати Webда ҳужжатларни осон чоп этиш имконини беради: ҳар бир курсга кириши мумкин бўлган хизматчи, ўқитувчи ёки талаба ундан ҳудди оддий матн редакторидан фойдалангандай фойдаланади.

У қуйидаги сифатларга эга:

· Webда янги ва вақт бўйича ўзгарувчан информацияни таъминлаш. Domino мустақил равишда ҳужжатларни назорат қилиб туриши ва эскирганларини олиб ташлаши мумкин, электрон назорат процедурасидан кейин янги ҳужжатларни эълон қилиши, Webга киришга рухсат олганларнинг ҳуқуқ ва ролларини текшириб туриши, фойдаланувчиларнинг ҳуқуқи ва ролига қараб кўриладиган информацияларни вақтга боғлиқ равишда ўзгартириб туриши мумкин. 

· Web-саҳифаларини тез ва осон ташкил қилиш. Domino Notes ҳужжатлари HTML форматига трансляция қилиш ва Webда эълон қилиши мумкин. Шундай қилиб, ўқитувчилар, ҳодимлар ва талабаларга HTML тилини ўрганиш шарт эмас. 

· Мунозара форумларни қўллаб-қувватлаш. Domino/Notesнинг иловалар серверидек имкониятларидан фойдаланиб, талабалар, кафедра ҳодимлари, қизиқишлари бўйича гуруҳлар ёки ҳатто ота-оналар ўртасида ҳам форумларни осонгина ташкил этиши мумкин. 

· Webда ҳужжат кутубхоналарини яратиш. Dominoнинг категориялаштириш, тўла матнли қидирув ва бошқа имкониятларидан фойдаланиб ҳужжатлар кутубхонасини яратиш мумкин. 

· Domino Web-серверини ўқув жараёнида қўллаш. Dominoдан фойдаланиб ўқитиш муҳитини яратиш мумкин: ўкув курслари ҳақида информацияларни сақлаш, топшириқлар ва уларни назорат қилиш, таълим графиги ва бошқалар. Бу технология дистанцион ўқитишга жуда мос келади. 

· Дистанцион ўқитиш. Бу технологиядан фойдаланиб, мамлакатнинг ёки сайёранинг ихтиёрий бурчагидаги талабаларни таълимга жалб қилиш мумкин. 

· Талабалар учун сўров хизматлари яратиш. Ҳамма талабаларга Webга кириш учун ҳуқуқ бериб, унда кўп учрайдиган савол ва жавоблар, ҳужжатлар, қоидалар ва бошқа маълумотлар базасини жойлаштириш мумкин. 

Шундай килиб, On-Line курслар яратишнинг ҳар хил асбоблари мавжуд. Асбобларни танлашда қуйидаги факторларни ҳисобга олиш керак:

· Фойдаланишнинг соддалиги ва қулайлиги. 

· On-Line курслар яратишда фойдаланиш учун қулайлиги. 

· On-Line курслар талабларини тўла қамраб олиш турли бўлимлар мавжудлиги. 

· Форумларни уюштириш. 

· Нархи. 

· Маълумотларни янгилаш имконияти.

Электрон дарслик, ўқув қўлланмаларни яратиш услуб ва технологиялари

Электрон дарслик – янги ахборот-компьютер технологиялари асосида ва юқори илмий ва методологик даражада яратилган давлат таълим стандарти мутахассисликлари ва йўналишларининг муайян ўқув фани (ёки бир неча фан)га тўла мос келган асосий ўқув электрон маҳсулот ҳисобланади.

Электрон дарсликлар яратиш принциплари:

· Квантлаш принципи: материални минимал ҳажмдаги модуллардан иборат бўлимларга бўлиш.

· Тўлалик принципи: ҳар бир модулда қуйидаги компоненталар мавжуд бўлиши керак:

· назарий ядро ва назарий саволлар;

· мустақил ечиш учун масала ва мисоллар;

· ёрдамчи маълумотномалар (Help);

· комментарийлар. 

· Очиқлик принципи: ҳар бир модулда матнларни янги тушунча ва усулларни ўзлаштиришни енгиллаштирувчи визуал кадрлар бўлиши керак.

· Тармоқланиш принципи: ҳар бир модуль гипертекст иловалар билан бошқа модуллар билан боғланган бўлиб, ахборотларни ўзлаштириш кетма-кетлигини назарга тутади.

· Бошқариш принципи: талаба кадрлар алмашинишини ўзи бошқаради, керакли мураккаблик даражадаги мисолларни очиб, ўзини текшириши мумкин. 

· Адаптация принципи: электрон дарслик ўқув жараёнининг маълум пайтдаги талаба эҳтиёжини қондириши лозим.

· Компьютер ёрдами принципи: электрон дарсликни ишлатаётган ҳар бир пайтда компьютер ёрдамини олиш мумкинлиги (мураккаб математик ҳисоб, луғат, ўз билим савиясини текшириш ва бошқалар);

· Тўплаш принципи: ягона электрон комплексларда ва библиотекаларда жойлаштириш ва уларга янги бўлим ва темалар билан кенгайтириш форматида бажарилган бўлиши лозим.

Электрон дарсликларни яратиш этаплари: 

1-этап. Ўқитувчиларни шу соҳада мавжуд электрон дарсликлар билан танишиши, уларга қуйилган талаблар билан таништириш.

2-этап. Электрон дарслик яратиш учун ишчи (ижодий) гуруҳ шакллантириш;

· ўқув фани бўйича мутахассис;

· дастурчи (ёки дастурчилар гуруҳи);

· бадиий дизайнер;

· сураткаш ва овоз киритиш мутахассислари.

3-этап. Ўқув курсини (маъруза матнлар, материаллар) структуралаштириш;

Бу этапда ўқув материали модулларга бўлинади.

4-этап. Электрон дарсликни режа ва сценарийси асосида яратиш, рецензиялаш ва экпертизадан ўтказиш;
5-этап. Электрон дарслик Илмий Кенгашда тасдиқлаш ва уни дастур сифатида тарқатиш.

Электрон дарслик категориялари

I категория – Ўқув материаллари асосан вербал матн сифатида келтирилиб, улар гиперилова ва глоссарийларга, шунингдек, 2-ўлчовли графиклар – диаграммалар, расмларга (ўқув материалининг 25% гача) эга.

II категория. Ўқув материаллари қисман гипериловали ва 2D графикали матн шаклида ва 3-ўлчовли графиклардан иборат (ўқув материалининг 25% гача).

III категория. Ўқув материаллари матн, 2D графиклар, видео ва аудио анимациялар ва 3D эффектларга эга (ўқув материалининг 50% гача).

IV категория. Электрон дарслик виртуал муҳитда, замонавий тармоқ технологияларини қўллаб, ўқитувчи билан компьютер тармоғи (Интернет) орқали боғланган ҳолда масофавий машғулотлар олиб борилиши даражасида яратилган.

Электрон дарслик, ўқув қўлланмаларни яратиш жараёнида фойдаланиладиган дастурлаштириш тиллари
HTML дастурлаштириш тили

HTML (Hyper Text Markup Language - гиперматнни белгилаш тили) WWW системаси учун ҳужжат тайёрлашда ишлатилади. HTML тили WWWда гиперматн ҳужжатларини тайёрлаш воситасидир. WWW системасидан қандайдир ҳужжат ёки хабар олсангиз, экранда яхши форматланган, ўқиш учун қулай матн пайдо бўлганини кўрасиз. Бу шуни англатадики, WWW ҳужжатларида маълумотларни экранда бошқариш имконияти ҳам мавжуд. Сиз фойдаланувчининг қайси компьютерда ишлашини билмайсиз, WWW ҳужжатлар аниқ бир компьютер платформаларига мўлжалланган ёки қайсидир формат билан сақланишини олдиндан аниқ айта олмайсиз. Аммо компьютерда ишлаётган фойдаланувчи қисми терминалда ишлашидан қатъий назар, яхши форматланган ҳужжатни олиши керак. Бу муаммони HTML андаза тили ҳал этади. HTML ҳужжатнинг тузилишини ифодаловчи унча мураккаб бўлмаган буйруқлар мажмуидан иборат. HTML буйруқлари орқали матнларни истаганча шаклини ўзгартириш, яъни матннинг маълум бир қисмини ажратиб олиб бошқа файлга ёзиш, шунингдек бошқа жойдан турли хил рангли тасвирларни қўйиш мумкин. У бошқа ҳужжатлар билан боғлайдиган гипрматнли алоқаларга эга.

HTML ҳужжат тузилиши

HTML тили андазаси буйича ҳужжатга <HEAD> ва <BODY> тегларни (HTML тили буйруқлари тег(таг) деб аталувчи махсус элементлар ёрдамида берилади) киритиш тавсия этилади. Браузер HTML ҳужжатни ўқиганида, уларнинг борлиги ҳужжат бўлимларини аниқ кўрсатади. Агар улар бўлмаса ҳам браузер HTML ҳужжатни тўғри ўқийди, лекин ҳужжат бўлимлари бир-биридан ажралиб турмайди. Шундай қилиб, тўғри тузилган HTML ҳужжат қуйидаги тузилишга эга:

<HEAD>

Сарлавҳаларга оид маълумот. Масалан:

<TITLE>«______________________» фанидан электрон


(Фаннинг номи)
 ўқув қўлланма</TITLE>

</HEAD>

<BODY> 

Ҳужжатнинг мазмуни 

</BODY>

Бунда <HEAD>, </HEAD> орасида жойлашган сарлавҳага оид маълумот қисмида, одатда, фойдаланувчига эътиборсиз, лекин браузер учун лозим маълумот берилади. Теглар номи <> қавс орқали берилади. Масалан <BODY>, </BODY>

<BODY>, </BODY> орасига эса тўлалигича унинг операторлари кетма - кетлиги жойлаштирилади. 



HTML дастурлаштириш тили операторлари

HTML тили операторлардан ташкил топган. Уларнинг баъзиларини куриб чикамиз.

<!-…-> - изох. Шу белги орасига жойлаштирилган иҳтиёрий матн изоҳ деб қаралади.

<А>…</А> - ҳужжатга гипералоқани ўрнатиш. Ушбу гипералоқага олиб борувчи URL таърифловчиси, href атрибутига <a href=index.html>бош саҳифа</а> кўринишидаги гипералоқа сифатида тасвирланувчи ихтиёрий сўзлар.

<ABBR>…</ABBR> - ўз матнини аббревиатура (қисқартма) сифатида аниқлайди.

<ACRONYM>…</ACRONYM> - аббревиатураларни белгилаш учун ишлатилади. У орқали акронимларни (аббревиатуралардан ибора сўзларни) белгилаш тавсия этилади.

<ADRESS>…</ADRЕSS> - ҳужжат муаллифини белгилаш ва адресни кўрсатиш учун ишлатилади.

<В>…</В> - матнни қуюқлаштирилган штриф билан тасвирлайди.

<BASEFONT>…</BASEFONT> - ҳужжатда аввалдан қабул қилинган шрифтнинг ўлчами, тури ва рангини кўрсатиш учун ишлатилади.

<BIG>…</BIG> - катта ўлчамдаги матнни кўрсатади.

<BLINK>…</BLINK> - ўчиб-ёниб турувчи матнни тасвирлайди. 

<BODY>…</BODY> - Web варақларни тўлдирувчи матн, дескрипторлар ва бошка маълумотларни аниқлайди.

<CAPTION ALIGN=”TOP ёки BOTTOM”>… <CAPTION> - жадвал сарлавҳаси теги.

<CITE>…</CITE> - китоб номлари ёки цитаталар ва мақолаларда бошқа манбаларга мурожаат ва хоказоларни белгилаш учун ишлатилади.

<CODE>…</CODE> - ўз матнини дастур кодининг катта бўлмаган қисми сифатида аниқлайди.

<DEL>…</DEL> - ўз матнини учирилган сифатида аниқлайди. <DEN>…</DEN> - ўз матн қисмини таъриф сифатида аниқлайди.

<DL>…</DL> - таърифлар рўйхатини кўрсатади. Ичида <DT> тег орқали аниқлаётган термин, <DD> тег билан эса абзац ўз таърифи билан аниқлайди.

<ЕМ>…</ЕМ> - матннинг зарур қисмларини ажратиш учун ишлатилади. Одатда, бу қўлёзмали кўринишлардир.

<FONT>…</FONT> - шрифт параметрларини кўрсатади. Параметрлар: FACE(шрифт тури), SIZE(шрифт улчами) ва COLOR(шрифт ранги).

<Н1>…</Н1> - биринчи погона сарлавҳалари. Энг катталари.

<Н2>…</Н2> - Иккинчи погона сарлавҳалари. Умуман олти хил сарлавҳалар мавжуд. Уларнинг қолган тўрттаси <3>, <4>, <5>, <6> билан белгиланади .

<HEAD>…</HEAD> - сарлавҳани аниқлайди, ҳужжат ҳақидаги маълумотни, масалан, ҳужжат номини кўрсатади.

<HR> - горизонтал чизиқ(чизғич) қўяди.

<HTML>…</HTML> - сизнинг ҳужжатингизни кодлаштиришда ишлатиш учун тилни аниқлайди. Очувчи ҳужжатнинг бошида, ёпувчи эса охирида жойлаштирилади.

<I>…</I> - матнни қўлёзма шрифт билан тасвирлайди.

<IMG> - расм жойлаштиради. 

Масалан: <IMG SRC=”MUT.JPG”>, бу ерда Мут - cизнинг Web варағингиздаги файл билан битта каталогда турган расм номи.

<INS>…</INS> - ўз матнининг орасига жойлаштириш каби  аниқлайди.

<KBD>…</KBD> - матнни фойдаланувчи томонидан клавиатура орқали киритилган каби аниқлайди. Одатда, моноширин шрифт билан тасвирланади.

<LI>…</LI> - рўйхатдаги ҳар бир элемент бошланишини аниқлайди.

<OL>…</OL> - тўлиқ тартибланган рўйхатни аниқлайди. LI- унинг элементлари.

<Р>…</Р> -  битта абзацнинг бошланишини аниқлайди.

<PRE>…</PRE> - олдиндан форматланган матнни аниқлайди. <+>…</+> - қисқа цитаталарни матн сатрида белгилайди. Одатда қўлёзма шаклида тасвирланади.

<SAMP>…</SAMP> - матнни намуна сифатида белгилайди.

<SMALL>…</SMALL>-кичик ўлчамдаги матнни кўрсатади.

<SPAN>…</SPAN> - матн қисмининг хоссаларини бекор қилиш зарур бўлганда ишлатилади.

<STRONG>…</STRONG> - матнннинг муҳим қисмларини ажратиш учун, одатда, қалинроқ шрифт кўринишда бўлади.

<TABLE BORDER= - рамка қалинлиги.

<CЕLLSPACING= - қўшни ячейкалар орасидаги масофа.

</TABLЕ> - жадвални аниқлайди (<TR>, <TD>, <TH>).

<TD>…</TD> - жадвал сатрида алоҳида ячейкани рамкага олади.

<TH>…</TH> - жадвал сарлавҳа ячейкаси учун ишлатилади.

<TITLE>…</TITLE> - сарлавҳани ташкил этади.

<HEAD>…</HEAD> - сарлавҳага оид маълумотлар.

<TR >…</TR> - жадвалда сатрнинг боши ва охири.

<U>…</U> - матнни остки кисми чизилган ҳолда тасвирлайди.

<UL>…</UL> - тўла тартибланмаган рўйхатни аниқлайди.

<VAR>…</VAR> - дастур ўзгарувчилар номларини белгилайди. Одатда, курсив кўринишда бўлади.

DHTML кенгайтириш

Албатта, HTML вақт ўтиши билан мукаммаллашиб боради. HTML андазалари ҳам такомиллашиб боради. DHTML (Dynamic HTML) - HTML ҳужжатнинг янги андазасидир. У қуйидаги янгиликларни амалга оширади.

-
HTML ҳужжатни кўришда мумкин бўлган ҳодисалар сонини кенгайтириш; 

-
HTML ҳужжатга унинг мос элементининг параметри бўлган форматлаш стилини, яъни ҳарф ўлчови, матн ранги, абзац чекинишлари ва ҳоказо имкониятларни киритиш;

-
Стилли форматлаш, HTML ҳужжат ичида матнни расмийлаштириш, вариантларни тасвирлаш учун хизмат қилади. Бу эса HTML ичида мустакил равишда шрифтларни ва уни ўлчамини, абзац чекинишларини элементларининг рамкаси, рангларини ва бошқаларни бериш имкониятларни туғдиради. Браузер дастур кўриб чиқадиган ҳодисалар сонини кўпайтириш, ҳужжат дизайнини яхшилашга олиб келади. Бундай имкониятлар яъни, DHTML андазани қўллаш факат MS Internet Explorer 4.0 дан бошлаб амалга оширилади. Эски браузерлар DHTML ни қўлламаслиги ҳам мумкинлигини эсда сақлаш лозим. 

HTMLда бошқа дастурлаш тилларидан фойдаланиш

HTML ни ривожида DHTML дан ташқари, Интернет саҳифаларини яратишда яна бир имконият - дастурлар ишчи ҳолатини сақлаб туриш пайдо бўлади. Унинг ёрдамида HTML ҳужжатга у ёки бу эффектларни (янги элементларни) киритиш мумкин. Бунинг учун Java дастурлаш тилидан фойдаланилади. Ҳозирда HTML хужатларини ишлаб чиқишда Жава амалий андаза бўлиб, у Интернет амалий дастурларини яратиш учун қўлланилади. Унинг ёрдамида дастурлар ахборот серверлар ҳамда HTML ҳужжатлар учун ёзилиши мумкин. У аппаратга (компьютерга) боғлиқ бўлмаган тил сифатида яратилганлиги унинг универсаллигини таъминлайди. Java IBM PC, Macintosh Unix sitsemali, яъни турли платформали компьютерларда бемалол ишлайверади. Табиийки, ҳозирча мавжуд браузер дастурлар уни «тушунади». 

JAVA дастурлаш тили

Java бизга маълум дастурлаш тилларига (С,С++) ўхшаб қурилган, яъни унинг ҳам ўз объектлари мавжуд. Java айниқса, қидириш имкониятини кучайтиришни амалга оширувчи ахборот серверлар яратишда кенг қўлланилмоқда. Фойдаланувчи компьютерида унинг ишлатилиши хар сафар код саҳифасини киритиш билан боғлиқ бўлади (акс ҳолда, браузер маълумотларини яхши тушунмаслик мумкин). Шунинг учун ҳам у мижоз компьютерида ишлатилиши қийинроқ кечиш ҳоллари учрайди. Фойдаланувчи компьютерида ишлаш учун мўлжалланган Java да ёзилган дастурларга Java Applet деб аталади. Улар ахборот серверининг махсус каталогларида сақланади. Дизайнер HTML ҳужжатга мурожаат қилишни қўшади. Фойдалнувчи ушбу Applet ни компьютерларга юклашда браузер дастур уни топади ва уни мижоз компьютерга юклайди. Шундан сўнг бу дастур фойдаланувчи компьютерида ишлай бошлайди. Шундай қилиб, Java Applet  қуйидаги схема бўйича ишлайди. 

· махсус кодларга эга бўлган дастурларга эга бўлиш;

· HTML ҳужжатда бу дастур тасвири мавжуд бўлиши; 

· дастур мижоз компьютерига ҳужжат матни билан биргаликда жойлашиши;

· браузер бу дастурни ишга тушириши ва керакли эффектни амалга ошириши.

Javaнинг бу тарзда ишлашини таъминлаш фойдаланувчидан, албатта, ушбу соҳага оид маълум билимни талаб қилади. 

JAVA SCRIPT

JAVA Script - бу дастурлаш технологияси бўлиб, HTML ҳужжатларни яратишда ишлатилади. Унда макробуйруқ технологияси, яъни бир неча буйрўқни бир макробуйруқ шаклида тасвирлаш кенг қўлланилган. Бу макробуйруқ матнлари махсус қоидалар асосида ёзилади. У HTML ҳужжатга киритилади. 

HTML ҳужжатга мурожаат қилишда браузер уни топиб шархлайди ва унда келтирилган буйруқларни бажаради. JAVA Scriptдаги дастурларнинг афзаллиги унинг информация серверларидан ва браузер дастурларидан назарий боғликсизлигидир. Фойдаланувчи ўз саҳифасида дастур кодини (масалан, 18) кўрсатиб иҳтиёрий операцион системада унинг бажарилишига умид қилиши мумкин. JavaScript нинг бошқа версияларни мавжуд бўлгани учун масалан Script, VB Script (Virsual Basic Script) ва бошқалар, одатда, тегида уни HTMLнинг JAVA Script киритилган жойида қуйидагича кўрсатилади:

<SCRIPT Language=”Java Script”> ёки
<SCRIPT Language=”J.Script”>,

<SCRIPT Language=”VB Script”>.

JAVA SCRIPT дастурлаш тили тузилиши
JAVA SCRIPT ҳам дастурлаш тилига ўхшаб кетади. У ўз ташкил этувчиларига эга. Унинг ташкил этувчилари ўзгарувчилар, массивлар, операторлар, объектлар, функциялар, ҳодисалар, изоҳлар ва ҳоказолар.

Java Script да кичик ва катта ҳарфлар фарқланади. Бундан ташқари интерпретор дастури бўшлиқлари эътиборга олинмайди, хар бир оператор ”;” билан тугаши (агар янги сатрдан ёзилган бўлмаса) талаб қилинади.

Ўзгарувчилар. Ўзгарувчилар номлари, албатта, ҳарфлардан ёки тагига чизиш белгиси билан бошланиши лозим. Ўзгарувчилар тасвирланиши тавсия этилади. Бунда ўзгарувчилар бутун, ҳақиқий, сатрий мантикий кийматлар кўринишида бўлиши мумкин.

Массивлар. Массивлар одатдагидек, ном ва индексга эга бўлади.

Массивни тасвирлаш қуйидагича бўлади:

арр Массив номи: индекслар рўйхати.

Мисол: арр[и] [ж] 

Операторлар. Java SCRIPT да арифметик, мантиқий, бит, сатр кўринишдаги операторлар мавжуд. 

Бундан ташқари, операторлар блоки, шартли цикл операторлари ишлатилади.

Функциялар. Java функциялар қуйидаги кўринишда бўлади: функцион функция номи 

((аргумент 1), (аргумент 2), … (аргумент н)) {операторлар}

Лозим бўлса, функция номига бирор қиймат берилиши мумкин ва бунинг учун:

return (операторлар);

операторларидан фойдаланилади.

Мисол:  function f(х){return х^3}.

Java SCRIPTда одатдагидан, фарқли объект киритилган.

Объект. Объектнинг хоссалари деб аталувчи баъзи бир берилганларнинг (ҳужжат, ой-йиллар, кўринишлар ва бошқалар) мажмуидир. Мисол учун, ҳужжат, объект қуйидаги хоссаларга эга:

Матн ранги, фон ранги, охирги ўзгариш санаси, ҳужжат ўтган URL ва шунга ўхшашлар. Кўп объектлар Java SCRIPT да мавжуд бўлса(ҳужжат, ойна, кадр, форма ва бошқалар), баъзилари фойдаланувчи томонидан яратилади.

Электрон дарслик ва ўқув қўлланмаларни яратиш борасида мамлакат тажрибаси

Бугунги кунга келиб электрон дарсликлар ва электрон ўқув қўлланмалар яратиш мамлакат миқёсида анча ривожланган кўринишга келиб қолди. Бунга мамлакатимизда таълимга бўлган эътибор, "Таълим тўғрисида"ги Қонун ва "Кадрлар тайёрлаш" миллий дастурининг амалда қўлланилиши, таълим муассасаларининг моддий техника базасини шакллантириш борасида қилинаётган ҳаракатлар, ўқув адабиётлар, дарсликларнинг янги авлодларини яратиш борасида амалга оширилаётган ишлар ҳам туртки бўлмоқда.

Яратилаётган электрон дарсликларнинг савиясига яратувчи ташкилот ва муассасаларнинг моддий-техника базаси, кадрлар потенциалининг етишмаслиги ҳам салбий таъсир кўрсатмоқда. Яна бир сабаб, одатда, бу соҳа билан профессионал даражада шуғулланувчи ҳорижий компаниялар, ташкилот ва муассасалар ҳар бир ишига ўзгача ёндашув билан қарашади. Битта дарсликни махсус ижодий гуруҳ яратади. Улар таркибида соҳа мутахассислари, дастурчи ёки дастурчилар гуруҳи, график дизайнерлар, саҳифаловчилар ҳамда махсус консультант(маслаҳатчи)лар иш олиб боради. Ҳар бири ўз ишига профессионал ёндашади, оқибатда, маҳсулот ёки асар савияси шунга яраша юқори бўлади. 

Мамлакатимиз миқёсида яратилаётган электрон дарслик ва ўқув қўлланмалар савиясининг юқори эмаслиги қуйидагилар оқибатида келиб чиқмоқда:

· яратувчиларнинг ижодий ишга индувидуал ёндашиши натижасида, ваҳоланки, бундай ишларни юқорида таъкидлаб ўтилганидек махсус гурухлар ёрдамида яратиш унинг савиясини ошишига сабаб бўлади;

· электрон дарсликлар профессионал медиа марказ ёки медиа студияларда эмас, балки оддий таълим муассасаларининг ўқитишга мўлжалланган техника ва технологиялари билан яратилиши натижасида;

· муаллифларнинг етарли ахборот-ресурсларига, манбаларга эга бўлмасдан туриб, ўзларини дарслик ёки маъруза матнларининг электрон версияларини яратишга ўринишлари оқибатида;

· ушбу соҳага ихтисослашган малакали кадрларнинг етишмаслиги натижасида, айни пайтда бундай дарсликларнинг техник қисмларини яратувчилари асосан талабалар, ҳаваскор дастурчилар.

Яна қатор сабабларни санаб ўтиш мумкин. Буларни бартараф этиш, Республикамизда яратилаётган электрон дарсликлар ва электрон ўқув қўлланмаларнинг савиясини ошириш борасида қуйидагиларни галдаги устувор вазифа сифатида белгилаб олиш ва уларни амалга ошириш лозим:

· соҳага ихтисослашган малакали кадрларни тайёрлаш, уларга ҳорижий мамлакатлар тажрибаси билан танишиш имкониятини яратиш, мунтазам равишда малака оширишларини таъминлаш;

· олий таълим муассасалари, илмий текшириш институтлари қошида махсус ихтисослашган медиа студиялар, марказлар очиш;

· махсус студиялар, ижодий гуруҳлар ўртасида тендерлар ўтказиш, ўтказилган тендер ғолибларига электрон версияларни яратиш борасида буюртмалар берилишини таъминлаш, улар ўртасида соғлом рақобатни шакллантириш;

· муаллифлар ўртасида махсус танловлар ташкил қилиш;

· энг яхши лойиҳаларни молиялаштириш мақсадида махсус грантлар дастурларини эълон қилиш;

· электрон дарслик ва ўқув қўлланмаларни баҳолашнинг қатъий мезонларини ишлаб чиқиш, уларга маълум талаблар қўйиш ва ҳ.к.

Мавжуд электрон дарслик ва ўқув қўлланмаларнинг ҳолати, категориялари. On-line ёки масофавий таълим курслари.

Айни пайтгача Республикамиз олий ва ўрта махсус таълим муассасаларида, илмий текшириш институтларида ҳамда индувидуал тарзда яратилган электрон дарсликлар, электрон ўқув қўлланмалари ичида ҳар хил электрон дарслик категорияларига мансубларини учратиш мумкин. Улардан энг кўп учрайдигани сифатида I ва II категорияларга мансуб дарсликларни айтиш лозим. Уларда асосан вербал матн ҳамда 2 ёки 3-ўлчовли график маълумотлардан фойдаланган. Айрим ҳолатларда баъзи муаллифлар бундай электрон версияларни тўлақонли электрон дарслик сифатида талқин қилишади. 

Аммо уларнинг баъзилари ҳатто I ва II категорияларга ҳам мос тушмайди, яъни уларда сифат даражаси паст график файллардан фойдаланиши, мукаммал навигацияси йўқлиги, гипералоқаларнинг тўлақонли эмаслиги каби камчиликларни учратиш мумкин. 

Моддий-техника базаси юқори даражада шаклланган олий таълим муассасалари ва илмий текшириш институтларида III категорияга мансуб электрон дарсликлар ҳам мавжуд.

Бироқ баъзи манбаларда, асосан интернет сайтларида, оддий матннинг PDF
 (Portable Document Format - Adobe Acrobat) форматини ҳам электрон талқин сифатида илгари сурилишини ҳам учратиш мумкин.

Энг кам учрайдиган электрон талқинлар тури эса IV категорияга мансубларидир. 

Бугун дунёда интернет тармоғи шунчалик даражада ривожланиб кетдики, айни пайтда инсонлар ўз уйларида туриб қарийб барча хизмат турларидан фойдаланишмоқда. Интернет технологияларнинг ривожланиши натижасида таълим тизимида ҳам қатор инновациялар киритилмоқда. Электрон дарсликларнинг IV категорияси ҳам айнан интернет тармоғи асосида ишлашга мўлжалланган бўлиб, одатда уларни On-line ёки дистанцион(масофавий) курслар сифатида номлашади. 

Масофавий ўқитиш – ўқитувчи ва талабанинг бевосита, шахсан иштироксиз замонавий ахборот ва коммуникацион технологиялар асосида ўқиш усулидир, яъни бу масофадан туриб таълим беришдир. Бу синфдан ташқари ўқитишдир. Мустақил ўқиш, қайсики бунда аудитория лекция ва машғулотларига қатнашишга эҳтиёж қолмайди. Яхши томони шуки, сиз ўзингизга қулай пайтда ва иҳтиёрий жойдан ўқишингиз мумкин. Баъзан уни сиртқи таълимга ўхшатишади. Бу усулда ҳозирги кунда информацион технологияга асосланган технологиялар қўлланилади. Бунда талабадан доимий фаолият - интерактив ўқиш талаб этилади. Бу эса мутахассиснинг билими ва қобилиятининг сифат характеристикасини оширади.

Масофавий ўқитиш тизими – бу масофавий ўқитиш усуллари қўлланган ҳолда кенг халқ оммасига кўрсатиладиган замонавий таълим хизматлари комплексидир.

Кўп йиллар давомида масофавий ўқитиш сиртқи курслардан видео ва телекурсларгача тараққий топди. Лекин бу анъанавий ўқитиш сифатини таъминлай олмади. Янги технологиялар ва Интернет реал вақт режимидаги ўқитишнинг янги моделини яратиш имконини берди. Бу анчагина юқори сифат ва мослашувчанликни таъминлади. Масофавий ўқитиш “Оn-Line” режимида ишлаш имконини берувчи ўқитишнинг бир талай технология ва методларидан фойдаланади. Таълимда ўқитиш сифатини оширишда ўқитувчиларнинг имкониятлари ортди. Буларнинг ҳаммаси масофавий ўқитишни анъанавий ўқитишдан мослашувчанлиги, жойга ва вақтга боғлиқ эмаслиги билан устунлигини характерлайди.
Масофавий ўқитиш фойдаланувчилари

Ўқитиш бу турининг тарафдорлари кундан кунга кўпайиб бормоқда. Бу бир томондан давлат ташкилотлари, иккинчи томондан хусусий сектор. Йирик корпорациялар бу технологияга катта маблағ ажратмоқдалар. Маълумки, таълим ишлаб чиқаришнинг асосий жиҳатларидан биридир. Илмий-техника тараққиёти жуда тез юксалмоқда. Янгидан-янги технологиялар пайдо бўлмоқда. Корхоналар иқтисоднинг барқарорлиги ва тараққиёти учун янги технологияларни жорий этишга мажбур. Улар кадрларни қайта тайёрлашга ҳам етарлича эътибор бермоқдалар. Агар илгарилари мутахасиснинг ҳар 5 йилда бир марта қайта тайёргарликдан ўтиш етарли бўлган бўлса, бугунги кунда бу муддат анчага қисқарди. Шунинг учун корхоналар ҳам масофавий ўқитишнинг ривожидан манфаатдордир.

Бу икки сектор дастлабки эҳтиёжга эга: жорий этиш вақтини тежаш, юқори сифатни сақлаб қолиш ва молиявий тежамкорлик шартларида тайёрлаш ва ўқитиш самарадорлигини ошириш. Таълим муассасалари мавжуд таълим талабларини амалга оширишда янги даромад манбаларига муҳтождир, айни пайтда таълимнинг корпоратив университетлари таълим материаллари ва хизматлари (мультимедиа курслар, ишланмалар ва ҳаридорга созлаш курслари, инструктаж, ўқув муҳити яратиш)нинг катта бозорига киришлари лозим. Иккала гуруҳ ҳам ҳозирданоқ тажриба ва тажриба лойиҳалари олиб бормоқдалар.

Шундай қилиб, бугунги кунда ҳам давлат, ҳам хусусий корпоратив виртуал университетлари ташкил этилмоқда.

Информация ва билим тез ўзгарувчан бўлиб боряпти ва узлуксиз таълим олиш ва касбий маҳоратни ошириш долзарбдир. Рақобатга бардош бериш учун ҳодимларнинг катта қисмини тезроқ ва илгаригига қараганда тез-тез ўқитиш ва малакасини ошириш кераклигини кўпчилик тушуниб қолди.

Бунга қўшимча тарзда, дистанцион ўқитиш технологияси ва инфратузилмаси профессионал касб эгалари ва мансаб поғоналарида юқорига интилган шахслар учун узлуксиз таълим мақсадлари билан кесишади. Мансабга интилганлар учун ҳудди иш билан банд бўлганлар каби таълим олиш унинг сифатига путур етказмаган ҳолда On-Line режимида, ихтиёрий жойда, ихтиёрий вақтда таклиф этилиши талаб қилинади.

Одатдаги лекцияда сиз пассив тингловчисиз. Масофавий ўқитишда эса сиз актив тингловчига айланасиз. Сиз шунчаки ўтириб, эшитмайсиз. Ҳар бир савол сиздан жавоб талаб қилади. Сиз бир вақтнинг ўзида ҳам талаба, ҳам экспертсиз. Сиз аудиториянинг шундай экспертлардан иборат эканлигини ҳис этасиз, улар билан ўзаро мулоқотда бўласиз. Агар технология етарли даражада мукаммаллаштирилса масофавий ўқитиш билимларни етказиб бериш жараёнини тубдан ўзгартириб юбориши мумкин. Хуллас, технология ўзгарувчан бўлиши керак, ўзгаришларга беозор таъсирчан бўлиб, мукаммаллашуви, ҳаридор ва бозорнинг талабларини ҳисобга олмоғи даркор.
Масофавий технология – бу инструктор ва талаба ўртасидаги интерактив ўқитиш технологиясидир. Инструктор талабанинг индивидуал қобилиятларини ҳисобга олади. Талаба курс ҳақида маълумот олади. У билан танишади. Бу талабага материални чуқур ва тез ўзлаштиришга имконият яратади. Талабанинг билим олишга интилиши ва камолотга эришувини орттиради. Ўқитувчининг педагогик маҳорати ошади, чунки интерактив билим бериш ўқитувчидан предметни билишни доимо мукаммаллаштиришни талаб этади. Бу эса ўқитишнинг сифатида ўз аксини топади.

Масофавий ўқитишнинг тузилиши

Масофавий ўқитиш куйидаги элементлардан ташкил топган:

· Ўқитувчи 

· Тьютор – инструктор 

· Талабалар 

· Коммуникация

 Масофавий ўқитишнинг элементлари
Масофавий ўқитиш қуйидаги элементлардан ташкил топган:

· Инструктор 

· Талаба 

· Коммуникация 

· Ўқув материаллари 

· Жиҳозлар 

Инструктор – курсни мукаммал биладиган ва уни олиб борувчи ўқитувчи. Чунки бунда аудитория бирмунча малакага эгалигини, ҳамда ҳар бир талабанинг ихтисослигини ҳисобга олиши зарур. Ўқитувчи талабанинг индивидуал қобилиятини ҳам, унинг иш фаолиятини ҳам ҳисобга олмоғи даркор, яъни унинг амалий билимини назарда тутиши керак. Инструктор курс тайёрлайди, хатлар ёзиб боради, консультациялар беради, саволларга жавоб беради, топшириқлар беради ва уларнинг бажарилишини текширади, зарурий ҳолларда материални пухта ўзлаштириш учун қўшимча материаллар беради, яъни ўқитувчи ўқитишнинг актив муҳитини яратади. Бу муҳит ундан билим ва малакаларини доимий такомиллаштиришни талаб этади. Шунингдек, ўқитувчи ўзининг курсини янгиликларни ҳисобга олиб, доимо янгилаб бориши керак. Шунинг учун у электрон ўқув материаллари яратиш учун қулай воситага эга бўлмоғи даркор. 

Талаба - ўзининг билимларини оширишга эҳтиёж сезган ёки маълум билимлар олмоқчи бўлган шахс. Интерактивлик ва индивидуаллик унга материалларни ўз талабларини кенг қамровли ҳисобга олган ҳолда ўзлаштириш имконини беради. Ўқитишнинг дистанционлиги таълим олишни ҳаммабоп ва қулай қилади. Талаба ўқув материаллари билан мустақил ишлаш, топшириқларни бажариш, ўқитувчи ва талабалардан консультациялар олиш имкониятига эга бўлади. У таълим олиш муҳити туфайли электрон форумларда талаба ва эксперт сифатида қатнашиши мумкин бўлади.

Ўқув материаллари – материални ўзлаштириш учун керакли материаллар: курс, дарсликлар, линклар (веб саҳифалар манзиллари), электрон кутубхоналар.

Коммуникация – бу ўқитувчи билан талаба ҳамда талабанинг талабалар билан мулоқоти. Бу мулоқот ўқитиш жараёнини ташкил этади. Коммуникация усуллари: лекциялар, консультациялар, тестлар, электрон форумлар, видеоконференциялар. Коммуникация воситалари: телефон, e-mail, mail, Internet.

Ўқув материаллари

Курс – бу курс ҳақида тўлиқ маълумотлар, фаннинг қисқача мазмуни, ўқитувчи ҳақида маълумотлар, дарс жадвали, эълонлар, ўқиш тартиби, курсга талаблардир.

Дарсликлар – бу курс материаллари: лекциялар, топшириклар, саволлар, адабиётлар ҳақида тўлиқ маълумотлар, луғат. 

Линклар – курс бўйича асосий ва қўшимча маълумотлар билан танишиш имконияти мавжуд веб саҳифаларнинг адреси.

 Коммуникациялар

On-Campus сессия – бу курс бўйича бошланғич лекция, консультациялар ва таълим бўйича йўл йўриқ бериладиган анжумандир. Одатда бу уч кунлик семинар. У ўқиш бошида ва якунларида ўтказилади.

Дистанцион ўқитишда коммуникация шакллари

Электрон форум – электрон почта ва Internet ёрдамида амалга ошириладиган семинар. Бунда инструктор талабаларга танишиб чиқиш учун материал беради, кейин савол ёки муҳокама учун мавзу беради. Талаба материал билан танишади ва Интернетда саволга жавоб ва хулоса беради. Муҳокамада ҳар бир талаба иштирок этади, муҳокама ва мунозара натижасида тўғри жавоб ёки хулоса олинади. Бу эса талабага олган билимларни мустаҳкамлашга ёрдам қилади. Инструктор мунозаранинг тўғри бораётганлигини назорат қилиб боради ва баҳсга якун ясайди. Талабалар савол бериш, аниқлаштириш (ойдинлаштириш), ўқитувчига ҳам, талабаларга ҳам жавоб қайтариш имкониятига эгадир, яъни талабалар мунозарада фаол иштирок эта олади. Талабалар мунозарада барча саволларни ва барча талабаларнинг жавобларини ўқиш имкониятига эга бўладилар. Электрон форум реал вақтдаги суҳбатдан афзалроқ – иштирокчи ўзининг саволлари, жавоблари ва мулоҳазаларини ўйлаш учун кўпроқ вақтга эгадир. Энг асосийси у форумда ўзига қулай вақтда қатнашади. Бу иштирокчига жавоб тайёрлаш ва уни берилган топшириққа мутаносиблигини таъминлашга имконият яратади.

Иншо – бу ёзма иш – маълум бир мавзу ёки саволни таҳлил қилиш ва текшириш усулидир. Бу талабага материални янада чуқурроқ ва кенгроқ ўзлаштиришга ҳамда мустақил хулоса чиқаришга имконият яратади. Бу материал билан танишиб чиққан ўқитувчи талабанинг ўрганилаётган соҳадаги билимини баҳолаш ва таклифлар бериш имкониятига эга бўлади.

Видеоконференция – икки ёки бир неча аудиториялар орасидаги конференция. Бунда синфлар орасидаги масофа аҳамиятсиздир. Одатда у турли аудиториялар, мамлакатлар ва қитъалар орасида бўлиб ўтади.

Видеоконференция лекцияда ёки тақдимотда фаол иштирок этиш имкониятини беради, яъни маъруза битта аудиторияда бориши мумкин. Бошка аудитория талабалари ҳам бу маърузада қатнашишлари мумкин бўлади. Улар маърузани эшитишлари, томоша қилиши, савол беришлари, фаол иштирокчини экранда кўришлари мумкин бўлади. Видеоконференция университетлараро ва қитъалараро тақдимот ва мунозаралар ўтказиш учун жуда қулайдир.

Интернет – виртуал ўқитиш муҳитини, дунёвий ахборот маконини таъминлайдиган мулоқот воситасидир.

Жихозлар: Компьютер, факс-модем – ўқитувчи ва талаба интерактив мулоқоти ва виртуал ўқув муҳитига кириш учун керакли воситалардир.

Видео-монтаж студияси – аудио ва видео материалларни ёзиш ва қайта эшитиш учун мўлжалланган қурилмалар мажмуасидир. Одатда бундай студия қуйидаги элементлардан таркиб топади: аудио ва видео компьютерлар, видеокамера, чизиқли ва чизиқсиз монтаж столи, микшер пульти, ҳар хил катталикдаги маълумотларни киритиш ва чиқариш учун махсус қурилма. Улар имкониятларига қараб қиймати ҳам турлича бўлади. Информацион технологияларнинг тез тараққиёти туфайли студиянинг қурилмаларида ҳам сифат ва миқдорий ўзгаришлар рўй бермоқда.

Дистанцион ўқитиш синфи – бу дистанцион ўқитишни амалга оширадиган замонавий видеоконференцзал бўлиб, у ўзида қуйидаги қурилмаларни мужассамлаштиради: компьютер, видеокамералар, электрон экран, аудиомикрофонлар, маълумотларни узатиш ва қабул қилиш учун қурилмалар, Интернет.

Умуман олганда мамлакатимизда On-line ёки дистанцион таълим курслари тараққиёти даражаси яхши баҳоланмайди. Бундай курсларнинг ривожланмаслигига нафақат электрон дарсликларнинг IV категориясига мансуб On-line курсларнинг йўқлиги, балки телекоммуникация соҳасининг ҳам ривожланмагани сабаб бўлмоқда. Интернет тармоғининг фақат шаҳар марказларидагина борлиги, борларининг сифат кўрсатиш даражаси пастлиги, хизматлар нархларининг қимматлиги ва ушбу соҳада малакали кадрларнинг етишмаслиги каби қатор сабаблар соҳа ривожига тўсқинлик қилмоқда. Аслида, On-line ёки дистанцион таълим курслари билим олишда, малака оширишда энг арзон ва самарали усул эканлиги жаҳон тажрибасидан маълумдир.

ХУЛОСА

Тажрибалардан маълумки, ҳар бир даврда ижтимоий, сиёсий, иқтисодий ва маънавий шарт-шароитлардан келиб чиққан ҳолда таълимнинг мазмуни ва унга қўйиладиган талаблар тубдан ўзгариб боради, ўз навбатида таълим тизимида кадрлар кўп қиррали билимга эга, чуқур мушоҳада ва мулоҳаза асосида қарорлар, фармонлар ва қонунлари қабул қилишга қодир юқори малакали мутахассис бўлиши шарт. Замонавий шароитда глобал ахборотлашувнинг қарор топиши ҳар бир, шу жумладан, таълим олувчиларнинг катта ҳажмдаги ахборотларга эга бўлишлари учун шароитни юзага келтирмоқда. Бугунги кун ёшлари ниҳоятда катта ҳажмда ахборотларга эга. Бироқ, моҳиятан ушбу ахборотларнинг аксарияти уларнинг шахс сифатида камол топиши, интеллектуал жиҳатдан ривожланиши, мавжуд қобилиятларини оширишлари, самарали ижтимоийлашувлари, ўз устида изчил ишлашлари, касбий камолотга етишларига ҳеч қандай ёрдам бермайди. Чунки улар назарий жиҳатдан бунёдкорлик, яратувчанлик, инсонпарварлик ғояларига эга эмас, аксинча, шахсни асосий ҳаётий, олийжаноб мақсадлардан чалғитувчи, унга “ҳар қандай ташвиш, муаммолардан ҳоли, кўнгил майллари асосида яшаш имконияти”ни ваъда қилувчи қарашлардан иборат. Худди шу каби ахборотлар мавжуд шароитда талабаларда таълим олиш, мутахассис сифатида камол топишга нисбатан қизиқишнинг пасайишига олиб келмоқда. Ижтимоий тараққиёт эса фақатгина ижтимоий субъектларнинг кучи, янада аниқроғи, уларнинг интеллектуал салоҳияти, жисмонан фаолликлари асосида таъминланади. Ривожланган хорижий мамлакатларда шахс интеллекти энг қимматбаҳо “товар” саналади. Бинобарин, хорижлик инвеститорлар ва ишлаб чиқарувчилар айнан шахс интеллекти имкониятлари асосида ишлаб чиқаришни самарали йўлга қўйиш, йирик молиявий маблағлар айланмасига эга бўлиш имкониятини яратишини яхши англайди. Бозор ишлаб чиқаришига асосланган шароитда эса кучли рақобатга бардош бера олиш учун ҳар бир ишлаб чиқарувчи бозор муносабатларининг олтин қоидаси “талаб-таклиф” тамойилига амал қилишда мутаносибликка, барқарорликка эришиш учун ўз маҳсулотларини нафақат йил, ой, балки кун сайин такомиллаштириб бориш, янги маҳсулотларни яратиш устида жиддий ўйлаши, инновацион ғояларни асослай олиши зарур.

Сўнгги бир аср давомида босқичма-босқич, бироқ, изчил ривожланиб келаётган таълим технологиялари бевосита ишлаб чиқариш жараёнини қўллаб-қувватлаш, уни таълим сифатини яхшилаш, самарадорлигини ошириш, юқори интеллектга эга, руҳий жиҳатдан барқарор, рақобатга бардошли мутахассислар билан таъминлаш мақсадларига хизмат қилмоқда. Моҳиятига кўра инновацион, модул, ҳамкорлик, интерфаол, муаммоли, модул, масофавий, компьютер, лойиҳа, инновацион, индивидуал, дастурий, ривожлантирувчи, табақалаштирилган ва мустақил таълим, шунингдек, ўйин технологиялари таълим тизимида ўқитиш жараёнининг бир хил, зерикарли бўлишининг олдини олиш, аксинча, унинг қизиқарли, фаол, жўшқин бўлиши учун зарур шарт-шароитларни яратиш учун хизмат қилади. Олий таълим муассасалари педагогларининг ушбу таълим технологиялари моҳиятидан хабар бўлишлари, уларни ўз фаолиятларидан самарали қўллай олишлари таълим жараёнида ҳар бир таълим олувчининг ички имкониятларини тўла рўёбга чиқаришга ёрдам беради. Юқорида келтирилган фикрлардан шундай хулосага келиш мумкинки, ўқув жараёнини таълим технологиялари асосида ташкил этиш таълим самарадорлигига эришишнинг биринчи шартидир. Бунинг учун эса талабалар орасида педагогик фаолиятга лаёқатли ва қизиқиши бор йигит-қизларни тўғри танлай билиш керак. Шундагина таълим-тарбияда эришажак ютуқларимиз кўрсаткичи самарали бўлади. Бунинг учун педагогик жараёнларни замонавий технологиялар асосига қуриш, таълим жараёнида талабаларни ижтимоий фаолликка йўналтиришда қизиқарли, фаол, ноанъанавий, янги инновацион усуллардан фойдаланган ҳолда уларга касбий таълим асосларини ўргатиш муҳим аҳамиятга эга.

ГЛОССАРИЙ

Алгоритм – педагогик технология таркибий бўлаклари (модуллари) ўзаро жойлашувининг ҳамда педагогик технология жараёнларини амалга ошириш кетма-кетлигининг аввалдан белгиланган тартибини (қоидасини) билдиради. 

Алгоритмлаш – педагогик технология таркибий бўлаклари (модуллари)нинг ўзаро жойлашувини ҳамда педагогик технология жараёнларини амалга ошириш кетма-кетлиги тартиби (қоидаси)ни белгилаш жараёни.

“Ақлий ҳужум” – “брейнсторминг” (brain storming) инглизча сўздан олинган бўлиб, фаол таълимнинг, бошқарувнинг ва тадқиқотнинг методларидан бири ҳисобланади. Бу метод ақлий фаолликни қўзғатади, ижодий ва инновацион жараёнларни тезлаштиради.

Дидактика – педагогиканинг таълим жараёнини умумий қонуниятларини ўргатувчи қисми бўлиб,  «didasko» – «ўқитиш», «didachol» - ўргатувчи деган маъноларни билдиради.

ДТС (давлат таълим стандарти) - таълим мазмуни, шакллари, воситалари, усуллари ва уларнинг сифатини баҳолаш тартибини белгилайди.

Давлат – жамиятнинг энг муҳим таркибий элементи бўлиб, у жамиятда асосан сиёсий функцияларни бажаради.

Давлат ва жамият – таълим ва кадрлар тайёрлаш тизими фаолиятини тартибга солади ва назорат қилишни амалга оширади. Шу билан бирга кадрлар тайёрлаш ва уларни қабул қилиб олишнинг кафили сифатида ҳам асосий роль ўйнайди.

Давлат таълим стандартлари – узлуксиз таълимнинг муайян босқичида тайёрланаётган кадрларнинг минимал даражада эга бўлиши лозим бўлган билим ва кўникмалар.

Дарс – ўқув ишларининг асосий ташкилий шакли ҳисобланади. 
Жамият муайян эҳтиёж ва манфаатларига кўра бирлашган кишиларнинг маълум тарзда таркиб топган мажмуасидир.

Жараён (лотинча «Prosessiv») – олдинга ҳаракатланиш, ўзгариш маъносини ифодалайди.

Инссерт методи – ўқувчи – талабаларни ўқиётган китоблари, мақола ва турли ахборотларни тушуниб етишлари учун ўқиш жараёнида материалнинг (дарслик, ўқув қўлланма, илмий мақола, жадвал, схема кабилар) баҳоланиш орқали, чиқарган хулосасига мувофиқ равишда варақнинг четки томонига (ҳошиясига) ўз муносабатини билдиришга ўргатувчи метод.

Ишлаб чиқариш – кадрларга бўлган эҳтиёжни, шунингдек уларнинг тайёргарлик сифати ва савиясига нисбатан қўйиладиган талабларни белгиловчи асосий буюртмачи, кадрлар тайёрлаш тизимини молия ва моддий-техника жиҳатдан таъминлаш жараёнининг қатнашчиси.

Инновация – (инглизча сўз бўлиб “ин”- янги, “вацион” киритиш, қўллаш, татбиқ этиш) янгиланишни, ўзгаришни жорий этиш, киритиш жараёни ва фаолиятини англатади.

Инновационлик – очиқликни, бошқалар фикрининг тан олини-шини билдиради.

Инновацион таълим технологиясида лойиҳалаш методи – таълим олувчиларга ҳаёт тарзига мослашиш, мустақил, ижодий фикрлаш кўникмаларини ҳосил қилишга ёрдам беради.

Идрок – маълумотларни ранглар, белгилар, ҳаракат, кўриш, эшитиш, сезиш, ҳис қилиш орқали яхлитликка олиб келиш.

Идрок этиш малакаси – бошқа субъектнинг хусусиятларини, унинг мулоқоти ва мулоқотга ҳозирлигини аниқлаш учун зарур бўлган касбий педагогик малака.

Интеграл – чамбарчас боғлиқ, бутун, ягона, ўз чексиз кичик қисмларининг йиғиндиси.

Инверсион таълим – ағдариш, жойини алмаштириш, тафаккур тизимини шакллантириш йўналишидаги таълим.

Интеллект – инсоннинг умуман билиш фикрлаш қобилияти, тушуниш, мулоҳаза, тафаккур, ақл.

Интерфаол машғулот - ўқитувчи ўқувчи-талабалар иштирок этадиган машғулот, жараён ҳамкорликда кечади.

Интерфаол метод – ўқувчи-талабаларнинг ўқув ва ижодий фаолликларини оширувчи ҳамда таълим-тарбия жараёнининг самарадорлигини кафолатловчи педагогик технологияларни қўллаш борасида тўпланган тажриба асосларини ташкил этувчи методлар.

Кластер (ахборотларни ёйиш) методи – кенг қамровли фикр юритиш, ўрганилаётган тушунча (категория, ҳодиса) лар, ғоялар ўртасида муҳим бўлган боғланишларни аниқлаш, кенг фикр юритиш малакасини шакллантиришга қаратилган метод.

Касб-ҳунар коллежи – ўқувчиларнинг касб-ҳунарга мойиллиги, маҳорат ва малакасини чуқур ривожлантиришни, танлаган касблар бўйича бир ёки бир неча ихтисос олишни таъминлайдиган ўрта махсус касб-ҳунар ўқув юрти.

Кузатиш – бирор (педагогик ва бошқа) ҳодиса, жараёни бўйича аниқ фактлар, далиллар, ахборот олиш мақсадини кўзлаган идрок этишнинг шакли.

Кўникма – ўрганиш натижасида кўлга киритилган, бирор ҳаракатни назоратсиз, автоматик тарзда бажариш қобилиятлари.

Кўникма – ўрганиш натижасида қўлга киритилган бирор ҳаракатни назоратсиз, автоматик тарзда бажариш қобилиятлари.

Компьютерлар – компьютер техникаси ҳозирги вақтда тезкорлик билан ривожланмоқда. Бу энг, аввало, оператив хотира ҳажми, винчестерли дискеталар, ташқи хотираси ҳажми, компакт оптик дисклар ҳажми каби техник характеристикаларнинг яхшиланишига хос бўлиб, уларда тезкорлик ошмоқда. Кейинги вақтда турли оптик хотираловчи қурилмалар (видео-дисклар, оптик дисклар) кенг тарқалмоқда.

Лойиҳалаш – лойиҳа, мазмун, фаолият учлиги асосида ташкил этилувчи педагогик фаолиятнинг хизмат қилувчи лойиҳани яратишидир.

Малака – шахснинг ўзи эгаллаган билимлари асосида маълум бир фаолиятни янги шароитдаги янгиликлар билан бирга, самарали бажариш қобилияти.

Мақсад – фаолият натижасини олдиндан фикран белгилаш.

Маълумот – таълим-тарбия натижасида олинган ва тизимлаштирилган билим, ҳосил қилинган кўникма ҳамда шаклланган дунёқарашлар мажмуи.

Метод – грекча сўз бўлиб, йўл, ахлоқ усули маъноларини билдиради. Табиат ва ижтимоий ҳаёт ҳодисаларини билиш, тадқиқ қилиш усули, фаолият, ҳаракатнинг йўли, усули ёки қиёфаси, шакли кўриниши.

Методик – методикага тегишли, қатъий кетма-кетликка, тизимга, илгаридан ўрнатилган режага аниқ риоя қилиш.

Методика – бирор ишни мақсадга мувофиқ ўтказиш методлари, йўллари мажмуаси.

Методология – билишнинг илмий методи ҳақидаги таълимот. Бирор фанда қўлланадиган методлар мажмуаси.

Масофавий ўқитиш янги ва анча прогрессив бўлган ўқитиш шаклидир. Бу усулни турли хил муассасаларига татбиқи, хусусан иқтисодий, ижтимоий, ҳуқуқий соҳаларга тадбиғи талаба ва ўқитувчиларнинг илғор дунё илмий мактабларининг юқори сифатли ўқув услубий ишланмалари, замонавий ва сўнгги ахборотлардан қаерда бўлишидан қатъий назар тўғридан-тўғри фойдаланиш имкониятларини беради. 

Модуллик. Ўқув курсига боғлиқ бўлмаган ҳолатда шахсий, ҳамда группа талабига жавоб берадиган ўқув режасини амалга оширади.

Модул даражаси – педагогик техологияларни тасвирлаш кўламига мувофиқ равишда танланган бирламчи модулларнинг ўз таркибида аслида қанча модулларга эга эканлиги кўрсаткичи.

Модул тўплами – педагогик технологияларни унинг бирор даражасидан бошлаб тасвирлаш мақсади асосида битта модул сифатида ҳисобланган бир нечта модуллар йиғиндиси.

Модуллаштириш – педагогик технология материалларини модулларга ажратиш жараёни.

Модул – педагогик технологияларни ташкил қилувчи таркибий бўлакларни ифодаловчи тушунча. Бу таркибий бўлаклар, яъни модуллар энг кичик бўлаклардан ҳамда уларнинг турли миқдордаги тўпламларидан иборат бўлади. Бунда энг кичик таркибий бўлакни энг кичик модул, бошқаларини эса ўз ичига қанча шундай модулни олишига қараб, тегишли даражадаги модуллар дейилади. 
Малака – шахснинг ўзи эгалаган билимлари асосида маълум бир фаолиятни янги шароитдаги янгиликлар билан бирга самарали бажариш қобилияти.

Мунозара – 1) матбуотда, давра суҳбатида бирор баҳсли масалани муҳокама қилиш, баҳс; 2) муайян муаммо бўйича фикр алмашишга асосланган таълим методи.

Мотивация – бу биологик жиҳатдан инсоннинг ирсий ва тўпланган тажрибаси асосида индивидуал ва гуруҳий равишда эҳтиёжларини қондиришга йўналтирилган, ундайдиган туйғу. Инсонни ўқишга, ўрганишга ана шу туйғу ундайди.

Моделлаштирувчи ўйин – билим олишга қаратилган ва маълум бир педагогик натижани кўзлаган ҳамда турли (имитацион, амалий, ишбилармонлик ва роль ижросига асосланган) ўйинлар ёрдамида таълим жараёнида муайян мақсадни амалга оширувчи фаолият.

Мақсад – инсон ҳамма соҳада йўл, усул, воситалардан фойдаланиб, зарур фаолиятни амалга оширади. Демак, аввал мақсад пайдо бўлса, кейин мувофиқ, мавжуд имкониятларга суянган ҳолдаги фаолият келиб чиқади. 

Мажмуа – деб баъзи бир хусусият ва жиҳатлар, масалан, ранг, шакл, товуш ва ҳоказолар йиғиндисига айтилади.

Педагогик технология – “ишлаб чиқариш” натижаси “маҳсулоти” - маълум малакага эга бўлган мутахассис тайёрлаш учун илмий асосланган дидактик жараённи амалга ошириш, яъни ўқитиш жараёнини қўйилган мақсадга кўра изчил кетма-кетликда турли восита, усулларни қўллаш орқали самарали таълим натижасига эришишнинг ишончлилигини таъминловчи, кафолатловчи педагогик фаолият.

Педагогик жараён – таълим масалалари, унинг тараққиётини ҳал қилишга қаратилган, махсус ташкил этилган педагог ва тарбияланувчиларнинг мақсадли ўзаро муносабатлари.

Педагогик фаолият – таълим мақсадларини амалга оширишга қаратилган ижтимоий фаолиятнинг алоҳида тури.

Сезги – кўриш, эшитиш, ҳид билиш, таъм билиш, ҳис этиш: улар инсоннинг кўзи, қулоғи, бурни, тили, териси орқали юз бериб, билишнинг бошланғич воситачилари ҳисобланади.

Таълим тамойиллари – умуминсоний тарбиянинг мақсад ва вазифаларини амалга оширишга қаратилган ўқиш ҳамда ўқитиш жараёнларининг йўналиши, талабалар томонидан илмий билимларнинг ўзлаштирилиши, билим, малака ва кўникма ҳосил қилишнинг асосий қонун қоидалари йиғиндисидир.

Технологик харита – жараённи босқичма-босқич усулда ифодалаш, бунда мақбул бўлган воситалар кўрсатилади (бу одатда график шаклда ифодаланади).

Тежамкорлик. Ўқув майдонлардан, техник воситалардан, транспорт воситалардан унумли фойдаланиш, ўқув ахборотларини тўпланган ва бир хилликка келтирилган ҳолда ифодалаш ҳамда уларга  эришилган мутахассисларни тайёрлаш харажатларни камайтиради.

Технологиклик.  Таълим бериш жараёнида инсонни жаҳон паст индустриал фазога юриштиришга имкон берадиган янги эришилган информацион ва телекоммуникацион технологиялардан фойдаланиш.

Узлуксиз таълим – малакали рақобатбардош кадрлар тайёрлашнинг асоси бўлиб, таълимнинг барча турларини, давлат таълим стандартларини, кадрлар тайёрлаш тизими тузилмаси ва унинг фаолият кўрсатиш муҳитини ўз ичига олади.

Услуб – бирор нарса, ҳодиса, жараённи ўрганиш ёки амалга ошириш тартиби.

Фан – юқори малакали мутахассислар тайёрловчи ва улардан фойдаланувчи, илғор педагогик ва ахборот технологияларини ишлаб чиқувчи.

Ўқитиш мазмуни. Ўқитиш жараёни, усуллари ва ташкилий тартибини амалга оширилиши унинг таркиби билан ифодаланади.

Ўқитиш объекти. Масофавий ўқитиш таълим хизматларидан фойдаланувчи ушбу усулда таълим олувчилар объектлари бўлади.

Ўқитиш субъектлари. Масофавий ўқитиш субъектлари ўқитувчилар ҳисобланади. Ўқитувчи таълим жараёнининг юқори самарасини таъминлашда асосий бўғиндир. Масофавий ўқитиш ўқитувчи фаолиятининг муҳим ихтисослигида компьютор терминини киритиш зарурлигини келтириб чиқаради. 
Ўқитиш усули. Ўқитиш мақсадларига эришиш учун ўқитувчи ва ўқувчилар ўзаро ҳаракати таъсири меёрлар тизими тўғрисида назарий тасаввурлаб берадиган дидактик туркумдир.

Ўқитиш мазмуни. Бу ўқув информациянинг таркиби, тузилиши ва маълумоти ҳамда масалалар, топшириқлар ва машғулотлар тўплами, улар касбий малака ҳамда идрокларини шакллантиради, меҳнат фаолиятининг дастлабки тажрибасини йиғишга имкон беради.

Ўқитиш воситалари. Масофавий ўқитиш таълими жараёнида анъанавий таълим билан бирга инновацион ўқитиш воситаларидан фойдаланилади. Улар компьютер техникаси, телекоммуникация қўллашга ҳамда таъминот технологияси соҳасида охирги эришилган натижаларга асосланган.

Ўз-ўзини баҳолаш – шахснинг ўз психологик сифатлари, хулқи, ютуқлари ва муваффақиятсизликлари, қадр-қиммати, камчиликларини баҳолай олиши.

Касбий компетентлик – мутахассис томонидан касбий фаолиятни 


амалга ошириш учун зарур бўлган билим, кўникма ва малакаларнинг эгалланиши ва уларни амалда юқори даражада қўллай олиниши

Қандай ўқитиш





Нима билан ўқитиш





Нимани ўқитиш





Нима учун ўқитиш





Қандай баҳолаш





Таълимда баҳолаш





Таълимнинг усуллари





Таълимнинг ўқув воситалари





Таълимнинг мазмуни





Таълим мақсади





Я Х Л И Т   П Е Д А Г О Г И К     Ж А Р А Ё Н





ДАРС


(маъруза, семинар, амалий машғулот, семинар)





МУСТАҚИЛ ТАЪЛИМ


(мустақил иш, мустақил маълумот, ўз – ўзини тарбиялаш)





ТАРБИЯВИЙ МУНОСАБАТЛАР


(инсон – инсон, инсон-китоб-инсон, инсон-техника-инсон, инсон-табиат-инсон, инсон-санъат-инсон муносабатлари)





ТАДБИРЛАР





ПЕДАГОГИК АМАЛИЁТ





ПЕДАГОГИК ТАЖРИБА - СИНОВ





П Е Д А Г О Г И К    Ж А Р А Ё Н Л А Р    С А М А Р А Д О Р Л И Г И











Таркибий асослар





Махсус ёки касбий компетентлик (касбий  фаолиятни юқори даражада ташкил этиш)





Шахсий компетентлик 


(ўз-ўзини ривожлантириш, 


ўз-ўзини намоён этиш)





Индивидуал компетентлик 


(ўз-ўзини бошқариш, касбий ривожланиш ва янгиликлар яратиш)








Ижтимоий компетентлик (қўшимча фаолиятни 


ҳамкорликда ташкил этиш)





2-расм. Педагогик компетентликнинг 


муҳим таркибий асослари (А.К.Маркова)








Таркибий асослар





Махсус ёки касбий компетентлик (касбий  фаолиятни юқори 


даражада ташкил этиш)





Аутокомпетентлик 


(ўзини ижтимоий-касбий ривожлантира олиш)





Экстремал касбий компетентлик �(кутилмаган вазиятларда


ишлай олиш)








Ижтимоий компетентлик (касбий фаолиятни ҳамкорликда ташкил этиш, ижтимоий масъуллик)





3-расм. Педагогик компетентликнинг 


муҳим таркибий асослари (Б.Назарова)











Босқичлар





1





2





3





4





5





Ўз фаолиятини таҳлил қилиш асосида ютуқ ва камчиликларини аниқлаш





Ютуқларини бойитиш ва камчиликларни бартараф этиш �юзасидан аниқ қарорга келиш





Ушбу қарор бўйича амалий ҳаракатларни 


самарали ташкил этиш йўлларини излаш





Хато ва камчиликларни такрорламасликка интилиш





Қабул қилинган қарорнинг изчил 


бажарилишини доимий назорат қилиб бориш





4-расм. Педагогнинг ўз устида ишлаш босқичлари





























Таълимни ташкил этиш шакллари





Анъанавий таълим шакллари (синф – дарс тизими





Анъанавий бўлмаган (ноанъанавий) таълим шакллари





а) Янги билимларни баён қилиш дарси;


б) Ўтилган материални мустаҳкамлаш дарси;


в) Билим, кўникма ва малакаларни шакллантириш ва текшириш дарси;


г) Кириш дарслари ва такрорий умумлашма дарс;


д) Аралаш дарс.





Репититорлик таълими





а) Маъруза дарси;


б) Факультетив машғулотлар;


в) Семинар дарслари;


г)Лабаратория машғулотлари;


д) Баҳс – мунозара дарси;


е) Давра суҳбати машғулоти;


ё) Викторина;


ж) Матбуот конференцияси;


з) Мўжизалар майдони ва шу кабилар.





Якка тартибдаги таълим





5.1.1-расм. Таълимни ташкил этиш шакллари





Талабаларнинг ўрганилиши режалаштирилаётган мавзу бўйича тушунчаларга эгалик даражалари аниқланади





Гуруҳлар умумий схеманинг алоҳида бандлари бўйича 


ўқитувчи томонидан берилган топшириқларни бажариб, 


ғояларни умумлаштиради





Ҳар бир гуруҳ умумий схема асосида 


ўқитувчи томонидан берилган топшириқларни 


бажаради; машғулот якунида лойиҳа 


бандлари бўйича гуруҳларнинг 


муносабатлари умумлаштирилади





5-ечим


(омил)








4-ечим


(омил)








2-ечим


(омил)








3-ечим


(омил)








1-ечим


(омил)





Таҳлил қилинадиган муаммо





1) ўқитувчи ўқувчи (талаба)ларни ГОни қўллаш шарти билан таништиради;


2) ўқувчи (талаба)лар кичик гуруҳларга бириктирилади;


3) гуруҳлар топшириқларни бажаради;


4) гуруҳлар ўз ечимларини жамоага тақдим этади;


5) жамоа гуруҳларнинг ечимлари юзасидан муҳокама уюштиради

Доска-блокнот.








�    �


             Синф доскаси.                                          Доска-стенд.











Таълим жараёнини ахборотлаштириш





Шахснинг интеллектуал ва ижодий қобилиятини ривожлантириш





Жамиятнинг ҳар бир аъзосини ўз малакасини ошириш ва фаолият соҳасини ўзгартира олиш





Тезкор таълим учун шарт-шароит яратиш ва масофавий таълим самарасини ошириш имконини беради





1.2.1-расм. Таълим жараёнини ахборотлаштириш

















Масофавий ўқитиш асослари таҳлили





Таълим жараёнида масофадан ўқитишдан фойдаланиш натижасида таълим тизимида ўқитишнинг синхрон жараёнидан асинхрон жараёнига; нофаол ўқитишдан фаол ўқитишга; ўқув материалини статистик тақдим этишдан видео ва анимациялардан динамик фойдаланишга; реал объектлардан фойдаланишдан виртуал объектлардан фойдаланишга; ўқув материалини умумий тарзда тақдим этишдан индивидуал ишга; ўқув материалини бир йўналишда тақдим этишдан ҳамкорликда (интерфоал) тақдим этишга ўтилади





Масофавий ўқитиш коммуникация воситаларининг техник тараққиёти билан узвий боғлиқ, бинобарин, у бу воситаларнинг эволюцияси билан детерминацияланган





Масофавий ўқитишнинг юзага келиши жамиятнинг эҳтиёжлари ва ижтимоий буюртмалар билан белгиланади








Масофавий таълимнинг ривожланиш стратегиялари





Таълим муассасалари аниқ дастурлар эҳтиёжидан келиб чиқиб, уларга янги технология имкониятларини мослаштириш мақсадида масофавий таълимни ташкил қилиш ва бошқаришни такомиллаштириши





Таълим муассасалари масофавий таълимнинг мақсад ва келгусидаги ҳолатини ойдинлаштириб олиши зарурлиги. Шунингдек, масофавий таълимнинг ўқув, техник ва маъмурий мақсадларини аниқлаб олиши, масофавий таълимни йўлга қўйишда қандай ўқув дастурлари ютуққа олиб келиши, масофавий таълимни жорий қилиш кўлами қай даражада бўлиши лозимлиги каби муаммолар ҳал қилиниши





Таълим муассасалари ўзаро биргаликдаги ҳаракатларининг моделини ишлаб чиқиши лозим. Бу модель таълим муассасалари билан ишлаб чиқариш корхоналарининг ҳамкорлиги ҳамда минтақа, мамлакатдаги ва бошқа чет эл таълим муассасалари билан ўзаро муносабатларини акс эттириши лозим.





Таълим муассасалари масофавий таълимни ўзларининг якка дастурлари тарзида ташкил қилишдан чекиниб, уни ўқув юртларининг ўзаро муносабатлари кўринишига олиб чиқиши





Талабаларнинг мавзу бўйича мавжуд билимларини 


бойитишга бўлган эҳтиёжлари ўрганилади





Талабалар мавзуга оид маълумотлар билан батафсил таништирилади





1) талабалар кичик гуруҳларга бириктирилади;


2) талабаларнинг янги мавзу бўйича тушунчаларга 


эгалик даражаси ўрганилади;


3) талабалар томонидан қайд этилган тушунчалар 


лойиҳанинг 1-бандига ёзиб борилади;


4) талабаларнинг янги мавзу бўйича мавжуд 


билимларини бойитишга бўлган эҳтиёжлари ўрганилади;


5) талабаларнинг эҳтиёжлари сифатида баён 


этилган тушунчалар лойиҳанинг 2-бандига ёзиб қўйилади;


6) ўқитувчи янги мавзуга оид умумий маълумотлардан талабаларни хабардор қилади;


7) талабалар томонидан ўзлаштирилган янги тушунчалар аниқланади;


8) баён этилган янги тушунчалар лойиҳанинг 3-бандига ёзиб қўйилади;


9) машғулот якунида ягона лойиҳа яратилади

Талабалар тўрт гуруҳга бўлинади





Ёзув тахтасига топшириқни бажариш моҳиятини 


акс эттирувчи схема чизилади





Ҳар бир гуруҳга ўзлаштирилаётган мавзу (бўлим, боб) 


юзасидан алоҳида топшириқлар берилади





Топшириқлар бажарилгач, гуруҳ аъзолари орасидан лидерлар танланади





Лидерлар гуруҳ аъзолари томонидан билдирилган фикрларни 


умумлаштириб, ёзув тахтасида акс этган диаграммани тўлдиради





Нимани ўйлаган бўлсангиз, уни қоғозга ёзинг! Фикрингизнинг сифати  ҳақида ўйлаб ўтирмай, шунчаки ёзиб боринг!








Ёзувингизнинг орфографияси ёки бошқа жиҳатларига эътибор берманг!








Белгиланган вақт ниҳоясига етмагунича, ёзишдан тўхтаманг! Агар маълум муддат ўйлай олмасангиз, у ҳолда қоғозга бирор нарсанинг расмини чиза бошланг! Бу ҳаракатни янги ғоя туғилгунига қадар давом эттиринг!








Муайян тушунча доирасида имкон қадар кўпроқ янги ғояларни илгари


 суриш, улар ўртасидаги ўзаро алоқадорлик, боғлиқликни кўрсатинг!


























































































































Ҳал этиладиган масала аниқлаштирилади








Талабалар топшириқ мазмуни ва уни ечиш шартлари билан таништирилади








Талабалар кичик гуруҳ (ёки жуфтлик)ларга бириктирилади











Гуруҳ ёки жуфтлик аъзолари марказий тўртбурчак 


(квадрат, айлана)да асосий муаммо (ғоя, вазифа)ни қайд этади





Гуруҳ (жуфтлик)лар масаланинг ечими юзасидан фикр юритиб, марказий 


тўртбурчак (квадрат, айлана) атрофида саккизта шундай қўшимча чизмаларни 


ҳосил қилади (уларда масаланинг хусусий ечимлари баён этилади)








Қўшимча чизмалардаги ғоялар гулнинг “гулбарглари”га, яъни шундай алоҳида мажмуага олиб чиқади (уларнинг ҳар бири яна бир муаммо кўринишини олади)








Ёрдамчи чизмалардаги етакчи муаммо (ғоя, вазифа) атрофидаги 


“гулбарглар”да хусусий масала ва ечимлар акс эттирилади








Ўрганилаётган масаланинг моҳиятидан келиб чиқиб, 


бу жараён бир неча бор такрорланиши мумкин








Ҳар бир гуруҳ ёки жуфтликлар топшириқ юзасидан 


ўз ечимларини тақдимот тарзида баён этади








Гуруҳларнинг ечимлари муҳокама қилиниб, энг тўғри вариант аниқланади








Ўқитувчи ҳар бир гуруҳ ишига баҳо бериб, машғулотни якунлайди

Таълимни ташкил этишга бўлган ижтимоий эҳтиёж 





Таълим жараёнининг


умумий лойиҳаси





1) ўқувчи;


2) таълим-тарбиянинг мақсади;


3) таълим-тарбия мазмуни;


4) ўқув жараёни;


5) ўқитувчи ёки техник воситалар;


6) таълим- тарбиянинг ташкилий шакллари





Ривожланиш�





Таълим мақсади





Таълим мазмуни, шакл, метод, усул ва воситалари





Ўқувчи фаолияти





Ўқитувчи фаолияти





Таълим натижаси





Педагогик


технологиянинг таркибий


элементлари





3-расм. Педагогик технологиянинг таркибий элементлари





- таълим мақсадларини таҳлил этиш асосида ўқув 


предмети мазмунини аниқлаш;


- ўқув предмети ахборот тузилмасини ишлаб чиқиш ва уни ўқув элементлари тизими кўринишида ифодалаш;


- ўқувчиларнинг ўқув элементларини ўзлаштирилиш 


даражаларини аввалдан белгилаш;


- ўқувчиларнинг дастлабки билим даражасини аниқлаш (бу 


кўрсаткич ўқув предметининг мазмуни асосланадиган ўқув материалини ўзлаштирганлик даражасидан келиб чиқади);


- моддий база ва таълимнинг ташкилий шаклларига 


қўйиладиган чегараларни белгилаш





Педагог фаолиятининг мазмунини белгиловчи асосий омиллар: 


1) бошқариш тури; 


2) ахборот алмашиш жараёнининг тури; 


3) ахборотни узатиш воситаларининг типлари ва 


билиш фаолиятини бошқариш





Таълим  жараёнини технологиялаштириш – аниқ мақсад ва 


дидактик тамойилларга асосланган ҳолда талабаларда билим, 


кўникма ва малакаларни шакллантиришга йўналтирилган педагогик 


фаолиятнинг ташкилий-техник жиҳатдан уюштирилиши 





Тарбия  жараёнини технологиялаштириш аниқ мақсад ва 


ижтимоий ғояга асосланган ҳолда талабаларда маънавий-ахлоқий  сифатларни шакллантиришга йўналтирилган педагогик фаолиятнинг ташкилий-техник жиҳатдан уюштирилиши 





талабаларда тарбиявий тадбирларнинг ўтказилишига 


нисбатан  салбий муносабат шаклланади;


талабаларда мустақил фикрлаш ва  ижодкорлик қобилиятининг  тарбияланиши учун  имконият яратилмайди;


3) талабаларда тарбиявий тадбирларнинг ўтказилиши уларнинг  шахс сифатида камол топишларини таъминлашга йўналтирилганлиги ҳақида эмас, балки синфнинг  таълим муассасаси жамоаси олдида “сохта обрў” орттириши учун хизмат қилувчи восита эканлиги тўғрисидаги хулосанинг шаклланиши учун шароит юзага келади





1) фаолиятни бошқариш;


2) талабалар жамоасини бошқариш








Ўқитувчи – талабалар гуруҳи (жамоаси)





Анъанавий таълимдаги суҳбат иштирокчилари





Кичик илмий тадқиқотларни олиб бориш (муаммоли тажриба)





Муаммоли топшириқларни ҳал қилиш


(муаммоли амалий машғулот)





Билимларни муаммоли  баён қилиш 


(муаммоли маъруза)





Муаммоли таълим технологияси шакллари





Муаммоли таълим технологиясининг асосий қисмлари





Муаммоли баён, эвристик суҳбат, муаммоли намойиш, 


изланишга асосланган амалий машғулот, ижодий топшириқ, хаёлий муаммоли тажриба, муаммо фаразларини шакллантириш, масалаларни муаммоли ечишнинг оптимал вариантларини танлаш, муаммоли вазифа, муаммоли ўйин








Шахсга йўналтирилган таълим технологиялари – талабанинг фикрлаш ва ҳаракат стратегиясини инобатга олган ҳолда унинг шахси, ўзига хос хусусиятлари, қобилиятини ривожлантиришга йўналтирилган таълим технологиялари хисобланади








Технологик модел – таълим ёки маънавий-маърифий тадбирнинг асосий кўрсаткичлари ва уларнинг технологик тавсифини ёритувчи ҳужжат





Технологик харита – педагогик (таълим ва тарбия) жараённи бажарувчи ёки маълум объектга техник  хизмат кўрсатувчи ўқитувчиларга тақдим этиладиган  барча зарур маълумотлар, кўрсатмаларни ўз ичига олган ҳужжат





Ўқитувчи – талаба





Анъанавий таълимда ташкил этиладиган суҳбат








Интерфаол таълимдаги суҳбат иштирокчилари








Талаба – талаба (жуфтликда ишлаш)





Талаба – талабалар гуруҳи (гуруҳ ёки кичик гуруҳда ишлаш)








Талаба – талабалар жамоаси (синф, гуруҳ жамоасида ишлаш)











Талаба – ахборот-коммуникацион технологиялар 








Интерфаол таълим технологиясини қўллашда ташкил этиладиган суҳбат (диалог)








Асосий омиллар





Иш тажрибаси








Методик малака








Таянч педагогик-психологик билимлар





Ташкилотчилик қобилияти








Дидактик воситалар (ахборот, тарқатма материаллар, дарс жиҳозлари)га эга бўлиш








Талаба ва талабалар гуруҳи ўртасидаги ўзаро муносабатларнинг ишонч ва ҳурматга асосланиши








Талаба ва талабалар гуруҳининг ўзаро ҳамкорликка эриша олиши








Таълим жараёнида демократик ғояларнинг устувор ўрин тутиши








Ахборотларни тақдим этишда хилма-хил метод, воситаларнинг самарали, ўринли, мақсадга мувофиқ ва ўзаро мосликда қўллашга эришиш






































Асосий белгилар





Кўп фикрлилик





Суҳбат (диалог)





Фикрлашга асосланган фаолият





Ғояларнинг яратилиши (илгари сурилиши)





Танлаш имкониятининг мавжудлиги





Муваффақиятли вазиятларни ҳосил қилиш





Рефлексия





Интерфаол таълим технологияларининг асосий белгилари 











Асосий шартлар





Топшириқни бажариш, материалларни тақдим этиш, гуруҳларнинг ишланмаларини муҳокама қилиш 


учун вақтнинг аниқ белгиланиши





Талабаларнинг кичик гуруҳларга моҳирона бириктирилиши (ҳар бир гуруҳда фаол, нофаол талабаларнинг тенг миқдорда бўлиши)





Таълим жараёнига жамоадаги барча ўқувчиларнинг тўла қамраб олиниши 








Талабаларнинг машғулотларга руҳан тайёрликларини инобатга олиш 





Талабалар сонининг кўп бўлмаслиги (25-30 нафар ўқувчи билан кичик гуруҳларда ишлаш самаралидир)





Ўқув хонасининг жиҳозланиши (стуллар доира, арча, “Жонли линия” каби шаклларда жойлаштирилади)

